
				КИРИШМӘ

				Бу дәрислик 1945-жилдин башлап бүгүнки күнгичә вақиәләрни өз ичигә алидиған һазирқи заман дуния тарихиниң иккинчи дәвригә арналған. Мошу дәвирниң асасий вақиәлири:

				1. 1945–1991-жиллардики, «соғ мунасивәтләр уруши» дәври.

				2. 1991-жилдин — һазирқи күнгичә — заманивий дәвир.

				«Соғ мунасивәтләр уруши» (1945–1991-жж.) икки җәмийәтлик системиниң (капиталистик вә социалистик) бир-биригә қариму-қарши туруши нәтиҗисидә Иккинчи дуниявий уруш аяқлашқандин кейин башлинип, 1991-жилқи социалистик системиниң ғулиған вақтиғичә давамлашти. «Соғ мунасивәтләр уруши» дәвридә мустәмликә системиниң вәйран болуш җәрияни жүрди; дуния-вий сәһнигә Азия, Африка вә Латин Америкисиниң онлиған йеңи мустәқил әллири чиқти. 

				Һазирқи заман тарихи 1991-жиллардин буянқи дәвирдики асасий вақиәләрни өз ичигә алиду. Бу дәвирдә СССР парчилинип, мустәқил дөләтләр қурулди, күчләрниң йеңи мәркәзлири пәйда болди. Ахирқи он жиллиқлар көп қутуплуқ аләмни етирап қилиш — җаһанлишиш җәриянлири билән ениқлиниду. Инсанийәт йеңи заманға қәдәм ташлиди, у һазирқи цивилизацияләрниң өза ара беқиндилиғиниң күчийиши билән тәриплиниду. 

				Мошу вақиәләрниң барлиғи билән силәр дәрисликниң қолуңлардики 2-бөлүмидики материаллар арқилиқ тонушисиләр.

				Муәллипләр

				§ 1. Мустәмликисизлиниш җәрияниниң күчийиши. Дуниявий мустәмликә системиниң боһрани вә ғулиши 

				Дуниявий мустәмликә системиниң парчи-линиши вә ғулиши. Иккинчи дуниявий уруш аяқлашқичә мустәмликә егидарчилиқлар вә мандатқа киргән территорияләр қитъәниң үчтин бирбөлигини өз ичигә елип, униңда Йәр шари аһалисиниң үчтин бир бөлиги яша-иди. Көплигән әлләр йерим мустәмликиликтә болди яки улар империяларниң мандатғаа киргән территорияләр еди. Иккинчи ду-ниявий уруштн кейин беқинда әлләрдә мустәқиллик йолидики күрәшләр күчәйди Бу мустәмликсизлиниш җәриянини пәйда қилип, бурунқи мустәмликиләр әнди мустәқиллик елиш йолидики күрәшкә киришти.

				Бу җәриян тиничлиқ йол биләнму, қурал-лиқ күрәш түридиму жүриду. 

				Иккинчи дуниявий уруш нәтиҗисидә Хитайниң вә Җәнубий-Шәриқ Азия әлли-риниң наһайити зор тәвәсини бесивалған Японияниң, фашистик Германия вә Италия-ниң вәйран болуши Азия вә Африкиниң мустәмликә тәвәлиридики хәлиқләрниң мил-лий-азатлиғиға қол йәткүзүшкә қолайлиқ шараит яратти. Метрополияниң (болупму Франция вә Голландияниң) өз мустәмликә 

							Ядиңларда сақлаңлар!

							Мустәмликисизлиниш – доминионларға, ман-датқа киргән территорияләргә, мустәмликиләргә, протекторатларға мустәқиллик вә толуқ егимәнлик бериш җәрияни.

					мустәмликисизлиниш (деколонизация),“соғ мунасивәтләр уруши”, доминионлар, Африка жили, тәрәққият йолли-рини таллаш, мәдәний-цивилизациялик тәвәләр

					Бу дәристә:

					•	дуниявий мустәмликә системиниң боһрани вә ғулиши;мустәмликисиз-линиш җәрияниниң шәрт-шараитлири;

					•	Иккинчи дуниявий уруштин кейинки мустәқиллик йолидики һәрикәтниң күчийиши;

					•	мустәмликисизлиниш җәрияни вә униң нәҗилири, Африкидики мустәмликисизлиниш;

					•	тәрәққият йоллирини таллашниң мәсилилири билән тонушимиз.

				

			

		

	
		
			
				5

			

		

		
			
				егидарчилиқлириға назаритиниң аҗизлишиши мустәмликә егидарчилиқларниң (болупму инглизлиқ доминионларниң) тәсири вә иқтидариниң ешиши; миллий-азалиқ һәрикәтләрниң аммивий түс-характер елип, көплигән әлләрдә униң қураллиқ күрәшләргә ули-шиши; «соғ мунасивәтләр урушиниң» тәсири мустәмликисизлиниш җәриянининиң шәрт-шараитлири болди.

				Мустәмликисизлиниш җәрияни онлиған жилларға созул-ди. Азияда асасий вақиәләр уруштин кейинки он жиллиқларда өтти. Японияниң урушта тәслим болуши Һиндихитай, Бирма, Малайзия, Индонезия хәлиқлирини азатлиқ күрәшкә елип чиқти. Улар Японияниң вәйран қилинғанлиғини аңлиши биләнла өз мустәқиллигини җакалиди. 

				Иккинчи дуниявий урушта мәғлуп болған Германия, Италия вә Япония уруштин кейин мустәмликилиридинла айрилдип қалмастин, шуниң билән биллә территориялириниңму бир бөлигидин қол үзүшкә тоғра кәлди. Ғалипкар әлләрму өзлириниң мустәмликилирини йоқатти. Метрополияларниң һәрқайсиси буниңға йол бәрмәскә тиришиқини билән, бәрибир өз егидарчилиқлирини сақлап қалалмиди. Умумән, мустәмликә әлләрниң тарихида болидиған өзгиришләрни тохтитиш мүмкин әмәс еди. Мустәмликә егиликләрдә миллий көчбашчилири башлиған миллий-азатлиқ һәрикәтләр күчийишкә башлиди. 

				 

				Мустәмликисизлиниш бусқучлири. Мустәмликисизлиниш җә-рияни бирнәччә онжиллиқлар мабайнида давамлишип, бир-биридин алаһидилинидиған басқучлардин ибарәт болди. 

				Мустәмликисизлинишниң биринчи басқучи (1943–1956-жж.), асасән Азия вә Африка әллирини өз ичигә алди. Европилиқ әлләр, җүмлидин Англия Палестина вә Иорданияни, Франция болса Ливан вә Сирияни башқуруш-идарә қилиш мандатлиридин ваз кәчти. Италия вә Япония мустәмликилириниңму тәғдири һәл қилинди. 

				Мустәмликисизлинишниң муһим вақиәлириниң бири жирик азиялиқ әлләр – Һиндстан вә Пакстанға мустәқилликниң бери-лиши болди. Инглизлар урушқичә өзини-өзи башқуруш шәрти бойичә тутуп турған мустәмликә егиликләрни сақлап қалалмиди. Һинд миллий конгрессиниң йетәкчилири уруш вақтида инглизлар 

				
					
						
							Мустәмликә системиниң парчилиниш сәвәплирини атаңлар.

				билән иттипақлишиштин ваз кәчти. Өз мустәқил дөлитини қуруш үчүн мусулманлиқ һәрикәтму кәң ғулач яйди. 1947-жили августта Һиндстан вә Пакстан көптин күткән мустәқиллигигә қол йәткүзди. Англия Һиндстанни дәсләп икки дөләт – Һиндстан вә Пакстан дәп бөлүвелип, уларға мустәқиллигини беришкә мәҗбур болди. Цейлон араллири (Шри-Ланка) вә Бирминиңму мустәқиллигини етирап қилишқа мәҗбур болди. 1945-жили Индонезия (17-ав-густ) вә Вьетнам (2-сентябрь) мустәқиллигини җакалиди. Улар өз мустәқиллигигә узақ жилларға созулған қураллиқ күрәш нәти-җисидә еришти. 1946-жили АҚШ Филиппинға мустәқилик бәрди. 

				Франция империяниң Жирақ Шәриқлиқ бөлиги билән хош-лашти. Вьетнамдики (1946–1954-жж.) уруш наһайити еғир мәғлу-бийәт билән аяқлашти 1953-жили Франция Камбоджа вә Лаосниң мустәқиллигини етирап қилди. 

				1956-жили Мисирға қарши жүргүзүлгән французлар вә инг-лизларниң уруши мәғлубийәткә учриғандин кейин, Англия Суданниң толуқ егимәнлигини етирап қилди. Дәсләпки басқучта мустәмликичиләр егидарчиликлириниң бираз бөлигини сақлап қелишқа тиришти. Мустәқилликни әнди мустәмликичиликтә тутуш мүмкин болмайдиған әлләрла алалиди. Бирақ 1956 -жил-дин кейин Англия, 1958-жили Франция өзлириниң мустәмликә егиликлиридин ваз кечишкә башлиди. 

				Иккинчи басқучта, 50–60-жилларниң ахирида мустәмликисиз-линиш җәрияни Африкини өз ичигә алди. 1956-жили Француз һөкүмити Марокко вә Тунисниң мустәқиллигини етирап қилди. “Алжирни азат қилиш мәйдани” қозғилаңчилири билән 8 жилға созулған (1954–1962 жж.) уруштин кейинла бир миллионға йеқин французлар туридиған Алжирниң мустәқиллигини етирап қилишқа мәҗбур болди. 

				1957-жили Англия Ганаға, Малайзияға, 1958-жили Гвинеяға мустәқиллик бәрди. 1960 -жил «Африка жили» дәп аталған буру-луш дәвригә айланди. Шу жили африкилиқ 17 әл мустәқиллигини алди. Инглизлар вә французларниң әң көп егиликлири орунлаш-қан Африкида 1960-жилларниң бешида 45 кә йеқин мустәқил дөләт пәйда болди. Униңдан кейинки жилларда Африкиниң шәрқий тәрипидә инглизлиқ егиликләрниң мустәмликисизлиниш җәрияни жүрди. 1961-жили Танганика, 1962-жили Уганда, 1963-жили Кения, 1964-жили Занзибар, Замбия, Малави, 1965-жили Гамбия мустәқиллигини алди. Шундақ қилип, 60—жилларниң ахириға қәдәр Африкиниң көплигән әллири мустәмликә зәнҗи-ридин қутулди. 

				Африкиниң мустәмликисизлиниши хәлиқарилиқ, африкилиқ ички дөләтарилиқ, ирқчилиқ вә қәбилә арилиқ зиддийәтләрниң овҗ елиши билән қатар жүрди. Йеңи пәйда болған көплигән дөләтләрниң бешида һәрбий диктатура яки авторитарлиқ-монар-хиялиқ тәртипләр орниди, пәқәт бирнәччә дөләттила һөкүмран партия сәясий өктичи оппозициягә мүмкинчилик ясиди. 

				Бурунқи мустәмликә территорияләрдә йүзгә йеқин йеңи яш дөләтләрниң пәйда болушиниң тарихий әһмийити зор. Бу дөләтләр дуниявий сәясәттики асасий факторға айланди. Улар БДТға әза әлләрниң үчтин икки бөлигини тәшкил қилиду. Мустәмликисизлинишниң йәнә бир муһим тәрипи – җаһанлиқ дәриҗидики инсанийәт цивилизациясиниң тәрәққияти. Бурунқи мустәмликә системиниң мустәқил дөләтләр системисиға ай-линиши Афроазиялиқ алп континенттики тарихий тәрәққият җәриянини сапалиқ турғудин өзгәртти дәшкә болиду. Мустәқил дөләтләр хәлиқлириниң әркин тәрәққиятиға йол ечилди, шун-дақла миллий урпи-адәтләр, әнъәнә-дәстүрләр вә мәдәний-циви-лизациялик алаһидиликлирини әскәргән һалда йеңилиниш вә тәрәққият йолини таллашқа мүмкинчилик пәйда болди. Кона ихтисадий қурулмилар вә җәмийәтлик тәртипләрниң турғунлуғи вә өзгиришсиз қелиши җәмийәтлик тәрәққият йоллириниң һәр-хиллиғи вә хилму-хиллиғиға авушти. 

					Мустәмликисизлиниш. Алжир

				Тәрәққият (модернизациялиниш) йоллирини таллаш. Үчинчи басқучта (70-жж.) әң кона мустәмликә империя – Португалия империяси ғулиди. 1973-жили узақ жилларға созулған қураллиқ күрәштин кейин дәсләпкиләрниң бири болуп Гвинея-Бисау мустәқилликкә еришти. 1974-жили апрель ейидики «қәләмпир инқилави» нәтиҗисидә Португалияда һәрбий диктатура ғулитил-ғандин кейин, португалиялиқ башқа мустәмликиләрму – Йешил Мүңгүз араллири, Ангола, Мозамбик, Сан-Томе вә Принсипи өз мустәқилигини алди.

				Шуниң билән мустәмликисизлиниш җәрияни тохтимиди. Төртинчи басқучта (80–90-жж.) мустәмликә империялардики ахирқи егидарчилиқлар өз мустәқиллигини алди. 1980-жили Җәнубий Родезияниң (Зимбабве) мәсилиси бир-тола рәтләнди. 1982-жили Англия Белизға мустәқиллик бәрди. 1990-жили ду-ниявий җамаәтчиликниң қисими билән Африка Җумһурийити Намибияниң мустәқиллигини етирап қилди. 1997-жили Хитай Улуқбританиядин Гонконгни, 1999-жили Португалиядин Макаони қайтурувалди.

				Шундақ қилип, XXI ә. қәдәм ташлиғанда мустәмликә империя-ләрниң дәври аяқлашти. Һәр һалда сәясий мустәқиллигини алған яш дөләтләр ихтисадий җәһәттин мустәқилликкә еришәлмиди. 

			

		

		
			
				
					«Қәләмпир ағдуруши». Португалия. 1974-ж., апрель 

				Көплигән яш дөләтләрниң мадари йәтмәйватқан асасий мәсилиси — тәрәққият җәһәттин арқида қелиш болмақта. Урушлар, эпиде-мияләр, ачарчилиқ, малийәвий беқиндилиқ (қәриз), этникилиқ вә территориялик мәсилиләр бу әлләр үчүн адәттики әһвалға ай-линип қалди. 

				Тәрәққият (модернизациялиниш) йоллирини таллаш мәси-лилири. Бу Иккинчи дуниявий уруштин кейинки, болупму мустәм-ликә империяларниң ғулиши вә мустәмликисизлиништин кейин-ки барлиқ Азия вә Африка әлләригә тән ортақ мәсилигә айланди. 

				Таллаш йоллири ейтарлиқ көп болмиди: социалистик нишан, социалистик яки капиталистик тәрәққият йолиниң бирини таллашқа тоғра кәлди. Һәрқандақ таллашта һәрбир әлниң өзигә тән мәдәний-цивилизациялик алаһидиликлири вә әнъәнә-дәстүр-лири ениқлиғучи амил болди. 30 жил мабайнида Хитайда, Вьетнамда вә Шималий Кореяда социалистик тәрәққият йоли синақтин өтти. XX ә. 70-жж. оттурисида бу йол Хитайни на-һайити еғир ихтисадий боһранға әкәлгәнлиги мәлум. Әнди униңға тәрәққиятниң башқа йолини, йәни базар ислаһатлири вә дөләтлик назарәтни пәсәйтиш йолини таллашқа тоғра кәлди. 90-жж. бешиға қәдәр социализмни қурушниң марксчә үлгиси өз әһмийитини йоқитип, күн тәртивидин чүшти.

				Африкиниң бир қатар әллири вә бәзи Әрәп әллиридә «социа-листик нишан» идеяси муваппәқийәтсизликкә учриди. Дөләтлик мүлүккә өткүзүш, кооперативлаштуруш, бир партиялик сәяси системини орнитиш, ахир һесапта, егиликни вәйранчилиққа уч-ритип, бюрократлиққа, парихордуқ-коррупциягә вә авторитарлиқ-диктаторлуқ тәртипниң орнишиға, шуниң ақиветидин — бирқатар һәрбий ағдурушларниң йүз беришигә елип кәлди. «Социалистик нишан» йолини таллиған көплигән әлләр базар мунасивәтлири вә көппартиялиқ системиға өтүшкә мәҗбур болди. Бу җәриянда әнъәнә-дәстүр вә мәдәний-цивилизациялик алаһидиликниң тәсири жуқури орун алди. 

				Азия вә Африка әллириниң келәчәк тәрәққият йоллириға яки йеңилиниш җәрияниға қәдәм ташлашта уларға хас, тәсир қилғучи сәвәпләр болуп һесаплинидиған наһайити күчлүк мәдәний- циви-лизациялик тәвәләр ениқланди. Уларниң шәкилләнгән дәстүр-лириниң күчлүклиги шунчеликки, уларға һечқандақ Европилиқ тәсирниң күчи болмиди. Улар әсирләр мабайнида шәкилләнгән өз-лиригә тән әнъәнә вә мәдәний-цивилизациялик алаһидиликлиригә қарап, мустәқил тәрәққият йоллирини таллимақта. Мана шундақ мәдәний-цивилизациялик тәвәләр Азия Африкида төрт:

				1.	Хитайлиқ-конфуцийлик тәвә (Хитай, Япония, Вьетнам, Корея, Тәйвән, Гонконг, Сингапур).

				2.	Һинд-буддистлиқ-мусулманлиқ топ (Һиндстан, Пакстан, Җәнубий-Шәриқ Азия).

				3.	Әрәп-мусулманлиқ тәвәси (Йеқин Шәриқ, Авғанстан, Ирақ, Иран, Мәғрип әллири).

				4.	Мәркизий вә Җәнубий Африка (онлиған һәрхил вә ениқ шәкиллинип болмиған дөләтләр, һәрбий-қәбиләвий тәшкилләр). 

				Үчинчи аләм әллириниң көпчилигиниң тәрәққият нәтиҗилири дайим зиддийәтлик болуп кәлди. Турғунлуқ һәққидә пессимис-тик молҗамларға вә 50–90-жж. тәрәққий әткән капиталистик әлләрдин арқида қелишниң тез өсүватқиниға қаримастин, үчин-чи аләмниң бирнәччә онлиған әллири ихтисат вә иҗтимаий саһани индустрияләштүрүш вә модернизацияләштә (йеңилаш)хелә муваппәқийәтләргә қол йәткүзди. Бу йәрдә атап өтидиған әлләр қатарида, әң алди билән, “кичик вә оттура йолваслар” топи (Сингапур, Гонконг, Тәйвән, Җәнубий Корея, Малайзия, Таиланд, Түркийә) вә жирик “һәҗдиһалар” (ХХҖ, Һиндстан, Индонезия, Нигерия, Пакстан) болди. Үчинчи аләм әллири тәрәққият сүръити җәһәттин йетәкчи капиталистик әлләрниң тәрәққиятидин икки һәссә артуқ дәриҗигә йәтти. Қийинчилиқларға қаримастин, бир қатар тәрәққий әткүчи әлләр баричә утумлуқ ихтисадий вә иҗти-маий қурулмилар қурушқа муваппәқ болалиди. 

				
					
						Билимиңни тәкшүр

					

				

					1.	Мустәмликилик системиниң ғулашқа башлишиға немиләр сәвәп болди дәп ойлайсиләр?

					2.	Африка жили дегән немини билдүриду? Африкидики мустәмликисизлиниш дәвриниң асасий басқучилирини атаңлар.

					3.	Һәрхил мәдәний-цивилизациялик тәвәләрдики йеңилиниш йоллирини тал-лашниң қандақ алаһидиликлирини тәкитлигән болаттиңлар? 

					4.	Бирқатар афроазиялиқ әлләргә «социалистик нишан» идеясини қоллиниш-ниң ақивәтлирини қандақ баһалаттиңлар? 

					5.	Уруштин кейинки мустәмликисизлиниш җәрияниға һәрхил мустәмликичи державиларниң ортақ яки алаһидә принциплири һәққидә немә ейтишқа болиду? 

				
					[image: ]
				

				
					
							Үчинчи аләм – XX ә. иккинчи йеримида пәйда болған сәясәтшунаслиқ аталғуси. Униңға “соғ мунасивәтләр” урушиға вә униңға тән аммивий қураллиниш җәрияниға беваситә қатнашмиған әлләр кириду. Дәсләпки вақитта Үчинчи аләм әллири дәп АҚШ йетәкчилигидики жирик капиталистик әлләргиму (Биринчи аләм), социалистик һәм достлуқ әлләр топиға (Иккинчи аләм) кирмәйдиған барлиқ әлләрни ататти. Һазирқи вақитта “тәрәққий әткүчи әлләр” уқуминиң синоними сүпитидә қоллинилиду. 

					6.	50–90-жж. Үчинчи аләм әллириниң тәрәққият йәкүнлири қандақ болди?

					7.	Үчинчи аләмниң һәрхил тәвәлиридә тәрәққиятниң һәрхил болушиниң сәвәп-лири немидә? Европиниң тәсири жүрмәйдиған Азия вә Африкидики күчлүк цивилизациялик тәвәләрни атаңлар.

					Җәдвәл билән ишләш. Қандақ ойлайсиләр, иҗтимаий-ихтисадий тәрәққиятта Шәриқ Ғәрипни «қоғлап өтүп кетәләмду»?

				
					Һә-ә, сәвәви:

				

				
					Яқ, сәвәви:

				

				
					1.

					2.

					3.

				

				
					1.

					2.

					3.

				

				§ 2. Британлиқ Һиндстанни бөлүш вә икки доминионниң тәшкиллиниши. Мустәқил Һиндстан вә Пакстанниң җакалиниши 

				1947-ж. Британлиқ Һиндстанниң бөлү-нүши. Мустәқил Һиндстан вә Пакстан дө-ләтлириниң қурулиши. Британ империя-синиң мустәмликиси болған Һиндстан Иккинчи дуниявий уруш ахирлишиши биләнла өз мустәқиллигини елиш йолиға чүшти. 

				Иккинчи дуниявий уруштин кейин Британ һөкүмити Һиндстанни бундин кей-ин өз қол астида туталмайдиғанлиғиға көз йәткүзди. Буни һиндлиқларниң өзлириму чүшәнди. Мусулманлар Лигиси болса мусул-ман аһалисини мустәқил мусулман дөлитини қурушқа чақирди. Һиндлиқлар билән му-сулманлар арисидики мунасивәтләр умумий миллий характерға айланди. Миңлиған адәм-ләрниң өлүмигә әкәлгән диний характерда пәйда болған қанлиқ тоқунушлар йүз бәрди.

				1946-ж. февральда Бомбейда пүткүл Һиндстан зиминини қаплиған аммивий қозғилаң партлиди. Йәрлик инглизлиқ мәмурийәтләрдә ишләйдиған һиндлиқлар өз дөлитини өзи идарә қилалайдиғанлиғини испатлдиди. Стратегиялик зөрүрийәтлири вә Иккинчи дуниявий урушниң елип кәл-гән ихтисадий чиқимлири Англияниң Һиндстанға сөзсиз мустәқиллигини бериш 

					Бу дәристә:

					•	Иккинчи дунивий уруштин кейинки Британлиқ Һиндстан, 1947-ж. Британлиқ Һиндстанниң бөлүнүши;

					•	мустәқил Һиндстан вә Пакстан дөләтлириниң қурулуши;

					•	Бангладеш Җумһурийитиниң қурулуши тоғрилиқ билимиз.

					доминион, Клемент Эттли, Джавахарлал Неру, Муһәммәт Әли Джинна, мусулманлиқ Пакстан вә һиндлиқ Иттипақ (Һиндстан), Маунтбеттен плани, Бангладеш

					Тирәк сөзләр:

				зөрүрийитини һис қилдурди. Уруш аяқлашқандин кейин Улуқбританияниң Клемент Эттли башқурған лейбористик һөкү-мити бу җәриянни чапсанли-ти киришиду. Бирақ Лондон, Һинд миллий конгресси (ҺМК) вә Мусулманлар Лигиси арисидики биртуташ дөләт қуруш тоғрилиқ музакирилири йәкдил қарарға келәлмиди. Инглизлиқ Эттли һөкүмити кәскинликни овҗ алдур-маслиқ үчүн Һиндстанни Лондондин башқурулидиған доми-нионға айландурушқа тиришти.

				Бирақ 1947-ж. августта Һиндстан өз мустәқилигини җакалиди. Һиндстанниң премьер-министри болуп Джавахарлал Неру тай-инланди. “Пүткүл дуния сүт уйқида ухлаватқанда саат тилиниң түн йеримини көрситиши билән Һиндстан һаят вә әркинлик үчүн ойғанди. Узақ вақит мабайнида езилгән милләтниң роһи ахирида өзини көрситәлиди”,— дегән ялқунлуқ сөзлири билән Джавахарлал Неру 1947-ж. августниң 14 дин 15 гә қариған түни Һиндстанниң мустәқиллигини җакалиди. 

				Һиндстан мустәқилликә еришкини билән, у һинд вә мусулман-лардин ибарәт икки топқа бөлүнгән еди. Һинд миллий-азатлиқ һәрикитиниң муһим шәхси болған Махатма Ганди пүткүл һаятниң армини болған биртуташ мустәқил Һиндстанни қуруш мәхсити вәйран болди дәп һесаплиди. У дайим мустәмликичиләргә қарши күрәштә умумға бирдәк, конфессия арилиқ вә күч қолланмаслиқ һәрикәтлири билән бирлишип күришишкә үндигән еди. Сабиқ Британлиқ Һиндстан мустәмликә һөкүмәтниң чәксиз автократия-сидин — парламентлиқ һакимийәт системисиға узақ йолни бесип йәтти. Дәсләптә бу җәриян икки дөләтниң пәйда болушини тамамән һесапқа алмиған еди. Һәр һалда мустәқиллик йолидики күрәштә мусулманлиқ азчилиқ билән көпчилик индуслар арисида бир -биригә нисбәтән ишәшсизлик вә риқабәтчилик көләңгүси пәйда болди.

				1946-ж. сайламда Муһәммәт Әли Джинна йетәкчилигидики Мусулманлар Лигиси Һинд Миллий конгресси билән бирдәк сәясий күч сүпитидә бәкитилди. Шуниң билән һинд мусулманлири үчүн мустәқил дөләт қуруш йолидики һәрикәт пааллашти. 

				Бир мәзгилдә бирнәччә жирик диний-этникилиқ тоқунушлар йүз бәрди. Шундақ тоқунушларниң биридә, 1946-ж. 16-августта Калькутта шәһиридә миңға йеқин адәм қаза болди. 1947-ж. беши-

			

		

		
			
				
					Махатма Ганди вә Джавахарлал Неру

				да индуслар, мусулманлар вә сикхлар арисидики тоқунушларниң ақиветидин Пенджаб провинциясиниң һөкүмити истипаға кетиду. Йеңи һәмдә ахирқи британлиқ йәрлик башчи Луис Маунбеттенға бундин кейин биртуташ һинд дөлитини тутушқа дегән үмүт билән хошлишиш зөрүрлигини чүшәнди. Бу пикир билән, Ганди вә Неруниң қаршилиғиға қаримастин, ҺМКму келишти. Ахир һесапта һәр икки тәрәпму айрим Пакстан дөлитини қуруш зөрүрийитини етирап қилди. 

				Бирақта мустәқиллик вә сабиқ британлиқ мустәмликиликни Һиндстан вә Пакстан дәп иккигә бөлүш һәр икки йеңи дөләт турғунлириғиму наһайити көп зәрдапларни елип кәлди. Қалайми-қанчилиқ жиллири 7—8 миллионғичә адәмләр Һиндстандики вәтинидин, өй-җайидин айрилип, Пакстанға қачти. Тәхминән шун-чилик адәмләр әксинчә, Пакстандин қечип, Һиндстанда қачақ болди. Динчиларниң тәшкиллиши билән болған зорлуқ-зомбилиқлардин йүзмиңлиған адәмләр қаза болди.

				1947-ж. 15-августта Һиндстан мустәқиллигини җакалиғанда, йеңи Пакстан дөлитиму пәйда болди. Пакстан шу кәмдә икки бөләктин ибарәт болди: Ғәрбий Пакстан (йәни, һазирқи Пакстан дөлитиниң территорияси) вә Шәрқий Пакстан (һазирқи Бангладеш дөлитиниң йери).

				1947-ж. 15-августта Һиндстанниң мустәқиллиги тоғрилиқ қанун күчигә киргәндин кейин дөләтлик һакимийәтниң алдида турған асасий вәзипиләр: мәмурий аппаратни вә қураллиқ күчләрни һиндлаштуруш, йеңи Конституцияни тәйярлаш үчүн иш башлаш вә федерацияниң субъектлири билән алақә-мунасивәт системисини бәрпа қилиш. Һиндстанниң дөләтлик чегарисини ениқлаш мәсилиси техичә һәл қилинмиди вә у Һинд иттипақиға князьликләрни қошуш тәртивини түзүш зөрүрлигигә бағлиқ тохтиди. Министрлик князьликләрниң сәясий һакимийитини Һинд Иттипақиниң мәр-кизий һакимийәт органлириға өткүзүш тәртивини ениқлиди. Князьликләрнниң һәрбий күчлири өзини өзи тарқитиветишкә яки һиндлиқ мунтәзим армия тәрки-вигә қошулушқа тегиш болди.

				Князьликләрниң Һиндстанға яки Пакстанға қошулуши, жу-қурида аталған мустәқиллик қа-нуни бойичә турғун хәлиқләрниң өз әрки вә таллишиға бағлиқ бол-

			

		

		
			
				
					Муһәммәт Али Джинна вә Махатма Ганди

				

			

			
				[image: ]
			

		

	
		
			
				14

			

		

		
			
				ди. 1947—1949-жж. 601 князьликтин 555-и Һиндстанға қошулдидә, қалғанлири болса Пакстанниң туркивигә кирди. 

				Князьликләрниң доминиолар билән интеграциялиниш җәрияни бирқатар тәвәләрдә еғир жүрди вә қураллиқ тоқунушларға йәткүзгән қаршилиқларға дучар болди. Адәттә, мундақ әһваллар мусулман-лар зич орунлашқан тәвәләрдә йүз бәрди. Хайдарабад, Джамму вә Кәшмир князьликлиридә баричә кәскинләшкән вәзийәт шәкилләнди. Һинд армиясини киргүзүш арқилиқ бир жил ичидә Хайдарабад вә Джаммуни бесивелиш мәсилиси һәл қилинса, әнди Кашмир мәсилиси болса Һиндстанниң та бүгүнгичә һәл қилинмай келиватқан мәсилисигә айланди. Бу әһвал Һиндстан вә Пакстан арисидики бирнәччә һәрбий тоқунушларниң йүз беришигә сәвәп болуп, җәнубий азиялик тәвәдики умумий әһвални кәскинләштүрмәктә. 

				Пакстанниң қурулуши мәсилиси мусулманлар вә һиндлар терри-ториялири арисидики чегариларни ениқлашниң қийинчилиғидин пәйда болди. Инглизлар өзлиригә қазилиқ қилиш яки яхши-хоп қилиш хизмитини алғини билән уларниң һечбир иш-паалийити иҗабий нәтиҗә бәрмиди. Чегара линияси Пенджаб штатидики Лахор вә Амритсар шәһәрлири ариси билән вә Калькуттиниң шәриқ тәрипи билән өткүзүлди. Бирақ әң қийинчилиқ пәйда қилған нәрсә чегара өткән йәрләрдики Һинд вә мусулманларниң арилаш орунлашқан йәрлири вә һинд йеридә мусулманларниң, мусулман йеридә болса Һиндлиқларниң көп топлиниши болди. Һиндларниң йериниң бир бөлигидин Пакстанниң бөлүнүп чиқиши һәр икки тәрәпкә қачқан зор адәмләр көчиниң пәйда болушиға елип кәлди. Этника арилиқ рәһимсиз тоқунушлар оти туташти. Қачақлар олтарған поезларға диний һиндлиқ, сикхилиқ вә мусулман фанатлири һуҗум қилип, бир-бирини қирғинчилиққа учратти. Бу хил қанлиқ қирғинчилиқлар шәһәрләрниму өз ичигә алди. Һиндстанниң бөлүнүши наһайити зор аһалиниң тәғдиригә тәсир қилди; һинд-мусулман тоқунушлири ақиветидин 12 миллион адәм қачақларға айлинип, униң 500 миңи қирилди. Әпсуски, 1947-ж., йәни Һиндстанниң мустәқиллик алған жили униң тарихидики әң бир еғир дәвир болди. 

				Һиндстанниң ахирқи вице-короли лорд Маунбеттенниң пла-ни бойичә әлни 1947-ж. диний принцип бойичә бөлди. Биртуташ дөләтниң орниға икки доминион — мусулманлиқ Пакстан вә һинд турғунлири бесим болған Һинд Иттипақи (Һиндстан) қурулди. 

				Пакстан. Пакстан илгири Һиндстанниң бир бөлиги болған еди. Бирақ Һиндстанниң мошу бөлигидики аһалиниң толуқ исламли-шиши ейтарлиқ қурулмилиқ өзгиришләргә елип кәлди. Бу йәрдә 

				җамаәлик-кастилиқ система аҗизлап, сәясий турақсизлиқ пәйда болди. Бирнәччә жиллар мабайнида сәясий һакимийәтни Мусулманлар Лигиси жүргүзди. 

				Шундақ қилип, нәқ шу 1947-ж.15-августта Җәнубий Азия йеридә йеңи мустәқил дөләт — Пакстан доминиони җакалинип, униң биринчи гене-рал-губернатори болуп Мусул-манлар Лигисиниң һәмдә мустәқил Пакстанни қуруш һәрикитиниң йетәкчиси Муһәммәт Әли Джинна бәкитилди. 

				Британлиқ Һиндстанни бөлүшниң асасиға елинған диний-җама-әлик принцип субконтинентниң мусулманлар зич орунлашқан тәвә-лирини бөлчәкләшкә әкәлди: шималий-ғәриптә — Ғәрбий Пенджаб, Синд, Шималий-Ғәрип чегарилиқ провинция, Белуджистан –Ғәрбий Пакстанға; шималий-шәриқтики –Шәрқий Бенгалия вә Ассам провинциясиниң Силхет округи – Шәрқий Пакстанға өтти. Шундақ қилип Пакстан икки парчиға бөлүнди: Ғәрбий Пакстан (һазирқи Пакстан) вә Шәрқий Пакстан (һазирқи Бангладеш). Шәрқидә бенгаллиқлар маканлиса, ғәрбидә пенджаблиқлар, синдхилар, пуштунлар вә белуджлар охшаш һәрхил хәлиқ вәкиллири яши-ди. Һәтта диний етиқати бойичә биртуташ хәлиқ – бенгаллиқлар иккигә бөлүнүп кәтти: униң исламлиқ бөлиги Шәрқий Пакстанниң тәркивидә қалса, бенгаллиқ-һиндлар һиндлиқ Бенгалия штатиниң асасий аһалисини тәшкил қилди. 

				Әлниң сәясий тәрәққиятиға тәсир қилидиған муһим амилларниң қатариға умумий иҗтимаий-ихтисадий, мәдәний җәһәттин арқида қелиш, заманивий ихтисат саһалириниң ейтарлиқ аҗизлиғи, әнъә-нивий иҗтимаий вә сәясий қурулмиларниң мустәһкәмлиги, дөләт һаятиниң барлиқ саһалирида наһайити зор тәсири бар патриархаллиқ вә диний көрүнүшләрниң сақлинишини ейтишқа болиду. Пакстан өзиниң турғунлириниң этникилиқ хилму-хиллиғи, шундақла ай-рим тәвәлириниң иҗтимаий-ихтисалдий вә сәясий тәрәққият дәри-җисиниң бирхил әмәслиги билән алаһидилиниду. 

				1956-ж. Тәсис жиғини әл Конституциясини тәстиқлиди. Пакстан Ислам Җумһурийити дәп җакаланди. Һиндстандин пәрқи Пакстанда һакимийәтниң президентлиқ түри җарий қилинди. Һөкүмәтни пре-мьер-министр башқуриду. Парламентниң қош палатисиму чәклик һоқуққа егә. 1958-ж. ағдуруштин кейин йәрлик органларниң 

				һакимийитини чәкләйдиған бу тенденция күчәйди. 1962-ж. йеңи Конституция қобул қилинди. 1977-ж. З.Бхутто сайланған һөкүмәт ағдурушқа учрап, генерал Зия-ул Һәқниң һәрбий диктатуриси ор-ниди. Униңдин кейин һакимийәт бешиға З.Бхуттониң қизи Беназир Бхутто башқурған һөкүмәт кәлди. Мусулман дөлити үчүн һөкүмәт бешиға аял кишиниң келиши һәйран қаларлиқ әһвал болди. 

				Пакстанму Һиндстан охшаш капиталистик тәрәққият йоли-ни таллиди, һәр һалда әлни демократиялик йол билән тәрәққий әткүзүш қийинчилиқ пәйда қилмай қалмиди. 1970—1980-жж. Пакстанда муһим ислаһатлар жүргүзүлди. Һиндстандикигә ох-шаш, йәр мунасивәтлиридә дәллаллиқ йоқитилип, йәр деханларға бөлүп берилди. Санаәттә дөләтлик секторниң асаси селинди, ху-сусий мүлүкчилик, карханичилиқ вә чәт әллик инвестицияләрни җәлип қилишқа қоллаш көрситилди. Бирақ ислаһатлар беришида җумһурийәтниң икки бөлигидики өткүр зиддийәтләр қайтидин овҗ алди. Шәрқий бөлигидә, йәни Бангладешта, Ғәрбий Пакстандин наһайити жирақ орунлашқан тәвәдә модернизация яки йеңилиниш җәрияни тосқунчилиқларға учрап, наһайити аста жүрди вә иҗти-маий зиддийәтләр овҗ алди. Бу әһвал Бангладешниң мәркизий һакимийәт билән мунасивитини мурәккәпләштүрүп, ахир һесапта униң Ғәрбий Пакстандин бөлүнүп кетишигә әкәлди. Шундақ қилип, Бангладеш мустәқил җумһурийәт болуп бөлүнди.

				Пакстан вә Бангладеш ихтисадий тәрәққият җәһәттин бир-биридин ейтарлиқ һалда жирақ турсиму, сәясий тәрәққият җәһәттин көплигән охшашлиқларға егә.

				Һәр икки әлдә көп партиялик система моҗут, конституциялик нормилар вә сайлам системиси европилиқ үлгигә охшиғини билән, бу икки әлниң тәрәққиятида исламниң тәсири наһайити күчлүк.

				Маунбеттен плани. “Маунбеттен плани” –1947-ж. июньниң бе-шида Мусулманлар Лигиси, ҺМК, сикхларниң вә Улуқбританияниң йетәкчилиги қоллиған һөҗҗәт. У 10 һәптидин кейин әмәлгә ашурулушқа башлиди. Бу планниң асасий принциплири бойичә һәрбир тәвә турғунлириниң көпчилигиниң қарари билән қайси дөләтниң тәркивигә киридиғанлиғини ениқлаш керәк. Нәтиҗидә Пенджаб вә Бенгалия охшаш “арилаш” провинцияләр бөлчәклинип, һазир қисмән Һиндстанға, қисмән Пакстанға, қисмән Бангладешқа тәәллуқ болмақта. Пәқәт бирда динға етиқат қилидиған тәвәләр аһалисиниң әһвали бир қәдәр йеник болди. Шундақ қилип, Синд, Белуджстан провинциялири вә Британлиқ Һиндстанниң шималий-ғәрбидики башқа территорияләр Пакстанға қошулушқа аваз бәрди. Әнди һинд князьликлириниң көпчилиги болса һеч 

				тосалғусиз Һиндстанға қошулди. Пакстанниң асасини салғучи Муһәммәт Джинна: “Бизниң мәхситимиз—әлниң ичидиму, сирти-диму тиничлиқ орнитиш, биз хошнилиримиз билән өз ара течлиқ, һәққаний достлуқ мунасивәттә яшиғумиз келиду”, — дәп ейтқан еди. Бирақ кейинәрәк бу концепция реал һаятта әмәлгә ашмиди. 

					1.	Бурунқи Британлиқ Һиндстан йеридә Һиндстан вә Пакстан дөләтлириниң қандақ пәйда болғанлиғини ейтип бериңлар.

					2.	Мустәқил дөләтләрни қурушта Англия қандақ принципқа асасланди?

					3.	Маунбеттен плани немини көзлиди?

					4.	Һиндстанни бөлүш қандақ принципларға тайинип жүргүзүлди?

					5.	Бангладеш дөлити қачан вә қандақ пәйда болди?

					Җәдвәл билән ишләш. Һиндстан вә Пакстанниң иҗтимаий-ихтисадий тәрәқ-қияти бойичә җәдвәл түзүп, уни толтуруңлар. Тәрәққияттидики пәриқләрни ейтиңлар.

				
					Һиндстанниң ихтисадий-иҗтимаий тәрәққияти 

				

				
					Пакстанниң ихтисадий-иҗтимаий тәрәққияти 

				

				§ 3. Африка жили. Франциядики мустәмликичилик мәсилилириниң кәскинлишиши

				Мустәмликиләр хам әшия, әрзән әмгәк күчи, мәһсулат өткүзүш базири вә капитал селиш саһаси сүпитидә. Мустәмликиләр вә мустәмликичилик монополиялик капита-лизмғичә дәвирдә, һәтта капитализмдинму көп вақит илгири моҗут болған. ХІХ ә. ахиридин башлап мустәмликичиликкә тән алаһидилик Ғәрип цивилизациясиниң вәкиллири болуп һесаплинидиған аләмниң йетәкчи индустриялик әллири: Улуқбри-тания, Франция, Германия, Голландия, Испания, Италия, Португалия, АҚШ в.б. жирик мустәмликә державилири арисиди-ки аләмниң территориялик бөлүнүшини аяқлишишида болди. Шәриқ цивилизацияси әллиригә ятидиған Япония мәлум бир алаһидиликкә егә еди. Аталған әлләр пүткүл Африка вә Полинезияни бесивелип, Азиядики вә Латин Америкисидики өз мәвқәлирини мустәһкәмлиди. 

						Билимиңни тәкшүр

					Бу дәристә:

					•	мустәмликиләр хам әшия, әрзән әмгәк күчи, базар вә қошумчә саһалар сүпитидә;

					•	йеңи хәлиқарилиқ вәзийәт; 

					•	Африка жили. Францияниң мустәмликә сәяситиниң боһрани тоғрилиқ билимиз.

				

			

		

	
		
			
				18

			

		

		
			
				Мустәмликә системиниң парчилиниш сәвәплири. Иккинчи дуниявий урушниң аяқлишиши Азия вә Африка хәлиқлириниң һаятидики йеңи дәвирни ачти. Ғәрбий Европа әллириниң бирнәччә әсирләр мабай-нида қурған мустәмликә системиси ХVІ—ХVІІ әә. башлап ғулашқа башлиди. Хитай вә Җәнубий-Шәриқ Азия әллириниң кәң зиминини бесивалған Японияниң вә фаши-стик Германия һәм Италияниң мәғлубийити Азия вә Африкидики жирақтики мустәмликә хәлиқләрниң азатлиқ елишиға қолайлиқ шараит яратти. Көплигән хәлиқләр дәсләп қетим өз дөләтчилигигә егә болди, өз тәғдирини өзлири ениқлиди, башқа әлләр билән сәясий, ихтисадий вә мәдәний мунасивәтләрни орнатти. 60-жж. оттурисиға қәдәр аләмниң сәясий хәритисидә дөләтләрниң дуниявий бирләшсмисиниң 50 тин көп йеңи әзалири пәйда болди. 

				Мустәмликә системиниң парчилиниши бир қатар амиллар билән чүшәндүрүлиду: 

				Ихтисадий амил—мустәмликә әлләрдә тағкан санаитиниң асаси селинди, ишләп чиқирилған товарларға авуштуруш үчүн Европиға хам әшия йәткүзүш системиси рәтләнди вә йәрлик буржуазия шәкилләнди. Бу мустәмликә системиниң ихтисадий җәһәттин парчилинишиға елип кәлди. 

				Сәясий амил — Ғәрип әллиридә демократияниң кәңийиши, аһалиниң барлиқ қатламлириниң сәясий һаятқа арилишип, мус-тәмликиләрни назарәт қилиш бойичә мәркәзләштүрүлгән дөләтлик мәһкимиләргә қарши болуши. Бу, өз новитидә, сәясий җәһәттин парчилинишқа елип кәлди. 

				Идеологиялик амил—мустәмликә әлләрдә европитлиқ мәдәний қәдрийәтләрниң, маарип, һаят тәрзиниң бәзи тәрәплири мәлум дәриҗидә мустәмликичиликниң асасий испатини — африкилиқ-азиялик әлләрдики европилиқларниң “цивилизацияләштүргүчи (мәдәний-тәрбийәвий) миссияси” тоғрилиқ испатлирини аҗизлитип, идеологиялик парчилинишқа йүзләндүрди. 

				
					
						
							Шундақ қилип, мустәмликә система дуниявий һадисигә айланди. Әндиликтә хам әшия мәнбәси, әрзән ишчи күчи, мәһсулат өткүзидиған базар вә капитал-мәбләғ салидиған саһа сүпитидә мустәмликиләрниң роли дуниявий базарниң тәрәққий етиши билән биллә өсүшкә башлиди.

								Ойлиниңлар!

					хам әшия, мустәмликә, мустәмликиләш) де-колонизация, Африка жили, хәлиқарилиқ вәзийәт, интеграция

					Тирәк сөзләр:

				Миллий-азатлиқ һәрикәт Иккинчи дуниявий уруш вақтида техиму күчлүк сүръәт алди. Бу мустәмликә хәлиқлириниң метрополияләргә Германия билән урушта көрсәткән зор ярдими билән мунасивәтлик болди. Мустәмликә әлләрдин армия үчүн қошумчә әскәр, йемәк-ичмәк, һәрбий санаәт хам әшиялири, һәтта бәзи һәрбий матери-аллар әвәтилип турди. Уларни, асасән, Англия елип турди (һәтта француз мустәмликилиридин). Йеқин Шәриқ (әң алди билән: Иран, Ирақ, Сауд Әрәбийәси) британлиқ армияни нефть билән тәминлиди. Нәқ Африкида Генерал де Голльниң француз һәрбий қисимлири шәкилләнди. Мустәмликиләр уларниң иттипақдашлири сүпитидә қатнашти вә уруштин кейин җавап қәдәмләр күтүшкә һәқлиқ бол-ди. Уруш жиллирида мустәмликиләр өз алдиға моҗут болуш вә тәрәққиятниң өзигә хас тәҗрибилирини топлиди.

				Йеңи халиқарилиқ вәзийәт. Иккинчи дуниявий урушниң йәкүн-лири икки асасий ғалипкар — СССР вә АҚШни ениқлиди. Әнди уларниң сәясити вә мәнпийәтлири дуниявий ишларниң йөнилишини ениқлиди. АҚШ урушқа “хәлиқләрниң әркинлиги үчүн күришиш” шиари билән қатнашти вә мустәмликә әлләрниң базириға әркин қол йәткүзүшкә интилди. СССР Ғәрипниң Шәриқтики мәвқәсиниң аҗизлишишини вә шу йәрләрни өзиниң тәсир даирисигә еллишни көзләп, “империализмниң мустәмликә системисини йоқитишқа” паал тиришти. 

				Азат қилинған әлләрниң мустәмликичилик билән күришиши мустәмликичиликниң ғулишиниң муһим сәвәпчиси болди. Мустә-қиллик алғандин вә БДТ тәркивигә киргәндин кейин, улар башқа хәлиқләирниң әркинлиги үчүнму күрәшкә паал арилишип турди. Мошундақ әлләрниң сани көпәйгәнсири, БДТниң бу йөнилиштики паалийити хелә утумлуқ болушқа башлиди. Бу әлләр миллий азатлиқ һәрикәтләргә беваситә қоллаш көрсәтти. Мустәқил әлләрниң кәлгүси бирләшмилириниң асаси мошундақ селинди. 

				
					
						
							Иккинчи дуниявий уруш вақтида мустәмликә әлләрниң аһалиси метрополияләргә қандақ ярдәм көрсәтти?

								Ойлиниңлар!

							

						

					

				

				
					
						
							Мустәмликә системиниң парчилиниш сәвәплирини атаңлар.

				1959-ж. декабрьда Бирләшкән Дөләтләр Тәшкилатиниң қарари билән 1960-жил—Африка жили дәп җакаланди. 1960-ж. бельгиялик Конго, британлиқ әң жирик мустәмликә әл Нигерия, шуниң билән биллә британлиқ назарәт астида болған Сомали өз мустәқиллигигә еришти. Умум алғанда, 1960-ж. 17 африкилиқ дөләт мустәқилликкә еришти. 1961-ж. Сьерра-Леоне вә Танганьика, 1962-ж. Уганда, 1963-ж. Занзибар вә Кения, 1964-ж. Шималий Родезия вә Ньясаленд, 1965-ж. Гамбия мустәқил әлгә айланди. Британлиқлар сабиқ мустәмликиләрдә өз тәсирини сақлап қелиш үчүн барлиқ мүмкинчиликләрни пайдиланди. Азат қилинған территорияләрниң көп бөлиги Һәмдостлуққа кирипла қалмастин, шуниң билән биллә, дөләт рәһбири сүпитидә инглиз мәликиси Елизавета ІІ ни җакалиди. 

				XX ә. 90-жж. оттурисиғичә Африкидики 11 дөләт өзлириниң дөләтлик мәртивисини алди. Тәкитләш лазимки, африкилиқ әлләрниң көпчилиги метрополияләр билән зич мунасивәтлирини сақлап қалди. Уларниң көпчилиги Британлиқ вә Французлуқ Һәмдостлуққа кириду. 

				Францияниң мустәмликә сәяситиниң боһрани. Иккинчи дуния-вий урушниң башлинишиға қәдәр Франция британлиқ мустәмликә империядин кейинки әң жирик империяларниң бири болди. У 12 миллион квадрат километр территорияни өз ичигә алди, у йәрдики аһали сани 70 миллион адәмни тәшкил қилди. Францияниң мустәмликә империясиниң тәркивигә Шималий Африка (Алжир, Тунис, Марокко); Ғәрбий вә Экваторлуқ Африка, Мадагаскар, Сомали қирғиғи, Сирия вә Ливан, Һиндихитай (Камбоджа, Лаос вә һазирқи Вьетнам территорияси), Һиндстанниң 5 шәһири, Полинезия, Йеңи Каледония, Йеңи Гебридлар (франко-британлиқ кондоминиуми), Гваделупа, Мартиника, Сен-Пьер вә Микелон араллири, Гвианиниң бир бөлиги, шундақла бирнәччә кичик араллиқ егидарчилиқлар кирди.

				
					
						
							Европилиқ әлләр мустәмликиләрдики тәсирини қандақ сақлап қалди?

								Ойлиниңлар!

							

						

					

				

				
					
						
							Хәритидин Францияниң мустәмликилирини көрситиңлар.

				Иккинчи дуниявий уруш мустәмликиләрдики езилгән вә беқинда хәлиқләрниң миллий азатлиқ һәрикитини күчәйтти. 1945-ж. Ливан, Сирия, Вьетнам, Камбоджа вә Лаоста бу һәрикәтләр ғәлибә қазанди. Уруш мустәмликиләр вә метрополияләр арисидики мунасивәтләргә чоңқур тәсир қилди вә Францияниң мустәмликә сәяситини түп асасидин қайта қурушқа мәҗбурлиди. ХІХ ә. буян француз мус-тәмликә сәясити қоллинип кәлгән езиш вә пайдилинишниң кона түрлири йеңи әһвалларға мувапиқ болмиди. Француз егидар-чилиқлириниң көплигән хәлиқлири, сәясий мәстәқиллик билән биллә, метрополияләргә сәясий тәләпләрниму қойди. Франция Һиндхитайдин Иккинчи дуниявий уруш аяқлашмай турупла айрил-ди. 1941-ж. Франция Сирия вә Ливандики мандатлиқ режимниң йоқитилидиғанлиғини җакалашқа мәҗбур болди, 1944—1945-жж. мошу Әрәп дөләтлириниң мустәқиллиги етирап қилинди. Марокко, Тунис вә Францияниң башқиму Африка егидарчилиқлирида мил-лий азатлиқ һәрикәт сүпәтлик йеңи дәриҗигә көтирилди. 1945-ж. май ейида Алжирда мустәмликә һакимийәт бесип ташлиған сти-хиялик қураллиқ қозғилаң партлиди. Мундақ әһвалда француз һөкүмранлириниң мустәмликә сәясәт саһасидики асасий страте-гиялик мәхсити Францияниң мустәмликә империясиниң толуқ ғулишини болдурмаслиқ, йәни униң алдини елиш болди. 

				Иккинчи дуниявий уруштин кейин француз ташқи сәяситиниң қийинчилиқлири мустәмликә ишлар саһасида болди. 1958-ж. Франция үчүн Бәшинчи Француз Җумһурийитиниң қурулуши сүпитидә мәлум. Франциядә Шарль де Голль һакимийәткә қайтип кәлди. 

				Һакимийәткә кәлгәндин кейин генерал де Голль мустәмликә си-стема өз қиммитини йоқатқанлиғини вә Француз мустәмликилири болған дөләтләр билән һәмкарлишишниң йеңи йолирини издәп те-пиш һаҗәтлигини билдүрди. 1958-ж. июньда Францияниң “униңға қошулған хәлиқләр билән” мунасивитини қайта қуруш тоғрилиқ қанун қобул қилинди. 1958-ж. Конституциягә мувапиқ Француз Иттипақи Француз Бирләшмисигә айланди. Мустәмликә әлләр автономлуқ асаста бирләшминиң бөлиги болуп һесаплинидиған үч 

				
					
						
							Иккинчи дуниявий уруш мустәмликиләр вә метрополиялар арисидики мунасивәтләргә қандақ тәсир қилди?

								Ойлиниңлар!

				ХХ ә. иккинчи йеримидики Африка

				статус-мәртивини таллашқа һәқлиқ болди: деңизниң у йеқидики территория, деңизниң у тәрипидики департамент, бирләшмигә ав-тономиялик һоқуқ асасида киргән дөләт. 

				Бу система Францияниң муситәмликилири күткән нәтиҗә вә ислаһатларни бәрмиди. 1959-ж. Гвинея өзини мустәқил җум-һурийәт дәп җакалиди, 1960-ж. Мали вә Мадагаскар өз мустәқил-ликлирини җакалиди. Мошу вақиәләрдин кейин, Франция 1960-ж. Конституциягә түзитишләрни киргүзди.

				Түзитиштә Француз Бирләшмиси мустәқил дөләтләрниму өз ичигә елиши мүмкин екәнлиги ейтилди. Конституцияниң өзги риши Африкиниң қалған әллиридә өз мустәқиллигини җакалашқа башлишиға елип кәлди. Әнди Францияниң мустәмликә сәясити бу-рунтин келиватқан көзқараш вә өз ара һәрикәтлишиш усуллириға асаслиналмиди. Шуңлашқа Франция өз мустәмликилири билән әнди икки тәрәплимилик һәмкарлишиш қарарини қобул қилди. 1960—1963-жж. Франция өзиниң сабиқ мустәмликилири билән өз ара мунасивәтләрниң йеңи йолирини издәштүрди. Бирләшминиң тәркивигә киридиған барлиқ дегүдәк африкилиқ әлләр билән икки тәрәплимилик һәрбий ярдәм көрситиш вә ташқи һәм ички ховуплар шараитида қоллаш көрситишни қараштуридиған һәрбий шәртнамиләр түзүлди. Бирақ барлиқ түзитишләр вә чарә-тәдбирләр күчлүк сүръәт алған парчилиниш җәриянини тохтиталмиди. 1961-ж. башлап Француз Бирләшмиси әмәлиятта өз моҗутлуғини тохтатти.

				Пәқәт Алжир әһвалида Франция униң мустәқиллик елишиға тосалғу қоюш үчүн барлиқ күч вә васитиләрни пайдиланди. У 8 жил мабайнида, 1954—1962-жж. арилиғида — икки дөләт ихтисадиниң күчлүк интеграциялиниши вә Алжирда тепилған жирик нефть кан орунлири билән мунасивәтлик болған мустәмликә урушини жүр-гүзди. Пәқәт 1962-ж. Алжир мустәқилликкә қол йәткүзди. Бу дуниявий Бирләшмә вә 1960-ж. “Мустәмликә әләр вә хәлиқләргә мустәқиллик бериш тоғрилиқ Декларацияни” қобул қилған Бир-ләшкән Дөләтләр Тәшкилатиниң қоллиши арқилиқла әмәлгә ашти. 

								Ениқлаңлар! 

							

						

					

					
						
							1960-ж. Франция Конституциясигә қандақ түзитишләр киргүзүлди?

								Ениқлаңлар! 

							

						

					

					
						
							1960-ж. Бирләшкән Дөләтләр Тәшкилати қобул қилған “Мустәмликә әлләр вә хәлиқләргә мустәқиллик бериш тоғрилиқ Декларациясиниң” асасий қаидилири қандақ?

				Мустәмликә системиниң парчилиниш ақивәтлири. Сабиқ мустәмликә периферияләрдә 100 гә йеқин йеңи дөләтләрниң пәйда болуши зор тарихий әһмийәткә егә. Бу дөләтләр дуниявий сәясәттики муһим амилға айланди. Улар БДТға әза әлләрниң үч-тин икки бөлигини тәшкил қилди. Инсанийәт цивилизациясиниң дуниявий миқияситики тәрәққиятида деколонизация – мустәм-ликисизлиниш җәрияни униңдинму муһим роль ойниди. Деко-лонизация Азия вә Африка әллириниң тарихий тәрәққиятиниң йөнилишини өзгәртти. Мустәқил дөләтләрниң хәлиқлиридә мил-лий әнъәниләр вә мәдәний – цивилизациялик алаһидиликләрни һесапқа елип, өзигә хас тәрәққият мүмкинчилиги пәйда болди. Һәрхил иҗтимаий тәрәққият йолири ечилди.

				Иккинчи дуниявий уруштин кейин Азия, Африка, Латин Америкиси вә Океания мустәқилликкә еришип, тәрәққий әт-күчи әлләр дәп атилишқа башлиди. Дуниявий сәясәттә уларниң роли күчийишкә башлиди. БДТда көпчилик авази бар улар өз қарарлирини қобул қилишқа ейтарлиқ тәсир қилалиди. Тәрәққий әткүчи әлләрниң әң нопузлуқ хәлиқара бирләшмиси – “Қошул-маслиқ һәрикити” болуп һесаплиниду. Бу бирләшминиң паалийи-ти течлиқ вә миллий азатлиқ һәрикәтләрни қоллашқа қаритилған вә һәрқандақ көп тәрәплимилик һәрбий иттипаққа әлләрниң қатнашмайдиғанлиғини билдүриду.

				Мустәмлликә системиниң ғулиши сабиқ метрополия әллириниң ихтисадиға ейтарлиқ тәсир йәткүзди. Ғәрбий Европа әллириниң мил-лий тәркиви сабиқ мустәмликиләр иммиграцияси һесавиға кәскин өзгәрди. Англия, Голландия, Франция, Бельгия, Скандинавия әллиригә Һиндстандин, Пакстандин, Алжирдин вә башқа әлләрдин кәлгән иммигрантлар еқими, әң алди билән, иш билән тәминләш саһасида ейтарлиқ ихтисадий мәсилиләрни пәйдда қилди. Сабиқ метрополиялик дөләтләр йемәк-ичмәк вә хам әшия билән өзини-өзи дайимий тәминләш йолиға чүшти. Ғәрбий Европа дөләтлири өзиниң тәбиий ресурслирини тәрәққий әттүрүшни чапсанлатти. Австралия, Канада, Җәнубий Африка вә башқа әлләр тәрипидин бурунқи европилиқ қонуш ағдуруш мустәмликилириниң ишләп чиқарғучи саһалириға селинидиған инвестицияләр миқдари көпәйди. Ғәрбий Европида йеза егилигиниң сүръәтлик тәрәққий етиши байқалди. 

				
					
						
							Дуниявий сәясәттә тәрәққий әткүчи әлләрниң роли қандақ күчәйди?

								Ойлиниңлар!

				Нәтиҗидә сабиқ мустәмликиләрниң хәлиқарилиқ товар айллини-мидики үлүши күтүлгәндәк көпәймәй, әксинчә азийип кәтти.

					1.	Мустәмликә системиниң парчилинишини чүшәндүридиған амилларни атаңлар.

				2.	Деколонизацияниң басқучлирини тәрипләңлар.

				3.	Бурунқи мустәмликә әлләргә мустәқиллик бериш тоғрилиқ Декларация қайси әлниң башланмиси бойичә қобул қилинди?

				4.	Франция үчүн муһим болуп һесаплинидиған Алжир мәсилиси немә билән чүшәндүрүлиду?

				5.	Мустәмликә системиниң парчилинишини тохтитиш үчүн Ш. де Голль қандақ чарә-тәдбирләр қобул қилғанлиғини атаңлар.

				§ 4. “Соғ мунасивәтләр урушиниң” башлиниши 

				Иккинчи дуниявий уруштин кейинки хә-лиқарилиқ әһвал. Иккинчи дуниявий уруш беришида фашизм вә милитаризмниң вәйран болуши аләм күчлириниң йеңи нисбитигә елип кәлди. Фашизмниң вәйран болушит нәтиҗисидә Кеңәшләр Иттипақиниң абройи өсти, демократиялик күчләрниң тәсири кү-чәйди. Мәғлубийәткә учриған Германия, Италия, Япония вақитлиқ улуқ дөләтләр қатаридин чиқип, Франция вә Улуқбритания ейтарлиқ һалсириди. Униң һәссисигә их-тисат илим-пән вә техника саһасида башқа әлләрдин хелә алда турған АҚШниң күчи алаһидә өсти. Униң үстигә АҚШ атом қура-лини монополиялик һалда егәллиди вә жи-рик армиягә егә болди.

				Уруш аяқлашқандин кейин СССР вә униң Ғәрбий шериклири арисидики зиддийәтләр бурунқидинму күчлүк сезилишкә башлиди. Сталин биринчиликкә интилди. У СССР фашизмниң асасий ғалипкари вә зәрдап чәккүчиси сүпитидә, болупму Европа вә Азиядики уруштин кейинки мәсилиләрни һәл қилишта һоқуқи көпирәк екәнлигини алаһидә тәкитләп турди. 

				Болупму уруштин кейинки дәвирниң СССРниң қоллиши билән социалистик түзүм 

						Билимиңни тәкшүр

						Бу дәристә:

						•	Иккинчи дуниявий уруштин кейинки хәлиқарилиқ әһвал; 

						•	“соғ мунасивәтләр урушиниң” башли-нишиға У. Черчильниң Фултонда сөзлигән нутқиниң сәвәпчи болуши; 

						•	Трумэн доктриниси-ниң маһийити вә Маршалл планиниң мәхситини қараштури-миз.

					

				

			

			
				
					[image: ]
				

				
					
						“соғ мунасивәтләр уруши”, “комму-низмни тосуш”, күчәп қураллиниш,, блокларниң конфрон-тацияси, Германияниң бөлүнүши, доктрина

				қурушқа киришкән Шәрқий Европа вә бир қатар Азия әллиридики хәлиқ-демократиялик инқилапларниң әмәлгә ешишқа башлиши болди. СССР йетәкчилигидики социализмниң дуниявий системиси пәйда болди.

				Кеңәшләр Иттипақиниң сталинчә рәһбәрлиги кеңәш армияси азат қилған әлләрдә өзиниң җиддий назаритини орнитип, улардики буржуазиялик мунасивәтләрни йоқитип, һакимийәт бешиға комму-нистларни әкелип вә шу арқилиқ дуниявий капиталистик системиға күчлүк зәрбә беришни ойлаштурди. Шәрқий Европа әллиридики коммунистик тәсир паал өсти, шуниң билән биллә Ғәрбий Европа коммунистлириниң тәсириму өсүшкә башлиди.

				АҚШ вә Улуқбританияниң рәһбирий әрбаплири Мәркизий вә Җәнубий-Шәриқ Европа әллириниң Кеңәшләр Иттипақиниң назаритигә өтүшигә, уларниң территориялиридә социалистик тәртипниң тарқилишиға йол бәрмәсликкә тиришти. АҚШ дуниявий көчбашчилиққа интилишқа башлиди. Шундақ қилип, дуниявий сәясәттә бир-биригә зит икки қариму-қарши йөнилиш пәйда болди. Уларниң күриши уруштин кейинки рәтләш беришини вә хәлиқара мунасивәтләрниң умумий әһвалини ениқлиди.

				У.Черчильниң Фултонда сөзлигән нутқи. Ғәрип әллири вә СССРниң қураллиқ қарши туруши “соғ мунасивәтләр уруши” шәклидә болди. “Соғ мунасивәтләр уруши” шәрт-шараитлириниң туташ: идеологи-ялик, геосәясий вә һәтта мәдәний-диний комплекси шәкилләнди. Уинстон Черчильниң 1946-ж. 5-мартта америкиниң Фултон шәһиридә сөзлигән нутқи “соғ мунасивәтләр урушиниң” башлинишиға сәвәпчи болғанлиғини көпчилик етирап қилиду. 

				У. Черчильниң сөзлигән нут-қи пүткүл аләмгә Ғәрипниң тә-сирини орнитиш болди. У өз нутқида АҚШниң дуниявий күч-ләрниң чоққисида екәнлигини тәкитлиди. 

				Кеңәш Иттипақини агрессия-чил вә қатал һөкүмран сүпитидә әйиплиди. Кеңәш Иттипақи Шәрқий Европини башқа аләм-дин “төмүр пәрдә” билән бөлүп ташлиғанлиғиға ишәндүрди. У. Черчиль СССР коммунизмға қарши күришиш үчүн “инглиз тилида сөзләйдиған хәлиқләр 

					Уинстон Черчилль мәшһур Фултон нутқини сөзлимәктә. 1946-ж., 5-март

				бирләшмисши қурушни тәклип қилди. У инглиз-саксон алаһидилиги идеясини, Улуқбритания вә АҚШниң һәрбий һәмкарлишиш зөрүрийитини қоғдиди. Шуниң билән биллә, у Улуқбритания вә АҚШниң ядролуқ қурали болғанлиқтин, Кеңәш Иттипақидин һәрбий артуқчилиғи бесим болушқа тегиш дәп һесаплиди. 

				Һәқиқәттә У.Черчиль бу нутқи билән дуниявий миқияситики икки аләмниң идеологиялик зиддийитигә тәшәббускар болди. 

				“Соғ мунасивәтләр урушиниң” башлиниши. У Черчильниң Фултонда сөзлигән нутиқидин кейин паал тәрғибат ишлири баш-ланди. АҚШ һөкүмити “коммунизмни тосашни” рәсмий доктрина сүпитидә елан қилди вә “атом дипломатиясигә”, йәни атом қурал- яриғини қоллиниш билән қорқутушқа кәң тайинишқа башлиди. 

				АҚШ атом бомбилириға егә болди вә Америкилиқ бомба тошиғучи учақлири Европа вә Теч океандики һәрбий базилиридин СССР территориясигә уларни һәрқандақ вақита йәткүзәләтти. У чағда Кеңәш Иттипақида техи атом бомбиси йоқ еди вә АҚШ һөкүмити Америка қайтурма һуҗумға бәрдашлиқ берәләйду дәп һесаплиди. Атомлуқ һуҗум ховупиға дучар болған Кеңәш Иттипақи өзиниң ядролуқ қуралини ясаш ишлирини чапсанлатти. 1949-ж. 29-ав-густта Шәмәй полигонида кеңәшлик атом бомбисиниң дәсләпки синиғи өткүзүлди. Шундақ қилип, 1949-ж. атом бомбиси пәқәт икки дөләттә СССР вә АҚШтила болди. Нәқ мошу икки әл арисида “Соғ мунасивәтләр уруши” дәп аталған қарши туруш башланди. 

				“Соғ мунасивәтләр уруши” дегинимиз – бу СССР вә АҚШ ари-сидики икки тәрәплимилик қош қутуплуқ қарши туруш. Икки улуқ дуниявий державилар капиталистик вә социалистик икки лагерьни бәрпа қилди. Капиталистик лагерьни АҚШ вә Ғәрбий Европа шәкилләндүрли. Кеңәш Иттипақи вә униң иттипақдашлири дөләтлик ихтисатқа егә социалистик лагерьни бәрпа қилди. Немишкә “Соғ мунасивәтләр уруши” дәп аталди? Һәр икки державиниң ядролуқ қуралиниң болуши икки лагерь арисидики беваситә һәрбий тоқунушниң асасий тосиғучи күчи болди. 

				“Соғ мунасивәтләр уруши” тәсир даирилири үчүн риақабәтчилик сүпитидә тәрипләнди вә аләмни ядролуқ қурални қоллиниш арқилиқ дуниявий уруш чекигә йәткүзгән боһранларға елип кәлди. Униң аса-сий мәзмуни дуниявий урушсиз өз ара қарши туруш, уруш ховупи алдида күчләрни тәңшәп туруш болди. 

				
					
						Атаңлар!

						У. Черчилльниң инглиз-саксон хәлиқлирини бирлишишкә чақириш сәвәплири қандақ?

				Һәр икки системиму индустриаллиқ җәмийәтниң принциплириға асасланғанлиқтин, у санаәтлик өсүшни, демәк, ресурсларни ис-тимал қилишни ашуриду. Санаәт мунасивәтлирини рәтләшниң һәрхил принциплириға таянған икки ссистеминиң ресурслар үчүн күриши уларниң қаршилиғини пәйда қилди. Бирақ блоклар ари-сидики күчләрниң тәхминән тәңлиги жирик державиларниң һөкүм-ранлирини беваситә тоқунуштин тохтитип турди. Шундақ қилип, “соғ мунасивәтләр уруши” һадисиси пәйда болди. Бирақ айрим әлләр билән тәвәләрдә тоқунушлар йүз бәрсиму, улар дуниявий урушқа улашмиди. 

				Һәр икки дөләтму өз қурал-ярақлирини күчәйтишкә вә йеңи түрлирини өзләштүрүшкә киришти. Бу җәриян “күчәп қураллиниш” дәп аталди. “Соғ мунасивәтләр уруши” әкәлгән ениқ һадисиләрниң бири—икки әлниң күчәп қураллиниш мусабиқиси болди.

				“Соғ мунасивәтләр уруши” жиллири һәр икки блокниңму ташқи сәяситидики риқабәтчилик қураллиниш вә территорияни күзитиш үчүнла әмәс, шундақла мурәккәп әхбаратлиқ күрәш биләнму тәрипләнди. Икки һәрхил система аләмгә өзлириниң артуқчилиқ-лирини көрситишкә тиришти. 

				Трумэн доктриниси. Америкилиқ “коммунизм-ни тосуш” доктринисиниң муһим бир бөлиги у Ғәрип әллиригә ихтисадий вә һәрбий ярдәм бериш болди. Бу йөнилиштики дәсләпки рәсмий қәдәм Г. Трумэнниң доктриниси болди. Грекия вә Түр-кийә һөкүмәтлиридин келип чүшкән илтимас-лириға бенаән Г.Трумэн бу әлләргә коммунизмға қарши күришиштә һәрбий вә ихтисадий ярдәм көрситиш зөрүрлиги тоғрилиқ җакалиди. Грекия вә Түркийәгә американлиқ қурал-ярақ вә һәрбий мәслиһәтчиләр әвәтилди, у йәрләрдә американлиқ һәрбий базилар қурулди. 

							Ядиңларда сақлаңлар!

							“Соғ мунасивәтләр уруши” —- аләмдики икки сәясий системидики наһайити жирик дөләтләр СССР вә АҚШ арисидики риқабәтчилик сәясәт. Уларниң арисида очуқ һәрбий тоқунуш болмиди.

						

					

				

				
					
						
							[image: ]
						

						
							
								Ениқлаңлар! 

							

						

					

					
						
							Немишкә икки жирик держава арисидики қарши туруш “Соғ мунасивәтләр уруши” дәп аталди?

					АҚШниң 33-прези-денти Г.Трумэн 

				Трумэн доктриниси пәқәт Грекия вә Түркийәгила мунасивәтлик әмәс еди. Бу доктрина дуниявий характерға егә болди. У Қошма Штатларниң сәясити коммунизмға қарши күришидиған барлиқ хәлиқләргә қоллаш көрстиштин ибарәт екәнлигини очуқ билдүрди. 

				Маршалл плани. АҚШ һөкүмити Ғәрбьий Европиниң иттипақ-дашлириға алаһидә диққәт бөлди. Американлиқ һөкүмәт 1947-ж. 5-июльда АҚШ дөләт кативи Джон Маршаллниң сөзлигән нутқида ейтилған европилиқ әлләргә ярдәм көрситишниң мәхсус планини тәйярлиди. Бу планниң рәсмий нами —“Европини әслигә кәлтүрүш программиси”. Бирақ тарихта у “Маршалл плани” дегән намға егә болди.

				Мошу планға мувапиқ, АҚШ Европиға “қандақла болмисун бир әлгә яки системиға қарши әмәс, ачлиққа, намратлиққа, үмүтсизлик вә қалаймиқанчилиққа қарши“қаритилған һһәқсиз ихтисадий ярдәм көрситишкә» тәйяр болди. Иккинчи дунивий урушниң ахи-рида Европиниң бесим бөлиги вәйран қилинған еди. Регионниң ихтисадий қурулмиси вәйран қилинип, миллионлиған адәмләр баш панасиз қалди. Йеза егилигини аммивий вәйран қилиш қитъәниң бәзи бөләклиридә ачарчилиқ пәйда қилди. Бу мәсилиләрниң һечқайсиси техи һәл қилинмиди, чүнки уруштин кейин көплигән әлләрдә малийә тапчиллиғи җиддий сезилмәктә еди.

				Маршалл планини әмәлгә ашурушниң мәхсити Европидики уруш вәйран қилған ихтисатни әслигә кәлтүрүш, сода тосқунлирини йоқитиш, европилиқ әлләрниң индустриясини йеңилаш вә умумий Европини тәрәққий әткүзүш болди. 

				Ғәрбий Европиниң 16 ели АҚШтин ярдәм елишқа тәйяр екән-лигини билдүрди. Кеңәш һөкүмити болса Маршалл планиға қарши чиқип, уни “Европини қәризгә патқузуш плани” дәп атап, униңға қатнишиштин ваз кечиду. СССРниң үлгисигә хәлиқ демократияси әллириниң һәммиси вә Финляндия әгәшти. 

				Маршалл плани 1948-ж. апрель ейида башланди. Планниң орун-линишиға 17 европилиқ дөләт1, җүмлидин Ғәрбий Германия қат-

				
					1 Машалл плани бойичә төвәндики әлләр ярдәм алди: Австралия, Белтгия, Улуқбритания, Ғәрбий Германия, Грекия, Дания, Ирландия, Исландия, Италия, Люксенбург, Нидерланд, Норвегия, Португалия, Туркийә, Франция, Швеция, Швейцария. 

							Ядиңларда сақлаңлар!

							Маршалл плани – АҚШниң Иккинчи дуниявий уруштин кейин Европа әллиригә ярдәм көрситиш программиси.

				нашти. Уни әмәлгә ашуруш үчүн мәхсус турақлиқ хәлиқара Европи-лиқ ихтисадий һәмкарлишиш тәшкилати қурулди (ОЭИС—ЕИҺТ).

				1948-ж. мабайнида ЕИҺТ әзалири Маршалл плани даирисидә ярдәм елиш үчүн АҚШ билән икки тәрәплимилик келишим тү-зүшти. АҚШтин йемәк-ичмәк, хәм әшия, материаллар, санаәт мәһсулатлири вә әсвап-үскүниләрни елип, улар АҚШ һөкүмитигә өз ихтисадиниң әһвали тоғрилиқ әхбарат беришкә тегиш болди. Шуниң билән биллә АҚШниң инвестициялирини қоллинишқа, Кеңәш Иттипақи үчүн “стратегиялик товарлар” сетишқа йол қой-маслиққа, АҚШни тапчил материаллар билән тәминләшкә мәҗбур болди. Маршалл планиниң орунлинишини назарәт қилиш үчүн һәр әлгә мәхсус америкилиқ вәкилләр әвәтилди.

				Ярдәм көрситишниң дәсләпки шәртлири ретидә АҚШ шәрт-намини имзалиған әлләрниң һөкүмәтлиридин коммунистларни чиқиришни тәләп қилди. 1948-ж. қәдәр бирму бир Ғәрбий Евро-пиниң һөкүмтидә коммунистлар болмиди.

				Маршалл плани 1948—1952-жж. ишлиди. Мошу вақит ичидә Қошма Штатлар Ғәрбий Европиға әсвап-үскүниләр, санаәт товар-лири вә йемәк-ичмәкликләрни тошуди. Маршалл плани бойичә йәткүзүп беришләр Ғәрбий Европа әллириниң ихтисадини тәрәққий әткүзүшкә түрткә болди. Бирақ мәлум бир вақитқа уларниң АҚШқа беқиндилиғини күчәйтти.

				Маршалл плани тарихтики утумлуқ ихтисадий программилар-ниң бири болуп һесаплиниду, чүнки униң барлиқ мәхсәтлиригә қол йәткүзүлди. Европилиқ әлләрниң ихтисади уруш зәрдаплиридин әслигә кәлтүрүлди. Санаәтниң конириған саһалири қисқа муддәт ичидә қайтидин тәшкилләнди (реструктуризация). Ғәрбий Европа әллиридә оттура синип әслигә кәлтүрүлди вә мустәһкәмләнди. Европилиқ әлләр өзлириниң ташқи қәризлирини төләлиди. Ком-мунистлар вә СССРниң тәсири аҗизлиди. 

				Кейинәрәк Маршалл плани Япониягә вә Шәрқий Азияниң бәзи башқа әллиригиму қоллинилди. Маршалл планиниң үлгиси бойичә 1950—1953-жж. америкилиқ ярдәмни 37 тәрәққий әткүчи әлләр алди, җүмлидин Һиндстан вә Индонезия охшаш жирик әлләрму болди.

								Ениқлаңлар! 

							

						

					

					
						
							Қошумчә мәнбәләрни пайдилинип, Маршалл плани даирисидә қандақ дөләтләрниң ярдәм алғанллиғини ейтиңлар.

					1.	“Уруш даирисидики тәңләштүрүш” уқумини қандақ чүшинисиләр?

					2.	Бәс-бәстә қураллиниш дегән немә вә уни немидин байқашқа болиду?

					3.	Икки риқабәтчи блокларниң әхбаратлиқ күриши немидә ениқлиниду?

					4.	Немә сәвәптин шәрқий европилиқ әлләр Маршалл планиға қатнишиштин ваз кәчти? 

					Бәс муназирә: “Төмүр пәрдә” дегән немә вә униң пәйда болушиниң сәвәви немидә?

				§ 5. Қош қутуплуқ аләм. Һәрбий-сәясий иттипақлар. НАТО вә ВШТниң қарши туруши 

				Қош қутуплуқ (биполярлиқ) системиниң шәкиллиниши. Иккинчи дунивий уруштин кейин дуния сәһнисидики күчләр йеңидин шәкиллинишкә башлиди. Дөләтләрниң һәрхил ихтисадий, сәясий вә идеологиялик системиларға асасланған қариму-қарши блоклири пәйда болди. Бириниң мәркизи АҚШболса, иккинчисиниң мәркизи СССР болди. Һәр иккилиси ядролуқ қуралға егә дөләтләр.

				Иккинчи дунивий уруштин кейинки мошу йеңи күчләрниң нисбити Ялта-Потсдам дәп атилидиған системиниң қурулушиға асас болди. 1945-ж. февральда Ялтида вә 1945-ж. июльда Потсдамда өткән “чоң үчлүкниң” (СССР, АҚШ вә Улуқбритания рәһбәрлири) конференциялири уруштин кейинки түзүлүшниң умумий контурлири-ни бәлгүлиди. Шуниң билән биллә улар та һазирғичә сақлинип келиватқан бәзи муқум қарарларни қобул қилди. Мәсиләнр, терри-тория бойичә муқум қарарлар, шуңлашқа Иккинчи дуниявий уруштин кейинки қелиплашқан хәлиқара мунасивәтләр системиси Ялта-Потсдам системиси дәп атилишқа башлиди. 

				Бу системниң алаһидилиги — АҚШ вә СССР хәлиқара принцип-мәвқәлириниң күчийиши вә икки дуниявий жирик державилар ари-сидики қарши туруш дәвриниң узақ болуши болди. СССР вә АҚШниң Ялта-Потсдам хәлиқара мунасивәтләр системисиға мошундақ 

				
					[image: ]
				

				
					
						Билимиңни тәкшүр

						Ялта-Потсдам системи-си, НАТО, ВШТ, амми-вий уруш нәзәрийәси, Берлин теми 

						Тирәк сөзләр:

						Бу дәристә:

						•	Дуниявий сәясәттики қош қутуплуқ системиниң шәкилиниши ;

						•	НАТО вә ВШТ һәрбий-сәясий блоклириниң тәшкиллиниши;

						•	Ғәрип вә Шәриқ һәрбий-сәясий блок-лириниң қарши туруши тоғрилиқ мәлумат алимиз.

				алаһидә тәсири униңға қош қутуплуқ яки биполярлиқ характер бәрди. Һәр икки державиниму қоллайдиған иттипақдашларниң болуши биполярлиқни техиму күчәйтти.

							Ядиңларда сақлаңлар!

							Биполярлиқ система – бу икки улуқ держава — АҚШ вә СССР һәм улар асасини салған һәрбий -сәясий блоклар арисидики қариму-қаршилиққа асасланған система.

						

					

				

				Дунияниң мошундақ бөлүнүши икки улуқ держава—АҚШ вә СССР һәрбий күчлириниң турақлиқ рәвиштә мустәһкәмлинишидә әкис етилди. Икки системиниң қураллиниш мусабиқиси инсанийәт үчүн еғирчилиқларни пәйда қилди. Шундақ қилип, 1980-ж. оттури-сида дуниядики умумий мәһсулатниң тәхминән 6%-ти қураллиниш-қа сәрип қилинди. Мошу программиларни әмәлгә ашуруш көплигән илмий йеңитлиқларни вә һәрбий мәхсәттин сирт зөрүрийәтләргә арналған йеңи технологияләрни пайдилинишни арқиға даҗитти вә тохтатти десиму болиду. 

				Биполярлиқ система вә “Соғ мунасивәтләр урушиниң” әкис етилишиниң характерлиқ бәлгүлири: 

				• пүткүл аләмни дәрлик өз ичигә алған коммунистик вә ғәриплик системилар арисидики сәясий вә идеологиялик қарши турушлар; 

				
					
						
							Немишкә Иккинчи дуниявий уруш қош қутуплуқ системиниң пәйда болушиға сәвәп болди?

								Ойлиниңлар!

				Қош қутуплуқ аләм

				• һәрбий вә ихтисадий иттипақлар системисини қуруш;

				• қураллиниш мусабиқилирини чапсанлитиш вә һәрбий чиқим-ларниң кәскин өсүши;

				• қәрәллик пәйда болидиған хәлиқарилиқ боһранлар;

				• дунияниң кеңәшлик вә ғәриплик блокларниң “тәсир даирисигә” нарәсмий бөлүнүши. 

				• Һәрхил иҗтимаий-сәясий системидики дөләтләр арисидики ихтисадий вә мәдәний мунасивәтләрниң қисқириши.

				Дүшмәнләшкүчи дөләтләр тәрәққий әткүчи әлләргә паал қоллаш көрситишкә башлиди. Бундақ җәриянниң мисали сүпитидә — Германия вә Вьетнамниң бөлүнүши, Җәнубий вә Шималий Кореяниң қурулуши. Биполярлиқ аләмниң пәйда болушидин көплигән үчинчи дөләтләр зәрдап чәкти. Бу дөләтләр улуқ державилар арисидики күрәшкә беихтияр рәвиштә қатнишишқа мәҗбур болди. Азия вә Африкиниң бәзи дөләтлириниң территорияси улуқ державиларниң өз ара елишиш мәйданиға айланди.

				НАТОниң қурулуши вә униң хәлиқара мунасивәтләрдики қош қутуплуқ системидики паалийити. Уруштин кейинки тәрәққият шараитида, дуниявий социалистик система шәкилләнгәндә, Ғәрип әллириниң һәрбий сәясий иттипақларға бирлишиши уларниң ду-ниядики өз мәвқәлирини сақлаш вә күчәйтиш үчүн муһим вәзипә 

				НАТОниң тәшкиллиниши. АҚШниң Ташқи ишлар министри Шималийатлантикилиқ әһднамигә имза қоймақта. 1949-ж., 4-апрель

				болди. Шималий атлантикилиқ шәртнамә тәшкилати (НАТО) мошу һәрбий иттипақлар системисида алаһидә роль атқурди.

				Ғәрбий Европа әллири, әң алди билән, ортақ мудапийә системи-сини қуруш тоғрилиқ қарар қобул қилди. Андин АҚШ вә Канада Европа һәм Шималий Америка арисидики бехәтәрлик вә өз ара мәҗбурийәтләр тоғрилиқ музакириләр жүргүзүлди. Нәтиҗидә 1949-ж. апрель ейида Шималий атлантикилиқ әһднәмә (шәртнамә) тәшкилати (НАТО) қурулди униңға 12 дөләт кирди: АҚШ, Канада, Улуқбритания, Бельгия, Дания, Исландия, Италия, Люксембург, Нидерландия, Норвегия, Португалия вә Франция. 

				1952—1982-жж. Шималий Атлантика бирләшмисигә йәнә төрт еевропилиқ дөләт қошулди: Грекия, Түркийә, ГФҖ, Испания. Шундақ қилип, уларниң сани 16 ға йәтти.

				Мошу шәртнаминиң 5-маддисиға мувапиқ, НАТОниң бир яки бирнәччә әзасиға қураллиқ һуҗум барлиқ әза дөләтләргә қаритилған һуҗум сүпитидә қараштурулидиғанлиғи тәкитләнди. Шундақ қилип, Ғәрип әллириниң дуния течлиғини сақлашқа вә айрим дөләтләрниң әркинлигини қоғлашқа дегән ортақ мәнпийәт бирләштүридиған, һаҗәт болған әһвалда уларға қарши қаритилған һәрқандақ агрес-сиягә зәрбә берәләйдиған типақи тәшкилләнди.

				Шималий атлантикилиқ әһднамә тәшкилати қурулған вақиттин башлап Евроатлантикилиқ кәңликтики адил һәмдә узаққа созулған тиничлиқни орнитишқа қаритилған чарә-тәдбирләрни әмәлгә ашур-мақта. НАТОниң бу муһим мәхсити та бүгүнки күнгичә һеч өзги-ришсиз давамлашмақта.

				Иккинчи дуниявий уруштин кейин АҚШниң сәясий даирилири СССР вә социалистик әлләргә қарши аммивий қирғин вә җаһан-лиқ уруш нәзәрийәсигә таянди. НАТОниң җаһанлиқ уруштики бу концепциясигә мувапиқ, Ғәрбий Европида СССР вә башқиму социалистик дөләтләрниң стратегиялик муһим мәркәзлиригә авиа-цияниң қисқа муддәттә йетәләйдиған базилар системисини қуруш қараштурулди. 

				Ғәрбий Европиға көплигән американлиқ қурал-ярақлар йәт-күзүлди. Шәрқий-Ғәрип оқи бойичә зиддийәтлишиш дәвридә Ғәрбий Европа өзиниң бехәтәрлик сәясити саһасидики вакаләтлигини АҚШ йетәкчи роль атқурған НАТОға беваситә тапшурди. 

				
					
						
							Немишкә Ғәрбий Европа әллири өз бехәтәрлигини тәминләш мәсилилириниму АҚШ йетәкчилигидики НАТОға вакаләтлик бәрди?

				Икки система лагери арисидики күчләр нисбитиниң өзгиришигә бағлиқ умумий ядролуқ уруш чәкләклик урушлар доктринисиға яки “әвришим җавап бериш” доктринисиға авуштурулди. 

				Шундақ қилип, НАТО армияси тәйяр болуши лазим һәрхил уруш жүргүзүш мүмкинчиликлирини қараштуридиған доктринисиниң башқа нусхиси ениқланди. НАТО баштинла бир қатар мәсилиләрни һәл қилишқа арналған иттипақ еди. Кеңәшлик ховуп-хәтәрни то-саш билән биллә у дуниявий тәртипни сақлашниң муһим тәркивий бөлиги ретидә тәрәққий әтти. 

				“Соғ мунасивәтләр уруши” вақтида Америка Қошма Штатлириниң йетәкчилигидә Европа, Азия вә Латин Америкисида һәрбий сәясий иттипақлар қелиплашти. 1948-ж. Америка дөләтләр тәшкилати (АДТ) тәшкиллинип, униңда АҚШ йетәкчи роль атқурди. 1951-ж. АҚШ, Австралия вә Йеңи Зеландия “Бехәтәрлик тоғрилиқ шәрт-намә” түзди. (АНЗЮС). Шуниңдин кейин көп тәрәплимилик блок — Җәнубий-Шәриқ Азия шәртнамиси тәшкилати (СЕАТО) қурулди. СЕАТО әзалири қатариға—АҚШ, Улуқбритания, Франция вә Азия һәм Теч океанниң 5 ели— Пакстан, Тайланд, Филиппин, Австралия вә Йеңи Зеландия кирди. СЕАТО шәртнамисиниң мәхсити — НАТОниң Ғәриптики охшаш ролини Жирақ Шәриқтә атқуруш болди. 

				1955-ж. Бағдатта Бағдат пакти имзаланди. Униңға Түркийә, Ирақ, Пакстан, Иран вә Улуқбритания кирди. Уларниң барлиғи АҚШ билән зич мунасивәттә еди. Бирақ 1959-ж. бу блоктин Ирақ чиқип кәткәндин кейин, у Мәркизий шәртнамә тәшкилати (СЕНТО) дәп атилишқа башлиди. 

				Варшава Шәртнамиси тәшкилати (ВШТ). Социалистик ла-герь әллириниң һәмкарлиғи Иккинчи дуниявий уруштин кей-ин шәкиллинишкә башлиди. Шәрқий Европида коммунистилар йетәкчилигидики һөкүмәт һакимийәт бешиға кәлди. У мәлум дәриҗидә уруштин кейин Шәрқий Европида Кеңәш әскәрлириниң қелиши билән мунасивәтлик болди. Социалистик система дөләт-лири арисидики мунасивәтләр достлуқ вә һәмкарлиқ тоғрилиқ шәртнамиләр асасида башланди.

				1953-ж. бәзи социалистик лагерь әллиридә СССРниң Шәрқий Европидики иттипақдашлириға аит сәясити кәң наразилиқ пәйда қилди. Чехословакия вә Венгрияниң бирнәччә шәһиридә жүрүш вә намайишлар өтти. Аһалиниң яшаш дәриҗисиниң начарлиши-шидин пәйда болған ейтарлиқ наразилиқлар ГДҖдиму йүз бәрди. Кеңәш һөкүмити ГДҖға танкларни киргүзүшкә мәҗбур бодди. Улар полицияниң ярдими билән ишчиларниң наразилиғини тохтатти. 

			

		

	
		
			
				37

			

		

		
			
				И.В.Сталин вапат болғандин кейин Кеңәш Иттипақиниң йеңи рәһбәрлиги музакириләр жүргүзүш мәхситидә чәт әлгә бирнәччә сәпәрләргә чиқти. Мошу сәпәрләрниң нәтиҗисидә 1955-ж. 14-май-да Албания, Болғария, Венгрия, ГДҖ, Польша, Румыния, СССР вә Чехословакия арисида Достлуқ, һәмкарлиқ вә өз ара ярдәм тоғрилиқ Варшава шәртнамиси имзаланди. Мошу шәртнаминиң асасида Варшава шәртнамиси тәшкилати (ВШТ) қурулди. У 1949-ж. қурулған НАТО блогиға җавап ретидә қурулди.

				Варшава шәртнамиси тәшкилатиға қатнашқучи дөләтләр мус-тәқиллик, егимәнлик вә бир-бириниң һәм башқа дөләтләрниң ички ишлириға арилашмаслиқ принциплириға риайә қилған һалда, өз ара ихтисадий вә мәдәний мунасивәтләрни техиму риваҗландуруш вә мустәһкәмләш мәхситидә достлуқ вә һәмкарлиқ роһида һәрикәт қилишқа тегиш болди. Шундақла Шәртнамиға қатнашқучи дөләт-лириниң Қураллиқ күчлириниң Бирләшкән қоманданлиғини қуруш тоғрилиқ қарар қобул қилинди. Варшава Шәртнамиси тәшкилатиға киргүчи әлләрниң бири Европида һуҗумға учриған әһвалда дәрру бир-биригә ярдәм көрситишкә, җүмлидин қураллиқ күчләрни қол-линип ярдәмлишишкичә тегиш болди. 

					НАТО вә ВШТниң өзара қарши туруши

				ВШТға қатнашқучи дөләтләрниң бирләшкән бехәтәрлигини тәминләш Европидики вә пүткүл аләмдики тиничлиқ вә бехәтәрлик-ни сақлаш һәм мустәһкәмләш үчүн күрәш саһасидики ташқи сәясий күч қувитини уйғунлаштуруш мәхситидә қурулған. Шәртнамә шундақла уларниң егимәнлигини вә мустәқиллигини бирлишип қоғдаш вә мудапийә саһасидики һәмкарлиғини тәминлиди.

				Шундақ қилип, Варшава Шәртнамисиға әза әлләрдә Кеңәшлик әскәрләрниң болушини қануний дәп җакалиди, сәвәви уларда әмә-лиятта еғир қурал-ярақ болмиған. СССР болса шуниң билән өзиниң ғәрип чегарилириниң бехәтәрлигини тәминлиди. 

				НАТО вә ВШТ һәрбий-сәясий блоклири арисидики қариму-қарши турушниң башлиниши. ВШТ (СССР) вә НАТО (АҚШ) арисидики зиддийәтләрдин аләмни йеңи дуниявий урушқа елип келишкә азла қалған Берлин вә Кариб боһранлири йүз бәрди. 

								Ениқлаңлар 

							

						

					

					
						
							ВШТға киргән әлләрни немә бирләштүрди?

				Берлин темини турғузуш

				1959—1962-жж. арисидики шәриқ немислириниң Ғәрбий Берлинға аммивий қечиши Берлин боһраниниң пәйда болушиға сәвәп болди. Бу тәртипсизликләрни тохтитиш үчүн Ғәрбий Берлин әтрапиға бир түнниң ичидә Берлин теми турғузулди. Чегарида тәкшүрүш-өткүзүш пунктлири орнитилди. Көп узи-май Бранденбург дәрвазисиниң тәкшүрүш-өткүзүш пунтклирида кеңәшлик вә америкилиқ танклар топлинишқа башлиди. СССР вә АҚШниң қаршилишиши кеңәшлик танкларниң мошу чегари-лардин чиқирилиши билән аяқлашти. Турғузулған Берлин теми биполярлиқ системиниң, “Соғ мунасивәтләр урушиниң” рәмзигә айланди. 

				Кариб боһрани 1962-ж. башлинип, аләмни ядролуқ урушқа қил арида қалдурди. Буниң һәммиси АҚШниң Түркийәдә ракета бази-сини орунлаштурушидин башланди. Буниңға җавап ретидә СССР өзиниң оттура мусапидики ракетилирини Кубаға мәхпий түрдә орунлаштурди. Бу әхбарат АҚШқа мәлум болғанда у йәрдә һәқиқий ғулғула башланди. СССРниң бу һәрикәтлири урушқа тәйярлиқ дәп қобул қилинди. Бу кәскин зиддийәт кеңәш ракетилириниң Кубадин, АҚШ ракетилириниң Түркийәдин чиқирилиши вә АҚШниң Кубаға қарши һечқандақ җавап һәрикәт қилмаслиқ мәҗбурийити арқилиқ һәл қилинди. 

				ВШТ ичидә Шәрқий Европа социалистик әллириниң кеңәшләр тәсиридин қутулушқа қаритилған боһранлар йүз бәрди. 1956-ж. Венгриядә ВШТниң қураллиқ күчлириниң арилишиши билән әлниң социалистик һөкүмитигә қарши қураллиқ қозғилаң бесип ташланди. 1968-ж. ВШТға әза дөләтләр Чехословакиядики җәмийәтниң демо-кратиялик җәриянлирини тохтитиш үчүн өз әскәрлирини әвәтти. 

				Шундақ қилип, биполярлиқ – қош қутуплуқ система дәвридә СССР вә Америка Қошма Штатлири өзлириниң хәлиқарилиқ ихти-садий тәшкиллири вә һәрбий сәясий блоклирини қурди. 

					1.	Икки риқабәтчи блокларниң аммивий қураллинишиниң нәтиҗиси қандақ болди?

					2.	Қош қутуплуқ аләмдики икки системиниң қаршилишишидин үчинчи әлләр немә сәвәптин зәрдап чәкти?

					3.	ВШТ-и қандақ мәхсәттә қурулди?

					4.	Немә сәвәптин Берлин сепили қош қутуплуқ дунияниң рәмзигә айланди?

						Билимиңни тәкшүр

					Бу дәристә:

					•	социалистик ла-герьниң шәкиллиниш җәрияни;

					•	күчәп қураллиниш; 

					•	1948—1962-жж. “Соғ мунасивәтләр урушиниң” асасий вақиәлири тоғрилиқ билимиз.

				

			

		

		
			
					Җәдвәлни дәптириңларға толтуруңлар.

				
					Тәшкилат нами 

				

				
					Қурулған жили 

				

				
					Әза дөләтләр (қурулған вақиттики) 

				

				
					Тәшкилатниң характери

				

				
					НАТО

				

				
					1949 

				

				
					АҚШ, Канада, Улуқбри-тания, Бельгия, Дания, Исландия, Италия, Люксембург, Нидерлан-дия, Норвегия, Португа-лия, Франция 

				

				
					Һәрбий- сәясий

				

				
					Өз ара ихтисадий ярдәмлишиш кеңиши (ӨИЯК) 

				

				
					Америка дөләтләр тәшкилати (АДТ) 

				

				
					АНЗЮС

				

				
					СЕАТО

				

				
					ВШТ

				

				
					СЕНТО

				

				§ 6. Дуниявий Социалистик лагерьниң шәкиллиниши. 1948—1962-жж. “Соғ мунасивәтләр урушиниң” асасий вақиәлири

				Дуниявий социалистик лагерьниң шәкил-линиши. Фашистик Германияниң вәйран қилиниши уруштин кейинки жилларда Европа әллириниң ихтисадий, сәясий, иҗ-тимаий һаятиға зор инқилави тәсир йәт-күзди. Көплигән дөләтләрниң хәлиқлири өз дөләтчилигиниң қайта җанлиниши вә җәмийәтлик һаятниң демократиялиниши үчүн күрәшкә көтирилди. Бу күрәш Шәрқий Европа әллиридиму өз әксини тапти вә қайта өзгириш җәриянлири хәлиқ-демократиялик инқилаплар шәклигә егә болди. 

				Өзгиришләрниң инқилавий характер елишиға қолайлиқ ташқи вә ички шараитлар тәсир қилди. Уларниң әң муһими — фашизм-ни йеңиш, Кеңәш армиясиниң Польша, Венгрия, Чехословакия, Румыния вә Болғарияни азат етиши болди. Бу әлләрдә хәлиқчил һаки-мийәт органлири пәйда болди, мустәқиллик вә ташқи сәясий 

					социалистик лагерь, күчәп қураллиниш, Германияниң бөлүнүши, корей уру-ши, Кариб боһрани

					Тирәк сөзләр:

				

			

		

		
			
				егимәнлик әслигә кәлтүрүлди, жирик иҗтимаий-ихтисадий ислаһатлар әмәлгә ашурулди. 

				Шәрқий Европа әллиридә уруштин кейин жүргүзүлгән иҗтимаий-ихтисадий вә сәясий ислаһатлар барлиқ дөләтләр үчүн ортақ мә-силиләрни һәл қилди: җәмийәтлик һаятни демократияләштүрүш дөләтчиликниң бур-жуазиялик демократиялик шәклини әслигә кәлтүрүш. 

				Бирақ бәзи әлләрдә деханлар билән иттипақ қурған ишчилар һакимийити характеридики хәлиқчил органлар қурулушқа башлиди. 

				Хәлиқчил демократия 40-жж. инқилапларниң нәтиҗисилдә пәйда болған сәясий системиниң өкүнчи шәкли сүпитидә тарихта қалди. Мошу дәвирдә кәлгүси иҗтимаий тәрәққият тоғрилиқ мәсилиләр пәйда болушқа башлиди. Шуниң билән биллә альтернатив тәрәққият йоллириму моҗут болди. 

				Мошу дөләттләрдики вақиәләрниң беришиға СССРниң тәсири зор болди. Демократиялик ислаһатларни әмәлгә ашурушта ярдәм көрситиш билән биллә у хәлиқ-демократиялик әллиригә тәрәққият-ниң кеңәшлик моделини теңишқа вә һакимийәт бешиға коммунист-ларни әкелишкә тиришти. 

				1947-ж. сентябрьда Польшида 9 коммунистик партия вәкил-лириниң жиғини болуп өтти. Униңда дунияни икки қариму-қарши лагерьға бөлүш тоғрилиқ тезис тәйярланди. 

				Москваниң беваситә тәсири билән Болғариядә (1944-ж.), Югосла-виядә (1945-ж.), Албаниядә (1946-ж.), Польша вә Румыниядә (1947-ж.), Венгрия вә Чехославакия (1948-ж.), шуниң билән биллә Азия қитъәсидә, — Шималий Вьетнамда (1945-ж.), Шималий Кореяда (1948-ж.) коммунистик вә кеңәшпәрәслик режимлар орни-тилди. 1949-ж. Хитайдиму һакимийәт бешиға коммунистлар кәлди. 

				Кеңәш армиясиниң турақлиқ қисимлириниң болуши 40-жж. иккинчи йеримида Шәрқий Европа әллиридә “социалистик инқи-лапларниң” ғәлибә қазинишиға зор үлүш қошти. Шундақ қилип, социализм бир дөләтниң миқиясидин чиқип, дунияда социалистик системиниң қурулуши башланди.

				Регион — тәвә әллириниң хәлиқ егилигиниң әслигә кәлтүрүли- ши вә тәрәққий етишигә бу әлләрни өзиниң садиқ тәрәпдарлириға айландурушқа тиришқан СССР зор ярдәм көрсәтти. Униңға җавап ретидә Сталин уларни өзигә бойсунушни тәләп қилди. 

				1949-ж. Болғария, Венгрия, Румыния, Польша, Чехословакия, ГДҖ вә СССР әза болған өз ара ихтисадий ярдәмлишиш кеңиши (ӨИЯК) қурулди.

				1947—1948-жж. социализмниң сталинчә моделини мәҗбурлап җарий қилиш хәлиқ — демократиялик инқилапларни қисқа вақитқа тохтатти. Хәлиқ — демократиялик әлләр “чапсанлитилған социали-стик қурулуш” йолиға чүшти. Униңға мувапиқ, барлиқ ихтисадий қурулушлар пәйдин-пәй дөләт мүлкигә елинишқа башлиди, бу санәт ишләп чиқиришиниң дөләтлик мүлүк вә башқармиға топлинишиға мүмкинчилик бәрди. 

				Иш йүзидә бу иҗтимаий қурулма вә ихтисатниң мурәккәп кәскинликлирини пәйда қилди. Асасий капиталлар ишләп чиқириш васитилирини чиқиришқа қаритилип, йеник вә тамақ санаити диққәттин сирт қалди. Буниң барлиғи 1953—1956-жж. Польша, Венгрия, Чехословакия вә ГДҖда мурәккәп иҗтимаий — сәясий боһранларға әкәлгән ихтисаттики қурулмилиқ намувапиқлиқ вә җәмийәттики иҗтимаий зиддийәтләрни пәйда қилди. Кеңәшлик тәҗрибини пайдилиниш СССРдики дөләтлик- бюрократиялик со-циализм моделини көчүрүвелишқа елип кәлди. 

				Мошу әлдики компартия вәкиллириниң иҗтимаий-ихтисадий өзгиришләрниң альтернатив түрлирини издәш интилишлири мәнъий қилинди. Югославия рәһбири Броз Тито И. Сталинниң һөкүмигә беқинмиғандин кейин, 1948-ж. Югославия вә СССРниң арисиди-ки мунасивәтләр тохтитилди. Югославиядә “өзини өзи башқуруш социализми” модели қобул қилинди. Карханиларниң өзлириниң ишләп чиқириш планлириниң асасида дөләтлик планниң умумий тәрәққият йоллири ениқланди. 

				Күчәп қураллиниш — Ғәрип (АҚШ) вә СССР иттипақдашлири арисида ихтисат, идеология вә һәрбий саһадики җаһанлиқ қарши туруш, Иккинчи дуниявий уруш беришида пәйда болған өз ара ишәнмәслик уруштин кейинму давамлишип, Кеңәш Иттипақи парчиланғичә созулди. Қураллиниш мусабиқиси вақтида йүзлигән маҗралиқ йүз бәрди.

				Қуралиниш мусабиқиси Иккинчи дуниявий уруш аяқлашқандин кейин башланди. Бу кәмдә сабиқ иттипақдашлар бир-биригә дост әмәс, бәлки идеологиялик рәқип сүпитидә қариди. Һәр дөләт қураллиқ күчләр саһасида бир-биридин озуп кетишкә интилди, шуниң үчүн қурал-ярақлар көп миқдарда ишләп чиқирилди.

				Қураллиниш мусабиқиси атом қурали биләнму мунасивәтлик болди. 1945-ж. АҚШ аләмдики йеганә ядролуқ держава еди. 

								Ениқлаңлар! 

							

						

					

					
						
							Югославия вә СССР мунасивәтлириниң үзүлүш сәвәплири немидә?

				Япония билән уруш бериши-да улар Хиросима вә Нагасаки шәһәрлиригә атом бомбилирини ташлиди. Бирақ ядролуқ қуралға болған американлиқ монополия пәқәт төрт жилғила созулди. 1949-ж. СССР өзиниң биринчи атом бомбисини синақтин өткүзди. 

				Умумән, күчәп қураллиниш рәқивиниң ядролуқ қуралидин хелә мукәммәл қурал түрини кәшип қилишқа интилиш арқилиқ жүргүзүлди. Мундақ сәясәтниң ақиветидин дөләт һәрбий саһада наһайити көп чиқимға учриди. 

				Уруш барлиқ тәрәпләр үчүн наһайити ховуплуқ болди вә еғир зәрдаплар әкелиши мүмкин еди. “Соғ мунасивәтләр уруши” жил-лирида топланған ядролуқ иқтидар наһайити зор болғини билән, ундақ қирғучи қуралларниң еһтияти һеч пайда әкәлмәтти. Әнди уларниң ишләп чиқириш вә сақлаш чиқимлири дайим өсмәктә еди.

				Күчәп қураллиниш тез сүръәттә жүргүзүлди. Бир тәрәп қуралниң йеңи түрини чиқарса, иккинчи тәрәп бар мүмкинчиликлири вә күчини шундақ нәтиҗигә йетишкә сәрип қилди. Бу хил мусабиқә һәрбий санаәтниң барлиқ саһалирини: атқучи қуралларниң йеңи системилирини ясаш, танк, учақ, кемә вә су асти кемилирини ишләп чиқиришни өз ичигә алди. Бирақ әң күчлүк риқабәтчилик ракета техникисини ясаш чепишишида қизиди. АҚШ СССРни ядролуқ қурал сани җәһәттин арқида қалдурса, СССР АҚШни ракета ясаш-та йәңди. СССР каинатқа дәсләп болуп Йәрниң сүнъий һәмрайини (спутник), әнди 161-жили адәмни учарди. Америкилиқлар мундақ артуқчилиқларни көтирәлмиди. Қаттиқ тиришин нәтиҗисидә улар астронавтлирини Айға қондурди. Мошу вақитта тәрәпләр страте-гиялик тәңпуңлуқ-тәңликкә қол йәткүзди. Бирақ бу қураллиниш чепишишини тохтатмиди. Әксинчә, у қураллинишқа мунасивәтлик барлиқ саһаларға тариди. Мәсилән, суперкомпьютерни кәшип қилиш мусабиқисини шуниңға ятқузушқа болиду.

				Стратегиялик тәңликкә қол йәткүзүлгәндин кейин, 60-жж. беши-да, қураллиниш чепишишиниң һәрбий бөлиги пәйдин-пәй иккинчи орунға силҗишқа башлиди,

				1948—1962-жж. “соғ мунасивәтләр урушиниң” асасий вақиәлири. АҚШ, Улуқбритания вә Францияниң СССР билән иттипақдашлиқ сәясәттин униңға қарши күрәшкә авушиши бурунқи дүшмән 

					1949-жили 29-августта Шәмәйдә мәхсус полигонида СССРниң дәсләпки ядролуқ қуралиниң синиғи өткүзүлди

				дөләтләргә нисбәтән көзқарашлирини түп асасидин өзгәртти. Мошу мәхсәтләргә йетиш үчүн АҚШ вә Улуқбританияниң һөкүмран даири-лири Францияниң қоллиши билән Ғәрбий Германияниң ихтисадий вә һәрбий потенциалини әслигә кәлтүрүшкә киришти. 

				1946-ж. АҚШ вә Англия өзлири оккупациялигән зониларни Бизония (қош зона) дәп атап, бирләштүрди. 1948-ж. уларға француз зониси қошулуп, Тризония тәшкилләнди.

				1949-ж. 7-сентябрьда парламент йеңи герман дөлитиниң — Германия Федератив Җумһурийитиниң (ГФҖ) қурулғанлиғи тоғрилиқ җакалиди. 

				Шуниңдин кейин Кеңәш Иттипақиниң зонисида Шәрқий Германия шәкиллинишкә башлиди. 1949-ж. 7-октябрьда Германия Демократиялик Җумһурийитиниң (ГДҖ) қурулғанлиғи җакаланди. Немис зиминида һәрхил җәмийәтлик вә сәясий түзүмгә егә икки Германлиқ дөләтләр пәйда болди.

				“Соғ мунасивәтләр урушини” тәрипләйдиған йәнә бир вақиә 1950—1953-жж. йүз бәргән Корей уруши. Униң тәшәббускари болуп Корея Хәлиқ Демократиялик Җумһурийитиниң (КХДҖ) рәһбири Ким Ир Сен һесапланди. У Җәнубий Корея (өзи рәһбәр болуп) билән бирлишишкә қол йәткүзүшни ойлаштурди вә Сталинға Җәнубий 

				
					
						
							Немишкә Германия икки дөләткә бөлүнүп кәтти?

								Ойлиниңлар!

				Корея уруши

				Кореяниң пүткүл территориясидә социалистик туғ астида пүткүл хәлиқлиқ қозғилаң тәшкилләшкә вәдә бәрди. 

				Шималий Кореяниң әскәрлири Җәнубий Кореяниң территория-сигә бесип кирип, һәтта Сеулни бесивалди. БДТ КХДҖ, ХХҖ вә СССРниң һәрикитини әйиплиди. БДТ қарари бойичә вә униң на-мидин һәрикәт қилған, тәркивидә американлиқлар бесим болған әскәрләр Шималий Кореяниң әскәрлирини икки әлниң арисини бөлүп турған 38-параллельниң нерисиға қисип чиқарди. 

				Һәрбий тоқунуштики ғәлибиләр тез авушуп турди. Шималий Кореяниң тәрипидә көплигән кеңәшлик мутәхәссисләр вә хитайлиқ “пидаийлар” урушти. Уруш музакириләр арқилиқ Кореяниң иккигә бөлүнүшини тәстиқлигән 1954-ж. Женева Декларациясини қобул қилиш билән аяқлашти. Корей уруши икки әлдики санаәт вә инфрақурулминиң вәйран болушиға елип кәлгән “соғ мунасивәтләр уруши” дәвридики дәсләпки қураллиқ тоқунуш болди. Уруш ахи-рида йерим арал СССР вә АҚШ тәсир даирилиригә бөлүнди. 

				50-жж. ахири — 60-жж. беши АҚШ вә СССР мунасивәтлириниң яхшилиниш дәври болди. Униң шәкиллиниши Кеңәш Иттипақиниң ташқи сәяситидики өзгиришлә түпәйли мүмкин болди. КПССниң ХХ съезидики Н.С.Хрущевниң мәхпий доклади хәлиқара мунаси-вәтләрниң тәрәққиятиға зор тәсир йәткүзди. Шәрқий Европа әлли-риниң бәзи рәһбәрлири уни СССРниң социализмни қурушниң һәрхил йоллири тоғрилиқ тезис билән келишиши дәп чүшәнди. Шуниң билән биллә Н. Хрущев социалистик күчләрниң һакимийәткә парламентлиқ йол биләнму келәләйдиғанлиғини етирап қилди. Бу әмәлиятта Н. Хрущевниң Б.Титони етирап қилғанлиғини билдурди. Бирақ Москва вә Белград арисида бирә-тола яхши-хоп болуш йүз бәрмиди. 

				1962-ж. Кариб боһрани әң кәскинләшкән вә ховуплуқ хәлиқара әһвал болди. 1961-ж. кубалиқ контрреволюционерлар десантини вәйран қилғандин кейин Куба Кеңәш Иттипақиниң ярдими билән өз мудапийәсини мустәһкәмләшкә қошумчә тәдбирләрни көрүшкә башлиди. 1962-ж. күздә СССР, мәхпий келишимгә мувапиқ, Куба-ниң территориясигә өз ракетилирини орунлаштурди. Бу Кеңәш һөкүмитиниң наһайити ховуплуқ вә ойлаштурулмиған һәрикити еди. Бу тоғрилиқ билгән АҚШ тез арида җиддий қарар қобул қилди. 1962-ж. 22-октябрьда президент Дж. Кеннеди Кубаға йәткүзүлидиған барлиқ қуралларниң түрлиригә “җиддий карантин” җакалап, у йәргә баридиған башқа дөләтләрниң кемилириниму җиддий тәкшүрүштин өткәзди. Бу АҚШ күчлириниң Кубани һавада вә деңизда блокада қилишни билдүрди. Кубаниң әтрапида америкилиқ жирик һәрбий деңиз вә һәрбий-һава күчлири топланди. 

				Кеңәш Иттипақи вә Куба “ка-рантинни” етирап қилиштин ваз кечип, Кубадики деңиз блокади-сини елип ташлашни тәләп қилди. АҚШ вә СССР арисида беваситә һәрбий тоқунуш ховупи пәйда болди. Америкиниң Европидики һәрбий қисимлири, стратегиялик авиацияси толуқ җәңгивар тәйяр-лиққа кәлтүрүлди. СССР, Куба, ВШТ әллириму шундақ җавап тәдбирләрни қолланди. Дунияға ядро урушиниң ховупи төнди. 

				АҚШ президенти Дж. Кеннеди вә Кеңәш һакимийитиниң рәһбири Н.С.Хрущевниң арисида қизғин музакириләр жүргүзүлди. Бирнәч-чә қорқунушлуқ күн вә түнләрдин кейин 28-октябрьда икки тәрәп арисида моҗут кәскин боһранни тинич йол арақилиқ һәл қилиш тоғрилиқ келишиш муваппәқ болди. Кеңәш Иттипақи Кубадин оттура мусапидики ракетилирини әкетишкә, АҚШ болса “карантин-ни” йоқитип, Кубаниң чегари-лириниң туташлиғини сақлашқа вәдә бәрди. Шуниң билән биллә АҚШ Түркийәдә СССР чегарисиға йеқин йәрләрдә өз ракетилирини орунлаштуруштин ваз кәчти. Кариб боһраниниң өз ара мәнпийәтләрни һесапқа алған һалда ти-нич һәл қилиниши пүткүл инсанийәт үчүн зор ховупниң алдини алди вә Хәлиқарилиқ тәшкилатларниң шәкиллиниши хәлиқарилиқ кәскинликни пәсәйтишкә амал издәштә муһим үлгә-нәмунә болди. 

					1.	Дуниявий социалистик лагерьниң шәкиллиниш җәрияни һәққидә баянлап бериңлар.

					2.	Шәрқий Европа әллири немә сәвәптин хәлиқлиқ демократияни тәрәқий әткүзүш йолидин ваз кәчти?

					3.	Қурал-ярақ мусабиқисиниң асасий чарилири немидә әкис етилди?

					4.	Немишкә Кариб боһринини хәлиқарилиқ мунасивәтләрдики әң ховуплуқ маҗра дәп атайду?

						Билимиңни тәкшүр

					

				

			

		

		
			
				
					Кариб боһрани вақтидики Москвада өткән намайиш. 1962-ж.

					АҚШ президенти Джон Кеннеди вә СССР рәһбири Никита Хрущев «Шәриқ—Ғәрип» музакирилиридә

				§ 7. БДТниң шәкиллиниши вә паалийити. ХХ ә. иккинчи йеримидики хәлиқарилиқ мәсилиләрни һәл қилиш йоллири

				БДТниң тәшкиллиниши. Хәлиқарилиқ һаяттики муһим вақиә — Бирләшкән Дөләт-ләр Тәшкилатиниң (БДТ) тәшкиллиниши болди. Униң асасий вәзипилири — хәли-қарилиқ течлиқ вә бехәтәрликни тәминләш, хәлиқләр вә дөләтләр арисидики һәмкар-лиқни тәрәққий әткүзүш.

				1945-ж. апрель ейида Сан-Франциско шәһиридә Бирләшкән Дөләтләр Тәшкилати-ниң Тәсис конференцияси хәлиқарилиқ һоқуқниң муһим принциплирини бирләш-түридиған БДТ Уставини (Низамнамә) қобул қилди: Хәлиқләр арисидики достлуқ муна-сивәтләрни тәң һоқуқлуқ принципи аса-сида риваҗландуруш, башқа дөләтләрниң ички ишлириға арилашмаслиқ, хәлиқ ара маҗраларни течлиқ йол билән һәл қилиш, күч қоллиниш ховупидин сақлиниш.

				БДТ Уставиниң күчигә киргән күни — 1945-ж. 24-октябрь –БДТ күни сүпитидә жилсайин атап өтүлиду. 1945-ж. БДТға 51 дөләт әза болуп кирди. Шуниңдин кейин униң әзалириниң сани өсүп, 50-жж. ахириға қәдәр 83 кә йәтти. Һазир 193 дөләт БДТға әза болуп һесаплиниду. 

				Бирләшкән Дөләтләр Тәшкилатиниң йетәкчи органлири — Баш Ассамблея вә Бехәтәрлик Кеңиши. Баш Ассамблея – БДТниң барлиқ әзалиридин ибарәт мәслиһәтчи һәмдә вакаләтлик сәясий орган. У барлиқ дөләтләрни хаватирландуридиған аләмдики әң муһим мәсилиләрни җәмийәтлик муһакимә қилиш үчүн турақлиқ ишләйдиған форум болуп һесаплиниду. 

						Бу дәристә:

						•	БДТниң тәшкиллиниши, униң мәхсәтлири вә қурулмиси;

						•	инсан һоқуқлириниң Умумға бирдәк декларациясиниң әһмийити; 

						•	БДТниң қуралсизлиниш вә хәлиқарилиқ мәсилиләрни рәтләштики ролини қараштуримиз.

						инсан һоқуқлири, қурасизлиниш, хәлиқарилиқ пробле-милар, һәмкарлишиш, тиничландуруш 

						Тирәк сөзләр:

					

				

			

		

		
			
				Хәлиқарилиқ тәшкилатларниң шәкиллиниши

				Бехәтәрлик Кеңиши — турақлиқ иш ишләйдиған йетәкчи сәясий орган. У – хәлиқара тиничлиқ вә бехәтәрликни тәминләш үчүн аса-сий җавапкәрчиликкә егә, БДТ әзалири үчүн мәҗбурий қарарларни қобул қилидиған дайимий сәясий орган. Бехәтәрлик Кеңиши 5 турақлиқ вә 10 турақлиқ әмәс әзалардин ибарәт. Турақлиқ әзәлар бәш улуқ держава: СССР (кейин Россия), АҚШ, Улуқбритания, Хитай, Франция. Турақлиқ әмәс әзалар Кеңәшкә Уставта көздә тутулған тәртип бойичә сайлиниду.

				БДТниң Ихтисадий вә иҗтимаий, Ғәмхорлуқ бойичә кеңәшлири моҗут. Баш катипниң йетәкчилигидә Кативат вә Хәлиқарилиқ сот паалийәт елип бариду. 1917-ж. Бирләшкән Дөләтләр Тәшкилатиниң Баш кативи хизмитигә Антониу Гутерриш сайланди.

				Буниңдин башқа БДТда бир қатар хәлиқарилиқ ихтисаслаш-қан тәшкилләр моҗут. Мәсилән, Бирләшкән Дөләтләр Тәшки-латиниң Билим, илим-пән вә мәдәнийәт бойичә тәшкили — ЮНЕСКО зор абройға егә.

				БДТниң рәсмий тиллири: инглиз, рус, француз, испан, әрәп вә хитай тиллири болуп һесаплиниду. 

				Шундақ қилип, БДТ – җаһанлиқ хәлиқарилиқ бехәтәрлик си-стемиси, егимән дөләтләрниң дуниявий тәшкили. У тиничлиқ вә бехәтәрликни барлиқ җәһәттин тәминләш үчүн тәшкилләнгән.

			

		

		
			
				
					БДТ Баш Ассамблеясиниң биринчи жиғини. Лондон, 1946-ж.

				Инсан һәқ-һоқуқлириниң умумға бирдәк Декларациясини қобул қилиш вә униң әһмийити. БДТ Устави хәлиқара һәмкарлиқни “ин-сан һәқ-һоқуқлири вә асасий әркинликлирини ирқи, җиниси, тили вә диниға аит пәриқлиригә қаримастин һөрмәтләш” роһида әмәлгә ашуруш керәк дәп билдүрди. БДТниң дәсләпки муһим муваппәқийәт-лириниң бири 1948-ж.10-декабрьда Баш Ассамблея қобул қилған “Инсан һәқ-һоқуқлириниң умумға бирдәк Декларацияси” болди.

				Инсанийәт тарихида вә хәлиқара мунасвәтләрдә дәсләп қетим адәмниң асасий пухралиқ, сәясий, иҗтимаий, ихтисадий вә мәдәний һоқуқ вә әркинликлири ениқланди. Декларация өз ичигә алған аса-сий һоқуқ вә әркинликләрни төрт топқа бөлүшкә болиду.

				Биринчи топ: адәмгә тән һоқуқ вә әркинликләрдин ибарәт. Уларға: яшаш һоқуқи, әркинлик вә шәх дәхилсизлиги, қуллуқтин, азаплаштин,вә адәмгәрчиликкә, инсанийлиққа ятмайдиған муна-сивәтләрдин қоғдаш ятиду. Һәр адәмниң шәхсий вә аиләвий һаятиға, өйигә вә хәт-хәвәрлиригә, аброй вә шәниниң дәхилсизлиги, шуниң билән биллә мустәқил вә бетәрәп сот арқилиқ өз һоқуқлирини қоғ-дашқа һоқуқи бар.

				Асасий әркинлик вә һоқуқларниң иккинчи топиға пухралиқ һоқуқ вә әркинликләр ятиду. Уларниң ичидә: пухралиқ елиш һоқуқи, дөләт ичидә әркин жүрүп-туруш вә туридиған җайни тал-лаш, әлдин кетиш вә сәясий башпана елиш һоқуқи бар.

				Декларациядики үчинчи топ — сәясий һоқуқ вә әркинликләрдин ибарәт. Уларға монулар ятиду: ой, һар-виждан вә дин әркинлиги, ишәнчә-етиқат, течлиқ жиғинлар вә бирләшмиләр әркинлиги, өз елини башқуруш һоқуқи, умумға бирдәк вә тәң сайлам һоқуқи. 

				Декларациядики һоқуқларниң төртинчи топи – ихтисадий, иҗтимаий вә мәдәний һоқуқлар. Бу әмгәк әркинлиги вә иш орнини әркин таллаш, тәң ишқа тәң һәқ елиш, кәспий иттипақлар қуруш һоқуқи, дәм елиш вә иҗтимаий қоғдаш, ана вә балини қоғдаш, би-лим елиш вә мәдәний һаятқа арилишиш һоқуқи. 

				БДТға әза дөләтләр Инсан һоқуқлирини сақлашта риайә қилишқа тегиш ортақ принципларға аит келишимләргә қол йәткүзди. 

				1966-ж. Инсан һәқ-һоқуқлириниң умумға бирдәк Декларациясини қобул қилғандин кейин, униң қануний күчи болуши үчүн икки муһим пакт қобул қилинди: Ихтисадий, иҗтимаий вә мәдәний һоқуқлар бойичә хәлиқарилиқ пакт вә Пухралиқ вә сәясий һоқуқлар тоғрилиқ хәлиқара пакт.

				БДТ аяллар һоқуқиға көп көңүл бөлиду. 1979-ж. Баш Ассамблея аялларға мунасивәтлик камситишниң барлиқ түрлирини мәнъий 

				
					
						Атаңлар!

						Өз елини башқуруш һоқуқи дегинимиз немә? 

				қилиш тоғрилиқ Конвенцияни қобул қилди. Балиларниң һоқуқлири 1989-ж. Баш Ассамблея қобул қилған мувапиқ Конвенция билән қоғдалған. 

				БДТ динға асасланған диний төзүмсизлик вә камситишниң барлиқ түрлирини йоқитиш бойичә ишларни наһайити муһим дәп һесаплайду. Бирләшкән Дөләтләр Тәшкилатиниң һоқуқ қоғдаш паалийити йәрлик хәлиқләр вә аз санлиқ милләтләрниң һоқуқ-лирини қоғдашни өз ичигә алиду. 

				Қуралсизлиниш мәсилилири вә БДТниң роли. Өзиниң қурулған пәйтидин башлапла БДТ көп тәрәплимилик қуралсизлиниш вә қурални чәкләшни хәлиқара тиничлиқ вә бехәтәрликни тәмин-ләштә асасий вәзипә сүпитидә қойди. Инсанийәт үчүн әң чоң ховуп болуп һесаплинидиған аммивий қирғинчилиқ қурал ярақларни (АҚҚ) қисқартишқа вә йоқитишқа бесимлиқ берилиду. Бирләшкән Дөләтләр Тәшкилати ядролуқ қурални чәкләшкә салмақлиқ үлүш қошти. Инсанийәтниң мошу муһим аләмшумул мәсилилирини муһакимә қилишниң ишәшлик вә наһайити утумлуқ механизми қурулди. 

				XX ә. 50—60-жж. иккинчи йеримидики Кеңәш Иттипақи вә униң иттипақдашлири усунған қуралсизлиниш бойичә тәшәббуслири вә Ғәрипниң униңға җавап-тәклиплири хәлиқарилиқ кәскинликни пәсәйтишкә дегән өз ара интилишни әкис әттүрди. 

				Бу йолдики конкрет тәдбирләр мисали ретидә, 1959-ж. Америка Қошма Штатлири, Улуқбритания, Франция вә СССР тәрипдин имзаланған Антарктика тоғрилиқ шәртнамини аташқа болиду. Бу шәртнамә бойичә җәнубий кәңликтә 60°С җәнупқа қарап һәрқандақ һәрбий паалийәтләр қәтъий мәнъий қилиниду. Шундақ қилип, Йәрдики дәсләпки миқияслиқ демилитиризацияләнгән зона қурулди. Уни өзләштүрүш пәқәт течлиқ мәхсәттила әмәлгә ашурулидиған болди. 

							Ядиңларда сақлаңлар!

							Аммивий қирғинчилиқ қураллири — һәтта чәкләнгән қоллинишниң өзидиму зор көләмлик вәйранчилиқ вә аммивий өлүмгә әкелиши мүмкин қурал-ярақ түрлири.

						

					

				

				
					
						
							1989-жилқи Бала һоқуқлири тоғрилиқ конвенция қандақ һоқуқларни қоғдайду?

								Ойлиниңлар!

				50-жж. башлап жирик ядролуқ державилар — СССР, АҚШ вә Улуқбритания арисида ядролуқ синақларни мәнъий қилиш бойичә музакириләр жүргүзүлди. 1963-ж. августта Кариб боһранидин кейин Москвада үч держава атмосферида, космоста вә су астида ядролуқ синақларни жүргүзүшни мәнъий қилиш тоғрилиқ шәртнамини имзалиди. Йәр асти синақлири болса техичә мәнъий қилинмиди, бирақ тәрәпләр уларни мәнъий қилиш мәхситидики музакирилирини даввмлаштурушқа келишти,

				1963-ж. Москва шәртнамиси қурал-ярақ чепишишини чәкләшкә қаритилған дәсләпки хәлиқарилиқ келишим болди. Бу атмосфе-рида өткүзүлгән ядролуқ синақларниң һаятқа ховуплуқ тәсирини ейтарлиқ азайтти. Бу шәртнамә Қазақстан үчүнму зор әһмийәткә егә болди, чүнки униң территориясидә 1949—1963-жж. атмосферида ядролуқ синақлар өткүзүлсә, 1963-ж. кейин барлиқ синақлар пәқәт йәр астида өткүзүлди. 

				1970-ж. Ядролуқ қуралларни тарқатмаслиқ тоғрилиқ шәртнамә (ЯҚТШ) күчигә кирди. У ядролуқ қурали йоқ дөләтләрниң ядролуқ қурални ишләп чиқиришқа вә сетивелишиға, уларға мошу қурал-ларни яки униң бөлчәклирини вә мувапиқ технологиялирини бериш мәнъий қилинди.

				Шундақ қилип, гәрчә аләмдики милитаризмниң өсүши давам-лашсиму шуниңға, қаримастин, 60-жж. қуралсизлиниш мәсилилири бойичә музакириләр башланди вә ядролуқ қураллиниш чепишишини чәкләштики дәсләпки муһим муваппәқийәтләрму байқалди.

				Бирләшкән Дөләтләр Тәшкилати вә хәлиқарилиқ мәсилиләрни һәл қилиш йоллири. 70—80-жж. Бирләшкән Дөләтләр Тәшкилати-ниң хәлиқарилиқ ишлардики роли ейтарлиқ өсти. БДТ тәркивидики дөләтләр сани көпәйгәнсири қуралсизлиниш, хәлиқарилиқ муна-сивәтләрни демократияләштүрүш, тиничлиқни сақлаш вә апартеидқа қарши күрәш мәсилилири Баш Ассамблеяниң вә башқиму БДТ органлири сессиялириниң күн тәртивидә пат-пат орун елишқа башлиди. 

				Мустәмликичиликкә қарши күрәштә Бирләшкән Дөләтләр Тәшкилатиниң роли күчәйди. 1960-ж. декабрьда қобул қилинған “Мустәмликә хәлиқләр вә әлләргә мустәқиллик бериш тоғрилиқ” БДТ Декларацияси зор әһмийәткә егә болди. 1963-ж. Баш Ассамблея Ирқий 

								Ениқлаңлар! 

							

						

					

					
						
							1959-жилқи Антарктика тоғрилиқ шәртнаминиң мәхсити қандақ болди?

				камситишниң барлиқ түрлирини йоқитиш бойичә “Декларацияни” қобул қилди. 1965-ж. мустәмликә территорияләрдики һәрбий бази-ларни йоқитишқа чақирди. 

				Бирләшкән Дөләтләр Тәшкилати Җәнубий Африкида вә Роде-зиядә португаллиқ мустәмликичиликни вә ирқий режимларни нәччә мәртә әйиплиди. 1973-ж. Баш Ассамблея апартеидни йоқитишни көзләйдиған Конвенцияни қобул қилди. Бехәтәрлик Кеңиши Португалия, Җәнубий Африка вә Родезиягә қарши ихтисадий вә сәясий санкцияләр тоғрилиқ қарар қобул қилди. Шу жили Баш Ассамблея ирқчилиқ вә ирқий камситишқа қарши күришиш тоғрилиқ он жиллиқни җакалиди. 

				Адәм ресурслирини тәрәққий әткүзүш, намратчилиқни йоқитиш, аһалиниң иҗтимаий паалийити, нәшәхорлуқ вә уни пайдилинишни назарәт қилиш, җинайәтниң алдини елиш, илим-пән вә техникини тәрәққий әткүзүшкә һәм әтрап муһитни қоғдашқа аит иҗтимаий әһмийити зор программиларға көпәрәк көңүл бөлүниду.

				Бирләшкән Дөләтләр Тәшкилати һөкүмәтләргә тәбиий ресурслар-ни пайдилинишни баричә арттурушқа, транспорт вә алақә мүмкин-чиликлирини йеңилашқа вә кәңәйтишкә, турғун өй зөрүрийитини қанаәтләндүрүшкә, шәһәрлик планлаш вә йезилиқ территорияләрни риваҗландурушқа ярдәмлишишкә тиришиду.

				1986-ж. Баш Ассамблея Тәрәққият һоқуқи тоғрилиқ Деклара-цияни қобул қилди. Декларация адәмниң шу тәрәққият мәркизидә турғанлиғини, униң шу җәриянниң паал иштрақчиси болуш лазим-лиғини вә тәрәққияттин келип чиқидиған барлиқ әвзәлликләрни елишқа тегиш екәнлигини алаһидә тәкитләйду. 

				БДТ Баш Ассамблеясиниң биринчи жиғининиң 70 жиллиғи. Нью-Йорк, 2016-ж.

				1966-ж. башлап БДТ Баш Ассамблеяси хәлиқарилиқ БДТ паа-лийитини иҗтимаий-ихтисадий тәрәққиятқа ярдәмлишиш бойичә сәясәткә қаритиш үчүн “БДТниң тәрәққият бойичә он жиллиғини” җакалиди. 

				Үч асасий мәсилә – намратлиқ, ишсизлиқ вә иҗтимаий дезин-теграция БДТда заманивий җәмийәтниң әң өткүр мәсилилири сүпитидә ениқланди. Уларни һәл қилиш иҗтимаий тәрәққиятни тәминләш үчүн әң муһим болуп һесапланди. БДТниң бир қатар муһим қарарлири экологиялик апәтниң алдини елишқа қаритилди. 

				Инсанийәт вә БДТ үчүн әң ховуплуқ мәсилә — уруш вә тоқунуш-лар мәсилиси. Ахирқи он жиллиқта ички тоқунушлар сани ейтарлиқ дәриҗидә өсти. Тоқунуш вақтида зәрдап чәккәнләрниң 90 %-и тинич аһали болғанлиғи наһайити әпсуслинарлиқ, әлвәттә. Тоқунушлар адәмләрниң қурван болушидин бөләк, қачақларниң пәйда болушиға вә мәҗбурий миграциягә сәвәп болмақта.

				БДТ тәшкилатни хәлиқарилиқ тиничлиқ васитисигә айланду-рушқа қаритилған программилар бойичә дайим иш ишләйду. У течлиқ тоғрилиқ, келишмәсликләрни тинич йоллар билән рәтләш вә хәлиқара һәмкарлиқ тоғрилиқ бир қатар һөҗҗәтләрни қобул қилди. БДТниң тиничлиқни қоллаш тоғрилиқ операциялириниң сани турақлиқ өсмәктә. Буниң үчүн униң “көк каскилар” мәхсус контпнгенти бар. Ахирқи онжиллиқларда БДТниң ихтисаслашқан мәһкимилириниң паалийити җанланди вә кәңәйтилмәктә. 

				Шундақ қилип, ХХ ә. иккинчи йеримида Бирләшкән Дөләтләр Тәшкилати хәлиқара мунасивәтләрниң иҗабий тенденциялириниң мустәһкәмлинишидә муһим роль атқурди. БДТ Баш кативи вә униң вәкиллири җиддий тәвәлик тоқунушларни пәсәйтиш вә һәл қилишқа зор үлүш қошмақта.

					1.	БДТниң қандақ конвенциялирини билисиләр? Уларниң мәхсити немидә?

					2.	БДТниң ихтисаслаштурулған мәһкимилириниң қайсисини билисиләр?

					3.	ХХ ә. иккинчи йеримидики әң муһим хәлиқарилиқ мәсилиләрни атаңлар.

					4.	БДТниң хәлиқарилиқ мәсилиләрни һәл қилишқа қаритилған асасий мәхсәт-нишанлири қандақ?

					Бәс муназирә: Дуниявий қандақ проблемилар җаһанлиқ характерға егә? Немә сәвәптин шундақ ойлайсиләр?

						Билимиңни тәкшүр

				§ 8. Европилиқ Интеграция. Европидики Бехәтәрлик вә Һәмкарлиқ тәшкилати

				Европилиқ интеграцияниң шәрт-шараит-лири. Иккинчи дуниявий уруштин кейин Ғәрбий Европини бирләштүрүш җәрияниға вә уни әмәлгә ашурушқа объектив вә субъек-тив амиллар тәсир қилди. Дунияда икки жи-рик державиниң үстәмлик орнитидиғанлиғи ениқ көрүнүшкә башлиди. Бир тәрәптин, АҚШниң күчлүк қисимидин, иккинчи тә-рәптин, СССРниң һәрбий күчлиридин ховуп-ланған Ғәрбий Европа әллири уларға қарши туруш мүмкинчиликлирини издәштүршкә киришти. 

				Уруштин кейинки жилларда ишләп чи-қиришни вә җәмийәлик һаятни интерна-ционаллаштуруш тенденцияси қайтидин җанланди. Илмий техникилиқ революция Ғәрбий Европида хәлиқара ишләп чиқи-риш-технологиялик комплексларни шәкил-ләндүрүшниң ихтисадий асас вә шәрт-ша-раитлирини ярати. Ғәрбий Европа дөләт-лири арисидики егилик мунасивәтләрни чоңқурлитип, тәвәлик интеграциялик җә-риянларни тәрәққий әткүзүш үчүн қолайлиқ шараитларни пәйда қилди. 

				Шундақ қилип, ихтисадий амиллар, умумий европилиқ монопо-лияләрниң мәнпийәтлири, АҚШ билән риқабәтчилик вә социали-стик лагерь Европидики интеграциялик җәриянларда муһим мәсилә болди. 

				Дөләтләрниң мәнпийәтлири, муқум тарихий әһваллар мошу җәриянниң субъектив амили болди. Шундақла сәясәтчиләрниң шәхсий хусусийәтлири һәм сәясий көзқарашлириниму һесапқа елиш керәк.

				Европилиқ бирләшмиләрниң тәшкиллиниши. Шуманниң Дек-ларацияси европилиқ интеграциягә йол ачти. 1950-ж. 9-майда 

							Ядиңларда сақлаңлар!

							Интеграция (лат. integration - бириктүрүш, бирлишиш)—бурунқи бөләк, мустәқил қурулмиларни (дөләтләр, хәлиқләр в.б.) йеңи, хелә жирик биртуташқа бирләштүрүшкә бағлиқ җәриян.

						интеграция, интер-националлаштуруш, Европилиқ иттипақ, Хуласә акт, ЕБҺК

						Тирәк сөзләр:

						Бу дәристә:

						•	европилиқ интеграцияниң шәрт-шараитлири;

						•	Европа Иттипақи вә Европилиқ бирләшмиләрниң тәшкиллиниши;

						•	умумий европилиқ җәриянниң шәкилләндүрүш; 

						•	ЕБҺКниң Хуласә актиниң әһмийити тоғрилиқ билимиз.

				Францияниң Ташқи ишлар министри Робер Шуман Франция вә Германияниң антогонизмини тохтитиш вә икки әл арисидики муна-сивәтләрдә йеңи дәвирни башлаш тоғрилиқ усунуш билән ГФҖ һө-күмитигә рәсмий мураҗиәт қилди. Дәсләпки қәдәм сүпитидә көмүр вә полатниң француз-герман бирләшмисини қуруш көздә тутулди. 

				Р.Шуманниң Декларацияси европилиқ қурулушниң биртуташ концепциясини усунди. Нәқ шу концепция европилиқ интеграцияни техиму тәрәққий әткүзүшкә асас болди. Униң асасий қаидилирини төвәндикичә хуласиләшкә болду: 

				— Ғәрбий Европа дөләтлири демократия, ихтисадий паравәнлик вә иҗтимаий консенсус иничлиқ вә тәң һоқуқлуқ һәмкарлиқ прин-циплирини йетәкчиликкә елип, т биртуташ течлиқ сөйгүч Европини бәрпа қилишниң тәшәббускарлири болушқа тегиш; 

				— биртуташ Европини һәмкарлиқниң муқум бесимлиқ саһали-рини таллиған һалда пәйдин-пәй қурушқа тегиш; 

				— биртуташ Европа қурулуши ихтисадий саһада башлинишқа тегиш.

				1951-ж. 18-апрельда Парижда Европилиқ көмүр вә полат Бир-ләшмисини (ЕКПБ) қуруш тоғрилиқ шәртнамә имзаланди. Униң қатнашқучилири мону алтә дөләт болди: Бельгия, Италия, Люксем-бург, Нидерландия, ГФҖ, Франция. 

				ЕКПБниң әзалири арисида баҗхана чегарилири йоқитилди, көмүр вә металлургия мәһсулатлири содисини толуқ либераллаш-турди. Көп тәрәплимилик интеграция җәриянидики дәсләпки қәдәм ЕКПБни тәшкилләш болди. 

				Андин кейин 1957-ж. 25-мартта Римда ЕКПБға әза әлләрниң 6 һөкүмәт йетәкчиси Европилиқ Ихтисадий Бирләшмә (ЕИБ) қуруш тоғрилиқ шәртнамини имзалиди. Рим шәртнамисидә Умумий ба-зарни шәкилләндүрүшкә көп көңүл бөлүнди.

				Шуниң билән биллә Европилиқ Атом энергияси бирләшмисиму (Евратом) пәйда болди. Евратомниң вәзиписи — атом санаитиниң пәйда болуши вә тез өсүши үчүн зөрүр шараитлар яритиш вә әза дөләтләрниң һаят кәчүрүш дәриҗисиниң өсүшигә ярдәмлишиш.

				Шундақ қилип, Ғәрбий Европида үч бирләшмә қурулди: ЕКПБ, ЕИБ вә Евратом. Бу үч бирләшмини қуруш тоғрилиқ шәртнамиләрдә охшашла: ихтисадий һаятниң уйғун тәрәққий етиши, ихтисатниң дайимий өсүши, һаят кәчүрүш дәриҗисиниң яхшилиниши вә улар бирләштүридиған дөләтләр арисидики зич мунасивәт орнитиш мәхсәтлири җакаланди. ЕИБ интеграцияниң туташ тәрәққиятини ениқлайдиған асасий әң муһим бирләшмә болди.

				ЕИБға әза әлләрниң Умумий базириниң асасий элементлири: баҗханилиқ иттипақ, әза дөләтләрниң егилик системилириниң 

				өз ара һәрикити; умумий сәясәтләр—ортақ сода сәясити, ортақ аграрлиқ сәясәт, риқабәтчиликни ашуруш сәясити, энергетика вә транспорт сәясити, иҗтимаий сәясәт в.б. жүргүзүш болди. 

				Умумий базарни қуруш бойичә вәзипиләрниң бири төрт әркин-ликни тәминләштин ибарәт болди: товарларниң әркин қозғилиши; адәмләрниң әркин қозғилиши, хизмәтләрниң әркин қозғилиши, капилаталларниң әркин қозғилиши. 

				Бу үч бирләшмини 6 дөләт қурди. Әза дөләтләрниң сани дәсләп 1973-ж. өсүп, “алтиликкә” үч дөләт — Улуқбритания, Ирландия вә Дания қошулди. 1981-ж. ЕИБға Грекия киргәндин кейин униң иккинчи кәңийиши йүз бәрди. 1986-ж. үчинчи кәңийиш йүз берип, Испания вә Португалия ЕИБқа әза болди.

				Европилиқ интеграцияни техиму тәрәққий әткүзүш вә Европилиқ Иттипақниң тәшкиллиниши. 90-жж. бирләшмиләрни тәрәққий әткүзүшниң йеңи дәври башланди. Интеграцияниң бир қатар саһалирида ихтисадий вә сәясий амиллар арисида зич мунасивәт ор-нитиш лазим болди. Умумән, интеграцияни йеңи, жуқури дәриҗигә ашуруш үчүн шәрт-шараитлар яритилди. 

				Интеграцияниң йеңи дәриҗисиниң маһийити, мүмкин болу-шичә, ихтисадий мәсилилирини һәл қилиш билән биллә, әза дөләтләрниң хәлиқара мунасивәтләр саһасидики өз ара зич мунаси-витини күчәйтиш, бехәтәрлик вә җинайәткә қарши күрәш бойичә һәмкарлишиш системисини қуруш болди.

					Европилиқ көмүр вә полат бирләшмисини қуруш тоғрилиқ 

					шәртнамини имзалаш

				1992-ж. Нидерландиядики Маастрихт шәһәрчисидә “Европилиқ Иттипақ тоғрилиқ” шәртнамә имзаланди. Бу шәртнамә асасида йеңи қурулма —Европилиқ иттипақни (ЕИ) қуруп ЕКПБ, ЕИБ вә Евратомниң шәртнамилиригә өзгириш вә толуқтурушлар киргүзди. 

				Шәртнамә ЕИ пухралиғи чүшәнчисини җарий қилди. Маастрихт шәртнамиси ортақ ташқи сәясәт вә бехәтәрлик сәяситигә әза дөләтләрниң өз ара һәрикәтлирини уйғунлаштурушниң жуқури дәриҗисигә көчүш нийитини билдүрди. Шундақла сот вә ички иш-лар саһасидики һәмкарлишиш тоғрилиқ қаидиләр йеңилиқ болуп һесапланди.

				ЕИ пухралириниң қозғилишини йениклитиш үчүн Европа әллириниң бәши 1985-ж. Люсембургниң Шенген шәһиридә чега-рида паспортлуқ- визилиқ тәкшүрүшни аддийлаштуруш тоғрилиқ келишимни имзалиди. Шуниңдин кейин ЕИниң бәзи дөләтлири паспортлуқ-баҗханилиқ тәкшүрүшни елип ташлиди. Шенгенлиқ зона пәйдин-пәй кәңийишкә башлиди.

				Европилиқ Иттипақ тоғрилиқ шәртнаминиң техиму мукәммәл-лишишини Амстердам шәртнамисидә (1997-ж.), Ницце шәртнами-сидә (2001-ж.), Лиссабон шәртнамисидә (2009-ж.) көрүшкә болиду.

				1995-ж. Евроиттипаққа әза әлләрниң тәркивигә Австрия, Швеция вә Финляндия қошулиду. Кейин, 2004-ж. Шәрқий Европа вә Йәр-оттура деңизи әллири: Чехия, Эстония, Венгрия, Литва, Латвия, Польша, Словакия, Словения, Мальта вә Кипр Евроиттипаққа кирди. Һазир ЕИ тәркивигә 28 дөләт кириду. 

				Европилиқ бирләшмиләрниң шәкиллинишиниң дәсләпки күнидин башлап униң институтлирини қуруш вә техиму мукәммәлләштүрүш җәриянлири жүрмәктә. Һазирқи вақиитта ЕИниң асасий институтли-ри: Европилиқ Комиссия, Европилиқ Иттипақ Кеңиши, Европилиқ парламент, Европилиқ сот, Европилиқ Кеңәш болуп һесаплиниду. Еи вә униң институтлириниң әң муһим бәлгүлириниң бири – уларниң “миллий дәриҗидин жуқури” туруши, йәни Европилиқ Иттипақ пайдисиға егимәнлик һоқуқларни ихтиярий рәвиштә чәкләш болуп һесаплиниду. 

				Һазирқи вақитта Европилиқ Иттипақ—хәлиқара интеграциялик җәриянниң муһим, аяқлашқан нәмунилириниң бири, шундақла аләмниң көплигән тәвәлириниң интеграциясигә үлгә болмақта. 

				
					
						
							Немишкә ЕИ интеграциялик бирләшминиң үлгиси болуп санилиду?

								Ойлиниңлар!

				70-жж. умумий европилиқ җәриянниң башлиниши. ХХ ә. иккин-чи йеримида бехәтәрлик вә һәмкарлиқ мәсилилиридики әң муһим тәшәббусларниң бири – умумий европилиқ җәриян болди. 60-жж. ахирида бехәтәрлик йоллирини издәштүрүш Европа қитъәсидики һәмкарлиқ вә ишәнчини тәминләш арқилиқ әкис етилди. 

				1969-ж. мартта ВШТ әллири барлиқ европилиқ дөләтләргә уму-мий европилиқ кеңәшкә тәйярлиқни әмәлиятта башлашқа мураҗиәт йоллиди. Хәлиқарилиқ һаятта йеңи һадисә болуп һесапланған дөләт арилиқ кеңәшләр—умумий европилиқ җәриян башланди.

				Бу җәриянниң тәрәққиятиға 60-жж. ахирида ениқланған асасий сәясий өзгиришләр сәвәп болди. Мәсилән, Франция президенти Ш.де Голль 1966-ж. СССР билән һәмкарлишишқа йүзләнди. Вилли Брандт йетәкчилигидики ГФҖ һөкүмитиниң “Йеңи Шәриқ сәясити” му қолайлиқ әһвални яритишқа ярдәмләшти. Социалистик лагерь билән мунасивәтләрни нормаллаштуруш мәхситидә ГФҖ Кеңәш Иттипақи, Польша вә ГДҖ билән шәртнамиләрни түзди. 1971-ж. Ғәрбий Берлин мәртивисини мустәһкәмләш үчүн төрт тәрәплимилик келишим имзаланди.

				СССР вә АҚШ арисидики мунасивәтләрдә муһим өзгиришләр йүз бәрди: 1972-ж. май ейида АҚШ президенти Ричард Никсон вә КПСС Баш кативи Л.И.Брежнев учрашти.

				
					
						
							Немишкә АҚШ вә Канада умумий европилиқ җәриянларға қатнашти?

								Ойлиниңлар!

							

						

					

				

				1975-ж. 30-июль—1-августта Хельсинкида ЕБҺКниң Хуласә актиға 35 әза-дөләтниң дөләт вә һөкүмәт рәһбәрлири қол қойди. Бу һөҗҗәт барлиқ европилиқ дөләтләр арисидики һәмкарлиқниң турақлиқ һәрикәт қилидиған системисини қурушниң дәсләпки қәдими болди.

								Бу қизиқарлиқ! 

							

						

					

					
						
							Хельсинки яки умумий европилиқ җәриян — бу европилиқ хәлиқара мунасивәтләр системисини течлиқ, бехәитәрлик вә һәмкарлиқни тәминләшкә қаритилған принци-плар бойичә қайта қуруш җәрияни.

								Ениқлаңлар! 

							

						

					

					
						
							Немишкә Хельсинки шәһири ЕБҺКни өткүзүш орни болуп талланди?

				Хельсинки Хуласә актиниң әһмийити. Хуласә акт шәртнамилик һөҗҗәт болмисиму, у зор сәясий әһмийәткә егә болди. Биринчидин, униңда Иккинчи дуниявий урушниң нәтиҗисидә пәйда болған ев-ропидики сәясий вә территориялик өзгиришләрни коллективлиқ етирап қилиш орун алди. 

				Иккинчидин, Хуласә акт хәлиқара һоқуқий нормилар органини тәшкил қилидиған дөләтләр арисидики мунасивәтләрниң 10 принци-пи җакалиди; уларға монулар ятиду: егимәнлик-суверенлиқ тәңлик, егимәнликкә тән һоқуқларни һөрмәтләш, күч қолланмаслиқ яки күч билән қорқутмаслиқ, чегариларниң бузулмаслиғи, дөләтләрниң тер-риториялик туташлиғи, дәва-талашларни тинич һалда рәтләш, ички ишларға арилашмаслиқ, инсан һоқуқлири вә асасий әркинликли рини һөрмәтләш в.б. 

				Шундақ қилип, 1975-ж. Хельсинки Хуласә акти қатнашқучи дөләтләр арисидики мунасивәтләрни қаидә-принциплирини орни-тип, тәстиқлиди. 

				Хуласә актиниң мошу қаидилиригә киргүзүлгән толуқтурушта үч топқа бөлүнгән ишәнчини күчәйтиш бойичә Йәкүнләш һөҗҗити қобул қилинди. Уларни бехәтәрликниң үч өлчими болуп һесап-линидиған, “үч севәт” дәп аталди.

				“Биринчи севәт” бехәтәрликниң һәрбий-сәясий аспектлириға мунасивәтлик болди. 

				“Иккинчи севәт” ихтисат, илим-пән, техника вә әтрап муһитни биллә алғандики бир қатар саһаларда һәсмкарлиқ орнитишқа арналди.

				“Үчинчи севәт” гуманитарлиқ вә башқиму саһалардики һәмкар-лиққа бағлиқ болди. 

				Шундақ қилип, ЕБҺК даирисидә тунҗа қетим ишәнчә вә бехәтәрликни мустәһкәмләш бойичә чарә-тәдбирләр әмәлгә ашуру-луп, униңда һәмкарлиқ асасидики бехәтәрлик принциплири қобул қилинди. 

				Кәлгүси қәдәмләр даирисидә ЕБҺКниң учришишлири Белградта (1977—1978-жж.), Мадридта (1980—1983-жж.) болди. Бу учришиш-лар ейтарлиқ келишимләргә әкәлмиди. Андин кейин, Вена учриши-шида (1986—1989-жж.) бехәтәрликни тәминләш саһасидики ишәнчә тәдбирлири бойичә музакириләрни давамлаштуруш тоғрилиқ қарар қобул қилинди.

				ЕБҺКниң муһимлиғи униң алаһидә характерида еди. Қош қутуп-луқ (биполярлиқ) система дәвридә ЕБҺК түпәйли қатнашқучи дөләтләр өз ара мунасивәт вә һәмкарлиққа мүмкинчилик алди. ЕБҺК Шәриқ вә Ғәрип арисидики мунасивәттә ноқул сапалиқ өзгиришләргә 

				йол ачти. Шундақ қилип, бу пүткүл Европидики бехәтәрлик вә һәмкарлиқни мустәһкәмләштики ЕБҺКниң муһим ролини ениқлиди. ЕБҺКни 1990-ж. “соғ мунасивәтләр уруши” аяқлашқандин кейин ЕБҺКға қатнашқучи дөләтләр “Йеңи Европа Хартиясини” қобул қилди. Бу һөҗҗәт Кеңәшни тәрәққий әткүзүшниң йеңи йөнилишини бәлгүләп, турақлиқ қоллиништики институтлири моҗут тәшкилгә айландуруш җәриянини башлиди. 1994-ж. декабрьда ЕБҺК Европи-дики бехәтәрлик вә Һәмкарлишиш тәшкилати (ЕБҺТ) дәп өз-гәртилди.

					1.	Немә сәвәптин қош қутуплуқ системида европилиқ интеграция җәрияни өсти?

					2.	Шуман Декларациясидә қандақ муһим идеяләр тәклип қилинди?

					3.	Шенген шәртнамилири тоғрилиқ немә билисиләр?

					4.	ЕБҺК үчүн Берлиндики төрт тәрәплимилик келишимниң әһмийити қандақ?

					5.	ЕБҺКда ишәнчә чарилирини қобул қилишниң қандақ “севити” билим бериш саһасидики һәмкарлиқни көзләйду? 

					Бәс-муназирә: Немә сәвәптин “миллий дәриҗидин жуқури” туруш қаидиси интеграциялик бирләшмиләр үчүн муһим болуп һесаплиниду?

						Билимиңни тәкшүр

					Л.И.Брежнев Европидики бехәтәрлик вә һәмкарлиқ бойичә кеңйшниң (ЕБҺК) Хуласә актиға имза қоймақта. Хельсинки, 1975-ж.

				§ 9. Иккинчи дуниявий урушниң ихтисадий ақивәтлири. ХХә. 50—60-жж. “ихтисадий мөҗүзә”

				Иккинчи дуниявий урушниң ихтисадий ақивәтлири. ХХ ә. иккинчи йеримини һазирқи дуния тәрәққиятиниң йеңи дәвригә ятқузушқа болиду. У дуниядики ихтисадий тәрәққиятниң йеңи йоллирини издәш билән тәриплиниду. 

				Қараштурулуватқан дәвир бирнәччә евро-пилиқ урушлар вә икки дуниявий уруш-ни, инқилавий вақиәләрни өз ичигә алған ХХ ә.биринчи йеримиға нисбәтән, Ғәрбий Европа вә АҚШ әллири үчүн течлиқ вә турақлиқ дәври болди. 

				ХХ ә. иккинчи йеримида дөләтләрниң тәрәққият бесимлиғи илмий техникилиқ про-грессниң йолида ейтарлиқ илгириләш, ин-дустриялик җәмийәттин постиндустриялик җәмийәткә көчүш билән алаһилидиниду.

				Бирақ мошу он жиллиқниң ичидиму Ғәрип әллири бир қатар мурәккәп мәсилиләргә, боһранларға, зиддийәтләргә дуч кәлди. Уларға һәрхил саһалардики миқияслиқ чарә-тәдбир вә җәриянлар, мәсилән, технологиялик вә әхбаратлиқ революцияләр, мустәмликкә империяләрниң парчилиниши, 1974—1975-жж. вә 1980—1982-жж. дуниявий ихтисадий боһранлар, ХХ ә. 60—70-жж. иҗтимаий қозғилаңлар, сепаратистлиқ һәри-кәтләр в.б. ятқузушқа болиду. Уларниң барлиғи иҗтимаий-ихти-садий мунасивәтләрни қайта қурушни, техиму тәрәққий етиш, мурәссәгә келиш йолирини таллаш яки сәясий йөнилишләрни җиддийлаштурушни тәләп қилди. Шуниңға мунасивәтлик һаки-мийәттики һәрхил сәясий күчләр өзгирип, өзгиришчан аләмдә мәвқәлирини күчәйтишкә тиришти. Ғәрип әллириниң уруштин кейинки ихтисадий сәяситиниң асасий мәхсити ихтисадий өсүш җәриянини тәминләш вә қоллаш болди, бу, өз новитидә, идеоло-гиялик йөнилиштики өзгиришләрниң зөрүрлигини әкис әттүрди.

						Бу дәристә:

						•	ХХ ә. 50—60-жж. Улуқбритания, Франция, Германия, Италия, АҚШниң ихтисадий тәрәққияти тоғрилиқ билимиз.

						ихтисадий мөҗүзә, машинисазлиқ, Монне плани, алмаштурулидиған валюта

				ХХ әсирниң иккинчи йеримидики дуниявий ихтисатниң тәрәққияти

				Ғәрипниң уруштин кейинки тәрәққиятиниң әҗайип алаһиди-ликлири униң 50—60-жж. сүръәтлик тәрәққий етиши болуп һесаплиниду. Җошқун тәрәққий етишниң бирнәччилигән сәвәплири моҗут болди. Униңға болупму Маршалл плани бәк тәсир қилди.

				Улуқбритания. 50-жж. оттурисиға қәдәр Улуқбританиядики их-тисадий әһвал ейтарлиқ яхшиланди. Санаәт ишләп чиқиришиниң өсүши илимни көп тәләп қилидиған йеңи саһаларда — энергетика, авиадвигатель, машинисазлиқ, ядролуқ, химиялик вә һәрбий саһа-ларда байқалди. Санаәттә капиталниң җәмлиниши күчәйди. 

				Шуниң билән биллә консерваторлар санаәт ишләп чиқиришни тәрәқий әткүзүшниң турақлиқ көрсәткүчлиригә еришәлмиди. Ихтисадий тәрәққиятниң төвәнләш сүръити мустәмликичиликниң нәтиҗиси болди. Инглиз санаити империяниң кәң базиридики риқабәтчиликни билмиди, техиму мукәммәллишишкә рәғбәт-ләндүрүш болмиди вә өзиниң тәрәққият дәриҗиси бойичә башқа әлләрдин хелила арқида қалди. 

				Улуқбритания санаәт ишләп чиқириш бойичә АҚШтин кейин-ки дуниядики иккинчи орунни сақлап қалғини билән, иихтисат-ни дөләтлик рәтләш саһасидики консерваторларниң пассивлиғи түпәйли “турғунлуқ дәври” пәйда болди. 

				60-жж. бешида барлиқ британлиқ мустәмликиләр өз мустәқил-лигини алди.

					Лондондики Олимпиадилиқ стадиондики кона Англияниң заводлири

				Франция. Иккинчи дуниявий уруш Францияниң ихтисадий системисини қаттиқ чайқалтти. 1875-ж. буян моҗут болуп кәлгән Үчинчи җумһурийәт йоқитилди. Урушниң беришида униң мустәм-ликә империяси ғулашқа башлиди. 

				Төртинчи җумһурийәт Конституциясигә мувапиқ Франция парламентлиқ җумһурийәт дәп җакаланди. 

				Ихтисатни әслигә кәлтүрүш зөрүрийити инвестицияләрниң бе-сим бөлигиниң санаәткә әвәтилишигә сәвәп болди. Буниң тәрәққият сүръитини тезлитишқа мүмкинчлики бәрди. 1948-ж. Франциядә санаәт ишләп чиқиришиниң көләми урушқичә болған дәриҗидин ашти. 

				Ихтисадий саһадики әң муһим қәдәм ихтисат вә кархани-лар саһалирини дөләт қармиғиға елиш (национализация) болди. Франциядә бәш жирик банк, көмүр санаити, “Рено” автомобиль заводи (униң егиси оккупация режими билән һәмкарлашқан), бирнәччә авиация карханилири дөләт илкигә елинди. 

				Йеза егилигидә бу дәриҗигә 1950-ж. қол йәткүзүлди. 

				Хәлиқ егилигиниң паәриқләндүргүчи алаһидилиги ихтисатни программилаш болди. 1947-ж. һөкүмәт “қайта қуруш планини” (Монне плани) қобул қилди, 1954-ж. иккинчи Монне плани әмәлгә ашурулушқа башлиди. 1946—1958-жж. йеңи санаәт саһалири тәрәққий етишкә башлиди (газ вә нефть ишләп чиқириш, нефтьни қайта ишләш, ядролуқ, электронлуқ, химиялик в.б.).

				Германия. Уруштин мәғлуп болған Германия территорияси итти-пақдашлар тәрипидин бесивелинди (оккупация қилинди). 1946-

				жили ихтисатниң вә малийә системисиниң бузулуши Германияни боһранлиқ әһвалға әкәлди. 

				Көплигән шәһәрләр вәйран болди. 1945-ж. ахиридин башлап кеңәшлик оккупация зонисида ихтисадий ислаһатларни жүр-гүзүшкә қәдәм ташланди. Мусадирә қилинған санаәт карханилири ихтисатниң дөләтлик секториға көчти. Ихтисат планлаш принци-плири бойичә әмәлгә ашурулушқа башлиди. 

				Ғәрбий зонилардики ихтисадий қайта өзгәртишләр болса баш-қичә жүргүзүлди. Оккупациялик һакимийәт монополияләргә қарши бир қатар чариләрни әмәәлгә ашурди. Улар барлиқ жирик карханиларни мусадирә қилди. Пәйдин-пәй Ғәрип мәмурийити кәң, аммивий мусадирә қилиштин ваз кәчти. Маршалл плани бойичә Ғәрбий Германиягә ярдәм көрситиш башланди. 

				1949-ж. 7-сентябрьда Бундестаг вә Бундесрат Конституцияни тәстиқлиди вә Теодор Хейсни (Әркин демократиялик партия) Германия Федеративлиқ Җумһурийитиниң президенти қилип сайлиди. Христиан-демократиялик иттипақиниң көчбашчиси К.Аденауэр болса һөкүмәт рәһбири (канцлер) болди. 1949-ж. 7-октябрьдә Шәрқий Германия территориясидә Германия Демокра-тиялик Җумһурийитиниң қурулғанлиғи җакаланди. Униң Прези-денти болуп О.Гротеволь сайланди.

				АҚШ. Һәрбий һәрикәтләр вә вәйранчилиқлар АҚШни айлинип өтти. Әл ресурслири башқа әлләрниң ресурслиридин бирнәччә һәссә ашти. АҚШниң ихтисадий күчи униң малийәвий күчигә асасланди. 1944-ж. Бреттон – Вуд конференциясидә алтун валюта стандарти системиси тәстиқләнди. Дунияниң авуштурулидиған валютисиниң роли сүпитидә доллар бәлгүләнди.

				Немис “ихтисадий мөҗүзиси” (1949—1963-жж.). Ғәрбий Герма-ниядики сәясий әһвални турақландуруш вә ихтисатни әслигә кәл-түрүш бойичә К.Аденауэрниң интилиши утуқ қазанди. Утумлуқ ихтисадий йөнилишни таллаш вә тоталитарлиқ мәркәзләштүрүлгән дөләтлик идарә қилиштин ваз кечиш муһим болди. ГФҖниң ихти-садий сәясити иҗтимаий базар ихтисади нәзәрийәсигә асасланди. Униң идеологи ихтисат министри Людвиг Эрхард болди.

				Дөләтниң арилишиши базар механизминиң иш ишлиши үчүн шараит яритишқа тегиш болди. Әркин тиҗарәт вә риқабәтчилик ищләп чиқиришниң утумлуқ түрлиригә һәм тәләп вә еһтияҗ тәң-пуңлуғини әслигә кәлтүрүшкә елип кәлди. 

				1950-ж. ахириға қәдәр ГФҖ ихтисадий тәрәққиятиниң уруш ал-дидики дәриҗисигә қол йәткүзди. Немис валютиси Ғәрбий Европа әллириниң арисида әң күчлүк болди. Аһали иш билән толуқ тәмин-

				ләнди. Ишсизлиқ йоқитилди, иш ташлашлар тохтитилди, һаят кәчүрүш дәриҗиси кәскин өсти. Буниң һәммиси немис “ихтисадий мөҗүзиси”тоғрилиқ ейтишқа мүмкинчилик бәрди. 

				Немис “ихтисадий мөҗүзиси” төвәндики амиллар билән шәрт-ләнди: санаәтни әслигә кәлтүрүш вә реконструкцияләш йеңи техникилиқ асаста йүз бәрди; ишләп чиқириш вә капиталниң жуқури җуғлиниши бәрпа қилинди; йеңи технологияләрни җарий қилдуруш немис аһалисиниң әнъәнивий жуқури әмгәк қабилийити вә интизамлиқлиғи билән уйғунлашти. Уруш чиқимлириниң вә мустәмликә идарә қилишни қоллаш үчүн кетидиған ихтисадий чиқимларниң болмаслиғиму муһим роль ойниди.

				Италия. 50—60-жж. Италия сүръәтлик ихтисадий тәрәққият дәврини бешидин өткүзди. Ихтисадий өсүш сүръити бойичә у Европида пәқәт ГФҖдин кейин турди. Ихтисадий тәрәққият тү-пәйли Италия қәризлирини төләшкә вә миллий ахча бирлиги – лирани турақландурушқа муваппәқ болалиди. Италянлиқларниң һаят кәчүрүш дәриҗиси өсти вә “паравәнлик дөлити” аталмиш қурулмини шәкилләндүрди. Бу тәрәққиятниң нәтиҗилирини асасән, әлниң индустрияләштүрүлгән, санаәт җәһәттин тәрәққий әткән шимали кәң пайдиланди. Әниң җәнуби болса бурунқидәкла намратчилиқ вә иҗтимаий кәскинликниң мәнбәси болуп қалди. 

				Италиялик “ихтисадий мөҗүзиниң” сәвәплири вә шәрт-ша-раитлири:

				Машинисазлиқ заводи (Мюнхен, ГФҖ)

				— аграрлиқ ислаһат йезилиқ җайлардики иҗтимаий кәскин-ликни вә йәр мәсилилириниң җиддийлиғини пәсәйтти;

				— АҚШ вә Улуқбританияниң Италиядин елинидиған репарация-ләрдики өз үлүшлиридин ваз кечиши;

				— Маршалл плани бойичә ярдәм (1,5 млрд. АҚШ доллари);

				— жирик корпорацияләрни дөләтлик қоллаш, капитални мәр-кәзләштүрүшни рәғбәтләндүрүш. Нәтиҗидә: “ФИАТ”, “Монте-катини”, “Пирелли”, “Эдисон”, “Оливетти” в.б. жирик санаәт империялири пәйда болди;

				— әлниң арқида қалған җәнубини тәрәққий әткүзүшкә ейтарлиқ капитал қуюш;

				— әрзән әмгәк күчи;

				— чәт әл капиталини җәлип қилиш;

				— европилиқ интеграциялик җәриянларға иштрақ қилиш (ЕИБниң тәсисчи ели болди).

				Италия ихтисадиниң өсүш сүръити 50—60-жж. миллий дара-мәтниң икки һәссигә йеқин өсүшигә әкәлди. Ихтисатни әслигә кәлтүрүшниң вә сүръәтлик риваҗлинишниң утуқлири аһалиниң һаят кәчүрүш дәриҗисини өстүрүшкә, “паравәнлик ели” модели-ни шәкилләндүрүшкә елип кәлди. Италдия оттура дәриҗидики аграрлиқ-индустриялик әлдин санаәт җәһәттин жуқури тәрәққий әткән әлгә айланди. 

				Кеңәш дөлитиниң ихтисадий сәясити уруштин кейинки дәвирдә зиддийәтлик тәрәққий әтти. Әң муһим вәзипә кеңәшлик ихтисатни, биринчи новәттә, еғир санаәтни тезлитилгән һалда әслигә кәлтүрүш вә һәрбий ишләп чиқиришни өзгәртип қуруш (конверсия) болди.

				Ғәрбий Европа ихтисатни әслигә кәлтүрүш үчүн Маршалл плани бойичә 13 миллиард доллар алди. СССРда болса ихтисатниң асасий васитилири болуп ички мәнбәләр һесапланди: мәркәзләштүрүлгән ихтисат, Германиядин елинған репарацияләр (4,3 млрд. рубль) васитиләрни агарарлиқ сектордин санаәт секториға қайта тәхсим-ләш; иҗтимаий сфериға бөлүнидиған чиқимларни қисқартиш; ГУЛАГтики вә һәрбий тутуқунларниң һәқсиз әмгиги; 1947-ж. ахча ислаһати вә дөләтлик қәризләр.

				Уруштин кейин егилик рәһбәрлириниң, ихтисатчиларниң ари-сида ихтисадий идарә қилиш системисини қайта қуруш, һәддидин ташқири мәркәзләштүрүшни бошитиш вә базар мунасивәтлириниң элементлириға йол қоюш охшаш интилишлар болди. Төртинчи бәшжиллиққа (1946—1950-жж.) арналған әлниң хәлиқ егилигини әслигә кәлтүрүш вә тәрәққият планиға карханилар вә санаәтниң айрим саһалириниң мустәқиллигигә һесапланған көрсәткүчләр 

				киргүзүлди. Планда 1948-ж. ишләп чиқиришниң урушқичә болған дәриҗисигә қол йәткүзүш қараштурлди. Шуниң билән биллә 8 саатлиқ иш күни вә дәм елишлар (отпуск) әслигә кәлтүрүлди, ишчи күчини әркин һалда топлаш пәйдин -пәй әмәлгә ешишқа башлиди.

					1.	Маршалл плани дегинимиз немә? У кимгә арналған?

					2.	Немишкә Улуқбританияниң уруштин кейинки тәрәққияти тоғрилиқ ейтқан вақитта “турғунлуқ дәври” аталғусини қоллинимиз?

					3.	Францияниң миллий ихтисадиниң тәрәққият алаһидиликлири қандақ болди?

					4.	Монне плани қандақ чарә-тәдбирләрни көзлиди?

					5.	Немис “ихтисадий мөҗүзисиниң” алаһидиликлири қандақ?

				§ 10. АҚШ вә Ғәрбий Европида “паравәнлик дөлити” асаслириниң шәкиллиниши

				Ғәрбий Европа әллиридики “паравәнлик дөлитини” бәрпа қилишниң шәрт-шараитлири. 50-жж. бешида европилиқ әлләр уруш һарписидики ишләп чиқириш дәриҗисини ейтарлиқ һалда әслигә кәлтүрди. Келәси, 50—70-жж. оттурисида Ғәрип әллириниң көпчилигидә ихтисадий тәрәққиятниң өсү-ши жуқури сүръәт билән тәрипләнди. Шу вақитниң өзидә әһвалниң адәттикидәк әмәс екәнлигини әкис әттүридиған аталғулар пәйда болди: “Италянлиқ мөҗүзә”, “Ғәрбий Германиялик мөҗүзә”, “Японлуқ мөҗүзә”.

				Тәрәққиятниң тәңдиши йоқ сүръитиниң сәвәплири Ғәрип әллириниң ихтисадини тез әслигә кәлтүрүшкә вә модернизацияләшкә ярдәмләштти. Шундақла бир әлдә яки баш-қиму дөләтлик сәясәтниң алаһидиликлири билән биллә хәлиқарилиқ шараитлар вә келишимләрму диққәткә елинишқа тегиш. 

				Ихтисатни әслигә кәлтүрүшниң муһим шәрт-шараити валюта курсиниң турақли-ниши болди. 1944-ж. Бреттон-Вудста (АҚШ) БДТ конференциясидә 44 дөләтниң вәкил-лири Бреттон-Вудс валютилиқ системиси дәп аталмишни бәрпа қилди. Конференция 

						Билимиңни тәкшүр

					Бу дәристә:

					•	“паравәнлик дөлити” чүшәнчисиниң әһмийити, уни бәрпа қилишниң шәрт-шараитлири;

					•	“паравәнлик дөлити” сәяситиниң шәкиллиниши, индустриялик әлләрдики иҗтимаий ислаһатлар, “паравәнлик дөлитиниң” һәрхил үлгилири билән тонушимиз.

					“ иҗтимаий, паравәнлик дөлити”, кейнсчилик, иҗтимаий дөләт, иҗтимаий рәтләш үлгиси 

					Тирәк сөзләр:

				қатнашқучилири башқа валютиларниң курсиға нишанланған долларниң турақлиқ алтун хун-нәрқиини қурушқа келишти. Шундақла Хәлиқарилиқ Валюта Фонди (ХВФ) вә Хәлиқарилиқ қайта қуруш вә тәрәққият Банки (ХҚТБ) қурулди. 

				Ғәрбий Европа әллиригә икки тәрәплимилик келишимләр асасида ярдәм көрситишни көзләйдиған Маршалл планини ташқи харак-тердики шәрт-шараитларға ятқузушқа болиду. Ғәрбий Европидики ихтисадий интеграцияниң тәрәққияти — “паравәнлик дөлитинии” әмәлгә ашурушниң йәнә бир шәрт-шараити болуп һесаплиниду. 

				1947-ж. 23 индустриялик әл Сода вә тарифлар тоғрилиқ Баш келишимгә (ГАТТ) қол қойди. У баҗларни қисқартиш вә соди-ни либераллаштуруш тоғрилиқ музакириләр вә келишимләргә башламчи болди. Шундин буян йеңи музакириләр жүргүзүлди. Уларниң ахирқи басқучи 1995-ж. ГАТТниң орниға Дуниявий сода тәшкилатиниң (ДСТ) қурулуши билән аяқлашти. У һазирқи вақитта дунияниң көплигән әллирини өз ичигә алиду.

				
					
						
							[image: ]
						

						
							[image: ]
						

					

					
						
							Бреттон Вудс системиси — Бреттон-Вудс конференциясиниң нәтиҗисидә орнитилған сода һесаплири вә ахча мунасивәтлирини тәшкилләшниң хәлиқара системиси.

						

					

				

			

		

		
			
				Бреттон-Вудс конференцияси. 1944-ж., 1–22-июль

				Бу муһим!

				Дуниявий содиниң сүръәтлик өсүши уруштин кейинки үч он жиллиқлардики ихтисадий “мөҗүзиниң” сәвәп вә ақивәтлири болди. Бу асасән, тәрәққий әткән әлләр арисидики сода вә индустриялик әлләрдики ишләп чиқиришниң миллий даиридин һалқип, дуниявий базарға чиқиши түпәйли йүз бәрди. 

				Ихтисадий мөҗүзиниң йәнә бир сәвәви йеңи техника вә техно-логияни җарий қилиш болди. Техникида ейтарлиқ өзгиришләр йүз бәрди, автоматлиқ машина системилири қоллинилишқа башлиди. Йеңи материаллар ясилип, тәбиий хам әшия сүнъий хам әшия билән алмаштурулди. Илмий йеңилиқлар асасида йеңи технологияләр лазерь, плазма в.б. пәйда болди.

				Товар чиқиришта Йеңи технологияләрни бирләштүрүш, аммивий ишләп чиқириш вә истимал қилишни әқилгә мувапиқ тәшкилләш 50—70-жж. индустриялик әлләрниң узақ вә тез өсүшигә йол ашти. Мошу дәвирдә миллий ихтисатниң тәрәққияти ишләп чиқириш җәриянларни модернизацияләшкә вә автоматлаштурушқа мурәккәп селимларниң ейтарлиқ өсүши билән тәрипләнди. 

				Уруш жиллиридики ихтисадий өрләшниң муһим амили – нефть болди. Йеқин Шәриқтә — Парс қолтуғи тәвәсидә, Шималий Африкида вә Азиядә йеңи, алаһидә бай вә әрзән нефть мәнбәлири тепилди. Нефть вә әрзән хам әшия түпәйли нефть химия вә қайта ишләш санаитидә тәррәққий әтти, индустриялик вә тәрққий әткүчи әлләрдә моторлаштуруш вә механикилаштуруш әмәлгә ашурулди.

				Шундақла, ихтисадий сағамлаштурушниң сәясий амилиниму тәкитләш муһим. Индустриялик әлләргә мәлум рәвиштә дөләтлик чиқим вә дөләтлик рәтләшләрни сақлаш яки ихтисатни рәтләшниң базар механизмлириниң шәрт-шараитиға йениш охшаш муһим мәсилини һәл қилиш тегиш болди.

				“Паравәнлик дөлити” сәяситиниң шәкиллиниши. Иккинчи дуни-явий уруш аяқлашқандин кейин “паравәнлик дөлитини” қурушқа йөнилиш елиш – көплигән индустриялик әлләр үчүн өзәклик-актуал мәсилигә айланди. 

				“Паравәнлик дөлитини” — җәмийәтниң мәнпийитини әкис әттүридиған вә иҗтимаий тәңсизликни юмшитидиған демократи-ялик дөләт. 

				“Паравәнлик дөлитиниң” көплигән ғайә-идеялириниң асасиға Дж. Кейнсниң идеялири елинған. Кейнс ихтисатниң тәрәққиятини рәғбәтләндүрүш вә аһалиниң яшаш дәриҗисини көтириш мәхситидә ихтисатниң тәхсимат вә истимал җәриянлириға дөләтлик арилишиш ғайисини қоллиди. 

			

		

	
		
			
				70

			

		

		
			
				[image: ]
			

			
				
					Дж. Кейнс – инглиз ихтисатчиси, ихти-садий нәзәрийәдики кейнсчилиқ йөни-лишниң асасчиси

				

			

		

		
			
				ХХ ә. 30-жж. җәмийәтниң иҗтимаий-ихтисадий һаятиға дөләтниң арилишиши орун алғанлиғиға қаримастин, кейнсчилик идеялар Иккинчи дуниявий уруштин кейинла аләмгә мәшһур болди. Һәтта бу чүшәнчиниң мәшһур болғанлиғи шунчиликки, уруштин кейинки дәвирдә ихтисадий боһранларни теҗәш, аһалини иш билән тәминләш вә истималчилиқ еһтияҗ дәриҗисини көтиришкә қаритилған Ғәрбий Европиниң көплигән әллиридә ислаһатлар жүргүзүлди. 

				Ғәрип әллири ихтисадий көрсәткүчләрниң турақлиқ өсүши болуп һесаплинидиған ихтисатқа һөкүмәт тәрипидин орунлуқ арилишиш ғайисини қоллиди. Буниңдин башқа, дөләт дарамәт селиғини рәтләшкә, ишсизлиқ бойичә ярдәм һәққи вә иҗтимаий ғәмсизләндүрүш фондлирини ениқлашқа тоғра кәлди. Дөләтлик тәрәққиятниң бу үлгиси “иҗтимаий паравәнлик дөлити” дәп аталди.

				“Паравәнлик дөлити” сәясити АҚШ вә Ғәрбий Европиниң көплигән әллири үчүн 50-жж. — 70-жж. биринчи йеримға тән еди. Бу сәясәтниң асасий қоғдиғучилири социал-демократлар болғиниға қаримастин, уруштин кейинки Европидики сәясий күчләрниғ көпчилиги, җүмлидин консерваторлар вә мәркәзчиләр христиан-ларму бу сәясәтни қоллиди. 

				Дж. Кейнсниң идеялири 60—70—жж. алаһидә аммибаплиққа егә болди. Униң идеялири, мәсилән, аммивий иш билән тәминләш вә аһалиниң жуқури тапавити тоғрилиқ доктрина Германия, Швеция вә Улуқбританияниң социал-демократлириниң ислаһатлириға ейтарлиқ тәсир қилди. Нәтиҗидә паравәнлик дөлити” сәяситиниң үлгиси Ғәриплик иҗтимаий сәясәтниң һөкүмран типиға айлиниду. 

				Шундақ қилип, 50—70-жж. биринчи йе-римида Ғәрбий Европа, АҚШ вә Япониядә яшашниң жуқури дәриҗисигә, иш билән толуқ тәминлинишкә вә пайда-дарамәтләрниң турақлиғиға қол йәткүзүшкә қаритилған сәясәт орнайду.

				Иккинчи дуниявий уруш аяқлашқандин кейин дунияниң индустриялик әллиридики иҗтимаий 

								Ениқлаңлар! 

							

						

					

					
						
							Иккинчи дуниявий уруштин кейин Дж. Кейнсниң идеялири немишкә қайта мәшһур болди?

				ислаһатлар. Җәмийәттики турақлиқ вә гүллинишкә қол йәткүзүшкә қаритилған ихтисадий идеяләрниң тарқилиши билән биллә иҗти-маий саһаниң иҗтимаий әмәлиятиға “паравәнлик дөлити” механиз-ми җарий қилиниду. 1960 вә 1975-жж. арилиғида Ғәрбий Европа әллиридики иҗтимаий программиларға сәрип қилинған мәбләғ көләми ейтарлиқ өсти.

				Улуқбританияниң паравәнликкә қаритилған һәрикити даирисидә программиларни әмәлгә ашуруш башланди. 1945-ж. һакимийәткә кәлгән лейбористлар партияси миллий саламәтликни сақлаш хизмитиниң миқияслиқ линиясини тәшкилләп, иҗтимаий ғәмсиз-ләндүрүш системисини кәңәйтип, әмгәкни қоғдаш тоғрилиқ қанунлар қобул қилинди, дөләтлик турғун өйләр селинди, һәқсиз билим бериш вә аһалиниң аз тәмнләнгән қатламлири үчүн һәқсиз медицинилиқ ярдәм бериш җарий қилинди.

				Тәхминән шу дәвирдә Франциядә (1945—1947-жж.) коалиция-лик һөкүмити йеңи иҗтимаий ғәмсизләндүрүш системисини қуруш планини қобул қилди. Саламәтликни сақлаш, маарип, пенсия, ишсизлиқ, аз тәминләнгән пухралар үчүн турғун өй саһаси бойичә һәрхил иҗтимаий программилар қараштурулған.

				Уруштин кейин иҗтимаий дөләтни шәкилләндүрүштики утуқ-ларға Ғәрбий Германия қол йәткүзди. Вәйран болған ихтисатниң тез әслигә кәлтүрүлүши вә германиялик “ихтисадий мөҗүзә” дәп атилидиған турақлиқ ихтисадий өсүми дөләткә иҗтимаий програм-миларни әмәлгә ашурушқа ейтарлиқ мәбләғ бөлүшкә мүмкинчлик бәрди.

				ХХ ә. оттурисида Италия, Швеция, Австрия, Голландия, Дания вә башқиму индустриялик әлләрниң парламентлири иҗтимаий ғәмсизләндүрүш зөрүрийитигә арналған бюджетлиқ малийәни ейтарлиқ көпәйтти. Бу әлләрдә дөләтлик маарип (билим бериш), медицинилиқ ярдәм, турғун өй қурулуши, пенсия миқдарини көпәйтиш, ишсизлиқ бойичә ярдәм пулиниң өсүшигә аит йеңи қанунлар қобул қилинди.

				Иҗтимаий дөләтниң идеялири 1960-ж. АҚШниң ички сәяси-тидиму өз әксини тапти. Президент Л.Джонсон “Улуқ җәмийәтни” қуруш программиси медицинилиқ ғәмсизләндүрүшниң йеңи си-стемисини қуруш, әрзән турғун өй селиш, маарип системисини тәрәққий әткүзүш, дөләтлик бюджетниң 40%-қичә чиқим бөлигини иҗтимаий зөрүрийәтләргә бөлүшни қараштуридиған намратчилиқ билән күришиш бойичә чариләрни қошти. Бирақ бу программи-ни ахириғичә әмәлгә ашурушқа Вьетнамда башланған йеңи уруш тосалғу болди.

				Шундақ қилип, “паравәнлик дөлити” сәяситиниң муһим көр-сәткүчи дөләтлик вә җәмийәтлик иҗтимаий ярдәм системиси, билим бериш, саламәтликни сақлаш, намратчилиқ, ишсизлиқ, көп балилиқ аилиләр үчүн көплигән имтияз-йеникчиликләр, пенсия вә стипенлдияләрни тәрәққий әткүзүш болди. Кейинки жиллири дөләтлик программилар демографиялик сәясәт, әтрап муһитни қоғдаш саһасидики паалийәт принциплири, иҗтимаий еғишишларниң алдини елиш чарилири, миллий мәдәнийәтни қоғдаш в.б. тоғрилиқ толуқтурушлар киргүзүлди.

				Ишчиларниң маддий әһвалини ейтарлиқ яхшилаш, туташ алғанда, иҗтимаий әһвалларниң мәсилилирини толуқ йоқитишни билдүрмәйду. “Паравәнлик дөлити” сәяситини әмәлгә ашуруш йоли-да наһайити муһим нәтиҗиләргә қол йәткүзүлди, бирақ паравәнлик дөләт идеалиниң өзи әмәлгә ашмиди. 

				“Паравәнлик дөлитиниң” һәрхил үлгилири (модельлири). “Умумға ортақ иҗтимаий дөләткә” қарап пүткүл аләмниң қозғилиши көп үлгилик характерға егә һесаплинидду. Бу һәрхил мәдәнийәтләрдә өзигә хас миллий модельларни пәйда қилиду. Һәрбир әлдә “паравән-лик дөлити” моделини қурған чағда пухралиқ җәмийәтниң, миллий, тарихий, мәдәний, этикилиқ, диний вә башқиму тәриплимиләрниң дөләтлик қурулмиси вә униң алаһидиликлири муһим роль атқуриду. 

				Шуниңға қаримастин миллий модельлар қанчилик һәрхил болси-му “паравәнлик дөлитиниң” үч асасий үлгисини атап өтишкә болиду. Бу үлгиләр асасий принциплири вә дөләтниң ихтисадий сәяситиниң әмәлий мәзмуни билән пәриқлиниду.

				Неолибераллиқ –Англия, АҚШ, Канада вә Австралиягә тән инглиз-американлиқ модели. Бу модельниң асаси — иҗтимаий мәсисиләрдә өзини-өзи тәминләш вә таллаш әркинлиги үчүн шәхсий мәсъул болушқа бағлиқ. Бу модельдики дөләт һәрбир әдәмниң өз мүмкинчилигини көрситишигә шараит яритишқа тиришиду. Паравәнлик дөлити” үлгисидә биртуташ дөләтлик иҗтимаий ярдәм системиси йоқ. Дөләт аһалиниң пәқәт әң муһтаҗ категориялиригила ярдәмлишиду.

				Консервативлиқ-корпоративлиқ яки француз-германия моде-ли Германия, Франция, Италия, Бельгия вә Австриядә қурулди. Мундақ модель базар қанунлириға мувапиқ ишләйдиған, бирақ базар мунасивәтлирини қоллашта дөләтниң паал арилишиши билән иш ишләйдиған ихтисадий система болуп һесаплиниду. Дөләт шәхсләрниң ихтисадий тәшәббуслириға ишәшлик һоқуқий вә иҗтимаий шараитларни яритип бериду.

				Иҗтимаий-демократиялик яки скандинавиялик модель-үлгә. Швеция, Финляндия, Дания вә Норвегиядә яхши тәрәққимй әтти. Дөләтлик иҗтимаий ғәмсизләндүрүшниң бу модели қариму қарши қутупта орунлашқан, чүнки дөлут барлиқ пухраларни кепилликләр, имтияз-йеникчиликләр вә иҗтимаий қоллашниң кәң миқиясини тәминләш үчүн толуқ мәсъулийәтни өз үстигә алиду. Тиҗарәтчилик пайда вә дарамәт селиғиғаа жуқури селиқ мөлчәрини бәлгүләйду. Иҗтимаий хизмәтләрниң саһасини мәбләғ билән кәң тәминләйду.

				Иҗтимаий мәиший рәтләш саһасидики мошу хил дөләтлик сәясәтниң нәтиҗиси барлиқ саламәтликни сақлаш, маарип вә пен-сияләрниң биртуташ системиси даирисидә яшашниң жуқури дәри-җисигә тәң, демәк иҗтимаий тәңсизликниң муаммалирини техиму өткүр әкис әттүрүш болуп һесаплиниду. Шуниңға қаримастин, иҗтимаий рәтләшниң скандинавиялик модели кәң қоллинишқа егә болмиди. Чүнки тиҗарәтчиликкә жуқури селиқ қисими йеқимлиқ болмиди.

				Шундақ қилип, ХХ ә. 50-жж.—70-жж. биринчи йеримида йетәк-чи индустриялик дөләтләрдә җәмийәтниң йеңи типи — “паравәнлик дөлити” шәкилләнди. Жуқури һаят дәриҗиси, иҗтимаий қоғдал-ғанлиқ, асасий демократиялик принципларниң сақлиниши — униң хас бәлгүлири болуп һесапланди.

					1.	“Дөләт паравәнлигини” қурушниң ички вә ташқи шәрт-шараитлирини атаңлар.

					2.	Ихтисатқа дөләтниң аңлиқ арилишиш идеяси немини қошиду?

					3.	Индустриялик аләм әллиридә қандақ муһим иҗтимаий программилар жүргүзүлди?

					4.	АҚШтики иҗтимаий программилириниң Ғәрбий Европиниң көплигән әллириниң иҗтимаий программилиридин қандақ алаһидилиги болди?

				
					
						Билимиңни тәкшүр

					

				

				
					
						
							“Паравәнлик дөлити ” һәрхил үлгә –модельлири бойичә бир -биридин қандақ пәриқлиниду?

								Ойлиниңлар!

				§ 11. СССРдики уруштин кейинки әслигә кәлтүрүш вә мәмурий-буйруқваз системини мустәһкәмләш. “Хрущев иллиқлиғи”

				Уруштин кейинки Кеңәш Иттипақи. Урушниң ахирлишиши вә ғәлибидин кей-инки дәсләпки айлардики хошаллиқ тәнтә-ниси сәясий режимниң либераллишишиға болған үмүтни пәйда қилди. Бирақ техи 1946—1948-жж. өзидила 1930-жж. сәясий усулларға қайтидиғанлиғи ениқ болди. Дөләт мүлкини оғрилиғанлиғи үчүн мәлу-мат йәткүзмигәнлиги вә дөләтлик мәх-пийәтни ашкарилиғанлиғи үчүн 25 жил-ғичә сотлашни қараштуридиған җинаий җавапкәрчилик бу йөнилиштики хас қәдәм-ләр болди. Министрликләр вә ведомстволар-да кеңәшлик ишчиларниң тәтүр қилиқлири билән күришиш үчүн җәмийәтлик җаза-лиғучи органлар — “виждан” сотлири қу-рулди. СССРға репатриацияләнгән сабиқ Кеңәш һәрбий тутқунлири вә Германиягә һайдап кетилгән тинич аһали вәкиллирини тәқипләш жүргүзүлди. 

				Тинич һаятқа қайтқан адәмләр, Уруштин кейин әлдә иҗабий өзгиришләрниң башлинидиғанлиғиға ишәнди. Ишчилар урушқичә болған дәвирдики җиддий қанунларниң йоқитилишини күтти. 

				Уруштин кейин Кеңәш Иттипақиниң чегарилирида өзгиришләр йүз бәрди. Антигитлерлиқ коалиция бойичә иттипақдашларниң келишими билән Җәнубий Сахалин вә Курил араллири Кеңәш Иттипақиға өтти. Шималий-ғәрип чегарилирида СССР вә Финлян-дия арисидики шәртнамигә мувапиқ Кеңәш Иттипақиға Печенг ви-лайити өтти. Потсдам Конференциясиниң қарари бойичә Шәрқий Пруссияниң бир бөлиги Кенинсберг (һазирқи Калининград) шәһири билән СССР тәркивигә кирди. Пруссияниң мәмурий мәр-кизи Кенинсберг 1946-ж. Калининград болуп өзгәртилди.

				
					
						
							Кеңәш Иттипақи үчүн Иккинчи дунивий урушниң нәтиҗиси қандақ болди?

								Ойлиниңлар!

						Бу дәристә:

						•	СССРниң Уруштин кейинки әһвали;

						•	СССРда мәмурий-буйруқваз системиниң мустәһкәмлиниши;

						•	“Хрущев иллиқлиғи” мәсилилири тоғрилиқ билимиз.

						“Хрущев иллиқ-лиғи”, җиддий олтирақлаштуруш, рәһбәрликниң мәмурий-буйруқваз стили, дестанилизация 

						Тирәк сөзләр:

				Бу территорияләрниң берилиши мувапиқ хәлиқарилиқ-һоқуқий һөҗҗәтләр билән тәстиқләнди. 

				СССРдики мәмурий-буйруқваз системиниң мустәһкәмлиниши. СССРниң фашизмни йеңишидики һәл қилғучи роли Сталинниң исми билән бағлаштуруп, тәрғип қилинди. Нәтиҗидә униң хәлиқара абройи ашти. Шуңлашқа у җәмийәт һаятиға җиддий назарәтни қайта орниталиди. Сталин партиявий-дөләтлик хизмәттики орниға қаримастин, һәрқандақ адәмни тәқипләш, сүргүн қилиш һоқуқиға егә болди. Бу хил тәқипләшләр партия, егилик вә армия кадрлириниң уруш дәвридики әвлатлириға қарши қоллинилди. Илим-пәндә гине-тика, кибернетика саһалири җиддий тәқипләнди. Ихтисадий саһада җиддий мәркәзләштүрүш, идарә қилишниң мәмурий-буйруқваз си-стемиси сақланди. 

				1952-ж. октябрь ейида Пүткүлиттипақлиқ Коммунистик (больше-виклар) партиясини (ВКП(б)) Кеңәшләр Иттипақиниң Коммунистик партиясигә (КПСС) өзгәрткән партияниң ХІХ съези болуп өтти. 1946-ж. Хәлиқ комиссариатлири министрликләргә авуштурулди. СССР Алий Кеңиши өз ишини қайтидин җанландурди. Кәспий иттипақлар, комсомол бир қатар җәмийәтлик тәшкилләрниң пар-тия съезлири болуп өтти. Бу наһайити зор чарә-тәдбирләр болди. Чүнки партия съезлири 13 жил мабайнида чақирилмиған еди. Бирақ қарар қобул қилиш бурунқичә, шәхскә сиғиниш өзиниң әвҗигә йәткәнликтин, Сталинниң илкидә болди. 

				“Хрущев иллиқлиғи”. 1953-ж. 5- мартта Сталин вапат болғандин кейин, әлдә һакимийәт үчүн күрәш башланди, униң нәтиҗисидә әлдики һакимийәт бешиға Н.С.Хрущев кәлди. 

				Десталинизация җәрияни пәйдин-пәй жүргүзүлди. Әл тарихи-дики бурулуш Сталин вә униң әтрапидикиләрниң җинайитини паш қилған, идарә һилишниң диктаторлуқ усулини тәнқитлигән, тәқипкә учриғанларни аммивий ақлап чиқишни қараштурған. 

				
					
						
							Идарә қилишниң “мәмурий-буйруқваз” системиси дегинимиз немә?

								Ойлиниңлар!

							

						

					

				

				
					
						
							Кеңәш Иттипақиға киргән аймақларни хәритидин көрситиңлар.

								Ойлиниңлар!

					Уруштин кейин Кеңәшләр Иттипақини әслигә кәлтүрүш

				

			

		

		
			
				КПССниң ХХ съези әл тарихидики муһим бурулуш болди (1956-ж. февраль). Съезд шуниң билән биллә партияниң идеологиялик концепциясигә өзгиришләр киргүзди. Әнди пролетариат дик-татуриси идеясидин ваз кечип, умумий хәлиқлиқ дөләт тези-си җакаланди. Өткән он жиллиқлардики сәясий вә ихтисадий муваппәқийәтсизликләр Сталинниң шәхсигә сиғиниш билән бағлаштурулди. Н.С.Хрущев мошу һадисигә мунасивәтлик төрт мәсилини тәкитлиди:

				— қанун үстәмлигиниң бузулуши вә аммивий тәқипләшләр;

				— Улуқ Вәтән уруши жиллирида Сталинниң хаталиқлири вә субъективлиқ қарарлири;

				— партиявий рәһбәрликниң коллективлиқ принципиниң бузулуши;

				— Сталинниң партия вә дөләт тарихидики өз ролини алийлаш-турушқа қаритилған иш-һәрикити. 

				Н.Хрущев һесават докладида НКВДниң ишларни бурмилаш-турушниң “механикисини” паш қилди. Униңда әйипләнгүчиләрни азаплиғанлиғи, өлүмгә тизим бойичә учритилип, уларниң “етирап қилишлирини” идарә хизмәткарлириниң өзлири тәйярлиғанлиғини тәкитләп өтти. 

				ХХ съездин башлап 1930—1950-жж. бешида тәқи пкә учриған-ларни ақлаш җәрияни башлинип, пәйдин-пәй у барлиқ йәрләрдә аммивий әмәлгә ешишқа башлиди. Әйипсиз дәп тонулған миллион-лиған адәмләр лагерьлар вә сүргүнләрдин қайтрурулди. Сталинниң дәвридә зәрдап чәккән барлиқ хәлиқләрниң һоқуқлири әслигә кәлтүрүлди. 1957-ж.февральда уруш дәвридә тарқитиветилгән балқар, чечән, ингуш, қалмақ вә қарачай хәлиқлириниң миллий автономиялири қайтурулди. РСФСР тәркивидә Чечән-ингуш АССРи әслигә кәлтүрүлди, Қалмақ автономиялик вилайити (1958-жилдин башлап автономиялик җумһурийәт) қурулди. Кабардин АССРи Кабадин-балқар АССРиға ,Черкес автономиялик вилайити болса Қарачай-Черкес автомониялик вилайитигә айланди. 

				Бирақ сталинлиқ дәвирдә зәрдап чәккән барлиқ хәлиқләр техи толуқ ақланмиди. Повольжье немислири, Қирим татарлири вә Түрк месхетинларниң һоқуқлири техи тикләнмиди. 

				Тәқипләшләрниң әйивини Хрущев пәқәт Сталинғила артти. У Сталинниң йеқин тәрәпдарлирини, униң шериклирини җавапкәр-чиликтин азат қилди, чүнки униң өзиму шуларниң сепидә болған еди. 

				
					
						
							Н.Хрущевниң Сталинға қарши һәрикәтлири қандақ чүшәндүрүлиду?

						

					

					
						
							[image: ]
						

						
							
								Ойлиниңлар!

							

						

					

				

			

		

		
			
				Н.С.Хрущев КПССниң ХХ съезида (1956-ж., февраль)

				ХХ съезд әлдики сәясий атмосферини түп асасидин өзгәртти. Униң тәсиридә җәмийәтлик аң сәвийәниң барлиқ дәриҗилиридә: тарихий, идеологиялик, иҗтимаий-психологиялик, әхлақий өзги-ришләр йүз бәрди. Десталинизация җәрияни иҗтимаий көзқараш-ниң тәрәққиятиға, униң җиддий принциплиридин бошитилишиға тәсир қилди. “Хрущев илиқлиғиниң” тәсиридин 60-чилар – иҗти-маий йеңилинишниң беши сүпитидә шәхскә сиғинишқа қарши күрәшкүчи адәмләрниң әвлади шәкилләнди. Йеза егилигиниң мәсилилирини һәл қилиш, ашлиқ өстүрүшни улғайтиш үчүн әл тиң вә боз йәрләрни өзләштүрүшкә киришти. 

				Социалистик система орниған дөләтләр арисида мунасивәтләр Достлуқ вә һәмкарлиқ шәртнамиси асасида қурулди. 1949-ж. башлап ихтисадий мунасивәтләр тәркивигә дәсләп СССР, Болғария, Венгрия, Румыния, Польша вә Чехословакия, кейинәрәк бир-қатар башқа әлләрму киргән ихтисадий өз ара ярдәмлишиш кеңиши ( ӨИЯК) тәрипидин уйғунлаштурулди.

				Австрия билән дөләтлик шәртнамини имзалаш жирик утуқ һесапланди. 1955-ж. майда СССР башқа улуқ державилар билән биллә мустәқил демократиялик Австрияниң қайта әслигә кәлтүрүлүши тоғрилиқ Шәртнамини имзалиди. Хәлиқара мунасивәтләрдики “иллиқлиқ” һәқиқий болди вә көплигән әлләргә бир-биригә башқичә қарашқа мүмкинчилик яратти.

				Никита Хрущевниң (1953—1964-жж.) һакимийити вақтида каи-натни өзләштүрүш башлинип, йәрниң дәсләпки сүнъий һәмрасини учириш (1957-ж.), тунҗа қетим каинатқа Юрий Гагаринниң учуши (1961-ж.), тунҗа мәртә аял-космонавт В.В. Терещкованиң каинатқа учуши 1963) йүзди. Дәсләпки ядролуқ электр станцияси, “Ленин” намитдики атомлуқ муз ярғучи (ледоколь), реактивлиқ йолувчилар учиғи, автоматлаштурулған ишләп чиқириш объектлири пәйда бол-ди, илмий-техникилиқ прогресс чапсанлашқа башлиди. Онлиған 

				
					
						
							Хәлиқарилиқ мунасивәтләрдики “иллиқлиқ” өзини қандақ тонутти?

								Ойлиниңлар!

							

						

					

				

				
					
						
							“ Десталинизация ” дегинимиз немә?

								Ойлиниңлар!

				миллион гектар тиң вә боз йәрләр өзләштүрүлди. Ғәрбий Сибирьда нефть вә газниң зор еһтияти ечилди. 

				1953—1964-жж. асасий сәясий муваппәқийәтләрниң бири — пен-сия билән тәминләш, турғунларниң дарамитини көтириш, турғун өй мәсилисини һәл қилиш, бәш күнлүк иш һәптисини җарий қилиш тоғрилиқ иҗтимаий ислаһатларни әмәлгә ашуруш болди. “Хрущев иллиқлиғи” дәври Кеңәш дөлитиниң тарихидики қийин дәвир бол-ди. Қисқа муддәттә (10 жил) көплигән өзгиришләр вә инновацияләр җарий қилинди. Әң муһим муваппәқийәт сталинлиқ системиниң җинайәтлири, тоталитаризмниң ақивәтлири паш қилинди. 

				“Хрущев иллиқлиғи” сәясити хелә үстүрт характерда болуп, тота-литарлиқ системиниң асасиға тәсир йәткүзәлмиди. Марксизм-ленинизм идеялирини йетәкчиликкә алған бир партиялик системи-ниң һөкүмранлиғи сақланди. Н.С.Хрущев толуқ десталинизация-ләшкә бәл бағлимиди, чүнки бу өз җинайәтлирини етирап қилған-лиқни билдүрәтти. 1964-ж. Н.С. Хрущевқа қаршилиқ пишип йе-тилди вә шу дәвирдин башлап Кеңәш Иттипақиниң тарихида йеңи дәвир башланди. 

					1.	Иккинчи дунивий уруштин кейин Кеңәш Иттипақиниң чегарилири қандақ өзгәрди?

					2.	Ойлиниңлар, мәмурий-буйруқваз системиниң мустәһкәмлиниши қандақ әмәлгә ашти?

					3.	КПСС ХХ съезини сәясий әһмийити немидә?

					4.	Хрущевниң “Сталинға сиғинишни” ашкарилаштики роли қандақ?

					5.	1950-ж.СССРниң ташқи сәясити қандақ болди?

					6.	Илмий-техникилиқ прогрессниң чапсанлитилишини қандақ вақиәләр көрситиду?

				Бәс-муназирә: “Хрущев иллиқлиғи” сәясити үзә характерда болған дегән пикир билән келишәмсән?

				§ 12. Кеңәш ихтисадини ислаһатлаш муваппәқийәтсизлигиниң сәвәплири. Турғунлуқ дәври (ХХ әсирниң 60-жиллириниң иккинчи йерими—80-жиллириниң ахири)

				Хрущев сәяситиниң боһрани. 1962—1964-жж. әл еғир ихтиса-дий вәзийәткә дучар болди. Шәһәр аһалисини йемәк-ичмәк билән тәминләш җиддий кәскинләшти. 50-жж. ахиридин башлап сети-велиш баһалири парчилап сетиш баһалирини тез қоғлап өтүшкә башлилди. Ақивәттә дөләт йемәк-ичмәккә болған парчилап сетиш 

						Билимиңни тәкшүр

				баһасини тутуп туруш үчүн йеза егилигигә барғанчә өсүватқан дотацияләрни беришкә мәҗбур болди. 1962- жили дөләт йемәк-ичмәк вә гөшкә парчилап сетиш баһасини көтәрди, майниң парча сетиш баһаси 50%, гөш 20-40% қа көтәрди. Бу кәң әмгәкчиләр аммисиниң наразилиғини пәйда қилди.

				1963-ж. күздә йеңи боһран пәйда болди. Хрущев йетәкчилигиниң он жиллиғи һар-писида дуканлардин нан тепиш қийинға ай-ланди. Москвадин башқа барлиқ шәһәрләрдә нан тамамән дегүдәк болмиди. Йәрни пәрвиш қилишниң хата технологияси нәтиҗисидә өзләштүрүлгән тиң йәрләрдин ашлиқ һосулни жиғиш кәскин төвәнләп кәтти. 1963-ж. қаттиқ боран-чапқунлар йәрниң мунбәт қәви-тини униңға сепилгән уруқ билән биллә учу-руп әкәтти. Тиң өзләштүрүш иҗабий нәтиҗә бәрмиди. Нан тапчиллиғини болдурмаслиқ үчүн чәт әлләрдин тез арида ашлиқ сетивелишқа тоғра кәлди. 

				Баһаниң көтирилиши, йеңи тапчиллиқларниң пәйда болу-ши туташ алғанда әл ихтисадидики боһранлиқ һадисиләрниң күчийиватқанлиғини көрсәтти. Санаәттики 4—5 жилға созулған қолайлиқ әһвалдин (коньюнктура) униң өсүш сүръити төвәнләшкә башлиди. Келишмәслик, егилик алақилириниң бузулуш һадисилири тез өсүшкә башлиди. Техникилиқ прогресс төвәнлиди. Кеңәшлик хәлиқ егилигиниң бәзи сәлбий тәрәплириму паш болушқа башли-ди. Өлкә вә вилайәтләрниң партия йетәкчилиги өз вилайәтлирини мустәқил тәвәләргә айландурушқа тиришти. Бу улар үчүн һәм абройлуқ, һәм утумлуқ болди. Мәмурий район карханилириниң алған дарамитиниң бир бөлиги облуста қелишқа башлиди. Совнархозларниң сани тез өсүшкә башлиди, мәмурий аппаратни тәминләшкә кетидиған чиқимлар өсти. 

				Дөләтлик Планлаш органиниң рәһбәрлири Хрущевқа Москвада мәхсус органни қурушни тәклип қилди. КПСС МК ноябрь пленуми (1962-ж.) хәлиқ егилигини башқурушни өзгәртиш бойичә муһим 

				
					
						
							Хрущев сәяситиниң боһрани немини билдүрди?

						

					

					
						
							[image: ]
						

						
							
								Ойлиниңлар!

						Бу дәристә:

						•	Хрущев сәяситиниң боһрани, униң истипаға кетиши;

						Бу дәвирниң сәвәплири вә йәкүнлири тоғрилиқ билимиз.

						турғунлуқ дәври, бәшжиллиқлар, дөләтлик план, Дөләтлик бехәтәрлик комитети (ДБК-КГБ), бюджет тапчиллиғи

				қарарларни қобул қилди. Биртуташ техникилиқ сәясәт жүргүзүш мәхситидә Москвада саһалиқ дөләтлик комитетлар қурулди. Уларға конструкторлуқ институтлар, заводларниң конструкторлуқ бюролири тәҗрибилик базилири бар йетәкчи илмий лайиһәләш вә конструк-торлуқ институтлар, заводларниң конструкторлуқ бюролири берил-ди. Уларға йеңи техника җарий қилиш мәсъулийити жүкләнди. Пәйда болған дөләтлик комитетлар өз тәсир даирисини кәңәйитип совнархозларни булашқа башлиди вә барғанчә уларниң онлиған йеңи “тәҗрибилик базилири вә ишләп чиқириш орунлирини” тартив-елишқа башлиди. Шундақ қилип, санаәтни башқурушта “қош һакимийәт” қурулди. Йеңи министрликләр пәйда болди. Дөләтлик комитетлар йәрлик совнархозларға қариғанда мәркизий комитетниң саһалиқ бөлүмлиригә йеқин болди. Шуңлашқа дөләтлик комитет-ларға яхши шараит яритилди: совнархозлар планға, дөләтлик ко-митетлар болса технологияләрниң җарий қилиниши үчүнла җавап бәрди. Шунлақ қилип, ихтисадий һакимийәт комитетларға тез авушушқа башлиди. 

				1963-ж. мартта “санаәтни вә қурулушни башқурушни техиму мукәммәлләштүрүш мәхситидә” СССР Хәлиқ егилигиниң Алий кеңиши қурулди. Бюрократиялик бу башқарма (надстройка) СССР Хәлиқ Хәлиқ егилиги Кеңишиниң Дөләтлик планлаш комитетиниң Дөләтлик түзүм вә илмий тәтқиқат ишлирини уйтунлаштуруш дөләтлик комитетиниң үстидин бәрпа қилинди. Хрущев вә униң әтрапидикиләр сталин үлгисидики мәркәзләшкәін бюрократиялик мәмурий-буйруқваз системини мана шундақ қайта тикләшкә ин-тилди.

				КПСС МК ноябрь пленуми (1962-ж.) пүткүл хәлиқ егилигини партиялик башқурушни қайта тәшкилләшниң хелә кәң програм-мисини усунди. Һәр вилайәтниң партия тәшкилати санаәтлик вә йеза егиликлик болуп бөлүнди. “Йеза егилик ишләп чиқиришини башқуруш” бойичә партияниң өлкилик вә вилайәтлик комитетлири шәкилләнди. Дөләтлик башқуруш органлри партиялик башқурушқа толуқ алмаштурулди. Вилайәтлик комитетлардин кейин кеңәшлик, комсомоллуқ вә кәспий иттипақлиқ тәшкилатлар бөлүнүшкә баш-лиди. Буниңға ашкарилиқниң йоқлуғини, һәрқандақ тәнқитниң 

				
					
						
							Хәлиқ егилигини башқуруштики өзгиришләр қанчилиқ утумлуқ болди?

								Ойлиниңлар!

				болмаслиғини вә ихтисатни ислаһатлашниң мундақ усуллириға келишмигән коммунистларни тәқипләшләрни қошушқа болиду.

				Н.С.Хрущевниң истипаға кетиши. Н.С.Хрущевниң хәлиқ ариси-дики абройиниң чүшүши, әмгәкчиләрниң һаят дәриҗисидә ейтарлиқ өзгиришләрниң йүз бәрмәслиги аппаратниң җөнсиз улғайтилиши вә партия рәһбәрлигиниң ички зиддийәтлириниң ақивәтлири униң орнидин елинишиға сәвәп болди. Ислаһатлашқа болған барлиқ инти-лишлар әмгәкчиләрниң кәң җәмийәтлик қатламлириниң иштракисиз жуқуридин аппаратлиқ усуллар билән чүширилип, жүргүзүлди. 

				Хрущевниң кетишкә тегишлиги мәлум болди, бирақ у буни чүшәнмиди. 1964-ж. у Конституцияниң йеңи лайиһәсини тәйярлашқа киришишкә тапшурма бериду. Мәтбуатта йеңи ихтисадий усуллар әмгәкчиләрниң мәнпийәтдарлиғини күчәйтиш, карханиларға көп мустәқиллик бериш, совнархозларни жирикләштүрүш тоғрилиқ бәс-муназириләр башланди. 

				Бирақ барлиқ йәрдә униңға дегән ишәнчә йоқалған еди. Н.С.Хрущев ялғуз қалди вә орнидин елинди. 

				Ислаһат интилишлиридин мәмурий-буйруқваз системиниң боһра-ниға қарап. Н.С.Хрущев орнидин елинғандин кейин дөләт рәһбәр-лигигә Л.И.Брежнев кәлди. Ихтисат саһасидики ислаһатларниң зөрүрлиги пәйда болди. Бирақ уларниң әмәлгә ашурулуши мәмурий-буйруқваз ойлаш системисиниң тәсири билән жүрди. Санаәтни башқурушниң совнархозлуқ ситемиси тарқитилди. Министрликләр қурулушқа башлиди.

				1965-ж. сентябрьда “Косыгын ислаһити” дәп аталған ихтисадий ислаһатларни башлаш тоғрилиқ қарар қобул қилинди. Ислаһатниң маһийити: планлиқ көрсәткүчләрни қисқартиш; карханилар-да маддий рәғбәтләндүрүш фондлирини қуруш; карханиларни пайдиланғанлиғи үчүн ишләп чиқириш фондлириниң дарамитигә беқинмайдиған, ениқ маашни җарий қилиш, йәни санаәттә мәһсулат селиғини җарий қилдурушни билдүриду; санаәт қурулушини қайтурулмайдиған дотацияләр бериш йоли билән әмәс, бәлки несийә бериш йоли билән мәбләғ билән тәминләш; карханилар билән келишмәй туруп, планларни өзгәртишкә йол қоймаслиқ. 

				Нәтиҗидә ихтисалдий өсүш чапсанлиди. Ислаһат жүргүзүш вақтиға мувапиқ кәлгән VІІІ бәшжиллиқта бир қатар наһайити му-

				
					
						
							Н.С.Хрущевқа дегән ишәнчә немә сәвәптин йоқалди?

								Ойлиниңлар!

				һим ихтисадий көрсәткүчләргә қол йәткүзүлди. Бирақ ислаһатларни әмәлгә ашуруш беришидила түзитишләр, толуқтурушлар, қайта ишләшләр киргүзүлүшкә башлиди. Нәтиҗидә 70-жж. бешиға қәдәр ислаһатларниң маһийәт-мәхсәтлири бурмиланди вә у әмәлиятта өз әһмийитини йоқитип, тохтиди. 

				Сәясий саһадики демократияләштүрүш җәриянлирини тохти-тип, бир вақитниң ичидә ислаһатни жүргүзүш урунушлири утуқ қазанмиди. 1965-ж. ислаһатниң мәғлуп болушиниң асасий сәвәви мана мошуниңда. Партиявий-егилик аппаратиниң көп бөлигини Сталин дәвридә шәкилләнгәнлигиниму (өзигә хас рәһбәрлик вә еги-лик жүргүзүш усуллири билән) һесапқа елиш лазимдур. Ислаһатниң өзиниң камчилиқлириму тәсир қилди. Униң изчил болмаслиғи көплигән кархана вә саһаларниң планларни сөз йузидила әмәлгә ашуруши болди. 70-жж. бешилда ислаһатни тохтитиш унчә еғир сезилмиди. Ғәрбий Сибирьдики нефть мәнбәлирини өзләштүрүш униң чәт әлләргә нефть экспортлашқа мүмкинчилик бәрди. Нефть мәблиғиниң қуюлуши ихтисадий тәрәққияттики сәлбий ақивәтләрни вақитлиқ билсиму тохтитишқа мүмкинчилик бәрди. Планлаш, рәғбәтләндүрүш вә башқуруш механизмлирини яхшилаш уру-нушлири утуқсиз болди. Жуқуридин көрсәтмә бериш арқилиқ башқуруш принципи өзгиришсиз қелип, пәқәт қисмәнла өзгиришләр жүргүзүлди. Ишләп чиқиришни техиму җуғландуруш тоғрилиқ чариләр әмәлгә ашурулди, санаәтлик – агросанәтлик, сода-санаәтлик, илмий-ишләп чиқириш бирләшмилири қурулди. Шуниң билән биллә территориялик –ишләп чиқириш комплекслирини қуруш вә ихтисатниң айрим саһалирини тез тәрәққий әткүзүш көздә тутулди. 70-жж. оттурисида СССРда наһайити жирик 15 хәлиқ егилиги про-граммилири, җүмлидин РСФСР қара топрақлиқ әмәс тәвәсидә йеза егилигини риваҗландуруш, Ғәрбий-Сибирь территориялик –ишләп чиқириш комплексини қуруш, Байкал-Амур масгистралини (БАМ) селиш в.б. программилири билән иш жүргүзүлди.

				Бирақ бу вәзипиләр, асасән, экстенсивлиқ усуллар билән һәл қилинди. Министрликләр қолда моҗут қурал-сайманларни толуқ пайдилиниш вәзипилирини һәл қилишниң орниға, йеңи карха-ниларниң қурулушини күчәп овҗ алдурди. Моҗут система баш-қуруш вә иҗра қилишниң барлиқ басқучлирида һәрқандақ тәшәб-бускарлиқни бесип ташлиди. Әмгәк коллективлири йеңи техни-ка вә технологияләрни җарий қилишқа мәнпийәтдар болмиди. Шуңлашқа тамамән йеңи мәһсулатларни қоллинишқа җгарий қилдуруш онлиған жилларға созулуп кәтти. 80-жж. бешиға қәдәр карханиларниң 15%-тила автоматлаштурулди. 

				1960-ж. оттурисида һакимийәткә Л.И.Брежневниң келиши вә 1980-жж. бешидики қайта қурушниң башлиниши арисидики дәвир тарихқа “турғунлуқ дәври” нами билән кирди.

				Шундақ қилип, бир тәрәптин бу вақитта СССР өзиниң әң гүлләнгән чоққисиға йәтти, пухраларға турақлиқни тәминләп бәрди вә дуниявий державиларниң қатариға кирди. Иккинчи тәрәптин болса келәчәктики қайта қуруш дәвридики әлниң ихтисадий тәрәққияти үчүн яхши һул салалмиди.

				Сәясий режимниң турақлиниши (консервация). Әмәлиятта турғунлуқ дәвридики 20 жил ичидә мәмурий-башқуруш аппаратида өзгиришләр йүз бәрмиди. Бу Хрущев дәвридики ислаһатлар вә партиядики орун алмаштурушларниң наһайити көп болушиниң ақиветидин еди. Шуңлашқа Брежнев бәлгүләнгән турақлиқ йөнилиши, һәқиқәттә, хошаллиқ илкидә қобул қилинди. Нәтиҗидә әлниң сәясий қурулмисини қайта тәшкилләшниң жүргүзүлмишигә қаримастин, партиядики барлиқ дәрлик лавазимлар өмүрлүк 

				
					
						[image: ]
					

					
						
							Ядиңларда сақлаңлар!

							Турғунлуқ дәври – һаятниң барлиқ саһалириниң селиштурма турақлиқлиғи билән ейтарлиқ сәясий вә ихтисадий силкинишләрниң болмаслиғи һәм пухраларниң турмуш дәриҗисиниң өсүши билән тәриплинидиған Кеңәш Иттипақиниң тәрәққиятидики дәвир

						

					

				

			

		

		
			
				БАМниң қурулуши, 1975-ж.

				лавазимларға айлинип қалди. Бу дөләт рәһбәрлириниң оттура йешиниң 60—70 яш болушиға елип кәлди. Шуниң үчүн СССРни әң қери рәһбәрләргә егә әл дәп аташти. Мундақ әһвал партияниң өмүрниң барлиқ саһалириға назаритини күчәйтти, көплигән дөләт-лик карханилар, һәтта әң ушшақ дегәнлириниң өзиму партияниң қарарлириға толуқ беқинишқа мәҗбур болди. Шу дәвирдә КГБниң ташқи сәясий вә ички роли өсти. 

				Һәрбий санаәтниң муһимлиғиниң өсүши. Туррғунлуқ дәвридә СССР АҚШ билоән “соғ мунасивәтләр уруши” әһвалида болди, шуңлашқа өзиниң һәрбий қувитини ашуруш наһайити муһим болди. Һәрбий карханиларниң сани өсти, қурал-ярақ җүмлидин, ядролуқ вә ракетилиқ қураллар наһайити көп мөлчәрдә ясилишқа башлиди. Йеңи һәрбий системилар тәйярлаш жүргүзүлди. Санаәт қайтидин, гоя уруш жиллиридикигә охшаш һәрбий саһаға қаритилди.

				Ихтисат тәрәққиятиниң тохтиши вә аграрлиқ секторниң чүш-күнлиги байқилишқа башлиди. Ихтисат өз тәрәққиятини толуқ тохтатти вә тез арида ислаһатларни тәләп қилди. Хәлиқ егилигимуі яхши әһвалда болмиди – бу һосул жиғишқа студентларни әвәтидиған “яңиюға атлиниш” дегән нам алған һәммигә мәлум аграрлиқ ислаһат билән бағлинишлиқ болди. Бу әмәлиятта деханларни ишидин айриди, униң сиртида мәһсулат жиғиш вақтидики зиянға учриған һосул паизи үзлүксиз ашти. Көплигән колхоз вә совхозлар чиқимға петип, аһали пәйдин-пәй жирик шәһәрләргә көчүшкә башлиди. Бу кәмдә пүткүл әлдә озуқ-түлүк тапчиллиғи күчийишкә башлиди. Мундақ әһвал СССРниң Украина, Қазақстан охшаш йеза егилиги вә ишләп чиқарғучи санаити билән шуғуллинидиған тәвәлиридә йүз бәрди. 

				Иҗтимаий һаят. Сәлбий һадисиләргә қаримастин пухраларниң турмуш дәриҗисиниң өсүши давамлашти. Шәһәр турғунлириниң көпчилиги турғун өй әһвалини яхшилаш мүмкинчилигигә еришти, яхши автомобиль вә башқиму сүпәтлик һәмдә қиммәт буюмларни сетип алалайдиған болди. Шуниң билән биллә кәмбәғәлләрниң саниму тез өсти, бирақ йемәк-ичмәк мәһсулатлириға баһаниң төвән болуши түпәйли бу анчила байқалмиди. Умумән аддий пухраниң һаяти турақлиқ вә тәминләнгән, ғәмсиз болди. СССР турғунлири парлақ келәчәккә вә әтики күнгә толуқ ишәшлик болди, чүнки пүткүл 20 жил мабайнида нефть билән тәминләнгән ихтисат уруш-тин кейинки жиллар билән селиштурғанда яхши һаят кәчүрүш дәриҗисини сақлап тутуп ьтурди. 

				1968-ж. Чехословакиягә әскәрләрни киргүзүлүши билән “иллиқ-лиқниң” соғулушиға қарап кәскин бурулуш йүз бәрди. 

				Мундақ әһвалларда зиялиларниң арисида идеологиягә қарши һәрикәт пәйда болди вә паллашти. Брежневниң өзи СССРдики һоқуқ қоғдаш һәрикитиниң активистлириға қарши қаритилған җазалаш чарилирини қоллап турди. Бирақ идеологиягә қарши һәрикәтниңму, сәясий җазалашларниңму миқияси чоң болмиди. 

				Ташқи сәясәт. Ташқи сәясәт саһасида Брежнев 70-жж. сәясий зиддийәтләрни пәсәйтишкә қол йәткүзүш үчүн көп күч чиқарди. Стратегиялик һуҗум қураллирини чәкләш тоғрилиқ Америка-кеңәш шәртнамилири түзүлди. Бирақ у өз ара ишәнчә вә назарәт қилишниң мувапиқ чарилири билән бәкитилмиди. Зиддийәтни пәсәйтиш җәрияни кеңәш әскәрлириниң Авғанстанға киргүзүлүшигә бағлиқ (1979) тохтитилди.

				1985—1986-жж. кеңәшлик-америликилиқ мунасивәтләрни яхшилашқа айрим интилишлар ясалди, бирақ қаршилишиш сәяситидин бирә-тола ваз кечиш пәқәт 1990-ж.йүз бәрди. 

				Брежнев СССРдин мустәқил ички вә ташқи сәясәтни жүргүзүшкә тиришқан социалистик әлләргә қорқутуш чарилирини киргүзидиған “чәкләклик егимәнли” доктринисиниң тәшәббускари болди. социалистик әлләргә “чәклик” доктринисини 1968-ж. Брежнев Варшава Шәртнамисигә әлләрниң Чехословакиягә киргүзүлүшигә (“Дунай” операцияси) келишим бәрди. 1980-ж. Польшиға һәрбий интервенция тәйярланди. 

				Турғунлуқ дәвриниң әһмийити вә йәкүнлири. Бу жиллири әлниң наһайити бирхил вә турақлиқ яшишиға қаримастин, ихтисатта СССРниң кәлгүси һаятиға зәрбә болидиған җәриянлар жүрмәктә еди. Нефть баһасиниң чүшүп кетишигә мунасивәтлик турғунлуқ һадисилири очуқ көрүнди вә турақлиқ дәвридә ихтисат арқида қелип, дөләт уни өз күчи биләнла тутуп туралмайдиған әһвалда болди. Нәқ мошу хил һадисиләр йеқин келәчәктики қайта қуруш дәвридә әлни еғир силкинишләргә елип кәлди. 

					1.	Ойлиниңлар, ХХ ә. 60-жж. ихтисадий боһран қандақ чүшәндүрүлиду?

					2.	Муһакимә қилиңлар, орниған әһвалдин чиқиш үчүн қандақ ислаһатлар қобул қилинди?

					3.	Хрущев сәяситиниң асасий алаһидиклирини атаңлар.

					4.	Муһакимә қилиңлар, Н.Хрущев паалийитидики хаталиқлар вә камчилиқлар қандақ болди?

					5.	Н.Хрущев тәрҗимә һалини түзүңлар.

					6.	“Турғунлуқ” чүшәнчисиниң икки –иҗабий вә сәлбий тәрәплирини чүшәндүрүңлар.

						Билимиңни тәкшүр

				§ 13. 1979—1985-жиллардики “Соғ мунасивәтләр урушиниң” асасий вақиәлири вә униң аяқлишиши

				1970—1980-жж. “Соғ мунасивәтләр уру-шиниң” асасий вақиәлири. 70-жж. ахирида СССР вә АҚШ арисидики мунасивәтләрдә қайтидин қариму-қаршилиқлвар йүз бәрди. Бу хил хәлиқара вақиәләр бурулушиниң сәвәплириму һәрхил болди. Тәрәққий әт-кән индустриялик әлләр билән тәрәққий етиватқан әлләрниң чоң топи арисидики мунасивәтләр кәскинлишишкә башлиди. Тәрәққий әткүчи дөләтләр йеңи хәлиқара ихтисадий тәртипни орнитиш идеясини алға сүрүп, дуниявий егиликтики өз роли вә ор-нини өзгәртишни тәләп қилишқа башлиди,

				Дунияда инқилавий йеңилиниш җәриян-лири давамлашти. 1975-ж. сабиқ Португалия мустәмликилири Ангола вә Мозамбикта инқилавий һөкүмәтләрниң қурулуши, 1974-ж. Эфиопиядики инқилап, 1978-ж. Авғанстандики ағдуруш, 1979-ж. Никара-гуадики Самоса режимини ғулитиш, шу жили йүз бәргән Ирандики шахқа қарши инқилап охшаш вақиәләр Қошма Штат-ларниң һөкүмран даирилири тәрипидин мәғлубийәт сүпитидә қобул қилинди. 

				70—80-жж. даирисидики хәлиқара муна-сивәтләрниң қарши турушқа йүзлинишигә Кеңәш Иттипақиниң бир қатар ташқи сәясий акциялири сәвәпчи болди. Бу һәрикаәтләр ЕБҺТ Хуласә актлириниң қаидилиригә зит келәтти вә дөләтләр арисидики нормал мунасивәтләрни бузатти. 1979-ж.декабрь ейида Авғанстанға кеңәшлик әскәрләрни киргүзүш дуниявий җамаәтчилик пикирниң алаһидә наразилиғини пәйда 

			

		

		
			
				Қош қутуплуқтин көп қутуплуқ аләмгә йөнилиш елиш җәрияни

						Бу дәристә:

						•	70-жж. ахири вә 80-жж. бешидики “Соғ мунасивәтләр урушиниң” асасий вақиәлири, Саманта Смитниң СССРға сәпири;

						•	СССРниң йеңи сәясий тәпәккүр концепцияси;

						•	қурал-ярақларни чәкләш бойичә кеңәш –американлиқ тоғрилиқ музакириләрниң басқучлири, “Соғ мунасивәтләр урушиниң” аяқлишиш җәриянини қараштуримиз. 

						конфронтация, йеңи сәясий тәпәккүр, ОМР вә КМР “мәхмәл инқилаплар” ЕБҺТ

						Тирәк сөзләр:

				Кеңәш әскәрлирини Авғанстанға киргүзүш

			

		

		
			
				қилди. СССР өзидиму “турғунлуқ” дәвридә ихтисадий әһвал начар-лап кәткән еди.

				СССР рәһбәрлиги бир қатар “Үчинчи аләм”әллиригә һәрбий ярдәм көрситишни давамлаштурди, һәрбий программиларни тәрәққий әткүзүшни тезлитип, ВШТ әллиридә йеңи кеңәшлик оттура муса-пилик ракетиларни (ОМР) орунлаштурушқа әкәлди.

				1979-ж. НАТОниң қарари бойичә Ғәрбий Европида кеңәшлик ракетилириға қарши америкилиқ оттура мусапидики ракетилири орунлаштурулидиған болди. 

				1981-ж. январь ейида һакимийәткә Р.Рейган мәмурийитиниң кели-ши билән СССРға аит АҚШниң сәясий нишани җиддий кәскинләшти. АҚШниң мәнпийити үчүн наһайити муһим тәвәләр сүпитидә Йәр шариниң барлиқ йәрлири дегүдәк бәлгүләнди. 70-жж. ахири вә 80-жж. бешида Иран, Ливан, Ливия, Никарагуа, Сальвадор, Гренада вә башқа әлләрниң ишлириға арилашти. Р.Рейганниң күчәп қураллиниш тоғрилиқ жирик миқияслиқ программиси қобул қилинди, ракетилар-ниң йеңи түрлирини ишләп чиқириш йолға қоюлди.

				1983-ж. мартта АҚШ президенти Р.Рейган стратегиялик муда-пийә тәшәббусини(СМТ) усунди. “Юлтузлар урушиниң” бу програ-мисини әмәлгә ашуруш ядролуқ урушқа йол қоймаслиқ тоғрилиқ барлиқ келишимләрниң системисини бузушни билдүрәтти. 

				Кеңәш рәһбәрлири җиддий һәрбий тәдбирләрни қолланди. У ГДҖ вә Чехословакиядә узақ мусапигә учидиған ракетиларни орунлаштурушқа башлиди. Кеңәш-америкилиқ мунасивәтлири өз ара ишәнмәслик вә өчмәнликниң күчийишигә елип кәлди. 

				80-жж. биринчи йеримида СССР вә АҚШ арисидики муна-сивәтләрдә қарши турушқа қайтиш сәвәплириниң бири – һәр иккилисиниңму өзгиришчан хәлиқара вәзийәтни тоғра баһалал-маслиғиға бағлиқ дәп чүшәндүрүлди. Улар икки системиниң өз ара мунасвитини бурунқидәкла қутуплуқ қариму-қарши туруш сүпитидә қараштурмақта еди. Әмәлиятта болса хәлиқара һаятта өз ара беқиндилиқ җәриянлири көптин буян риваҗланмақта еди. Шундақ қилип, 70-жж. ахири вә 80-жж. бешида дуниядики һәрбий-стратегиялик вәзийәт қайтидин кәскинләшти.

				70—80-жж. арилиғидики АҚШ вә СССР арисидики қариму-қарши туруш хәлиқара мунасивәтләрниң умумий әһвалиғиму тәсир йәткүзди. Тоқунушларни рәтләш вә қуралсизландуруш мәсилилиригә бағлиқ бәзи мәсилиләр һәл қилинмиди. Күчәп қураллинишниң овҗ елиши давамшлишип, у инсанийәт үчүн зор ховуп төндүрүшкә башлиди.

				Саманта Смитниң СССРға сәпири. Икки жирик әл оттурисиди-ки өз ара чүшәнмәсликләрни айдиңлаштуруп, “Соғ мунасивәтләр урушиниң” пәсийишигә сәвәпчи болғанларниң бири 10 яшлиқ американлиқ қизчақ Саманта Смит болди. У 1982-ж. СССР рәһбири Юрий Андроповқа хәт язғандин кейин пүткүл аләмгә мәшһур болди. Хәттә у Кеңәш Иттипақи вә Америка Қошма Штатлири арисидики ядролуқ уруш башлиниши мүмкин екәнлиги дунияда әнсизчилик пәйда қиливатқанлиғини тәкитләйду. Униң бу хети 1983-ж. 19-апрельда “Правда” гезитида бесилиду. Қизчақ Ю.Андроповтин 26-апрельда өз хетигә җавап алиду. Униңда Ю.Андропов СССРниң нийити тоғра екәнлигини чүшәндүрди вә СССРниң урушқа тәйярлиқ көрмәйватқанлиғиға көз йәткүзүш үчүн уни өз көзи билән көрүшкә тәклип қилиду. 

				1983-ж. июльда Саманта Смит вә униң ата-анилири СССРға келип, 2 һәптә мабайнида зиярәттә болиду, униңға мирасгаһлар, Москва вә 

				
					
						
							Немишкә Саманта Смитниң СССРға келиши “балилар дипломатиясиниң ” пәйда болушиға елип кәлди?

								Ойлиниңлар!

				Лениградниң көркәм җайлири, Қиримда “Артек” пионер лаге-ри көрситилди. Саманта Смит өзиниң дадил һәрикити билән көплигән адәмләрниң диққитини Йәрдики течлиқ мәсилисини рәтләшкә ағдуралиди. Униң бу сәпиридин кейин — “бала ди-пломатияси” дегән йеңи ибарә пәйда болди. 1986-ж. “Балилар — тиничлиқ орнатқучилар” тәш-килатиниң тәкливи билән кеңәшлик оқуғучи Катя Лычева АҚШға тиничлиқни тәрғип қилидиған җавап зияритигә бариду. 

				СССРниң йеңи сәясий тәпәккүр концепцияси. 1984-ж.баш-лап кәскинлик пәсишйишкә башлиди. СССР вә АҚШта һәрбий тоқунушниң ховуплуқ екәнлигини һис қилди вә өз ара келишимгә келиш зөрүрлигини чүшәнди.

				1985-ж. һакимийәт бешиға кәлгән Кеңәш Иттипақиниң йеңи рәһбәрлиги “қайта қуруш” сәяситини башлиди. М.С.Горбачевниң командисиниң келиши билән СССРда йүз бәргән өзгиришләр йеңи сәясий тәпәккүр асаслирини селишқа вә уларни әмәлгә ашурушқа башлашқа мүмкинчилик бәрди. Бу СССРниң ташқи сәяситиниң түп асасидин өзгиришигә елип кәлди.

				Йеңи сәясий тәпәккүр бойичә ядролуқ қуралниң наһайити зор мөлчәриниң моҗут болуши вә уни қоллинип урушуш пәқәт ховуплуқла әмәс, бәлки чәксиз ховуп-хәтәргә урунушни билдүриду. Шуңлашқа бехәтәрликни тәминләш һәрбий йол билән әмәс, бәлки дипломатиялик йоллар билән қол йәткүзүш зөрүрдур. СССРниң ташқи сәяситидә йеңи сәясий тәпәккүр концепциясигә мувапиқ муһим мәхсәтләр қоюлди. Уларниң 80-жж. иккинчи йеримидики асасийлири монулар болди:

				— һәрбий саһада — ядролуқ державиларниң бир-биригә вә Үчинчи дөләтләргә қарши уруштин ваз кечиши; 

				— сәясий саһада — хәлиқләрниң егимәнлик һоқуқлирини, уларниң өз тәрәққият йоли вә шәклини таллишиға һөрмәт билән қараш;

				— ихтисадий саһада — хәлиқарилиқ ишларда камситишқа йол қоймаслиқ, йәккилиништин, санкцияләрдин ваз кечиш; дуниявий мәсилиләрни һәл қилиштики күчқувәтни бирләштүрүш.

				— гуманитарлиқ саһада — тиничлиқ, қуралсизлиниш, хәлиқари-лиқ бехәтәрлик идеялирини тарқитиштики һәмкарлиқ; геноцидни, 

			

		

		
			
				
					Американлиқ мәктәп оқуғучиси Саманта Смит “Артек” пионер лагерида. 1983-ж.

				апартеид— ирқий камситишни йоқитиш; мәдәнийәт, сәнъәт, илим-пән, маарип, медицина саһасидики һәмкарлиқниң йеңи нишанли-рини издәш вә мустәһкәмләш.

				Мошу йеңи концепция асасида СССР стратегиялик қурал-ярақ-ларни қисқартиш мәсилисидә Америка Қошма Штатлири билән мурассәгә келишкә; Ғәрбий Европа әллири билән ихтисадий вә сәясий алақә орнитишқа; ХХҖ билән мунасивәтләрни нормаллаштурушқа вә кеңәш-хитай һәмкарлиғини кәңәйтишкә; Шәрқий Европа әллиридики сәясий режимлириниң ислаһлинишиға ярдәмлишиш; инсан һоқуқлири саһасидики сәясәтни өзгәртишкә вә СССР қану-нийәтлирини хәлиқара нормиларға уйғунлаштурушқа интилди.

				Қурал-ярақни чәкләш бойичә кеңәш-америкилиқ музакириләр. Уруштин кейин он жиллиқлар ичидә икки қутуплуқ аләмдә қураллиниш чепишиши “чақириқ –җавап” аддий схемиси бойичә өтти. 

				СССРниң йеңи көчбашчиси М.С.Горбачев қуралсизлиниш җәрия-нини давамлаштурушқа чақирди. 

				Кеңәшлик-америкилиқ музакириләр Женевида (1985-ж.), Рейкьявикта (1986-ж.), Вашингтонда (1987-ж.) муһим нәтиҗиләргә әкәлди. 1987-ж. декабрьда Вашингтонда икки дөләтниң көчбашчи-лири М.С.Горбачев вә Р.Рейган оттура вә кичик мусапә ракетиларни 

								Ениқлаңлар! 

							

						

					

					
						
							Йеңи сәясий тәпәккүр концепцияси СССРниң ташқи сәясий йөнилишигә қандақ тәсир қилди?

						

					

				

			

		

		
			
				
					КПСС МКниң Баш кативи М.С.Горбачев вә АҚШ президенти

					Р.Рейган Ақөйдә шәртнамини имзалимақта, 1987-ж.

				(КМР) қисқартиш тоғрилиқ шәртнамини имзалиди. Бу — тарихти-ки хәлиқара җиддий тәшқилатларниң назарити астида йуз бәргән ядролуқ қуралниң икки классини йоқитишни көзләйдиған дәсләпки келишим болди. Нәтиҗидә кеңәшлик-америкилиқ мунасивәтләрниң ейтарлиқ яхшилиниши йүз бәрди. 

				СССР вә АҚШ рәһбәрлири һәрбий артуқчилиққа қол йәткү-зүшкә интилмайдиғанлиғини вә ядролуқ уруш һечқачан башлан-майдиғанлиғини билдүрди. 

				Шуниң билән биллә стратегиялик һуҗум қураллирини қисқартиш вә чәкләш тоғрилиқ икки-тәрәплимә шәртнамини имзалашму алаһидә муһим болди. 

				1988-ж. ахиридин башлап СССРда қураллиқ күчлирини бир-тәрәплимилик қисқартиш дәври башланди. 

				Қош қутуплуқтин көп қутуплуқ дунияға өтүш вә “Соғ муна-сивәтләр урушиниң” тамамлиниши. Шәрқий Европида СССРдики қайта қурушниң тәсиридин “социализмни йеңилаш” һәрикити баш-линип, у кона сәясий системиниң бузулушиға әкәлди. Социалистик лагерьниң барлиқ әллиридә тинич түрдә коммунистик әмәс һөкү-мәтләр шәкиллинишкә башлиди.

				Румыниядин башқа Шәрқий Европиниң көплигән әллиридә сәясий режимни өзгәртиш течлиқ вә еғирчилиқсиз өткини шунчи-ликки 1988—1989-жж. вақиәләр тарихта “мәхмәл инқилаплири” дегән намға егә болди. 

				Аләмдики вә Европида хәлиқарилиқ мунасивәтләрниң кәскин-лигини пәсәйтишитә Германияни бирләштүрүш муһим роль ойни-ди. 1989-ж. 9-ноябрьда ГФҖ вә ГДҖ чегариси ечилип, шу күни “Берлин теми” йоқитилди. 1990-ж. октябрь ейида ГФҖ вә ГДҖ бир дөләткә бирләшти. 

				1990-ж. Европидики аддий қураллиқ күчләр (ЕАҚК) тоғрилиқ шәртнамә имзаланди. Бу ВШТ вә НАТОниң Атлантикидин Урал-ғичә қуралларни кәң миқияста қисқартишни қараштурди. Бу та-рихий вақиә Европидики тоқунушларниң аяқлишишини билдүрди.

				Ялта-Потсдам системиси ғулашқа башлиди. Бу системиниң аса-сий қатнашқучилириниң күчи вә тәсири әнди өз ара тәң әмәс еди. 1980-жж. биринчи йеримидики қош қутуплуқ қаршилишишниң асасий нәтиҗиси Кеңәш Иттипақиниң ихтисадий җәһәттин 

				
					
						Атаңлар!

						Қуралсизлиниш бойичә кеңәшлик-америкилиқ музакириләрниң асасий дәвирлирини атаңлар.

				аҗизлишиши болди. СССР әнди АҚШ билән тәң дәриҗидә чепишал-миди. СССР өзиниң әң муһим мәнпийәтлирини АҚШниң һесапқа елишини қолға кәлтүрүшкә интилди. Қалған мәсилиләрдә болса әнди СССР йол қоюшқа мәҗбур болди. 

				1989-ж. 3-декабрьда Йәроттура деңизидики Мальта арилида КПСС Мәркизий Комитетиниң Баш кативи М.С.Горбачев АҚШ Президенти чоң Джордж Буш билән учрашти. Мошу учришиш вақтида СССР йетәкчилири вә АҚШ “Соғ мунасивәтләр урушиниң” аяқлишишини рәсмий җакалиди. 1991-ж. 1-июльда Варшава Шәртнамиси Тәшкилати өз паалийитини тохтатти. Шундақ қилип, “Соғ мунасивәтләр уруши” тамамланди.

					1.	ХХ ә. 70-жж. ахирида астилаштин зиддийәткә бурулушниң сәвәплири қандақ болди?

					2.	Кеңәшлик-америкилиқ мунасивәтләрниң хәлиқарилиқ мунасивәтләргә тәсири қандақ болди?

					3.	СССРдики йеңи сәясий мутәпәккүрниң әһмийити немидә?

					4.	АҚШниң СМБ йеңи һәрбий програмисиниң ховупи немидә болди?

					Бәс-муназирә: Аләмдә вә айрим әлләрдә қандақ вақиәләр “Соғ мунасивәтләр урушиниң” аяқлишишиға әкәлди? 

				§ 14. “Соғ мунасивәтләр урушиниң” ақивәтлири 

				“Соғ мунасивәтләр урушиниң” ақивәтли-ри вә дуния хәритисидики өзгиришләр. 80-жж. иккинчи йеримида байқалған хәлиқара мунасивәтләрдики җәриянлар 90-жж. толуқ ениқлинишқа башлиди. 1989-ж. Берлин теми ғулап, “социалистик блокниң” бир қатар дөләтлиридә инқилавий өзгиришлдәр йүз бәрди. 

				90-ж. беришида йүз бәргән түп асаслиқ өзгиришләр хәлиқара мунасивәтләр характе-рини кәскин өзгәртти. Шәриқ вә Ғәрип ари-сидики қариму-қаршилиқлар тохтитилди, социалистик лагерьниң вә СССРниң парчи-линиши, Евразия қитъәсидики онлиған йеңи мустәқил дөләтләрниң пәйда болуши, җаһанлиқ мәсилиләрниң кәскинлишиши в.б. йүз бәрди. 

						Билимиңни тәкшүр

					

				

			

		

		
			
				[image: ]
			

			
				[image: ]
			

			
				
					Бу дәристә:

					•	“Соғ мунасивәтләр урушиниң” ақивәтлири вә аләм хәритисидики өзгиришләр;

					•	ХХ ә.ахиридики аләмшумул муаммалар ;

					•	интеграциялик вә дезинтеграциялик җәриянлар билән тонушимиз.

				“Соғ мунасивәтләр урушиниң” тохтиши билән бируташ дуниявий бирләшмини қуруш җәрияни аяқлашти. 

				Аләмни геосәясәт нуқтәий нәзәридин қараштурғанда, 90-жж. бешида дуния хәри-тиси мурккәп өзгиришләргә учриди. Варшава Шәртнамисиниң ғулиши Мәркизий вә Шәр-қий Европа дөләтлирини европилиқ вә дуниявий сәясәтниң мустә-қил амиллириға айландурди.

				Германияниң бирлишиши, сабиқ Югославияниң парчилиниши, Чехословакияниң бөлүнүши вә Шәрқий һәм Мәркизий Европа, Балтиқ әтрапи әллириниң ғәрипчил нишаниниң тәсиридин пәйда болған Европа қитъәсидики геосәясий өзгиришләр ғәрбий европилиқ интеграциялик бирләшмиләрниң күчийишигә елип кәлди. 

				Кеңәш Иттипақиниң ғулиши Евразиялик кәңликтики геосәясий вәзийәтни кәскин өзгәртти. Сабиқ Кеңәш җумһурийәтлири хәлиқара мунасивәтләрниң мустәқил субъектлириға айланди. Хитайниң ихтисадий күчийишиниң җошқунлуғи вә униң ташқи сәясий пааллиғиниң өсүши Япония өзиниң ихтисадий күчигә мувапиқ дуниявий сәясәттә мувапиқ орунни издиши Азия-Теч океан регио-нидики геосәясий вәзийәткә өзгиришләрни пәйда қилди.

					Берлин теминиң ғулиши

					геосәясий өзгиришләр, Җәнубий-Шималий, дуниявий мәсилиләр, интеграция 

				

			

			
				[image: ]
			

			
				
					Тирәк сөзләр:

				“Соғ мунасивәтләр уруши” аяқлашқандин кейин АҚШниң хәлиқара мунасивәтләрниң йеңи системисидики роли объектив һалда өсти. 

				АҚШниң йеганә улуқ держава ролиға тәливи пәқәт һәрбий вә ихтисадий қудрити биләнла әмәс, бәлки һәм һәрбий сәясий иттипақ-лири биләнму тәминләнди. Мәсилән, асасий трансатлантикилиқ институти – НАТОниң қайта тәшкиллиниши утумлуқ йүз бәрди. 

				Җаһанлишиш шараитида Европа, Америка, Азиядики ихтиса-дий тәвәләр, интеграциялик бирләшмиләр қуруш зор әһмийәткә егә болушқа башлиди. “Чоң сәккизлик”, Европилиқ Иттипақ, НАФТА, ОПЕК, АСЕАН в.б. охшаш регионаллиқ топлар вә хәлиқарилиқ тәшкилатлар дөләтләр билән қатар хәлиқара системиниң алдинқи қатарлиқ амиллириға айланди. 

				Хәлиқарилиқ системида зиддийәтләр мәркизи Ғәрип—Шәриқ мунасивтидин, Җәнуп—Шимал қариму-қаршилиғиға авушти. Бу қариму-қаршилиқ бай, тәрәққий әткән дөләтләр (Шимал) вә намрат тәрәққий әткүчи дөләтләр (Җәнуп) арисида йүз бәрди. У индустрия-лик вә тәрәққий әткүчи дөләтләрниң тәрәққиятиниң һәрхил сәясий-ихтисадий вә мәдәний мүмкинчиликлиригә асасланди.

				“Соғ мунасивәтләр уруши” аяқлашқандин кейин аләмниң гео-сәясий хәритиси жирик өзгирилшәрни бешидин өткүзди. 

				Аләмшумул муаммилар. ХХ ә. иккинчи йеримида инсанийәт һәқиқәтәнму аләмшумул миқиястики муаммиларға дуч кәлди. Ахирқи он жиллиқларда дунияда экологиялик әһвал кәскин начар-лиди. Адәм паалийитиниң тәбиий муһитқа тәсири вә уни паскини-лаштуруши чоң вәйранчилиқларға, бәзидә һәтта әслигә кәлмәйдиған ақивәтләргә елип кәлди. 

				Аләмдики аһали саниниң тез көпийиши йемәк-ичмәк ишләп чиқириши вә мувапиқ яшаш шараитиниң өсүши билән уйғун кәлмиди. Йәр шариниң көп бөлигидә сақлиниватқан аһалиниң намратчилиғи аләмдә орниған экологиялик вә демографиялик әһвал-дин чиқишқа ейтарлиқ тосалғу болмақта.

								Ениқлаңлар! 

							

						

					

					
						
							Җәнуп-Шимал зиддийити немини билдүриду?

						

					

				

				
					
						
							Қош қутуплуқ система ғулиғандин кейин дуниявий сәясәттә қандақ йеңи амиллар пәйда болди? 

								Ойлиниңлар!

				ХХ ә. ахирида инсанийәт йеңи ховупларға дуч болмақта. Транс-миллий тәшкилләшкән җинайәт, хәлиқара терроризм, наркотик-ларниң қанунсиз айлиними һәрхил дөләтләр вә тәвәләрдики пухра-ларниң бехәтәрлигигә зор ховуп төндүрмәктә. 

				Бу мәсилиләрниң ортақ алаһидилиги аләмшумул характерға егә болуп, барлиқ хәлиқләр вә дөләтлдәрниң мәнпийәтлирини өз ичигә елишида. У пухраларниң бехәтәрлигигә йәткүзүлидиған хәтәрләр вә ховуплуқ ақитвәтләрни болдурмаслиқ вә йеңиш бойичә җиддий қарар вә иш-һәрикәтләрни, пүткүл дөләтләр тәрипдин бирләшкән, коллективлиқ күч вә һәрикәтләрни тәләп қилиду. 

				Мошундақ мәсилиләрниң иҗабий һәл қилиниш йоллирини издәш билән хәлиқара тәшкилатларниң кәң системиси, җүмлидин БДТ шуғуллиниду. 

				Бехәтәрликниң йеңи параметрлири. “Соғ мунасивәтләр уруши-ниң” аяқлишиши дуниявий сәясәттики миллий бехәтәрлик амили-ниң орни вә ролиниң түп асаслиқ өзгириши билән қатар кәлмәктә. 

				Һәрбий сәясәттин башқа миллий бехәтәрлик мәсилилиригә ихти-сат, экология, билим беришкә аит кәң миқияслиқ мәсилиләр қошу-лушқа башлиди. Шуниңға мунасивәтлик бехәтәрликни тәминләшниң һәрбий әмәс васитилириниң роли өсмәктә. Көплигән дөләтләр үчүн ноқул ховуп-хәтәр мәнбәси сүпитидә: терроризм, аммивий қириш қуралини тарқитиш, милләт арилиқ маҗралар, әтрап муһитни па-скинилаштуруш в.б. ейтишқа болиду. 

				Миллий бехәтәрликни тәминләш, җәмийәтниң иҗтимаий, мәдә-ний, ихтисадий тәрәққиятини рәғбәтләндүридиған шараитларни яритишни билдүриду. Һазирқи вақитта бехәтәрликни тәминләштә: 

			

		

		
			
				Әтрап муһитни қоғдаш — җаһанлиқ мәсилә

				әтрап муһитни паскинилаштуруш, аһали саниниң көпийиши, энергетикилиқ ресурслар, хәлиқарилиқ сәһнидики амилларниң өз ара алақидарлиғиниң ешиши охшаш амилларға диққәт ағдуруш лазим.

				Илмий вә техникилиқ прогресс, дуниявий ресурсларға еһтияҗниң ешиши, өсүватқан ихтисадий өз ара алақә вә тәсир дөләтләр ари-сидики географиялик, сәясий вә ихтисадий мусапини қисқартти. Дөләтләрниң бир-биригә мунасивәтликлиги, умумға ортақ бехә-тәрликни тәминләш мәсилисини алға сүрди. Коллективлиқ бехә-тәрликни тәминләштә хәлиқара вә тәвәлик тәшкилләрниң әһмийити ашмақта. Шундақ қилип, һазирқи дәвирдә бехәтәрлик саһасида пәқәт заманивий бехәтәрликни тәминләшниң йоллири вә васити-лиринила әмәс, шуниң билән биллә бу уқумниң маһийитини өз ичигә алидиған түп асаслиқ өзгиришләр йүз бәрди. Дөләт арилиқ мунасивәтләрниң күчийиши вә аләмшумул мәсилиләрниң пәйда болуши бу мәсилиләрниң айрим-айрим һәл қилинмайдиғанлиғини вә шуңлашқиму дуниявий һәмкарлиқ асасида барлиқ хәлиқләрниң күчини бирләштүрүшниң зөрүрлигини чүшинишкә әкәлди.

				Интеграциялик җәриянларниң тәрәққияти. Европидики ин-теграциялик җәриянларниң җанлиниши Шималий америкилиқ әркин сода зониси —НАФТА (ингл. Nort-Amerikan Free Trade Agreement —NAFTA) қуруш тоғрилиқ мәсилини көтәрди. АҚШ, Канада, вә Мексикиниң арисида 1994-ж. январьда күчигә киргән Шималий америкилиқ әркин сода зониси тоғрилиқ келишим биру-таш континенталлиқ базарниң бәрпа қилиниши вә товар, хизмәт вә иш күчлириниң әркин қозғилишиға йол ачти. 

				НАФТАни қурушниң асасий шәрт-шараитлири: ортақ гео-графиялик чегариларниң болуши, тарихий шәкилләнгән егилик мунасивәтләр вә транспорт коммуникациялири; егилик мәсилилири вә НАФТАниң алдиға қоюлған мәхсәтлириниң ортақлиғи. 

				НАФТАниң асасий мәхсити қатнашқучи дөләтләр арисидики товар содисидики тосқунларни йоқитиш болди. Бу тосалғуларниң йерими дәррула йоқитилса, қалғанлири 14 жил мабайнида пәйдин-пәй йоқитилмақта. НАФТА Ғәрбий йерим шар дөләтлириниң хелә кәң интеграциясиниң асасиға айланди.

				Латин Америкисидики интеграциялик җәриянлар ХХә. 40-жж., Америка дөләтлириниң тәшкилатини қуруштин башланди.

				1960-жж. Латин америкилиқ әркин сода ассоциацияси (ЛӘСА—ЛАСТ) қурулди, Мәркизий Америкиниң умумий базири (МАУБ) пәйда болди. ЛӘСА вә МАУБниң мәхсити таможня-баҗ селиқлирини пәйдин-пәй төвәнлитиш вә өз ара содини кәңәйтиш арқилиқ уму-мий базарни бәрпа қилиш болди. 1969-ж. 25 тәвәлик дөләтниң 

				қатнишиши билән уларниң ихтисадий һәмкарлиғини мустәһкәмләш мәхситидә Анд топи пәйда болди, 1975-ж. Латин америкилиқ ихти-садий система қурулди (ЛАИС).

				80—90-жж. дуниявий аренидики түп асаслиқ өзгиришләргә мувапиқ Латин Америкисида интеграциялик җәриянлар чапсан тәрәққий әтти. Моҗут интеграциялик бирләшмиләрдин башқа 1991-ж. баҗханилиқ иттипаққа айлинип кәткән Җәнубий Америка уму-мий базири (МЕРКОСУР) қурулди. Шунлдақ қилип, бир-бири билән қисмән қийлишидиған бирнәччә субрегионаллиқ бирләшмиләр пәйда болди. Заманивий шараитта Латин Америкиси әллиридики интегра-циялик җәриянлар тәвәни умумий дуниявий егилик комплексиға қошуш усулиға айланди.

				“Соғ мунасивәтләр уруши” аяқлашқандин кейинки дезинтегра-циялик җәриянлар. Деизинтеграция —интеграциягә қариму-қарши җәриян: биртуташ системини бөләкләргә бөлүш, биртуташлиқни паал бөлүш вақтида системилиқ биртуташлиққа асасий қиммәт беридиған эффект йоқ қилиниду.

				Бипоярлиқ қош қутуплуқ системиниң парчилинишидин кейинки наһайити муһим вақиә —СССРниң парчилиниши билән ениқлиниду. СССРниң парчилиниши 1991-ж. биртуташ дөләт сүпитидә моҗут болушини тохтитишқа елип кәлгән Кеңәш Иттипақиниң хәлиқ егилигидә, иҗтимаий қурулмисида, җәмийәтлик вә сәясий саһалиридики системилиқ дезинтеграцияниң орун елиш җәрияни. 

				1991-ж. 7—8-декабрьда Белорус, Россия Федерацияси вә Украининиң дөләт рәһбәрлири Мустәқил Дөләтләр Һәмдостлуғини (МДҺ) қурди. СССРниң парчилиниши түпәйли 1991-ж. 16-декабрь-да мустәқил вә егимән Қазақстан Җумһурийити қурулди. 1991-ж. 21-декабрьда Алмутида сабиқ 15 кеңәшлик җумһурийәтләрниң 11 иниң рәһбәрлири жиғилип, шу аталған дөләтләр МДҺни тәшкил қилиду дейилидиған Келишимниң Протколини имзалайду. Учри-шиш қатнашқучилири шундақла Алмута Декларациясини имзалай-ду, бу һөҗҗәттә улар МДҺниң асасий мәхсәтлири вә принциплири-ни тәстиқләйду. МДҺ тәркивигә Балтиқ әллири (Эстония, Латвия, Литва) вә Грузия кирмиди. 

				СССРниң парчилиниши умумий ихтисадий вә ташқи сәясий боһранларниң вақтида йүз бәроди. Пәйда болған йеңи дөләтләр көплигән йеңи мәсилиләргә дуч кәлди. Улар болупму ихтисадий вә иҗтимаий саһадики муамма-мәсилиләр билән мунасивәтьлик болди.

				
					
						Атаңлар!

						МДҺниң қурулуш сәвәви.

				МДҺ сәясий, ихтисадий, экологиялик, гуманитарлиқ, мәдәний в. б. саһалардики һәмкарлиқни әмәлгә ашуруш үчүн қурулди. Хәли-қара течлиқ вә бехәтәрликни тәминләш мәсилилиридә һәмкарлишиш зөрүрлиги алаһидә тәкитләнди.

				Ядролуқ қурал, қуралсизлиниш, һоқуқий варислиқ мәсилилири бойичә хәлиқара шәртнамигә риайә қилиш мәсилилири рәтләнди. Мәсилән, Қазақстан 1991-ж. 29-августта дәсләп Шәмәйдики ядролуқ полигонни япти, андин өз территориясидә моҗут барлиқ ядролуқ қураллардин ваз кечидиғанлиғини җакалиди. Ортақ армиядин МДҺға әза дөләтләрниң айрим қураллиқ күчлирини қурушқа көчүш келишилди. Шундақ қилип, вәзийәтниң кәскинлишишигә йол берил-миди. Һазирқи вақитта МДҺ әллириниң көп тәрәплимилик һәрбий һәмкарлиғи 1992-ж. 15-майда Ташкәнттә имзаланған Коллективлиқ бехәтәрлик тоғрилиқ шәртнамигә мувапиқ әмәлгә ашурулиду. У 2002-ж. Коллективлиқ бехәтәрлик тоғрилиқ шәртнамә тәшкилатиға (ОДКБ) айланди. 

				Шундақ қилип, сабиқ иттипақдаш җумһурийәтләрниң парчили-ниши яки “аҗришиши” тәртиплик вә селиштурма һалда маҗрасиз өтүшидә Һәмдостлуқниң роли зор болди. МДҺ евразиялик кәңликтә у йәрдә яшайдиған хәлиқләрниң тарихий достлуғини сақлиған һалда, йеңи дөләт арилиқ мунасивәтләрни орнатқучи қурулма сүпитидә шәкилләнди. Бу дәвирниң асасий савиғи МДҺдики көп тәрплимилик һәмкарлиқни риваҗландуруш вә мустәқил әлләрниң егимәнлигини мустәһкәмләшкә тосалғу болмайду.

			

		

		
			
				МДҺниң қурулғанлиғи тоғрилиқ Алмута Декларацияси

				Югославияниң парчилиниши милләтләр ара тоқунушлар вә Югославия урушлири йүз бәргән Югославия Социалистик Федератив-лиқ Җумһурийитиниң (ЮСФҖ) айрим җумһурийәтләргә бөлүнүш җәрияни болуп һесаплиниду. Тәкитләш керәкки, Югославия аһалиси наһайити хилму-хиллиғи билән алаһидилиниду. Униң территория-сидә словенлар, серблар, хорватлар, македонлуқлар, венгрлар, ру-мынлар, түркләр, босниялиқлар, албанияликләр, черногорлар қатар яшиди. Уларниң барлиғи Югославияниң 6 җумһурийити бойичә тәкши әмәс һалда бөлүп ташланған еди: Босния вә Герцеговина, Македония, Словения, Черногория, Хорватия вә Сербиядә.

				1991—1992-жж. ЮСФҖниң 6 җумһурийитиниң төрти (Словения, Хорватия, Босния вә Герцеговина, Македония) бөлүнүп кәтти. Югославия өз моҗутлуғини 2006-ж. униң тәркивидин Черногория чиқип кәткәндин кейин бирә-тола тохтатти. 

				Сабиқ ЮСФҖниң пухралар уруши қураллиқ милләтләр ара тоқунушлар түридә болди. Көп созулған һәрбий һәрикәтләр 1991-ж. “Словениядики 10 күнлүк уруштин” башланди. 

				Шуниңдин кейин Хорватияниң мустәқиллик үчүн узақ уруши (1991—1995) башланди. Шуниң билән биллә парчилиниватқан Югославияниң ичидики йәнә бир пухралиқ уруш Босния уруши (1992—1995) башланди. Босниядин кейин Косовода, Македонияда вә Җәнубий Сербиядә қураллиқ қозғилаңлар йүз бәрди.

				1999-ж. АҚШ вә униң иттипақлашлири Косово автоном өлкисини оккупацияләш бойичә һәрбий операцияни әмәлгә ашурди. Операция БДТ мандатисиз әмәлгә ашурулди. Шуңлашқиму униң қанунийлиғи та һазирғичә талаш пәйда қилмақта. Умумән, Югославиядики пухралиқ уруш 10 жил мабайнида йәни, 2001 жилғичә созулди. Миңлиған адәмләр қурван болди.

				“Соғ мунасивәтләр урушиниң” тамаамлинишиниң нәтиҗисидә йәрлик “күчләр нисбити” өзгирипла қалмастин, мунасивәтләрниң көп вариантлиқлиғи кәскин өсти. 

					1.	“Соғ мунасивәтләр урушиниң” әң муһим ақивәтлирини атаңлар.

					2.	Җаһанлишиш шараитидики ихтисадий интеграцияниң ролини баһалаңлар.

					3.	Латин Америкисидики асасий интеграциялик җәриянларни атаңлар.

					4.	ЮСФҖниң парчилиниш сәвәплирини атаңлар.

					5.	Қошумчә мәлумат мәнбәлирини пайдилинип җавап бериңлар: посткеңәш-лик бошлуқта СССР ғулиғандин кейин қандақ зиддийәтләр пәйда болди вә уларниң сәвәплири вә ақивәтлири қандақ?

					Бәс-муназирә: ХХ ә. 90-жж. хәлиқарилиқ мунасивтәләрдә қандақ система орниди – қош қутуплуқму яки көп қутуплуқму? 

				§ 15. Иккинчи дуниявий уруштин кейинки әрәп әллириниң тәрәққияти. Йеқин Шәриқ зиддийитиниң пәйда болуши 

				50-жж. беши пүткүл Әрәп алимидә вәтән-пәрвәрлик җамаәтчиликни тәврәткән мил-лий-азатлиқ күрәшниң йеңи долқуни билән башланди. Тиничлиқни қоллиғучиларниң тәшкилатлири вә аммивий демократиялик тәшкилатлар қурулди. Шундақла Әрәп со-циалистик өрләш партияси (БААС) охшаш умумий әрәп миллий солчи радикаллиқ тәшкилатлириниң шөбилири пәйда болушқа башлиди. Милләтчиләр һәрикити вә башқиму тәшкилләр өз паалийитини башлиди. 

				Әрәп—Исраил яки Йеқин Шәриқ зид-дийити дәп пат-пат атилидиған бу мәсилә аләмдики әң узқаққа созулған вә техичә өз йешимини тапмиған мәсилә болмақта. Униң башлиниши ХХ ә. 40-жж. тоғра келиду вә у Палестинида йәһудий(еврей) вә Әрәп дөләтлириниң қурулуши билән мунаси-вәтлик еди. Бу дөләтләрниң милләтчи тәшкилатлири бир-бири билән күрәштә террорлуқ һәрикәтләргә көпәрәк жүкүнди. Шуңлашқа Англия БДТға өзиниң у йәргә дегән мандат һоқуқини бекар қилиш тоғри-лиқ тәклип билән мураҗиәт қилиду. Лондон бу йәрләргә бундин буян өзиниң мунасивити йоқлиғини, чүнки әрәпләр вә йәһудийларниң қатар яшиши үчүн қолайлиқ шараит бәрпа қилалмиғанлиқтин ман-дат һоқуқидин ваз кечидиғанлиғини билдүрди.

				1947-ж. 29-ноябрьда БДТ Баш Ассамблеяси Иордан дәриясиниң Ғәрбий яқилирида икки дөләтниң — йәһудий вә әрәп дөләтлириниң қурулғанлиғиға аваз бәрди (181-қарар). БДТ Қарари Палестинида әрәп вә йәһудий дөләтлириниң қурулғанлиғини билдүрди. Йәһудий 

					Бу дәристә:

					•	Уруштин кейинки әрәп әллириниң тәрәққият тенденциялири ;

					•	Әрәп-Исраил зиддийити тоғрилиқ билимиз. 

					Әрәп-Исраил зид-дийити, БДТ Баш Ассамблеяси, Палестинини бөлүш, Палестина вә Иерусалим, БДТ 181-қарари, Исраилниң мудапийә армияси (ЦАХАЛ), “ Палестинини азат қилиш тәшкилати” (ПАТ)

				турғунлири бу планни хошаллиқ илкидә қарши алди, әрәпләр болса униңға нарази болуп, қарши чиқти. Сәвәви еврей дөлитиниң терри-торияси әрәпләрниңкидин хелә чоң болди. 

				Бу қарарни дәсләптә хошна әрәп дөләтлириму Палестининиң әрәп турғунлириму қобул қилмиди. Әрәпләр бу йәрләрни өзиниңки дәп һесаплайдиғанлиқтин йәһудийларни Палестиниға қайтуруш идеясини тамамән қобул қилмиди. Шу 1947-ж. бу зимин үчүн әрәп –исраил уруши (1947—1949-жж.) партлиди. Урушқучи тәрәпләрниң һәрқайсиси Палестина йеригә вә христианлар үчүнму, мусул-манлар вә иудейлар үчүнму муқәддәс шәһәр Иерусалим (Қуддус) үчүн талашти. 1948-ж.узаққа созулған урушлардин кейин Исраил дөлитиниң қурулғанлиғи җакаланди. Шу чағда Москва Исраил кеңәшлик мәвқәни қоллайду дегән үмүт билән униңға әтраплиқ ярдәм көрситишкә киришиду. Исраилниң Премьер-министри Голда Меир СССРниң йеқин дости болған еди. АҚШ дәсләп әрәпләргә қолаш көрсәтти, бирақ Исраил һөкүмити Кеңәш Иттипақиниң ярдими түпәйли бираз күч топлиғандин кейин, АҚШға қарап йүзлинип, әнди Вашингтон Исраилни қоллашқа башлиди. Шундақ қилип, 1940-жж.ахириға қәдәр бу тәвәдә жирик державиларниң арисида бир-биригә қарши туруш һәрикити шәкиллинип, СССР Әрәп дөләтлирини қоллап, АҚШ Исраилни яқлиди. 

				Давид Бен-Гурион мустәқил Исраил дөлитиниң қурулғанлиғини җакалиди

				1948-ж. 14-майда йәһудий Миллий кеңиши Исраил дөлитиниң қурулғанлиғини җакалиди. Әнди мәзкүр тәвәдики Әрәп аһалиси тәрипидин болса өз дөлитини җакалаш йүз бәрмиди. Униң үстигә Палестинида пухралар уруши башланди. Исраил Ғаза секторини бесивалди,Трансиордания болса Ғәрбий қирғақни өзигә қошувалди. Шундақ қилип, Әрәп дөлитини қурудиған йәрму қалмиғандәк бол-ди. Палестинидин Ливанға, Сирия вә Трансиорданиягә 600 миңдин көп әрәпләр қачақ болуп кәтти. Әрәп дөләтлири һечқачан Израилни дөләт дәп етирап қилмайдиғанлиғини билдүрүшти. 

				50-жж.мабайнида Исраилға Европа вә Азияниң көплигән әллиридин йәһудийләр көчүп келип йәрлишишкә башлиди. Улар “өз йеримизгә қайтип келип, йеңи җәмийәт қурмақчимиз”дәп өз пәхирлинишини йошурмиди. Көп өтмәй, АҚШниң малийәвий яр-дими түпәйли Исраил Вашингтонниң әң ишәшлик иттипақдишиға айлинип, өзиниң ихтисадини тәрәққий әткүзүшкә җиддий киришти. Иордан дәриясиниң ғәрбий тәрипидики Палестина территорияси, исраиллиқ әскәрләр техи егәллимигән йәрләрдә Трансиордания өз назаритини орнитип, ахири 1950-ж. әтиязда бу территорияни өзигә қошувалди. Шундақ қилип, дөләтниң намини қайта өзгәртип, һазирқи Иордания дөлити пәйда болиду. Иерусалим шәһири иккигә бөлүниду: ғәрбий тәрипи Исраилға, шәрқий қисми болса Иорданияға 

					Ибадәт теғидики Кона шәһәр – Иерусалимниң көрүнүши

				тәәллуқ болиду. Шәһәрниң шәрқий тәрипидә Кона шәһәрдә дуниявий үч жирик динни — христиан, ислам вә иудаизмниң муқәддәс йери һесаплинидиған Ибадәт теғи қалди. 

				Палестина Әрәп дөлити, шундақ қилип, қурул-май қалди. Әрәп дөләтлири өзлирини Исраил билән уруш һалитидә дәп һесаплиди; Исраил-ниң моҗут болушини улар “басқунчилиқ” дәп һесаплайдиғанлиғини билдүрүшти. Бу зидди-йәтниң кәскинлишишигә елип кәлди. Тәвәдики кәскинлик вәзийәт 1956-ж. күздә Сувәйш(Суэц) каналиниң келәчигигә бағлиқ техиму овҗ алди. Сәвәви шу жили июльда Мисир канални дөләт илкигә алған еди. Сувәйш каналиниң акционерлири Франция вә Улуқбритания “Мушкетер” дегән нам билән уруш һәрикәтлирини башлашқа киришиду. Бу уруштики асасий зәрбини Исраил беришкә тегиш болди.

				1656-ж. күздә Исраил Мисирға қарши Синай йерим арилида уруш башлайду. Келәси күни Англия вә Франция Мисирни бомбар-диман қилиду вә бир һәптидин кейин Порт-Саидқа бесип кириду. Уруш һәрикәтлири ноябрьда аяқлишип, исраил әскәрлири Шарм-эш-Шейхни бесивалди. Исраилниң назаритигә пүткүл Синай йерим арили билән биллә Ғаза секториму кириду. 

				Бирақ Англия вә Франция Исраилниң бу һәрикәтлирини икки улуқ держава — АҚШ вә СССР қаттиқ тәнқитләйду. Кеңәш Итти-пақи Сувәйш канали зонисиға өзиниң пидаийлирини әвәтимән дәп қорқутиду. 6-ноябрь кәчқурунлуғи, Синай йерим арили толуқ һалда Исраилниң назаритигә өткәндин кейин, урушни тохтитиш тоғрилиқ келишим күчигә кириду. 1957-ж. бешиға қәдәр инглиз-француз әскәрлири Сувәйш канали зонисидин, исраил әскәрлири болса Синай йерим арилидин чиқирилди. Синай йерим арилидики Мисир-исраил чегариси бойида вә Шарм-эш-Шейх портида БДТ күчлири орунлишидиған болди. 

				Мошуниңдин кейинки жиллардиму бирнәччә қетим әрәп-исраил урушлири йүз бәрди. Исраил АҚШ вә Ғәрип әллириниң қоллишиға таянса, СССР Әрәп әллирини қоллап кәлди.

				1964-ж. Мисир президенти Гамаль Абдель Насерниң тәшәббуси билән “Палестинини азат қилиш Тәшкилати”(ПАТ) қурулди. Тәшкилатниң программилиқ һөҗҗитидә, Миллий Хартиядә Палес-тинини бөлүш вә у йәрдә йәһудий дөлитини қуруш қанунсиз дәп тәкитләнди. Вәтән зиминини толуқ азат қилиш лазим дегән вәзипә 

				алға қоюлди. ПАТ палестинлиқ дөләтни қурушниң үлгиси сүпитидә қобул қилинди вә униң қурулмилири сәясий, ихтисадий, иҗтимаий, мәдәний, билим бериш вә һәрбий мәсилиләрни һәл қилишқа қаритилди. 

				Бирақ Әрәп әллириниң арисида келишилгән һәрикәтләрниң болмаслиғи уларниң 1967-ж. “Алтә күнлүк уруш” дәп аталған уруш-та әрәпләрни мәғлуп болушиға сәвәп болди. Уруш 1967-ж. 5-июньда башланди. Мисир, Сирия вә Иордания өз әскәрлирини Исраилниң чегариси бойиға топлаштурди, БДТ течлиқпәрвәр күчлирини қоғлап чиқарди вә исраил кемилириниң Қизил деңиз вә Сувәйш каналиға киридиған йолини йепип ташлиди. Исраил болса Ғәрбий қирғақни вә Голан егизлигини бесивелип, пүткүл Синай йерим арили вә Иерусалимни өзигә беқиндурди. 

				Йеқин Шәриқ зиддийити. 1973-ж. әрәп –исраил уруши. 70—80-жж. Палестина мәсилисиниң һәл қилиниши вә Исраилниң Әрәп дөләтлиригә қарши жүргүзүватқан басқунчилиқ сәясити аләмниң тиничлиғи вә хәлиқләрниң бехәтәрлигигә дайим ховуп төндүрди. Исраил 1967-ж. 22-ноябрьда Бехәтәрлик Кеңишиниң қарарини орнулаштин ваз кәчмәктә. У қарар бойичә Йеқин Шәриқтики мәсилиләрни рәтләш үчүн исраиллиқ әскәрләрни 1967-ж. уруш вақтида бесивалған йәрләрдин чиқирип кетиш тәливи қоюлған еди.

				1973-ж. 6-октябрьда Мисир Синайға һуҗум башлиди, Сирия бол-са Голан егизликлиригә өз әскәрлирини әвәтти. Дәсләпки күнләрдә ғәблибә қазанған әрәп әскәрлири һәптә ахириға қәдәр чекинишкә 

					Әрәп-Исраил уруши. 1973-ж.

				мәҗбур болди. Көп әмәс чиқимға учришиға қаримастин исраиллиқ ЦАХАЛ һәрбий күчлири Мисир вә Сирия армиясиниң һуҗумини тохтатти. Шуниңдин кейин әскәрләр бурунқи позициялиригә қай-тишти. Шундақ қилип СССР вә АҚШниң дәллаллиғида 23-октябрьда һәм Синайда, һәм Сирия мәйданида уруш очақлирини тохтитиш тоғрилиқ келишимгә келиду. Уруш беришида 8,5 миңдин көп әрәпләр вә 2,8 миңдин көп исраиллиқлар қаза болиду. 

				БДТниң тәшәббуси вә униң Баш кативиниң қатнишиши билән 1973-ж. декабрьда Йеқин Шәриқтики зиддийәтни течлиқ йол билән рәтләшкә арналған Женева конференцияси ечилди. Музакириләр йәкүни бойичә келишим тәйярлинип, у бойичә исраиллиқ әскәр-лирини бесивалған йәрләрдин чиқириш, Исраил әскәрлири вә Мисир һәм Сирия әскәрлири арисидики чегарилиқ пунктлириға БДТ пәвқуладдә күчлирини орунлаштуруш тоғрилиқ қарари қобул қилинди. 1974-ж. январьда исраил әскәрлири Сувәйш каналиниң ғәрбий яқиси вә Әл-Кунейтрани ташлап чиқиду. Улар пәқәт Голан егизликлиринила назарәт қилишқа мүмкинчилик алди. 1979-ж. мартта АҚШ президенти Джимми Картерниң дәллаллиғида Мисир президенти Ануар Садат вә Исраил Премьер-министри Менахем Бегин қол қоюп бәкитилгән Мисир-Исраил течлиқ шәртнамиси өз күчигә кириду. Исраил Синайдин чиқип кәтти, у пәқәт Ғаза секто-рини назарәт қилишни өз илкидә қалдурди. 

				1985-ж. Исраил өз әскәрлирини Ливанниң бираз йәрлиридин чиқарди, пәқәт бетәрәп зонидила исраиллиқ назарәтни 2000-жилғичә сақлап қелишқа келишилди. 1993-ж. Ослода ПАТ вә Исраил музакириләр жүргүзүш бойичә бир-бирини шерик дәп тонуш тоғрилиқ келишимгә келиду. ПАТ йетәкчилири рәсмий һалда тер-роризмдин кечидиғанлиғини билдүрди. Шу жили ПАТ көчбашчиси Ясир Арафат вә Исраил Премьер министри Ицхак Рабин учрашти. 

				1994-ж. палестинилиқ территория бөлигидә өзини өзи идарә қилишни җарий қилишниң дәс-ләпки басқучи тоғрилиқ келишимгә кәлди. 1995-ж. Ослода Ғаза сектори вә Иордан дәриясиниң Ғәрбий яқилирида өзини өзи идарә қилиш принциплирини җарий қилиш вә палестинилиқ бирнәччә шәһәрләрдин исраиллиқ әскәрләрни әкетиш тоғрилиқ новәттики келишим имзаланди.

				1999-ж. Иордан дәриясиниң ғәрбий яқили-ридики территорияләр вә вә Ғаза секторида Палестина миллий автономияси (мухтарийити) қурулиду. Униң бир қатар бөлигигә палести-

				нилиқлар толуқ назарәт орнитиду. Нәқ мошу бөләткә палестинилиқ полиция вә палестинилиқ мәмурийәтниң қураллиқ корпуси қурулди.

				Әрәп-исраил мәсилисини һәл қилиш мәхситидә ахирқи жиллири бир қатар хәлиқарилиқ конференцияләр чақирилди: 1991-ж. Мадрид конференцияси, 1993-ж. Осло конференцияси, 2000-ж. Кемп-Дэвид конференцияси өткүзүлди; 2003-ж. апрельда “хәлиқарилиқ дәллалларниң квартети” – АҚШ, ЕИ, БДТ, Россия “Йол хәритисини” қобул қилди. 2006-ж. Әрәп дөләтлириниң Лигиси (ӘДЛ) йеқин шәриқлиқ мәсилиләрни рәтләшниң өзлири түзгән планини усун-ди: Әрәп дөләтлириниң Исраилниң моҗут болуш һоқуқини етирап қилидиғанлиғини, һәр икки тәрәптинму күч көрситишни тохтитиш, Палестина тәрәпни мошу кәмгичә имзаланған келишимләрни ети-рап қилидиғанлиғини, Исраил әскәрлирини 1967-ж. бәлгүләнгән линиягә елип кетиш вә палестиниқ қачақларни қайтуруш в.б. Бирақ зиддийәтни тохтитиш тоғрилиқ мәсилә та һазирғичә өз қелипида, өзгиришсиз турмақта.

				2005-ж. премьер-министр Ариэль Шаронниң плани нәтиҗтсидә Исраил Ғаза секторидин әскәрлирини әкәтти вә барлиқ йәһудий қонушлирини йоқ қилди. Шундақла Самарияниң шималий бөли-гидики 4 қонуш йоқитилди. Һәрбий ағдуруш нәтиҗисидә мошу зониниң ичидики һакимийәтни Фатихтин радикаллиқ палестинилиқ һәрикәт — ХАМАС вәкиллири өз қолиға алди.

				Плестина мәсилисини һәл қилиш онлиған жиллар мабайнида созулуп кәлмәктә. Вәзийәтниң иҗабий һәл қилинишиға Исраилниң әрәпләрниң өз миллий дөлитини қуруш тоғрилиқ адаләтлик тәләп-лирини тоғра етирап қилмаслиғида болмақта. Шуңлашқа Йеқин Шәриқтә мустәһкәм вә адаләтлик тиничлиқ орнитиш мәсилиси та бүгүнки күнгичә өз йешимини тапалмай кәлмәктә. 

					1.	Дуния хәритисидә Исраил дөлити қандақ пәйда болди?

					2.	Исраил вә әрәпләр оттурисида қандақ ташқи күчләр туриду дәп ойлайсиләр?

					3.	Әрәпләр вә Исраил арисида болған асасий һәрбий тоқунушларни атаңлар вә уларниң нәтиҗилири қандақ болди?

					4.	Йеқин Шәриқтики үзлүксиз урушлар вә кәскинликләрниң мәнбәси болу-шини қандақ чүшәндүрәттиңлар?

					Җәдвәл билән ишләш. Бу тәвәдики пат-пат болуп туридиған кәскинликниң сәвәпчиси болуватқан ички вә ташқи амилларни атаңлар.

				
					Кәскинликләрни пәйда қилидиған ички амиллар 

				

				
					Кәскинликләрниң ташқи сәвәплири 

				§ 16. Хәлиқарилиқ зиддийәтләрни рәтләштики БДТниң паалийити

				БДТниң “Соғ мунасивәтләр уруши” дәвридә маҗраларни рәтләштики роли. Көп жиллар мабайнида Бирләшкән Дөләтләр Тәшкилати хәлиқарилиқ боһранларни бол-дурмасқа вә узаққа созулған тоқунушларни болудурмаслиққа ярдәмлишиштә муһим роль атқурди. У тиничлиқ орнитиш вә тәминләш, мурәккәп операцияләр вә гуманитарлиқ ярдәм көрститиш җәһәттин көплигән ишлар-ни әмәлгә ашурди.

				БДТ түпәйли көплигән тоқунушлар ми-қияслиқ урушларға айланмиди. Шуниң билән биллә музакириләр арқилиқ һәрхил маҗраларни течлиқ йол билән һәл қилишқа қол йәткүзүлди. БДТ иқтидарлиқ тоқунуш-ларни бетәрәпләндүрүш механизмини нәччә мәртә усунуп, мәсилән, 1948—1949-жж. Берлин боһрани, 1962-ж. кубалиқ ракета боһранида иҗабий нәтиҗигә еришти. Мошу әһвалларниң барлиғида БДТниң арилишиши жирик державилар арисидики уруш отини өчиришкә ярдәмләшти. Буниңдин башқа БДТ 1964-ж. Конгода, 1988-ж. Иран вә Ирақ арисида урушниң тохтитилишида муһим роль ойниди.

				БДТниң Баш кативи вә униң вәкиллири җиддий тәвәлик маҗраларни һәл қилишқа зор үлүш қошти. Бир қатар муһим қарарлар экологиялик апәтниң алдини елишқа қаритилди.

				80-ж. иккинчи йеримидики хәлиқарилиқ әһвални яхшилаш Бирләшкән Дөләтләр Тәшкилатиниң әһвалиға тәсир қилди. 1989-ж. ноябрьда АҚШ вә СССР хәлиқарилиқ маҗраларни рәтләштики вә хәлиқарилиқ һәмкарлиқни риваҗландуруштики БДТниң ролини күчәйтишкә мәнпийәтдар екәнлигини билдүрди. 1945—1985-жж. тиничлиқни сақлашниң асасий принциплири шәкилләнди: БДТ Бехәтәрлик Кеңишиниң мәҗбурий санкцияси; урушқучи тәрәпләр-ниң операцияни жүргүзүшкә келишими; течлиқпәрвәр күчләрниң мәхсус талланған тәркиви; течлиқпәрвәрләрниң бетәрәплиги вә бирини жуқури, башқиси ни төвән көрмәслиги (алилимаслиғи) в.б. 

						Бу дәристә:

						•	“Соғ мунасивәтләр уруши” вә маҗрадин кейинки дәвирдики хәлиқара маҗраларни рәтләштики БДТниң паалийити,

						•	БДТниң усуллири вә течлиқпәрвәрлик паалийити билән тонушимиз. 

						превентивлиқ ди-пломатия, течлиқ музакириләр, течлиқ- пәрвәрлик, течлиққа мәҗбурлаш бойичә операцияләр 

				Постбиполярлиқ дәвирдә маҗралар харак-териниң өзгириши. Бирнәччә жиллар БДТ қураллиқ тоқунушларни һәл қилишта көплигән тәҗрибиләрни топлиди. Бирақ 1990-жж.қурал-лиқ тоқунушларниң характери өзгәрди. 

				Дуниявий сәясәтниң һазирқи һәқиқитидә йеңи җаһанлишиш шараитида барлиқ тәвәләр вә әлләр топлириниң бехәтәрлиги һәм турақлиқлиғиға нуқсан кәлтүридиған йеңи ховуп-хәтәрләр вә тоқунушлар пәйда болди.

				ХХ ә. ахирқи он жиллиғида зиддийәтләрниң характери сапалиқ өзгиришкә учриди. Улар дөләт арилиқла әмәс, дөләт ичилик характерғиму егә болди. Бу – көпинчә этнослуқ, ирқий, тиллиқ, диний яки мәдәнийәт асасида алаһидилдинидиған хәлиқ топлири арисидики пухралиқ маҗралар. Нәқ мошундақ пәриқләр йеңи маҗра вә урушларниң пәйда болушиниң сәвәви болуп һесаплиниду. 

				Ички зиддийәтләр саниниң көпийиши вә 90-жж. уларниң пүткүл аләмгә тәсириниң күчийиши шундақла хәлиқарилиқ ишларға қатнищшидиған адәмләрниң һәрхиллиғиниң өсүши зиддийәтләрниң алдини елиш бойичә күчкә қатнишидиған тәрәпләрни көпәйтти. Һәрхил хәлиқара вә тәвәлик тәшкилатлар, дөләтләр вә һөкүмәтлик әмәс тәшкилатлар қайғулуқ тоқунушларниң тарқилишиға қарши күришишкә бирлишиду. Һәрһалда мандатларниң һәрхиллиғи, мувапиқ миллий мәнпийәтләр вә тоқунушларни болдурмаслиқ вә гуманитарлиқ хизмәт мәсилилири бойичә қариму-қарши көз-қарашлар утумлуқ көп тәрәплимилик паалийәтләрни чәкләйду.

				БДТ пүткүл дуниядики маҗраларни тохтитишни қанунлуқ йол-лар билән әмәлгә ашуруватқан йеганә тәшкилат болуп һесаплиниду.

				Хәлиқарилиқ тоқунушларни рәтләш вә тохтитиштики БДТниң усуллири. 90-жж. оттурисидин башлап БДТниң тоқунушларни һәл қилиштики тәҗрибиси асасида қураллиқ тоқунушларниң алдини елиш стратегиясини тәйярлаш башланди. Баш катип Б.Бутрос-Гали 1992-ж. “Течлиқ үчүн күн тәртиви. Превентивлиқ дипломатия, яхши-хоп қилиш вә тиничлиқни сақлаш” намлиқ докладида бир-нәччә тәклипләрни бәрди.

				Нәтиҗидә тоқунушларни рәтләш үчүн төрт йөнилиш усунулди: превентивлиқ дипломатия, течлиқпәрвәрлик, течлиқни сақлаш вә течлиқни бәрпа қилиш.

				БДТниң превентивлиқ дипломатияси еһтимал зиддийәтләрни рәтләш вә уларни тутуш мәхситидә дөләтләрниң арисида вә ичидики 

				зиддийәтләрниң мүмкин болидиған мәнбәлирини үзлүксиз назарәт қилишни билдүриду. Бу әснада биринчи новәттә зиддийәтләрниң түпки сәвәплиригә диққәт бөлүнди.

				Бүгүнки таңдиму БДТ вә айрим әлләр һөкүмәтлири арисида тиничлиқ үчүн зөрүр әхбарат алмаштурушниң иҗабий мисаллири бар. Ирақ бойичә Мәхсус комиссия, мәсилән, АҚШниң мувапиқ әхбаратиға егә болди, у Ирақ территориясидә аммивий қирип-йоқитидиған қурал-ярақларниң топлиниш орунлириниң толуқ қияпитини шәкилләндүрүшкә мүмкинчилик бәрди. 

				Бирақ “балдур әскәртиш системиси” Сомали, Ангола, Босния вә Герцеговинидики вақиәләр охшаш, әгәр дөләт мувапиқ ишәшлик әхбарат алғандин кейинму тиничлиқни әслигә кәлтүрүш үчүн паал иш-һәрикәтләргә тәйяр болмиса, бу урунушлар көп әһвалда пайди-сиз болуп көрүниду. 

				Һәрбир тоқунуш өзиниң характери бойичә алаһидә болуп келиду, шуңлашқа мошу басқучта аммибап “балдур әскәртиш системисини” қуруш мүмкин әмәс.

				БДТниң течлиқпәрвәрлик паалийити. “Течлиқпәрвәлик, тинич-лиқ орнитиш” дәп — урушқучи тәрәпләрниң арисиға чүшүп, мурассәгә кәлтүрүшкә, яхши-хоп қилишқа қаритилған, шундақла течлиққа мәҗбурлаш вә санкцияләрни қоллиниш һәрикәтлирини ейтиду. 

				Әң дәсләп “течлиқпәрвәрлик аталғусини БДТ Баш кативи Даг Хаммершельд БДТ дәсләпки пәвқуладдә күчлирини тәрипләш вақида қолланған еди, униң ичигә 1956-ж. Синай йерим арилиға әвәтилгән назарәтчиләр кирди; улар уруш ахирлашқандин кейин ичики әл арисида келишим түзүлгәндин кейин Мисир вә Исраил арисида орунлишишқа мәҗбур болди. Кейинәрәк БДТ әскәрлири Африкида, Азиядә, Европида, Мәркизий Америкида течлиқ орнитиш операциялиригә қатнашти. 

				БДТ қураллиқ күчлиригә ярдәм ретидә көпинчә “көк каска” — қураллиқ тоқунуш әһвалда пат-патла пайдилинилиду. Улар Бехәтәрлик Кеңишиниң қарари асасида қурулған көп милдләтлик қурулмилар болуп һесаплиниду.

				Һәрбир течлиқпәрвәр операциясиниң хилму-хиллиғи вә алаһи-дилигигә қаримастин уларни ики түргә бөлүшкә болиду.

								Ениқлаңлар! 

							

						

					

					
						
							БДТ паалийитидә “балдур әскәртиш” чарилириниң маһийити қандақ?

				Қазақстанлиқ течлиқпәрвәр әскәрләр Ливанда

			

		

		
			
				Биринчи түргә тиничлиқни сақлаш бойичә операцияләр яти-ду. Течлиқпәрвәрлик әскәрлири тәрәпләрниң келишими билән кәскинлик вақтида мошу тоқунуш зхонисиға кириду, уларниң вәзи-писи — мүмкин бьолушичә қураллиқ тоқунушни тохтитиш, йеңи һәрбий һәрикәтләрниң пәйда болушиға йол қоймаслиқ вә бехәтәрлик һәм тиничлиқни орнитиш. Буниңға мисал ретидә Кипрдики БДТ течлиқпәрвәрлик операцияси, Таҗикстандики МДҺ мандати бойичә течлиқпәрвәрлик операцияси в.б. кәлтүрүшкә болиду. 

				Течлиқпәрвәр күчләргә маҗраға қатнашқучи тәрәпләр һуҗум қилмаслиғи керәк. Течлиқпәрвәр операцияләрниң иккинчи түри — бу тиничлиққа мәҗбурлаш операциялири. Улар БДТ Уставида қараштурулған. Мундақ әһвалда һәрбий контингентқа муқум җәң-гивар миссияләр тапшурулиду. Улар өз мандатини орунлаш мәхси-тидә күч қоллинишқа һоқуқлуқ. Мошу хил операцияләрдә хәлиқара гуманитарлиқ һоқуқ нормилири толуқ қоллинилиду. 

				БДТниң течлиқпәрвәрлик операциялири мандатниң аммибап характери билән мошу хил операцияләрни тәшкилләштики мол тәҗрибилири билән башқа һечкимдә йоқ надир артуқчилиқларға егә екәнлиги сөзсиз.

				
					
						Атаңлар!

						БДТниң хелә утумлуқ течлиқпәрвәрлик операциялирини атаңлар. 

				БДТ 90-жж. “ховуплуқ йәрләрниң” көпчилигидә әһвални рәт-ләш бойичә мәсилигә җәлип қилинди: Сомалида, Мозамбикта, Камбоджида, Авғанстанда, Мәркизий Америкида, Гаитида, сабиқ Югославиядә, Йеқин вә Оттура Шәриқтә, Руандида, Ғәрбий Саха-рида, Таҗикстанда вә Грузиядә. 

				90-жж. Бирләшкән Дөләтләр Тәшкилати вә тиничлиқни қол-лаш бойичә операцияләр концепцияси хәлиқара мунасивәтләр системисиниң йеңи конфигурациясиниң пәйда болуш шараитида ейтарлиқ синақлардин өтти. 

				Йеңи әсирниң бешида БДТ течлиқни қоллаш бойичә чарә-тәд-бирләрниң “пәқәт иҗабийла әмәс, шундақла аччиқ, сәлбий тәҗри-билиригиму егә болди. БДТ өз үстигә алған мәҗбурийәтләрни дай-им утуқлуқ һәл қилалмиди. Йәр шариниң бир булуңидики һәрбий операцияләр көп әһвалларда БДТниң мувапиқ рухситисизла баш-ланди. Буниңдин ташқири, БДТ дайим тоқунушларни һәл қилиш мүмкинчилигини толуқ пайдиланмиған. 

				1956-ж. Венгрияға Кеңәшлик әскәрләрниң бесип киришигә яки 1968-ж. Чехословакияға Варшава шәртнамиси әллириниң әскәрлирини киргүзүшкә БДТ қарши туралмиди.

				Кәшмирдики миссия 1965 вә 1971-жж. Һиндстан вә Пакстанға миқияслиқ урушлар жүргүзүшкә һәм 1947-ж. буянқи дәвирдә йүз бериватқан турақлиқ тоқунушларға тосалғу болалмиди. 60-жж. Бирләшкән Дөләтләр Тәшкилати йеңи мустәқил Конгони бельгия-лик-америкилиқ арилишиштин қоғдалмиди. Конго көчбашчиси Патрис Лумумбаниң һаятини қоғдап қалалмиди. Тоқунушлар нәти-җисидә 500 гә йеқин теч аһали қаза тапти. 

				БДТ Вьетнамдики урушниму тохтиталмиди. Бу уруш америкилиқ әскәрләрниң арилишиши билән ХХ ә. иккинчи йеримидики әң жи-рик һәрбий тоқунуш болди вә униңда 2 миллиондин көп адәм қаза болди.

				БДТ 1973-ж. Чилидики һәрбий ағдурушниң алдини алалмиди, шуниң ақиветидин 3000дин көп адәм қурбан болди. БДТ 1983-ж. АҚШниң Гренадиға бесип киришигә йол бәрмиди. 

				1989-ж. панамилиқ боһран вақтида Панамида америкилиқ әскәрләрниң қураллиқ арилишиши йүз бәргәндә, АҚШ хәлиқарилиқ қанунни бузуп, Панамини бомбардиман қилиш вә һәрбий опе-рациялири нәтиҗисидә йүзлигән адәмләр қаза болиду. БДТ бу боһранни тохтиталмиди, бирақ Панамидики АҚШниң арилишишини әйиплиди.

				1999-ж. сабиқ Югославиядики НАТОниң кәң миқияслиқ һәрбий операциясидә “гуманитарлиқ интервенция” жүргүзүлди. Бирақ у 

			

		

	
		
			
				113

			

		

		
			
				Бирләшкән Дөләтләр Тәшкилатиниң рухситисиз жүргүзүлгәнликтин қанунсиз дәп һесапланди.

				Заманивий басқучтики течлиқпәрвәрлик операцияләрниң алаһи-дилиги шуниңдики, уларниң мәхсити тоқунушқучи тәрәпләрни аҗритиш әмәс, бәлки тоқунушни сәясий васитиләр арқилиқ һәл қилишқа ярдәмлишиш болуп һесаплиниду. 

				Маҗрадин кейинки тиничлиқ орнитиш зордуқ-зомбилиқниң сәвәплирини бирә-тола йоқитишқа вә тиничлиқ һәм бехәтәрликни мустәһкәм орнитишқа қаритилған комплекслиқ иш- һәрикәтләрни (сәясий, һоқуқий, институционаллиқ, һәрбий, гуманитарлиқ, инсан һоқуқи, экологиялик, ихтисадий, иҗтимаий, мәдәний яки демо-графиялик) әмәлгә ашурушни көздә тутиду. 

				Һазирқи вақитта БДТ мошу төрт маҗрани һәл қилишниң қошумчә васитилирини қоллинишни қоғдайду. Бирақ ахирқи вақитта бу тәҗрибә зор, түп-асаслиқ өзгиришләргә учриди. Маҗра-ларниң сәвәплири һәр әлдә һәрхил болғанлиқтин, маҗрадин кей-инки течлиқ орнитишта стандартлиқ модель-нәмуниләр йоқ.

				Заманивий басқучта хәлиқара маҗралар характериниң өзги-риши нәтиҗисидә бехәтәрликниң дөләтни ташқи һуҗумлардин қоғдашқа әмәс, бәлки пүткүл аһалини вә конкрет адәмләрни зор-луқ-зомбилиқлардин қоғдашқа қаритилған йеңи концепцияси шә-киллиниду.

					1.	“Соғ мунасивәтләр уруши” дәвриниң кәскинлишишлири вә һазирқи дәвир-ниң алаһидилиги немидә?

					2.	Течлиққа мәҗбурлаш бойичә операцияләр вә течлиқни сақлаш бойичә операцияләрниң алаһидиликлири немидә?

					3.	ХХ ә. 90-жж. жүргүзүлгән БДТ қандақ мурәссәгә кәлтүрүш операциялирини билисиләр?

					4.	Маҗрадин кейинки течлиқ орнитишниң әһмийити немидә?

					Бәс-муназирә: Ойлиниңлар, һазирқи вақитта “гуманитарлиқ интервенция-ләр” дегәнни қоллиниш қанунлуқму?

				
					
						Билимиңни тәкшүр

					

				

				
					
						
							Бәзи тоқунушларни рәтләштики БДТниң муваппәқийәтсизликлириниң сәвәви немидә болди?

								Ойлиниңлар!

				§ 17. “Әрәп баһари”: Сәвәплири вә униң дуниявий сәясәт үчүн ақивәтлири 

				“Әрәп баһариниң” иҗтимаий-ихтисадий шәрт-шараитлири. Дуниявий ихтисадий боһ-ранниң кәң қанат йейиши, әң алди билән, тәрәққий әткүчи әлләргә наһайити еғир тәсир қилди, җүмлидин Әрәп әллиридики (нефть ишләп чиқарғучилар буниңға кирмәйду) әһвал бәк кәскинлишип кәтти. Шуниң билән биллә Әрәп әллириниң турғунлириниң асасий бөлигиниң иҗтимаий-ихтисадий әһвалиға демографилик амилму сәлбий тәсирини йәт-күзмәктә. Туғулушниң наһайити жуқури болуши вә ихтисадий өсүшниң төвәнлиги оттура һесаптики пухраларниң һаят кәчүрүш дәриҗисини көтиришкә мүмкинчилик бәр-мәйду. Әһвални яхшилаш мәхситидә әрәп яшлириниң көпчилиги Европиға көчүшкә башлиди. Сабиқ метрополиялар мигрантлар-ни зор ихлас билән қобул қилди. Кәлгән әл-ниң тилини билиши, әмгәк мунасивәтли-риниң асасий принциплирини чүшиниши вә аз иш һәққигә еғир “қара” ишларни бә-җириши онлиған жиллардин буян әрәпләргә Европиниң ихтисадидин “өз рисқисини” те-пишқа мүмкинчилик бәрди. Мигрантларниң көпчилиги өзлири кәлгән әлләргә толуқ сиңип кәтти, бәзилири бол-са һәтта зөрүрий билимләргә еришип, иҗтимаий пәләмпәй билән жуқури қарап өрләшкә муваппәқ болалиди. 

				Әрәп әллириниң өзидә мустәқиллик алғандин кейин дөләтлик қурулушниң чиқимлириға қаримастин, маарип-билим бериш программилири бесимлиққа егә болди. Улар миллий алий оқуш орунлириниң санини өстүрүш арқилиқ йәрлик заманивий ишләп чиқиришни риваҗландурушқа мүмкинчилик пәйда болиду дәп һесаплинди. Чүнки хәлиқара әмгәк тәхсиматиниң чоңқурлишиши вә ихтисатниң җаһанлишиши шараитида риқабәтчилик әвзәллик-лиримизни пайдилинип, алдинқи орунға чиқимиз, ишләп чиқириш саһалирини кәңәйтимиз дәп ойлиди. Чүнки униңға сәвәп болидиған амиллар — әлниң климатлиқ шараитлири, әрзән ишчи күчи, аса-сий истималчиларға географиялик җәһәтин йеқин болуши, сабиқ 

					Бу дәристә:

					•	“Әрәп баһариниң” иҗтимаий-ихтисадий шәрт-шараитлири;

					•	“Әрәп баһариниң” башлиниши: сәвәплири вә вақиәләрниң бериши; 

					•	Йеқин Шәриқтики сәясий илгириләшләрниң асасий сәвәплири тоғрилиқ билимиз.

					Йеқин Шәриқ, Әрәп әллири, “Әрәп баһари”, аммивий қозғилаңлар, қануний иҗтимаий тәләпләр, геостратегия 

					Тирәк сөзләр:

				метрополияләр билән алақиларниң моҗут болуши еди. Бирақ күтүлгән ихтисадий өрләш йүз бәрмиди. Европидики әмгәк базири боһран тәсири түпәйли тохтиди вә Шималий Африкидин кәлгән эмигрантларниң ахирқи долқуниға еһтияҗ болмиди. Өзлириниң ихтисади бурунтин наһайити зор ишсиз әрәп яшлирини иш билән тәминләшкә, һәтта уларниң билимлик мутәхәссислиригә иш тепип беришкә дәрмансиз болди. Ғәрбий демократияниң вә исламлиқ сәясий еқимниң роһи билән иһамланған билимлик яшларниң наразилиқлири пәйдин-пәй күчийишкә башлиди. Өзлирини җә-мийәтниң “һаҗәтсиз артуқ адими” сүпитидә һис қилған улар пүткүл наразилиқ нәпритини әлниң сәясий һакимийитигә, униң рәһбәрлигигә қаратти. Авторитарлиқ тәртипләргә, монархиягә көп-әрәк охшайдиған онлиған жиллар мабайнида һакимийәттә олтарған груһқа вә техичә моҗут монархиягә, аһалиниң иҗтимаий вә ихти-садий әһвалини яхшилашни һәл қилалмиғини үчүн төзүми толуп-ташқан авам хәлиқ күчлүк наразилиғини билдүрүшкә мәҗбур бо-лиду. Бу наразилиқлар аммивий намайишларға улишип, зиддийәт вә кәскинликләр зор тоқунушларға әкәлди. 

				“Әрәп баһариниң” башлиниши: сәвәплири вә вақиәләрниң бе-риши. Йеқин Шәриқ вә Шималий Африкидики наразилиқ жүрүш-

				лири вә намайишлар тизмиси “Әрәп баһари” дегән нам билән мәш-һур болушқа башлиди, шундақла уни “әрәпләрниң ойғиниши”, “панәрәплик инқилап” дәпму аташмақта, гәрчә бу наразилиқ намайишларға қатнашқучиларниң һәммиси өзлирини әрәп дәп һесаплимисиму.

				Хронологиялик җәһәттин бу вақиәләр Ғәрбий Сахарида 2010-ж. октябрьдики наразилиқлардин, әмәлиятта болса — Туниста 2010-ж. 18-декабрьда Муһәммәт Буазизиниң полицейларниң парихорлуғи вә хорлуғиға чидимай, қаршилиқ сүпитидә өзини өзи көйдүрүшидин кейин башланди. Тунистики наразилиқ иҗабий нәтиҗә бәргәндин кейин бу хил наразилдиқ жүрүшләр долқуни Алжирни, Иорданияни, Мисир вә Йеменни өз ичигә алди, андин кейин у башқа әлләргиму тарқилишқа башлиди. Әң аммивий вә тәшкилләшкән намайишлар көпинчә “ғәзәп күни” — қаидә териқисидә җүмә намизидин кейин йүз берип турди. Бу хил наразилиқлар тәвәниң ташқирисидиму охшаш тәртипсизликләргә елип кәлди. 

				2012-ж. майға қәдәр бу хил инқилаплар төрт дөләт рәһбирини ғулитишқа муваппәқ болалиди. Тунис президенти Зин-әл-Абидин Бен Әли 2011-ж. 14-январьда Сауд Әрәбийәсигә қачти. Мисирда президент Һөсни Мубарак өзиниң 30 жиллиқ президентлиқ һөкүмранлиғини аяқлап, 18 күн мабайнида тохтимиған аммивий наразилдиқлардин кейин 2011-ж. 11-февральда истипаға кәтти. Шуниңдин кейин Ливия дөләт рәһбири Муаммар Каддафи 2011-ж. 23-августта тәхттин чүширилди. У 2011-ж. 20-октябрьда туғулған шәһири Сиртта, Миллий өткүнчи дәвирниң кеңиши шәһәрни күч билән өзигә қаратқандин кейин, вәһшилик билән өлтүрүлди. Йемен президенти Әли Абдалла Салех 2012-ж. 27-февральда өз орнини бирә-тола бошитип бәрди. Һакмийәт муддитидин илгири өткән сайламда сайланған йеңи президентқа өтти. 

				Мошу тәвәдики қалаймиқанчилиқ дәвирдә бәзи дөләт рәһбәр-лири өзиниң муддити ахирлашқандин кейин һакимийәттин кетидиғанлиғини билдүрүшкә башлиди. Судан президенти Омар әл-Башир 2015-ж. һакимийәткә интилмайдиғанлиғини билдүрсә, шу хил билдүрүшни Ирақ Премьер-министри Нури әл-Маликиму елан қилди. Униң һакимийәт муддити 2014-ж. пүтүшкә тегиш болсиму, аммивий наразилиқлар униң муддәттин илгири истипаға кетиши-ни тәләп қилди. Иорданиядики наразилиқлар король Абдалланиң икки һөкүмәтни тарқитишиға елип кәлди. Йемен президенти Әли Абдалла Салех 23-апрельда истипаға 30 күн ичидә кетидиғанлиғини билдүрди. У һакимийәттин кәткән әһвалда шуниң бәдилигә өзигә иммунитет-һоқуқини беришни тәләп қилди, бу тәклипни Йемен 

				оппозицияси рәсмий әмәс һалда, 26-апрельда қобул қилди. Бирақ шуниңдин кейин Салех өз ойидин йенивелип, һакимийәттин кәтмиди вә Йемендики қозғилаңлар давамлашти.

				Әрәп әллириниң лидерлири биридин кейин бири ислаһатларни жүргүзүшкә багшлиди (Қувәйт, Иордания, Оман, Алжир, Катар), бир қатар әлләрдә (Мисир, Ливия, Тунис) һөкүмәтни тарқитип, яки истипаға әвәтиду. Сауд Әрәбийәси вә Бахрейнда наразилиқлар бесип ташланди, Сириядә өктичи-оппозицияниң рәсмий һакимийәт билән тоқунуш урушлири һеликәмгичә давамлашмақта, Йемен президен-ти болса өзиниң баш аманлиғиға кепиллик берилсә һакимийәттин кетидиғанлиғини ейтти. Мисир, Сирияда, Ливия вә Йеменда радикаллиқ исламчиларниң тәсири күчәйди.

				Бирнәччә жиллар өтсиму Ливия вә Сирия һелиғичә пүтмәйдиған пухралар уруши шараитида болмақта. Мисирда 2013-ж.һәрбийләр ағдурушни әмәлгә ашуруп, наразилиқ вақтида һакимийәткә кәлгән президент Мурсини тәхттин чүшириду. Бу вақиәләр Мисирда “30-июнь инқилави” дәп атилип, һәр жили кәң миқияста атилип өтүлмәктә. Сабиқ президент Мурси өмүрбақи баш әркинлигидин мәһрум қилинип түрмигә қамалди. 

				“Әрәп баһариниң” ақиветидин Йеқин Шәриқ әллириниң йоқатқан ихтисадий өсүми БДТ, һесави бойичә, 2011-ж. 614 миллиард долларға йәтти, 2011-ж. 31-январьдин башлап нефтьниң дуниявий баһасиниң фьючерлиқ келишимләр бойичә өсүши байқалди. Бу йүз бериватқан ғулғулилар пүткүл Әрәп алимигә тарқилип кетәмду дегән ховуптин қолға елинған сақлиқ чарилири еди. Мисирдики вақиәләрдин кейин Сувәйш канали арқилиқ өтидиған нефть тошуш тохтитилди.

				Нефть баһасиниң кәскин өсүшигә Ливиядики әһвалларму тәсир қилди. 2011-ж. 23-февральға қәдәр униң баһаси бир баррель үшчүн 100 долларға йәтти. Ливия бир қатар экспортлуқ контрактларни бәҗирәлмәйдиғанлиғини билдүрди. Ливиялик портлар йерим йе-пилди, нефть әвәтиш тохтитилди. Ливияни Италия билән улайдиған Greenstream газ тошуш қувури тохтитилди. Шуниң биләнг биллә, “Time” журналиниң хәвәрлишичә, Ливия рәһбири Муаммар Каддафи ташқи базарға нефть әвитидиған тошуш қувурлирини партлитиветишкә буйруқ берилду.

				2011-ж. “Әрәп баһари” вақтида ташқириға қачақ болуп кәткән турғунларниң миграция долқуни әң жуқури дәриҗигә йетип, шу жиллири Евроиттипақ әллиригә 140 миң адәм қечип кәтти. 

				Йеқин Шәриқтики сәясий өзгиришләрниң асасий сәвәплири. Әрәп Шәрқидики дәсләпки ғулғулиларниң әң муһим сәвәплири бу әлләр-

				дики узақ жиллар мабайнида топланған иҗтимаий зиддийәтләрдин пәйда болған еди. Шундақ сәвәпләрниң қатариға адәттикичә пүткүл әлни қаплиған парихлорлуқ, маддий паравәнликләрни адаләтсиз тәхсимләш, бай вә намратлар арисидики дарамәт мөлчәриниң ейтарлиқ пәриқлири, ишсизлиқ, иҗтимаий ярдәм көрситиш систе-мисиниң йоқлиғи вә әлниң билимлик, оқуған яшлириниң хизмәт җәһәттин өсүшиниң (карьера) болмаслиғи ятиду. Буниңға шундақла пухраларниң көпчилик қисминиң маддий әһвалиниң начарлиши-ши, ихтисадий байлиқ вә сәясий һакимийәтниң азғинә груһниң қол астипға җуғлиниши, сайламдики адаләтсиз бурмилашлар, мәркәздики вә йәрлик җайлардики һакимийәтниң жүгәнсиз паали-йәтлири сәвәп болди, мана мошуниң барлиғи һакимийәтниң алдиға қойған мошу қатламлишип кәткән мәсилиләрни һәл қилишқа арнал-ған стратегиялик программисиниң болмаслиғидин пәйда болған еди.

				Шуниң билән биллә, бу тәвәдә қандақту бир ташқи күчләрниң тәсириниңму йоқ әмәслиги ениқ. Уни Ғәриптә “башқурушқа болидиған қалаймиқанчилиқ” дәп атайду. Гәрчә бу вақиәләрни қанчилик дәриҗидә рәтләшкә болидиғанлиғини һечким ениқ билмәйду, ғәриплик “демократияниң” мошу әлләрдики сәясий система билән тоқунушқа келиватқанлиғиниму инкар қилишқа болмайду. “Әрәп баһариниң” наразилиқлири дәсләптә кочилардики жүрүш, намайишлар түридә өтти, униңға пәқәт банә сүпитидә үч нәрсә һаҗәт болди: тез тутушушқа тегишлик “қуруқ саман”, “дето-натор” вә “нишан”. Башқичә сөз билән ейтқанда, бу: пухраларниң наразилиқлириниң өсүши, хәлиқ аммисиниң уни кәң түрдә қол-лиши, һөкүмран груһлар абройиниң төвәнлиши; бу наразилиқ кәйпиятниң психологиялик җәһәттин муқум көрүнүшкә улишип ке-тиши (мәсилән, тунислиқ коча содигәриниң өзини көйдүрүвелиши); сәясий лидер йүзидә умумйүзлүк әйипләш объектиниң болуши (мәсилән, Мисирда президент Һ. Мубарәкниң истипаға кетишини тәләп қилиш) һаҗәт еди. 

				Наразилиқ һәрикәтләрниң дәсләпки басқучида бир қатар әлләрдә (болупму Мисир вә Туниста) әң паал иҗтимаий күч – билимлик, бирақ ишсиз қалған яшлар болди. Уларниң көпчилиги заманивий әхбаратлиқ технологияләрни өзләштүргән вә иҗтимаий интернет системисида баш қошқан яшлар еди. Турғунларниң мошу груһи наразилиқ һәрикитигә җошқунлуқ бәрди. Ахирқи жиллири Әрәп әллиридә умумий аһали ичидә мошу хил паал яшларниң топи тез шәклләнмәктә. 

				Иккинчи басқучта яш активистларниң эстафета тәшәббусини баричә тәшкилләнгән вә сәясий җәһәттин тәҗрибилик исламий 

				һәрикәтләрниң вәкиллири өз қолиға алди, улар Мисир вә Туниста 2011-ж. ахири вә 2012-ж. бешида өткүзүлгән парламентлиқ сайламларда һакимийәтни авуштурушниң һәқиқий бенефициар-лири болди. Наразилиқниң һәрикәтләндүргүчи күчлири пәқәт на-мрат турғунларла әмәс, “оттура топқа ятқузушқа болидиған топ вәкиллириниму тәкитләшкә әрзийду. Чүнки оттура топ вәкиллири ишсизлиқ ақиветидин ахирқи вақитларда өзиниң бурунқи һалитини сақлалмайдиған әһвалға йәткән еди. Иҗтимаий-ихтисадий бөлүнүш-ниң күчийишигә бағлиқ оттура һаллар топиниң сани кемип, җәмийәттики турақилиқни тәминләлмәйдиған һаләттә болди. Һәл қилинмиған мәсилилири көп Әрәп әллириниң барлиғида ахирқи жиллири аһали саниниң өсүшидә партлаш байқилип (илмий-техникилиқ прогресс вә медицинидики муваппәқийәтләр түпәйли), шуниң нәтиҗисидә өлүш нисбити наһайити кемиди. 

				Шуниңға мунасивәтлик йеңидин чиқиватқан мәсилиләрниң мурәккәплигини һакимийәтму чүшәнди, бирақ пәйда болған мәсили-ләрни тез һәл қилишқа мадари йәтмиди. Бирнәччә жил бурун пре-зидент Һ. Мубарәк: “Әл башқуруш—оңай әмәс җәриян. Мисирда жилсайин аһали саниниң өсүши—1 миллион 300 миң адәмни тәшкил қилиду, әнди дарамәтниң өсүши болса мундақ сүръәттә әмәс” – дегән еди. Шу чағда һечким бу хил өсүшниң ақивети инқилапқа улишидиғанлиғини билмилди. Бирақ шу вақиттиму Мисирниң аһалисиниң тез сүръәиттә өсүватқанлиғини байқавелиш тәс әмәс еди. Һазир Мисирда 82 миллион адәм яшайду. Йеза турғунлириниң шәһәргә қарап еқиши, шуниңға бағлиқ шәһәп аһалисиниң өсүши кәскинликни техиму күчәтмәктә. Мәсилән мошундақ әһвал Туниста, ейтарлиқ роль атқурди. Ахирида тәвәдики вәзийәтниң кәскинлишигә йемәк-ичмәк мәһсулатлири баһасиниң өсүшиму сәвәп болди, чүнки 2010-ж. башлап йемәк-ичмәк мәһсулатлириниң дуниявий базар-дики баһалири кәскин өсүп кәткән еди. Жуқурида аталған ички мәсилиләрниң бесимлиққа егә болғанлиғини етирап қилиш билән биллә, Йеқин Шәриқ вә Шималий Африкидики әһвалларниң тәрәқ-қият беришиға ташқи амилларниңму ролини йоққа чиқиришқа болмайду. Шуниң ярқин мисали сүпитидә Ливиядә йүз бәрогән вақиәләрни тәкитләшкә әрзимәйду. Бу йәрдә Ғәрип вә Шәриқ әллириниң мәнпийәтлири аддийла уйғунлишип қалмиди, бәлки 2011-ж. әтиязда НАТО вә бирнәччә Әрәп әллириниң бирләшкән иш- һәрикәтлирини тәкитләшкә әрзийду. Бу хил тәдбирләр арқилиқ бәзи әрәп әллиридики һакимийәтни күч билән өзгәртиш мәхсити алға қоюлди. 

				Наразилиқ чарилири йәрлик һакимийәт үчүн бәзидә күтмигән әһвал болди. Шуниңға бағлиқ йеқин шәриқлик көчбашчилириниң 

				“Әрәп баһариға” дегән көзқарашлириму һәрхил өзгирип турди. Мәсилән, Қувәйт вә Сауд Әрәбийәсидики қаршилиқ һәрикәтлири бесип ташланди. Тунистики вақиәләрниң пүткүл тәвәгә тез тарқилип кетищшидин ховупланған вә униң ховупини вақтида баһалашни билгән Қувәйт рәһбәрлиги әлниң һәрбир пухрасиға 4000 доллар көләмидә ахча тарқитип, һәқсиз йемәк-ичмәк талонлирини бәрди. Һакимийәтниң бу хил һәрикәтлири арқилиқ җәмийәттики наразилиқ күчләрниң сүръити кәскин төвәнләп, улар қозғилаңларға улашмай тохтиди. 

				Сауд Әрәбийәсидики әһвал бирқәдәр башқичәрәк овҗ алди. 2011-ж. февральда пухраларниң яшаш дәриҗисини көтириш үчүн җиддий һалда бюджетқа өзгиришләр киргүзүлди. Билим бериш (маарип), саламәтликни сақлаш вә йәрлик инфрақурулмини яхшилашқа Сауд Әрәбийәси 2014-жилғичә зор миқиясита мәбләғ сәрип қилишни планлайду. Мошу хил иҗтимаий саһаға бөлүнгән алаһидә диққәт вә малийәвий ярдәмләрдин кейин йәрлик аһалиниң намайишқа чиқиш райидин тез қайтидиғанлиғи өзлүгидин чүшинишлик.

				Һазирқи вақитта көплигән Әрәп әллири үчүн әһвал шу мурәккәп қелипида вә кәлгүси намәлум һаләттә турмақта. 

				Пухралиқ қаршилиқлар бәзән зор күчкә айлинип, авторитарлиқ дөләтләрдә режимниң асасий принциплирини вәйран қилиду вә җәмийәт һулини тәвритиду. Бирақ мабада бош кәңликни армия егәлләп, авторитарлиқ режим хәлиқниң қоллишиға егә болса пухралиқ қаршилишишниң күчи болмайду. 

				Пухралиқ һакимийәт моҗут режимларни ғулитиштин авал, пухралиқ һәрикәтләр униң еғир ақивәтлирини һесапқа елиши те-гиш. Җәмийәттә түп асаслиқ өзгиришләр ясиғандин көрә, пәйдин-пәйлик вә ислаһатлар жүргүзүш хелә утумлуқ, әксинчә болған әһвалда һакимийәтниң пәйда болған бош кәңлигини қолида қурали барларниң егәлләп кетиши мүмкин.

				“Әрәп баһари” сәясий программа бойичә әмәлгә ашурулмиған-лиқтин. әлвәттә, қануний иҗтимаий тәләпләр муһим орнуда турған-лиғи мәлум. Һөкүмәтниң мошу қануний тәләпләрни қанаәтлән-дүрүшкә қабилийәтсизлиги хәлиқниң йеңи наразилиқлирини пәйда қилиду. 

				Моуш туюқ вә мурәккәп вәзийәттин чиқиш үчүн Әрәп әллириниң һакмийәт бешидики һөкүмранлириға әлдә иҗтимаий-ихтисадий вә сәясий саһалирини демократияләштүрүш йолида бирқәдәр да-дил вә изчил ислаһатларни әмәлгә ашурушқа тегиш. Пәқәт шу чағдила әрәп җәмийитидә кәскин иҗабий өзгиришләро йүз бериши мүмкин. 

			

		

	
		
			
					1.	Әрәп әллиридики аммивий қозғилаңларниң чиқишиға немә сәвәп болди дәп ойлайсиләр?

					2.	Немишкә Әрәп әллиридә европилиқ модернизация үлгиси мувапиқ кәлмиди?

					3.	Әрәп әллиридики қозғилаңларға ташқи күчләрниң тәсирини қандақ тәрип-ләйсиләр?

					4.	Әрәп әллири һөкүмәтлириниң қандақ хаталиқлирини ейтишқа болиду?

					5.	Қандақ Әрәп әллири вақиәниң алдини елип, вақтида һәрикәт қилди?

					6.	Қандақ ойлайсиләр, Әрәп әллиридики хәлиқ наразилиқлири немә билән аяқлишиши мүмкин?

					7.	Немишкә хәлиқниң қанунлуқ иҗтимаий тәләплири бүгүнки қалаймиқан-чилиққа елип кәлди? 

						Билимиңни тәкшүр

				Ғәрип әллириниң ХХ ә. иккинчи йеримидики тәрәққият алаһидиликлири

				§ 18. Франциядики консерватизмниң неоконсерватизмға алмишиши

				Иккинчи дуниявий уруштин кейинки Францияниң сәясий тәрәққияти. Иккинчи дуниявий уруш дәвридә Қаршилишиш һәри-китиниң һәрхил груһ вә тәшкилатлири азат қилинғандин кейинки Францияниң сәясий тәшкилатлириниң келәчиги тоғрилиқ ой-ланди. Көплигән сәясий әробаплар үчүн милләтниң мәғлубийәткә елип кәлгән Үчин-ки җумһурийәтниң сәясий режимиға қайта йенишқа йол йоқ екәнлиги ениқ еди. 

				Бу мәсилидә қайтидин икки муһим тен-денцияләр әкис етиди. ФКП йетәкчилиги-дики солчи груһларниң лайиһәлириниң уму-мий бәлгүси демократиялик әркинликләрниң көләмини кәңәйтиш, вакаләтлик органлар-ниң һоқуқлирини улғайтиш, һөкүмәт үсти-дин парламент назаритини тәминләшкә инти-лиш болса, оңчи груһларниң алдида “күчлүк һакимийәт” идеяси турди.

				Уруш аяқлашқандин кейин Францияниң сәясий қурулмиси һәққидики мәсилиниң актуаллиғи күчәйди. 1945-ж. июньда вә 1946-ж. октябрь ейи арилиғидики дәвир әлниң уруштин кейинки қурулмисини муһакмиә қилиш дәври болди. Нәқ шу вақитта өзиниң нутқида Ш. де Голль сәясий либерализм доктринисини очуқ тәнқитлиди вә Францияниң сәясий түұзүлүши тоғрилиқ өз көзқарашлирини билдүрди. 

				1944-ж. тәшкилләнгән генерал де Голль йетәкчилигидики Францияниң вақитлиқ һөкүмити аммивий сайлам һоқуқи асасида референдум өткүзди, униңда тунҗа қетим әлниң аял турғунлири қатнишип, французларға 1875-ж. Конституциягә қайтишни яки йеңи Конституцияни қобул қилишни усунди. Францияниң пух-ралири ахирқи қарарни қобул қилип, шуниң билән Тәсис жиғини 

						Бу дәристә:

						•	Иккинчи дуниявий уруштин кейинки Францияниң сәясий тәрәққияти

						•	Франциядики Бәшин-чи җумһурийәтниң қурулуши вә консерва-тизмға қайтиши;

						•	Франциядики неоконсерватизмниң алаһидиликлирини қараштуримиз

						консерватизм, голлизм, неоконсерватизм, денационализация, дерегламентация 

				Шарль де Голль әтрапидикиләр билән биллә Париж кочилирини арилимақта

			

		

		
			
				сайланди, униңда йетәкчи мәвқәгә үч партия: Французлуқ ком-мунистик партия (ФКП), Социалистик партия (СФИО) вә Хәлиқ-чи-җумһурийәтлик һәрикити партияси (ХҖҺ) егә болди.

				1946-ж. 27-октябрьда қобул қилинған Конституция Төртинчи җумһурийәтниң орниғанлиғини җкалиди. 

				1946-ж. Конституция бойичә дөләтлик һакимийәтниң алий органи болуп Миллий мәҗлис вә Җумһурийәт Кеңишидин тәшкилләнгән парламент һесаплиниду. 

				Җумһурийәт Президентниң мәртивиси алдинқи Үчинчи җумһу-рийәтниң тәрәққият йолиға тән болуп, бирақ һоқуқлири хелә чәкләклик болди. Җумһурийәт Президенти икки палатиниң бир-ләшкән мәҗлисидә парламент тәрипидин сайланди. Үчинчи җум-һурийәттикидәк у мәсъул шәхс болмиди вә асасән вакаләитлик роль ойниди.

				Төртинчи җумһурийәтниң Конституцияси сәясий либерализм принципи асасида түзүлди. Уни тәйярлаш беришида демократиялик вә прогресивлиқ күчләр (ФКП, СФИО) инрсан һоқуқини ейтарлиқ кәңәйткән бир қатар маддиларниң қобул қилинишиға муваппәқ болиду.

				Төртинчи җумһурийәтниң орниши билән Франция көзилигән сәясий турақлиққа еришәлмиди. Парламентаризм боһрани кү-чийишкә башлиди. 1946-ж. башлап 1958-ж. арилиғида Франциядә 24 һөкүмәт авушти. 

				Францияниң иҗтимаий-ихтисадий әһвали. Иккинчи дуниявий уруш Францияниң мәвқәлирини сезиләрлик аҗизлатти. Миллий 

				катастрофиниң ақивәтлирини йоқитиш наһайити мурәккәп вәзипә болуп һесапланди. Уни хәлиқ егилигини урушқичә болған дәриҗидә қайта әслигә кәлтүрүлш биләнла һәл қилиш әсла мүмкин әмәс еди. Ихтисатниң пүткүл қурулмисини өзгәртиш вә дуниявий их-тисадий риқабәтчилик тәләплирини һесапқа елиш арқилиқ униң һәртәрәплимә ихтисаслинишини әмәлгә ашуруш лазим еди.

				Францияниң уруштин кейинки ихтисадини шәкилләндүрүш вә йетилдүрүш ихтисатни дөләт тәрипидин рәтләш йөнилишидә жүргүзүлгән иш-чариләргә бағлиқ әмәлгә ашурулди. Буниң асасий мәзмунида Дж. Кейнс концепцияси ятиду. 

				Уруштин кейинки дәвирдә, Ғәрип әллири арисида, ихтисатқа дөләтниң арилишишиниң тәрәққият дәриҗиси бойичә Франциягә тәң келидиған әл болмиди. Ихтисатни французлуқ дөләтлик рәтләш жирик дөләтлик секторни қуруштин вә программилашни кәң қоллиништин ибарәт болди. Иккинчи дуниявий уруш аяқлашқандин кейин чарәк әсиргә йеқин вақит ичидә Франция ихтисади селиш-турма һалда жуқури сүръәт билән тәрәққий әтти вә бу җәриян йеңи ихтисадий қурулмиға өтүшни тәминлиди.

				Бирақ Франция һөкүмити дөләтниң ихтисат саһасиға арили-шишини күчәйтишкә йол бәргәнлиги иҗтимаий чүшкүнлүкни болдурмаслиқ үчүн әмәлгә ашурғанлиғини унтумаслиқ керәк. Франция ихтисадида йүз бәргән өзгиришләр Ғәрип әллиригә тән иҗтимаий саһадики қурулмилиқ илгириләшләргә елип кәлди. Мошу иҗтимаий өзгиришләрни ихтисатни индустрияләштүрүш, илмий-техникилиқ революция, аһалини шәһәрләштүрүш, паравәнлик дәриҗисини умумий көтириш охшаш амиллар билән чүшәндүрүшкә болиду.

				Франция җәмийитиниң иҗтимаий қурулмисидики өзгиришләр-ниң умумий йөнилиши униң һәрхил өсүши вә тәркивиниң мурәккәп-лишишидә болди. Шуниң билән биллә имҗтимаий қариму-қар-шилиқларни чоңқурлатти. Шундақ қилип, әлдә йеңи ихтисадий, мувапиқ һалда йеңи иҗтимаий қурулма орнап, өз еновитидә, у йеңи сәясий инстититуларни қуруш зөрүрийитини пәйда қилди.

				Дөләт алдида уруштин кейинки дәвирдики мурәккәп иҗтимаий өзгиришләр шараитида миқияслиқ иҗтимаий базини йоқитиш хо-вупи туриду. 

				Жирик санаәтлик күчләр “Үчлүк һакимийәтни” шәкилләндүрүш лайиһәлирини қоллиди. Шу арқилиқ улар иҗабий программа түзүп, уни әмәлгә ашуралмиған паалийәтсиз, аҗиз һөкүмәттин қутулимиз дәп үмүтләнди. 

				Франциядә Бәшинчи җумһурийәтниң тәшкиллиниши. Төртинчи җумһурийәтниң сәясий режиминги тәнқитләш асасида вә уруш-тин кейинки мәсилилирини һәл қилип берәләйдиған “күчлүк һакимийәт” қурушниң зөрүрийитини чүшәнгән һалда Ш.де Голль вә униң тәрәплдарлири өзиниң сәясий доктринисини тәйярлиди. Ш.де Голльниң сәясий көзқарашлири голлизм дәп аталған болса, униң тәрәплдарлири голлистлар дәп аталди. 

				Иккинчи дуниявий уруштин кейин голлистлар әнъәнигә тәр-типкә вә әлни бириктүрүшкә дегән адиллиқ охшаш шиарларни йетәкчиликкә елип, французлуқ консерваторларға қоллаш көрсәтти. Консерватизм Франциядики асасий сәясий күч болуп қалди. Шу нәрсә һәйран қаларлиқки, Консерватизмниң французлуқ шәкли Ш.де Голль шәхсиниң әтрапида шәкилләнди.

				Голлизм доктринисиниң әмәлиятта қоллинилиши 1958-ж. Алжирдики ультраколониалистик исияндин пәйда болған боһранлиқ кәйпиятни пайдилинип, генерал де Голль һакимийәткә кәлгәндин кейин йүз бәрди. 

				1958-ж. 4-октябрьда Франция Җумһурийитиниң йеңи Консти-туцияси тәстиқләнди. У голлизмниң әлниң конституциялик принциплириға тәсириниң нәтиҗисидә йүз бәрди. Сәясий либера-лизм доктриниси асасида йезилған бурунқи җумһурийәтләрниң Конституциялиридин алаһидилиги – Бәшинчи җумһурийәтниң Конституцияси күчлүк һакимийәт доктринисиниң базисида, кон-серватизм идеяси асасида түзүлди. 

				Дөләтлик механизмдики мәркизий фигура болуп дөләт абройиниң кепили — Җумһурийәт Президенти болди. Шундақ қилип, униң вакаләтликлири ейтарлиқ кәңәйди. Җумһурийәт Президенти қурал-лиқ күчләрниң баш қомандани болди. У премьер-министрни вә айрим министрларни тайинлаш һоқуқиға егә болди. Франциядики Президент шәхси президентлиқ җумһурийәт билән селиштурғанда хелә күчлүгәрәк. 1958-ж. Конституция француз Парламентиниң қош палатилиқ системисини сақлап қалди. Парламент Миллий Сенаттин тәшкилләнди. 

				Дөләтлик қурулминиң йеңи түрини Ш. де Голль “Йеңи де-мократия” дәп атиди. 1958-ж. Конституция әлгә президентлиқ вә парламентлиқ җумһурийәт элементлирини өз ичигә алған 

								Ениқлаңлар! 

							

						

					

					
						
							Немә сәвәптин консерватизм идеялири өзиниң әмәлгә ашурулушини нәқ гол-листларниң програмисида тапти?

				сәясий тәртипни җарий қилиш арқилиқ һакимийәтниң әнъәнивий парламентлиқ шәклини йоқитиду. Ш. де Голль вә униң сәпдашлири тәрипидин түзүлгән доктрина хелә бәрпакар вә әвришим болди. Шундақ қилип, Францияниң конституциялик турақсизлиғиға хатимә берилди. 

				Неоконсерватизмниң пәйда болуши. 70-жж. Ғәриптики консер-ватизмниң йетәкчи йөнилиши әнъәнивий консерватизм билән ли-берализм идеясиниң синтези сүпитидә неоконсерватизм орниди, униң сәясәттики көрнәклик вәкиллири АҚШ Президенти Р.Рейган, Англияниң Премьер-министри Тэтчер, Франция Премьер-министри, кейин Президенти Ж.Ширак в.б. болди. 

				Неоконсерватизмниң өрлиши ихтисадий вә иҗтимаий характер-дики еғирчилиқларға болған җавап-реакция билән бағлинишлиқ болди. Бир қатар капиталистик әлләрниң селиштурма һалдики турақ-лиқ ихтисадий тәрәққияти 1970-жж. бешида үзүлди. Мошу дәвирдә йеңилиниш җәриянида бәзи бузулушлар пәйда болуп, у 1973-ж. ахирида АҚШта башлинип, шуниң билән биллә 1974 вә 1975-жж. пүткүл дуниявий капиталистик аләмни түгәл өз ичигә алған дуниявий ихтисадий боһранниң новәттики өрлишигә елип кәдлди.

				1974—1975-жж. йүз бәргән боһран “паравән-лик дөлити” намлиқ ихтисадий җәриянни рәт-ләшкә қабилийәтлик мүмкинчиликләрниң чәк-ликлигини көрсәтти. Боһранниң сәвәплири вә униңдин чиқиш йоллирини ойлаштуруш “не-оконсерватизм” намиға егә ихтисадий сәясәткә дегән йеңи усулниң пәйда болушиға елип кәлди. Йеңи сәясий программиларни ишләш беришида неконсерватизм оңчи сәясәтчиләр тәрипидин пайдилинилди.

				Франциядики неоконсерватизмниң алаһи-диликлири. 1986-ж. ҖҚБ (ОПР—Объединение в поддержку республики) йетәкчилигидики оңчи күчләр, әл президенти социалист Фр. Миттеран болғиниға қаримастин, Франция парламентидики сайламда ғәлибә қазанди. Җумһурийәтни қоллаш бирләшмиси партияси ( ҖҚБ) 1976-ж. қурулған еди вә йеңи реаллиқларни һесапқа алған һалда голлистларниң сәяситини давамлаштурди.

				Президент Фр. Миттеран премьер-министр лавазимини Миллий мәҗлисниң хелә көп фрак-

						Франсуа Миттеран

				циясигә егә болған ҖҚБ йетәкчиси Жак Ширакқа тәклип қилишқа мәҗбур болди. Бәшинчи җумһурийәт тәҗрибисидә дәсләп қетим һакимийәтниң солчи президенти вә оңчи премьер-министрниң “биллә моҗут болуш” дәври башланди. 

				Йеңи һөкүмәт сәяситиниң асасий мәхсити иҗтимаий бюджетлиқ чиқимларни қисқартиш беришида ихтисатқа дөләт ролини артту-рушни әмәлгә ашуруш болди.

				Голлизмниң йеңи программиси, умумән шу дәвирдә АҚШ вә Улуқбританиядә қелиплашқан неоконсерватизм концепциясидә еди. Бирақ униң кейинки әмәлгә ашурулуши, дөләт тәрипидин яритилған паал иҗтимаий қоллашқа үгинип қалған француз җәмийитиниң ейтарлиқ бөлиги тәрипидин наразилиққа учрайду. 

				Бу йәрдә 80-жж. көплигән Ғәрип әллири һөкүмәтлириниң кәң миқияслиқ ислаһат жүргүзүшкә башлиғанлиғини тәкитләп өтүш лазим. Ислаһатларниң асасий мәхсити ихтисадий җәриянларға дегән дөләт тәсирини аҗизлитиш вә тиҗарәтчилик паалийәткә қолайлиқ шараит яритиш болди.

				Ж.Ширак мәмурийити шундақла хусусий капиталға дегән болушичә қолайлиқлар яритидиған программини түзүп чиқти. Униң дәсләпки, асасий йөнилиши миллий алаһидиликләрни йоқитиш еди. 5 жил ичидә хусусий мүлүк егилириниң қолиға 65 дөләтлик вә йерим дөләтлик кархана акциялирини аммивий сетиш әмәлгә ашурулди. Уларниң қатариға жирик санаәтлик топлар, банклар, ғәмсизләндүрүш компаниялири, “ТФ-1” телевизие канали, програм-миси, “Гавас” реклама агентлиғи в.б. болди.

				Миллий қәдрийәтләрни йоқитиш зөрүрийитини француз кон-серваторлири бир қатар испатлар билән чүшәндүрди. Биринчидин, дөләтлик карханиларниң хусусий бизнес-тиҗарәт қолиға өтүши уларниң өзгиришчан базар конъюнктурисиға қолайлиқ турғуда беқиниш қабилийитини әслигә кәлтүрүши. Иккинчидин, ихтиса-дий һаятни интеранционаллаштуруш капиталниң арилишиши бо-луп һесаплиниду, у шәхсий компанияләр арисида мүлүкчиликниң һәрхил шәклигә егә карханиларға қариғанда қолайлиғирақ болиду.

				Ихтисадий механизмниң трансформациясиниң иккинчи йөни-лиши селиқ селиш шкалисиниң төвәнлиши болди.

				
					
						
							Немишкә Франция вә башқиму индустриялик әлләрдә неокон-сервтизмға өтүш йүз бәрди?

				Либераллиқ ислаһатларниң ахирқи бөлиги — ихтисадий хиз-мәтниң һәрхил саһалирини рәтләштин ибарәт болди. 1987-ж. бе-шидин башлап барлиқ санаәт вә хизмәт көрситиш карханилири базар шараитиға диққәт ағдуруп, өз мәһсулатлириға баһани өз алдиға бәлгүләшкә һәқлиқ болди. Бу хил рәтләшкә пәқәт китап вә дора-дәрмәкләрниң баһаси, электр энергияси, газ вә төмүр йол транспортиниң тарифлирила рәтләнди.

				1988-ж. президентлиқ сайламда қайтидин Ф.Миттеран ғәлибә қазанди, парламентлиқ сайламда болса – ФСП йеңип чиқти. Бирақ һакимиийәткә қайтип кәлгән социалистлар өз программилирини әслигә кәлтүрәлмиди. Йетәкчи французлуқ партияләрниң мурәккәп идеологиялик қайта қуруш дәври башланди.

				80—90-жж. иккинчи йеримида Франция өзиниң хәлиқарилиқ мәвқәсини хелә мустәһкәмлиди. У һакмимйәт бешиға Горбачев кәлгәндин кейин СССР вә АҚШниң арисидики мунасивәтләрниң характерини өзгәртишкә паал рәвиштә қоллаш көрсәтти. Миттеран ғәрбий-европилиқ интеграцияниң йеңи басқучини, Европилиқ Иттипақ қурушни җарий қилишқа зор үлүш қошти.

					1.	Бәшинчи җумһурийәт дәвридә Франциядики консерватизм идеясини қоллиниш қандақ ипадиләнди?

					2.	“Дөләтлик паравәнлик” боһраниниң асасий сәвәплирини атап өтүңлар.

					3.	“Неокнсерватизм” уқуминиң мәзмунини ечип ейтиңлар.

					4.	Неоконсервативлиқ сәясәткә тән бәлгүләрни атаңлар.

				§ 19. Британлиқ неоконсерватизм вә социализмниң “шведлиқ үлгиси”

				Улуқбританияниң уруштин кейинки әһвали. Улуқбритания Иккинчи дуния-вий урушни антигитлерлик коалицияға қатнашқанларниң бири — ғалипкар дөләт сүпитидә аяқлаштурди. Биринчи дуниявий уруш билән селиштурғанда, зәрдап чәк-кәнләрниң сани аз болғини билән, маддий чиқимлар бирнәччә фунтни тәшкил қилди. 

				Улуқбритания бу урушта өзиниң ташқи малийә активлириниң бесим бөлигини йоқатти вә АҚШға қәриз болуп қалди. Уруш ахирлашқандин кейин әл ичидә, 

						Билимиңни тәкшүр

					Бу дәристә:

					•	Улуқбританияниң сәясий тарихидики М. Тэтчерниң роли;

					•	Тэтчерниң неоконсерватизми; “тэтчеризм”;

					•	социализмниң “шведлиқ үлгиси” билән тонушимиз. 

				ишчилар арисида прогрессивлиқ илғар өзгиришләргә болған интилиш вә Британ мустәмликилиридики хәлиқләрниң ари-сида миллий-азатлиққа дегән интилиш-лар күчәйди. Әл ичидә әнъәнивий һалда риқабәтчи Консервативлиқ партия билән сәясий тәсир үчүн күришидиған Лейбо-ристик партияниң аммибаплиғи паал ашти. 1945-ж. Лейбористик партия утуқ қа-занди. Лейбористлар иҗтимаий саһада ислаһатларниң миқияслиқ программисини елан қилди. Бу программа “Келәчәккә бурулуш йүзлиниш” дәп аталди. Униң асасий мәхсиити “Улуқбританияниң социалистик һәмдостлуғини” қуруш дәп җакаланди. Мошә мәхсәткә лейбо-ристлар ихтисатниң эволюциясидә дөләтлик мүлүк үлүшини улғайтиштики әң яхши йол дәп һесаплиди. Клемент Эттлиниң лейбористик һөкүмити һакимийәт бешида 1945—1951-жж. ари-лиғида болди. 

				Ташқи сәясәт саһасида К.Эттли һөкүмити консерваторларни қоллиди. Америка Қошма Штатлири билән “алаһидә мунасивәт” әң муһим йөнилишкә айланди. 1946-ж. К.Эттли һөкүмити “Соғ мунасивәтләр урушиниң” тәшәббускари болди. Шу жили атом бом-бисини чиқириш тоғрилиқ қарар қобул қилинди. 1948-ж. әтиязда Улуқбритания Ғәрип иттипақини қуруш тоғрилиқ Брбюссель пактиға қошулди. 

				1951—1964-жж.Улуқбританиядә консерваторлар һөкүмранлиқ қилди. Премьер-министр Макмиллан “өзгириш шамили” тоғрилиқ җакалиди. Консерваторлар НАТО билән мунасивәтләрни күчәйтиш йөнилишини давамлаштурди. “Соғ мунасивәтләр уруши” жилли-рида америкилиқ базилар Британ араллириға орунлашти. АҚШ вә Улуқбританияниң ядролуқ күчлири умумий һәрбий планлар даирисидә бирләштүрүлди.

				1964—1970-жж. һакимийәт бешиға лейборист Вильсонниң һөкүмити кәлди. Бу һөкүмәт сәясити “иҗтимаий паравәнлик дөләтни” қурушни көзлиди. У бойичә иҗтимаий сәясәтниң көп-лигән йөнилишлири паалалштурулди.

				М.Тэтчерниң неоконсерватизми. 1979-ж. Улуқбританиядә сайлам болуп, униңда консерваторлар ғәлибә қазиниду. 1979-ж. Улуқбритания премьер министри болуп Маргарет Тэтчер сай-линиду. 

					Тэтчеризм, консервативлиқ һөкүмәтниң сәясити, премьер –министр, сәясәт, социализмниң шведлиқ үлгиси, ху-сусийлаштуруш базар ихтисадини рәтләш 

					Тирәк сөзләр:

				

			

		

	
		
			
				130

			

		

		
			
				У — европилиқ дөләтниң премьер министри болған дәсләпки аял. Тэтчерниң премьерлиғи ХХ ә. әң узақ премьерлиқ болди. Кеңәш Рәһбәр-лигини қаттиқ тәнқитлигини үчүн “төмүрдәк қаттиқ хеним”(“железная леди”) атиғиға егә болуп, у “тэтчеризм” сәяситиниң бир бөлигигә айланған бир қатар консервативлиқ чарә-тәд-бирләрни әмәлгә ашурди.

				Маргарет Тэтчер һөкүмәт йетәкчиси сүпитидә өзи дөләтни аҗизлитиду дәп һесаплиған амил-ларни йоқитиш үчүн сәясий вә ихтисадий исла-һатларни жүргүзди. Униң сәясий философияси вә ихтисадий сәясити малийәвий системини қайта рәтләшкә, қолайлиқ әмгәк базирини тәминләшкә, дөләтилик компания-ләрни хусусийлаштурушқа вә кәспий иттипақларниң тәсирини пәсәйтишкә асасланди. У йетәкчилик қилған дәсләпки жиллар-дики Тэтчерниң жуқури аммбаплиғи ишсизлиқниң жуқури дәри-җисигә бағлиқ төвәнләп кәтти, бирақ 1982-ж. Фолкленд уруши вә ихтисадий өрләшкә бағлиқ қайтидин өсти вә бу амиллар униң 1983-ж. қайта сайлинишиға елип кәлди.

				М.Тэтчерниң йетәкчилигидики Улуқбританияниң консер-вативлиқ һөкүмитиниң сәясити илгири дөләт илкигә елинған карханилар вә ихтисат саһалирини хусусийлаштуруш, мони-таризм вә иҗтимаий програмиларни тохтитиш билән қатар жүрди(1981—1990). Биринчидин “төмүрдәк қаттиқ хеним” беваситә селиқни азайтти (байлар үчүн киримгә селинидиған селиқ 2 һәссә азайтилди) вә қошумчә селиқларни-НДС көпәйтти. Бу ихтисатниң мәмурий механизмини аҗизлатти вә базар механизми-ни күчәйтти. Иккинчидин, М.Тэтчер дөләтлик мүлүкни миқияс-лиқ хусусийлаштурушни жүргүзди (карханиларни сетиш ғәзнигә 29 млрд-тин көп фунт стерлинг, қозғалмайдиған мүлүкни сетиш — йәнә 18 млрд. әкәлди). Үчинчидин, бюджет тапчиллиғиға қарши күришиш үчүн иҗтимаий чиқимлар вә субсидияләр, җүмлидин арқида қалған өлкиләргә, маарипқа, турғун өй-коммуналлиқ 

				
					
						
							М.Тэтчерниң тәрҗимә һалидин қандақ қизиқ фактларни сөзләп берәләйсиләр?

				хизмәтләргә көрситилидиған ярдәм қисқартилди. Төртинчидин, әмгәк базариниң тәсирини пәсәйтиш үчүн кәспий иттипақларниң һо-қуқлири чәкләнди вә ишсизлиқ бойичә ярдәм һәққи төвәнли-тилди. Тэтчерниң кәспий итти-пақлар билән, болупму хаңчи-ларниң кәспий иттипақи билән күриши җиддий болди. Униң беришида рентабельлиқ әмәс көплигән хаңлар йепилди вә он миңлиған адәмләр ишсиз қалди. Бәшинчидин, Тэтчер Улуқбрита-ниядә 40 жил мабайнилда қолли-нилған әлдин капитал әкетишни чәкләшни йоқатти. Нәтиҗидә 1982-ж. Улуқбритания Америка ихтисадиға инвестиция қуюш көләми бойичә барлиқ дөләтләр арисида биринчи орунни егәллиди. 

				Маргарет Тэтчерниң барлиқ һәрикәтлири үч нәрсигә қаритилди: дөләтлик чиқимларни азайтиш, ихтисаттики дөләтлик сектор-ниң үлүшини қисқартиш вә базарни қайта рәтләш. У сәясәт кейин “тэтчеризм” дәп аталди.

				Тэтчерниң либераллиқ ислаһатлири җәмийәттә наразилиқ пәйда қилди вә 1980-ж. декабрьда униң рейтинги 23%-қичә төвәнлиди. Шуниңға қаримастин, “төмүрдәк қаттиқ хеним” өз сәяситини өзгәртмиди вә бу сәясәт көп өтмәй өзиниң дәсләпки нәтиҗилирини бәрди вә әлгә ихтисадий өсүшниң жуқури сүръитигә еришишкә мүмкинчилик бәрди. 

				Тэтчеризмниң маһийити вә хараткерлиқ бәлгүлири: хусусий тиҗарәтчилик әркинлиги, селиқларни азайтиш, жуқури банк став-килирини җарий қилиш, дөләтлик карханиларға дотацияләрни азайтиш, депрессивлиқ тәвәләргә ярдәмни қисқартиш, иҗтимаий саһаға бөлүнидиған чиқимларни азайтиш, кәспий иттипақлар билән күришиш, күчәп қураллинииш, АҚШ вә НАТО билән һәрбий-сәясий вә ихтисадий һәмкарлиқни мустәһкәмләш.

				Тэтчеризмниң әң һуллуқ принципи — бу әркинлик, бирақ либераллиқ көзқараштин пәриқләнгән һалда, униң өз һәрикити үчүн җавапкәрчилигиниң уйғунлиғи. Дөләтниң вә пухраларниң паалийитини рәтләйдиған қанунлар вә институтлар “жуқуридин чүширилмәй”, әмәлий тәҗрибә арқилиқ пәйда болуши муһим. Тэтчеризмниң қалған принциплири ихтисадий әркинликкә бағлиқ, йәни дөләтлик арилишишниң азлиғи, селиқларниң төвәнлиши, бюракратик аппаратниң азлиғи, әнъәнивий аилә институтлири вә чиркоға тайинидиған адәмләрниң шәхсий һаятиниң әркинлиги болди. 

				Бирақ дөләт мошу хил әркинликни ошуқчә пайдилиштин ейтарлиқ иҗтимаий ақивәтләр пәйда болғанда адәмләрниң шәхсий һаятиға арилишиду.

				“Социализмниң шведлиқ үлгиси”. Бәзидә иҗтимаий дөләт вә капиталистик ихтисатниң уйғунлиғини социализм дәп атайду. Мәсилән, “социализмниң шведлиқ үлгиси” тоғрилиқ ейтилиду. 

				“Шведлиқ үлгә” аталғуси 60-жж.ахирида Швециядә утумлуқ сәясий ислаһатлар билән биллә чапсан ихтисадий өсүмниң уйғун-лиғи башланған чағда пәйда болди. Дөләт барлиқ пухраларға кепилликләрниң, йеникчилик-имтиязлар вә иҗтимаий қоллашниң кәң спектрини усунушқа толуқ мәсъулийәтни өз үстигә алиду, тиҗарәтчилик киримләр вә дарамәт селиғиға жуқури селиқ став-килирини бәлгүләйду, иҗтимаий хизмәтләр саһасини мәбләғ билән әтраплиқ тәминләйду. Аһалиниң паравәнлигини рәтләш саһасидики мошу хил дөләтлик сәясәтниң нәтиҗиси саламәтликни сақлаш, маарип вә пенсия билән тәминләшниң биртуташ системи-си даирисидә ениқлиниду. Шуниң билән биллә һаят кәчүрүшниң жуқури дәриҗисигә барлиқ адәмләрниң тәң һоқуқлуқ болуши вә шуниң нәтиҗисидә иҗтимаий тәңсизлик мәсилилириниң азийишиму тәсир йәткүзиду.

				Шведлиқ үлгә базар ихтисадиниң болушичә утумлуғи тоғри-лиқ қаидидин келип чиқиду, шуңлашқа дөләт карханилар вә компанияләрниң өзигә хас ишләп чиқириш паалийитигә арилаш-маслиқ мәвқәсидә болиду; әнди базарниң сәлбий иҗтимаий чиқим-лирини, җүмлидин ишсизлиқ вә күчлүк тәңсизликни – дөләтниң әмгәк базиридики паал паалийитиниң ярдими арқилиқ, пайдиниң 

				бир бөлигини селиқ селиш арқилиқ қайта бөлүш вә инфрақурул-милиқ элементлар һәм коллективлиқ ахча фондлирини (кархани-ларни әмәс) өз ичигә алидиған дөләтлик секторни пайдилиниш арқилиқ йеңишкә болиду.

				Ислаһатлиқ идеологиядә мундақ паалийәт “функционаллиқ со-циализм” намиға егә болди. 

				Мундақ үлгә –модельни шундақла социал-демократиялик дәп аташму тәсадипи әмәс.

				Саламәтликни сақлаш, билим бериш вә пенсия билән тәминләш-ниң биртуташ системиси шараитида барлиқ адәмләрниң һаят кәчүрүшниң жуқури дәриҗисигә тәң һоқуқи вә шуниң ақивети сүпитидә иҗтимаий тәңсизлик муаммилириниң азирақ көрситилиши аһалиниң турмуш паравәнлигини рәтләш саһасидики шундақ дөләт-лик сәясәтниң нәтиҗиси болуп һесаплиниду.

				Бирақ социализмниң “шведлиқ үлгисиниң мәнаси һәрхил бол-ди вә бу ибарә уни пайдиланған адәмниң нәқ қайсисиға көпәрәк диққәт ағдурушиға бағлиқ еди. Бир тәрәптин, Швеция ихтисадиниң базар мунасивәтлири вә дөләтлик рәтләшни, ишләп чиқириш саһасидики хусусий мүлүкчиликниң бесимлиғини вә истимал қилиш саһасидики җәмийәтлишишни уйғунлаштуридиған арилаш харак-тери тәкитләнди. Иккинчи тәрәптин, уруштин кейинки Швецияниң характерлиқ бәлгүси әмгәк вә капитал арисидики мунасивәтләр алаһидилиги болди. Көплигән он жиллиқлар мабайнида швед һәқиқитиниң муһим бөлиги асасий қатнашқучи шәхслири сүпитидә кәспий иттипақлар вә тиҗарәтчиләрниң күчлүк тәшкилатлириниң қатнишиши билән әмгәк һәққи төләш саһасида коллективлиқ шәртнамиләр түзүш тоғрилиқ музакириләрниң мәркәзләштүрүлгән системиси болди. Униң үстигә кәспий иттипақларниң сәясити әмгәкчиләрниң һәрхил топлири арисидики пикирдашлиқ принцип-лириға асасланди. 

				Шведлиқ үлгини ениқлашниң йәнә бир усули Швецияниң ихти-садий сәяситидә бесим икки мәхсәт: иш билән толуқ тәминлиниш вә киримни тәңләштүрүштин келип чиқти. 

				Әң ахирида әң кәң мәнадики шведлиқ үлгә — иҗтимаий-ихтисадий тәрәққият үлгиси бу – жуқури һаят кәчүрүш дәриҗиси вә иҗтимаий сәясәтниң кәң миқияси моҗут әлдики иҗтимаий-ихтисадий һәқиқәтниң толуқ комплекси. 

				Шведлиқ үлгиниң вәзипилири. Узақ вақит мабайнида шведлиқ үлгиниң асасий мәхсәтлири иш билән толуқ тәминләш вә дара-мәтләрни тәңләштүрүш болди. Бу швециялик ишчилар һәрики-тиниң алаһидә күчи билән чүшәндүрүлиду. 1932-ж. башлап һазирқи 

				вақит арилиғида (1976—1982-жж. вә 1991—1994-жж. қошмиғанда) Швеция социал-демократиялик ишчилар партияси (ШСДИП) һакимийәт бешида болди. Он жиллиқлар мабайнида ШСДИП вә Швеция кәспий иттипақлириниң мәркизий бирләшмиси (ШКМБ) зич һәмкарлишип, бу әлдики ислаһатлиқ ишчилар һәрикитини күчәйтти. Буниңдин бөләк, шведлиқ үлгә бир тәрәптин ишчилар һәрикитиниң (кәспий иттипақлар вә социал-демократлар), вә ик-кинчи тәрәптин жирик санаәтлик компанияларниң арисидики мурассә вә өз ара тутамлиқ роһиға асасланди. Мошу уйғунлуқ роһи ихчам Швецияниң барлиқ тәрәпләрниң күч-қувитини бирләштүргән чағдила җиддий риқабәтлик жирик аләмдә аман қалидиғанлиғини һис қилишқа болатти. 

				Нәқ Швецияға тән алаһидә амилларниң қатариға өзгәрмәйдиған ташқи сәясий бетәрәпликни икки дуниявий урушқа қатнашмаслиқ-ни, Социал-демократиялик ишчилар партиясиниң узақлиғи җәһәт-тин рекордлуқ һалда һакимийәт бешида болушини, йеңи формация-гә, җүмлидин феодализмдин капитализмға өтүшниң тиничлиқ йоли-ни таллишини, ихтисатни тәрәққий әткүзүшкә узақ вақит қолайлиқ вә турақлиқ шараит яритишни, ишчилар һәрикитидики реформизм-ниң үстәм болушини, һәрхил тәрәпләрниң мәнпийәтлирини һесапқа алған асаста мурассә издәшни, иҗтимаий консенсус әмәлиятини ятқузушқа болиду. 

				Мүҗәз-хулуқниң бирнәччә миллий бәлгүлириниму атап өтәйли, улар: рационализм, өзигә хас интизам, муаммиларни һәл қилиш усуллирини әтраплиқ тәтқиқләш, ортақ келишимгә интилиш вә тоқунушларни болдурмаслиқ қабилийити. 

				Шведлиқ үлгә дөләтниң паал ролини көздә тутиду. Униң әмәлгә ашурулушиға әмәлий утумлуқлиқни вә һәққаний мүмкинчилик-ләрни әқиланә һесаплашни әскәргән һалда, һәм мәхсәтләргә һәм уларға еришиш васитилиригиму прагматикилиқ мунасивәт бағлаш вақтида капитализм даирисидә пәйдин-пәй ислаһатлаш арқилиқ һаят кәчүрүш дәриҗисини ашурушни көзлигән социал-демократларниң әмгиги сиңди.

				50-жж. бешида шведлиқ үлгиниң асаслири кәспий иттипақ һәрикитидә қелиплашқандин кейин, улар социал демокуратларниң ихтисадий сәясәтниң өзигигә айланди. Мошу сәяситниң муһим принципи: ишләп чиқириш қураллирини иҗтимаийлаштуруш вә идеологиялик постулатлар үчүн ишләп чиқиришниң утумлуқ базар системисиниң пайдисидин ваз кечишкә сәвәп йоқ. 

				Шведлиқ үлгә ишләп чиқиришниң мәркәзләштүрүлмигән ба-зар системиси утумлуқ, дөләт фирмиларниң-ширкәтләрниң ишләп 

				чиқириш паалийитигә арилашмайду, әмгәк базиридики паал сәясәт базар ихтисадиниң иҗтимаий чиқимлирини азайтишқа тегиш дегән қаидиләрни асас қилиду. Униң маһийити хусусий мүлүк секториниң ишләп чиқиришини баричә ашуруштин вә дөләтниң аһалиниң яшаш дәриҗисини көтириш үчүн, бирақ ишләп чиқириш асаслириға тәсир йәткүзмәй селиқ системси вә дөләтлик сектор арқилиқ пайдиниң бир бөлигини миқияслиқ һалда қайта тәхсимлишидин әкис етилиду. 

				Бу миллий дарамәтни бөлүштики, истимал қилиштики вә селиқ һәм рекордлуқ дәриҗиләргә йәткән дөләтлик чиқимлар арқилиқ қайта тәхсимләштики дөләтниң интайин миқияслиқ ролиға әкәлди.

				Шведлиқ үлгиниң тәҗрибиси. Шведлиқ тәҗрибә вә усуллар-ни башқа әлләргә оңай экспортлашқа вә пайдилинишқа болиду. Бирақ һәтта әң прогрессивлиқ тәҗрибиниму ят йәргә механикилиқ көчириш наһайити қийин. Һәрбир әлниң өз әнъәнилири, тарихий вә институтлуқ қурулмилири бар вә шведлиқ җәмийәттә диққәт ағдуридиған яхши әнъәниләрниң көпчилиги хелә қедимда пәйда болған алаһидә әнъәнә вә институтларға асаслиниду. 

				Шундақ болғандиму башқа әлләр бәзи үлгиләрни алалайду. Мәсилән, әмгәк базиридики паал сәясәт тәҗрибисини – шведлиқ үлгиниң наһайити муһим бөлигини башқа әлләр пайдилиналайду, җүмлидин: ишсизларни қайта тәярлашни әмәлгә ашуруш вә улар-ни әмгәккә қайтуруш, ишсизларға жүтәргән дарамити үчүн төләм һәққи сүпитидә ярдәм һәққигә көп көләмлик сомини сәрип қилғичә, бош иш орниға авушуш үчүн субсидияләр бериш арқилиқ қайта тәйярлаш. Швециядә әмгәк базиридики сәясәткә сәрип қилинидиған чиқимларниң ейтарлиқ бөлиги селиқ вә иҗтимаий ғәмсизләндүрүш взнослири түридә дөләткә қайтурулиду. Шведлиқ тәҗрибә әмгәк ба-зиридики қувәтлик вә яхши уюштурулған сәясәт әмәлияттиму селиқ төлигүчиләрниң ахчисини пайдилинишниң утумлуқ усули болуп һесаплинидиғанлиғи билән қиммәттур. Иҗтимаий сәясәт вә әмгәк базирини рәтләш – бу шведлиқ үлгидә әң көп диққәт ағдуридиған чарә-тәдбир.

					1.	Маргарет Тэтчер рәһбәрлигидики Улуқбританияниң консервативлиқ һөкүмити сәясәтниң әһмийитини ечиңлар.

					2.	“Тэтчеризм” чүшәнчисигә ениқлима бериңлар.

					3.	“Тэтчеризм” сәяситиниң ақивәтлирини тәһлил қилиңлар.

					4.	“Социализмниң шведлиқ үлгисиниң” маһийитини ечиңлар. 

						Билимиңни тәкшүр

				§ 20. Германиядики “иҗтимаий-базар егилигиниң” бәлгүлири

				Уруштин кейинки Германиядики иҗти-маий-ихтисадий боһран. Уруш тамамлан-ғандин буян Германия икки һәрхил сәясий-ихтисадий системилар билән башқурулиди-ған икки вилайәткә бөлүнди. Бесивелинған ғәриптики үч зона Улуқбритания, Франция вә Америка Қошма Штатлириниң башқу-руши астида болди. Оккупацияниң шәрқий зониси болса Кеңәш мәмурийтиниң баш-қуруши астида болди. Уруштин кейинки Германияниң ихтисадий әһвали наһайити еғир еди. Шәһәрләр вәйран қилинған, санаәт карханилириниң бир бөлиги вәйран қилинди яки парчилинип ташланди (демонтаж).

				Германия илгири бесивалған территория-лириниң барлиғидин айрилди. У йәңгән әлләргә тартқан чиқимлирини өтәш үчүн зор миқияста репарация төләшкә тегиш болди. 1948-ж. бешида ишләп чиқириш 1936-ж. дәриҗиниң йеримиға аран йәтти. Уруштин кейинки Германия апәтлириниң тизими мундақ болди: зор адәм чиқими, 12 миллион қачақлар вәйран қилинған инфрақурулма, карточкилиқ система вә башқурушниң на-цистлиқ системиси элементлириниң сақли-ниши. 

				Немис ихтисатчилириға тәсадипи орнайдиған тәртипниң мүмкин әмәслиги вә һәртәрәплимә дөләтлик арилишишқа йол қоймаслиқ дилеммисини һәл қилишқа тоғра кәлди. Ихтисатқа дөләтниң арилишишиниң чегарилири вә утумлуқ усуллирини ениқлаш һәм әркин базар ихтисадини һәддидин ташқири дөләтлик арилишиштин қоғдаш лазим болди.

				Людвиг Эрхард вә иҗтимаий-базар егилигиниң үлгиси. Германия дәсләпки федераллиқ ихтисат министри Людвиг Эрхард Фрайбург мәктивиниң академиялик даирилири тәрипидин тәйярланған егилик тәртип нәзәрийәсини йетәкчиликкә алди. Уруштин кей-инки Ғәрбий Германиядә иҗтимаий-базар егилигиниң һәрикәткә қабилийәтлик үлгисини бәрпа қилиш муваппәқ болди. Бу үлгә-

						Бу дәристә:

						•	уруштин кейинки Германиядики иҗтимаий-ихтисадий боһран;

						Людвиг Эрхард вә иҗтимаий-базар егилигиниң үлгиси,

						ахча ислаһити, хәлиқни иҗтимаий қоғдаш системиси, аләмниң тәрәқий әткән әллири тоғрилиқ билидиған болумиз.

						базар егилиги, ахча ислаһити, Маршалл плани, үлгә-модель, пухралиқ-һоқуқий җәмийәт, рейхсмар-килар, һаят кәчүрүш дәриҗиси

						Тирәк сөзләр:

					Людвиг Эрхард

				

			

		

		
			
				модель либераллиқ институтларни дөләтниң рәткә селишиға асасланған. Мошу үлгиниң аса-сий принциплирини изчил һалда әмәлгә ашуруш әлгә әслигә кәлтүрүш дәври мәсилилирини тез һәл қилишқа мүмкинчилик берипла қалмастин, шуниң билән биллә у әҗайип сәясий вә ихтисадий утуқларға қол йәткүзидиған амилларниң биригә айланди. 

				Базар ислаһатлири башланғандин кейин он жилниң ичидә Германия Федеративлиқ Җумһурийити “ихтисадий мөҗүзә” чоқ-қисиға қол йәткүзди. Германия әркин демократиялик дөләт, дуни-явий йетәкчи егиликкә егә держава вә турақлиқ пухралиқ-һоқуқий җәмийәт сүпитидә хәлиқарилиқ етирап қилишқа қол йәткүзди. 

				Шундақ қилип, немис үлгиси Германиядә ишләнди вә уни уруштин кейинки дәвирдики ислаһатлар беришида 1948-ж. баш-лап Людвиг Эрхард әмәлгә ашурди. Бу авторитарлиқ һәрбий их-тисатттин иҗтимаий базар егилигигә көчүш болди. Ислаһатлар ордолиберализмға асасланди, униң концепцияси қелиплаштурулған мәлум бир егилик тәртивидә базар ихтисадини әслигә кәлтүрүштики дөләтниң паал ролини ениқлайду. Иккинчи дуниявий уруштин кейин нәқ мошу ордолиберализм идеяси немис ихтисадини әслигә кәлтүрүш вә кейинәрәк әлни иҗтимаий-ихтисадий тәрәққий әткүзүш концепциясини тәйярлашниң муһим нәзәрийәвий мәнбәрлириниң бириниң хизмтини атқурди.

				Германияниң ихтисадий тәрәққиятидики бурулушни ениқлай-диған шәрт-шаритлар ғәриптики үч зонидин ортақ территория қуруш вә Маршалл плани бойичә ғәрбий зониларни ярдәм программисиға киргүзүш билән биллә Германия егилигини әслигә кәлтүрүшкә иттипақдашларниң сәясий мәнпийәтдарлиғини көрситиш болди.

				
					
						
							[image: ]
						

						
							[image: ]
						

						
							[image: ]
						

						
							
								Бу қизиқарлиқ! 

							

						

					

					
						
							Ордролиберализм –бу Фрайбург мәктивиниң илмий йөнилиши. Бу мәктәпниң асасий принципи—тәртип вә әркинликниң үзлүксизлиги, тәртипниң өз ара мунасивәтликлиги.

						

					

				

				
					
						
							Иҗтимаий-базар егилик үлгисиниң асасий принциплири қандақ?

								Ойлиниңлар!

				Германиядики ахча ислаһити. Ахча ислаһити Германияниң ғәрбий зонилирида 1948-ж. 20-июньда башланди. Униң асасий вәзиписи ахчиниң пахаллишишини азайтишқа вә униң егилик айлинимидики ролини әслигә кәлтүрүшкә қаритилди. Муқум пиш-шиғдалған концепциягә мувапиқ биртуташ эмиссиялиқ мәркәз — немис йәрлириниң банки қурулди. Ахча ислаһатиниң даирисидә асасий чариләр әмәлгә ашурулди: 

				• рейхсмаркиниң (RM) орниға биртуташ ахча сүпитидә немис маркиси (DM) җарий қилинди. Һәрбир турғун 1:1 курси бойичә 60 маркини авуштуруш һоқуқиға егә болди; селимларниң чоң бөлиги йоқитилди, қалғанлири тоңлитилди;

				• иш һәққини, мааш, пенсияни вә пәтир һәққини өз итчигә алидиған еқимдики төләмләр 1:1нисбитидә қайта һесапланди;

				• барлиқ карханилар һәрбир ишчиға 60 немис маркиси һесавиға дәсләпки соммини алди. Андин улар барлиқ төләмләрни еқим өз ара мәҗбурийәтлири 1:10 нисбитидә қайта һесапланди. Шундақ қилип, йеңи валютиға көчүштин әң алди билән, муқум қәдрийәтләрниң еги-лири – карханилар вә мүлүк егилири утти. Мәсилән, акционерлиқ җәмийәтләр немис маркиси билән йеңи баланслар ечиш вақтида шәхсий капиталниң 96%-ни сақлап қалди. 

				• дөләтниң рейхсмарка билән көрситилгән барлиқ мәҗбурийәт-лири һечқандақ төләм — компенсациясиз йоқитилди. 

				Аһалини иҗтимаий қоғдаш системиси. Германиядә қоллинилған иҗтимаий қоғдаш үлгиси Европа әллириниң арисида әң утумлуқларниң бири болуп һесапланди. Германия иҗтимаий сақландуруш системисини җарий қилған дәсләпки әл болди. Бисмаркниң вақтида 1890-жж. өзидила мошу системиниң асаси болған үч қанун: “Санаәтлик әмгәк адәмлирини ағриғи бойичә сақландуруш тоғрилиқ”, “Ишләп чиқириштики келишмәслик вақиәләрдин сақлангдуруш тоғрилиқ” вә “Накалиғи тоғрилиқ” һәм қерилиқ бойичә ғәмсизләндүрүш қанунлар (1891-ж.) қобул қилинди. 

				ХХ ә. бешидики иҗтимаий ғәмсизләндүршниң риваҗланду-рулуши 35 жиллиқ сақландуруш стажи болған әһвалда пенсиягә чиқиш йешини 65кичә қисқартишқа әкәлди. Қерилиғи бойичә муддәттин бурун пенсиягә чиқиш (60 яштин) көп жиллиқ иш стажи бар хаңчиларға тайинланди. 

				
					
						
							Маршалл плани бойичә ярдәмниң алаһидилиги немидә әкис етилиду?

								Ойлиниңлар!

					Уруштин кейинки Германия

				

			

		

		
			
				Германияниң заманивий иҗтимаий қоғдаш үлгиси әлдә ХХ ә. 50—60-жж. жүргүзүлгән өзгиришләрниң тәсиридин шәкилләнди вә һәрбир йеңи партияниң һакимийәткә келиши нәтиҗисидә өзгирип турди. 

				Иҗтимаий-базар ихтисади концепцияси Германия ихтиса-дини Иккинчи дуниявий уруштин кейин әслигә кәлтүрүш үчүн тәйярланған еди. Униң сәясий әмәлгә ашурулуши Л.Эрхард вә А.Мюллер-Армакниң шәхсигә мунасивәтлик болди. “Иҗтимаий-базар ихтисади” аталғусини Мюллер-Армак җарий қилди. Дөләтниң иҗтимаий вәзиписи иҗтимаий паравәнликләрни қайта тәхсимләш әмәс, индивидлар паалийитиниң асаслиқ шәртлирини тәминләш, шәхсий паравәнлиги үчүн уларниң аңлиқлиғини, мустәқиллиги вә җавапкәрчилиги рәғбәтлдәндүрүлди, бу принципларни әмәлгә ашурушниң нәтиҗиси —“ихтисадий мөҗүзә”яритиш болди. Л. Эр-хард концепциясигә мувапиқ дөләт накаларға, житимларға, көп балилиқ аилиләргә вә пенсионерларға иҗтимаий ярдәм көрситишкә тегиш. 

				Ихтисадий тәрәққият вақтида күч-қувитиниң йетишмәслигигә бағлиқ әлгә Җәнубий-Шәрқий Европидин гастербайтерларниң киришигә рухсәт қилинди. 70-жж. оттурисида әлдә уларниң сани 

				4 миллионға йеқин адәмни (ишчи күчиниң 11%) тәшкил қилди. Бу нефть боһранидин кейин дөләтлик ғәзнигә чоң еғирчилиқ чүшәргән дөләтниң иҗтимаий чиқимлириниң улғийиш сәвәвигә айланди. Дө-ләт иммиграцияни чәкләш бойичә тәдбирләрни көрди. У селиқларниң өсүшигә елип кәлди. Ихтисадий турақлиқни әслигә кәлтүрүш үчүн иштин бошитилиштин қоғдаш вә тарифлиқ мустәқиллик тоғрилдлиқ қанунлар қобул қилинди. Бу базарда пәқәт үч оюнчиниңла: дөләтниң, кәспий иттипақларниң вә иш бәргүчиләрниң қелишиға елип кәлди. Бу, өз новитидә, риқабәтни пәсәйтти вә кәспий иттипақларға иш һәққини көтиришни, иш һәптисини азайтишни в.б. тәләп қилиш мүмкинчилигини бәрди. 

				Эрхард “иҗтимаий” аталғусиниң мәнасиға алаһидә көңүл бөлди. Иҗтимаийлиқ бурунтинла базар ихтисадиға тән. Дөләтниң иҗти-маий сәяситиниң утумлуқлиғи униң миқияси билән ениқланмайду. Дурус иҗтимаий сәясәт һәрбир айрим адәмниң мәвқәсини қоллашқа нишанлинишқа тегиш: дөләтниң ғәмхорлуғидин қутулуп, мустә-қиллик алған пухра әркин адәмгә айлиниду. Паравәнликниң өсүши шараитида иҗтимаий турғудин елип қариғанда һәрбир адәмнгә өзи үчүн, өзиниң аилиси үчүн җавапкәрчилик жүкләшни ақлашқа болиду. Әң ахирида җәмийәт қанчә бай болғанчә дөләт усунидиған иҗтимаий паравәнликләргә муһтаҗ адәмләрниң саниму азийиду. 

				Дунияниң тәрәққий әткән әллири. Тәрәққий әткән әлләр аһалиниң һаят кәчүрүш дәриҗисиниң жуқурилиғи билән тәриплиниду. Тәрәққий әткән әлләиргә Шималий Америкиниң, Ғәрбий Европиниң вә Теч океан бассейниниң жуқури дарамәт дәриҗисигә егә 25 санаәт җәһәттин тәрәққий әткән әллирини ятқузиду.

				Униңда 1,2 миллиард адәм (дуния аһалисиниң 23%) яшайду. Аһалиниң җан бешиға чаққандики УИМ 40 миңдин 60 миң дол-ларғичә тәшкил қилиду. Уларға дуниявий ташқи сода айлиниминиң тәхминән 70% тоғра келиду. 

				Тәрәққий әткән әләрниң асасий бәлгүлири: 

				— аһалиниң җан бешиға чаққандики УИМ-ниң жуқури дәри-җиси;

				— ихтисатниң көп саһалиқ қурулмиси;

				— җәмийәтниң иҗтимаий қурулмиси.

				Санаити тәрәққий әткән әлләргә аһалиниң әң кәмбәғәл вә әң бай топлириниң арисидики дарамәт дәриҗисидики пәриқләрниң азлиғи вә жуқури һаят стандартлириға егә қувәтлик оттура синипниң моҗутлуғи тән. 

				Тәрәққий әткән әлләр дуниявий ихтисатта йетәкчи роль атқуриду. Санаити җәһәттин тәрәққий әткән әлләр арисида “чоң йәттилик” 

				яки G-7 дәп атилидиған АҚШ, Канада, Германия, Улуқбритания, Франция, Италия, Япония муһим роль атқуриду. Йәттилик әллириниң арисида АҚШ үстәмлик қилиду. Ғәрбий Европа ихтиса-дий күчниң иккинчи мәркизи болуп һесаплиниду. Ғәрбий Европида базар ихтисадиниң икки үлгиси: “демократиялик корпоративизм” вә “иҗтимаий-базар үлгиси” бесим. Икки үлгиниңму ортақ бәлгүлири көп, шуңлашқа уларниң арисида җиддий чегара йоқ. 

				Һаят сүпити әң муһим иҗтимаий категория болуп һесаплиниду, у адәм еһтияҗиниң қурулмисини вә уни қанаәтләндүрүшниң мүм-кинчиликлирини тәрипләйду. 

				Аһалиниң яшаш сүпити – бу адәмниң маддий, мәнивий вә итҗтимаий еһтияҗлирини қанаәтләндүрүш дәриҗиси. 

				Адәм төвән сападин зәрдап чекиду вә һаятниң жуқури сүпитидин қанаәтлинишни һис қилиду. Демәк, һаятниң жуқури сүпити адәмгә дайим зөрүр. Аһалиниң һаят сүпитиниң асасий көрсәткүчлири: аһалиниң дарамити, озуқлиниш, кийим-кечәк; өй-җайниң қолай-лиқлиғи; саламәтликни сақлаш сүпити; билим бериш; әтрап муһит в.б. һесаплиниду. 

				Өмүр сүрүш дәриҗиси—бу аһалиниң паравәнлдигиниң, хизмәт вә паравәнликләрни истимал қилиш дәриҗиси, адәмләрниң асасий 

					Заманивий Германия

				

			

		

	
		
			
				һаятий еһтияҗлирини қанаәтләндүрүш чарисини тәрипләйдиған шараит вә көрсәткүчләрниң жиғиндиси. 

				Һаят кәчүрүш дәриҗиси статистикисиниң асасий вәзипилири: аһалиниң әмәлий паравәнлиги, шундақла ихтисадий тәрәққиятқа мувапиқ дөләт пухарлириниң һаят кәчүрүш шараитини ениқлай-диған амилларни үгиниш, иҗтимаий шараитлар вә ишләп чиқириш тәрәққияти билән өз ара мунасивәттики маддий паравәнликләргә вә хизмәтләргә еһтияҗлирини қанаәтләндүрүш дәриҗисини өлчәш болуп һесаплиниду. 

					1.	Уруштин кейинки Германияниң ихтисадий әһвалини муһакимә қилиңлар.

					2.	Людвиг Эрхард дегән ким?

					3.	Иҗтимаий-базар егилиги үлгисиниң асасий қаидилирини атаңлар.

					4.	Ойлиниңлар, Германиядики ахча ислаһити қандақ мәхсәттә жүргүзүлди?

					5.	Дөләтниң иҗтимаий сәясити немидә көрүнди?

					6.	“Аһалиниң һаят кәчүрүш сапаси” дегинимз немә?

					7.	Хәлиқниң һаят кәчүрүш сапаси немигә бағлиқ болиду?

						Билимиңни тәкшүр

				§ 21. Коммунистик Хитай: сәясий вә иҗтимаий-ихтисадий системиниң тәриплимиси

				1946—1949-жж. пухралар уруши вақтида Хитай коммунистик партияси ғәлибә қа-занди. Гоминьдан вә Чан Кайшиниң мәғлуп болуши бирнәччә сәвәпләргә бағлиқ болди. Японлуқларға қарши уруш жиллирида партия вә Чан Кайши һөкүмити өзлирини ақлалмиди, гоминданниң ислаһатлиқ сәя-ситиму һечқандақ нәтиҗигә еришәлмиди, әмәлдарларниң Хитайға тән әнъәнивий парихорлуғи һакимийәттикиләрни абройи-дин айрип, улар әнди япон басқунчилиғиға қарши турушқа аҗиз болди. Әксинчә, ком-партия японға қарши уруш жиллирида өз күчини әслигә кәлтүрүп, азат қилинған территорияләрни көпәйтти, СССРниң ярди-мидә урушқа қабилийәтлик армиянии бәрпа қилди. Уруш ахирлашқандин кейин компартия авам хәлиққә чүшиинишлик аддий шиарларни усунди. Манҗурияда Японияниң Квантун армиясини вәйран қилиш вә миллионлиған һәрбийләрни қуралсизландуруп, униң қурал-ярақлирини коммунистларға бериш арқилиқ униң армия-сини күчәйтти. Пухралар уруши жиллирида ишәшлик арқа сәп (тыл) қурулди. АҚШниң бу вақиттики гоминданға көрсәткән ярдими утумсиз болди.

				АҚШниң қоллиши билән Чан Кайши өз тәрәпдарлири билән биллә Тәйвәнгә қачти вә шу йәрдә дөләтни җакалиди. Тәйвәндики Хитай Җумһурийити капиталистик тәрәққият йолини таллап, өзини хәлиқара сәһнидә хитай хәлқиниң йеганә қануний вариси дәп билдүрди.

					Бу дәристә:

					•	ХХҖниң тәшкиллиниши, 50—60-жж. Хитай, Мао Цзедун вапат болғандин кейинки Хитай;

					•	Хитай ихтисадий ислаһатлар жиллирида, “хитайлиқ алаһидиккә егә” социализм қуруш;

					•	90-жж. иккинчи йеримидики Хитай тоғрилиқ билимиз.

					 ХХҖниң қурулуши, Мао Цзедун, Дэн Сяопин, ихтисадий ислаһат, студент-лар намайиши, Гонконг вә Макаониң қайтурулуши, “хитайлиқ алаһидиликкә егә ” со-циализм қуруш

					Тирәк сөзләр:

				

			

		

		
			
				Азия әллириниң ХХ ә. иккинчи йеримидики тәрәққият алаһидиликлири

				ХХҖниң тәшкиллиниши. 50—60-жж. Хитай. 1949-ж. 1-октябрь-да Беҗинда Хитай Хәлиқ Җумһурийти (ХХҖ) рәсмий түрдә җака-ланди. Мәркизий Хәлиқ һөкүмити қурулуп, униңға әлдики һаки-мийәт рәсмий тапшуруп берилди. 

				Мао Цзедун өз нутқида пухралар уруши аяқлашқандин кейинки Хитайни тәрәққий әткүзүшниң өзигә хас йоллирини тәкитлиди. Новәт күткүзмәйдиған вәзипә сүпитидә бу йолдики өзигә хас харак-терға егә “йеңи демократия” қуруш мәхсити ейтилди. Партияниң асасий вәзиписи Хитайни ишләп чиқириши күчлүк риваҗланған державиға айландуруш, җәмийәттики ишчи күчиниң һәл қилғучи орнини бәлгүләш дәп көрсәтти. 

				1954-ж. қобул қилинған Конституция дөләтниң социалистик ха-рактерини юридик җәһәттин бәкитти. Алий дөләтлик органларниң қурулмисиға өзгиришләр киргүзүлди. ХХҖ Рәиси лавазими җарий қилинди, һөкүмәт Дөләтлик мәмурий кеңәш дәп атилидиған болди. Алий вакаләтлик орган болуп — Пүткүлхитайлиқ хәлиқ вәкиллириниң жиғини бәлгүләнди (ПХВҖ). Барлиқ басқучлардики реал һакимийәт компартия қурулмилириниң илкидә болди. 

				Хитай Хәлиқ Җумһурийити (ХХҖ) қурулғандин кейин социалис-тик қурулушни тәрәққий әткүзүш җәрияни башланди. Аграрлиқ 

			

		

		
			
				Хитай Хәлиқ жиғини имарити. Беҗин. 1958–1959-жж.

			

		

		
			[image: C:\Documents and Settings\User\Рабочий стол\Алдабек Откоректирован 1 часть\9 класс 2 часть\Раздел 6 с фото\Фото\Маоцзедун.jpg]
		

	
		
			
				145

			

		

		
			
				ислаһат вә деханларни кооперативлаштуруш ишлири жүргүзүлди. Арилаш ихттисат бәрпа қилинди: қисмән национализацияләш (дөләт илкигә елиш) дөләтлик секторни тәшкил қилди вә у хусусий тиҗарәтчилик билән қатар моҗут болди. Бирақ 1958-ж. башлап “чоң сәкрәш” дәп аталған кәскин бурулуш башланди. ХКПниң аса-сий йөнилиши тәрәққиятни иштиклитиш вә тез арида коммунистик җәмийәтни қуруштин ибарәт болди. Индустрияләштүрүш җиддий чапсанлитилди, пүткүл ишләп чиқиришни җәмийәтлдәштүрүп, хәлиқ паравәнлигини тәхсимләшни тәңләштүрүвәтти. Хитай рәһбәрлиги әмәлиятта ихтисатни тәрәққий әткүзүшни чапсанлитиш-қа тиришип, үч жил ичидә әлдә коммунистик җәмийәтниң асасини селишқа киришти. Һәтта һәққанийәткә йеқин кәлмәйдиған ихтиса-дий тәрәққият сүръәтлири бәлгүләнди.

				ХКП МК Рәиси Мао Цзедун дуниявий инқилапниң жүрүшини чапсанлитишни, шуниң үчүн компартия һәл қилғучи қәдәмләрни ташлиши керәк дәп тапшурди. Бирақ шу мәхсәттә қобул қилинған чоң сәкрәш плани вәйранчилиққа, санаәт вә йеза егилиги кәскин қисқирашқа учриди. Пүткүл әл ачарчилиқ гирвигигә тақалди. Мао Цзедун партияниң өз ичидин чиққан өктичи-оппозициягә дуч болди. Шуниңға мунасивәтлик Мао оппозиция билән күришиш үчүн “мәдәний инқилап” аталмиш кампанияни башлиди. Мошу кампания беришида Мао вә униң тәрәпадарлири партия кадрли-рини тәқипләшкә киришиду. Партия кадрлирини паш қилиш кампаниясигә техи сәясий җәһәттин пишип-йетилмигән яшларни ғәрәзлик билән пайдиланди. “Улуқ баққучиға” чәксиз садиқлиқ билдүргән яшлар топи — “хунвейбинчилар” бу кампаниягә беши-чила киришип кәтти.

				Мао Цзедун вапат болғандин кейинки Хитай. 1976-ж. 9-сен-тябрьда 83 яшқа қариған вақтида Беҗинда ХКП МК Рәиси Мао Цзедун вапат болди.Униң вапати билән Хитайниң һазирқи заман тарихиниң туташ бир тарихий дәври аяқлашти. Мао өзидин кейин чоңқур боһранлиқ әһвалдики Хитайни қалдуруп кәтти. Рәсмий мәлуматлар бойичә әлдә 20 миллион адәм толуқ ишсизлар қатарида. 8 миллион адәм “иш издигүчиләр” қатарида вә 100 миллион адәм ачарчилиқ әһвалда болди. Асасий йемәк-ичмәк вә мәиший истимал товарлириниң көпчилиги карточка бойичә берилди. Йемәк-ичмәк мәһсулатлирини йетилдүрүш вә әң зөрүр мәиший буюмларни ишләп чиқиришниң өсүми аһали саниниң өсүшидин хелә төвән болди, бу — ихтисадий әһвални техиму кәскинләштүрди. Мао Цзедунниң вапатидин кейин һакимийәт үчүн күрәш кәскинләшти, әлдә пухралар урушиниң башлиниш ховупи күчәйди. Һакимийәт үчүн күрәштә “мәдәний инқилап” жиллирида тәқипкә учриған Дэн 

				Сяопин йетәкчилигидики һакимийәт вәкиллири бесимлиққа егә болди. 

				Хитай ихтисадий ислаһатлар жиллири-да. 1977-ж. язда өткән ХКП ХІ съезида Дэн Сяопин партия вә дөләттики рәһбәрликкә қайтип кәлди. Униң толуқ назаритигә пәйдин-пәй йеңи әһвалда дөләт һаятида муһим роль атқурушқа башлиған армияму көчти. ХКП йеңи рәһбәр-лигиниң программилиқ паалийити ислаһатларни жүргүзүш болди. 

				ХХҖда кәң миқияслиқ ихтисадий ислаһат-ларни жүргүзүш тоғрилиқ рәсмий қарар Дэн Сяопинни тәшәббуси билән 1978-ж. декабрьда ХКП МК үчинчи Пленумида қобул қилинди. 

				Мао Цзедунниң сәяситиниң хата болғанлиғи ейтилди, “чоң сәкрәш”, “ихтисадий рәтләш” кампаниялири әлгә наһайити зор зәрдап әкәлгән чариләр болғанлиғи етирап қилинди. Бундин кейин арилаш ихтисатни бәрпа қилишқа йүзләнди, базар механизмли-рини пайдилиниш, чәт әл капиталини җәлип қилиш мәсилилири қараштурулди. Һакимийәт вәкиллириниң бәзилири “хитайлиқ со-циализм” қуримиз десә, иккинчи топ “хитайлиқ алаһидиликкә егә капитализм” қурушни усунди. 

				Ислаһатлар жүргүзүш вақтида муһим паалийәт коммуниларни тақитиш, йезилардики кооперативлиқ қурулмиларни йоқитиш, аиләвий болавелишни тәшкилләш болди. Санаәттә мәиший тех-никини ишләп чиқиришта бесим әһмийәт берилди. Буниң үчүн санаәтни қурулмилиқ өзгәртиш әмәлгә ашурулди. Шундақ қилип, йеза егилиги аһалини йемәк-ичмәк билән тәминләш вәзиписини һәл қилса санаәт аһалиниң мәиший товарларға болған еһтияҗини қанаәтләндүрүш вәзиписини өз зиммисигә алди. Кичик тиҗарәт рәғбәтләндүрүлди: деханлар өзидин ешинған мәһсулатларни базарда әркин саталайдиған болди. Деңиз яқисидики шәһәрләрдә әркин яки имтиязлиқ тиҗарәтчилик зонилири ечилди. 

				Көп узимай жүргүзүлгән ихтисадий чариләр өзиниң дәсләпки йемишини бәрди. Алтинчи бәш жиллиқ вақтида (1981—1985) санаәт ишләп чиқиришиниң өсүш сүръити жилсайин оттура һесап билән 11%-қа өсүп турди. Шәһәр вә йеза аһалисиниң дарамити 80-жж. икки һәссә өсти, бирақ башқа әлләр билән селиштурғанда бу дарамәт мөлчәри техичила төвән еди. 80-жж. оттурисиға қәдәр йеза егилик мәһсулатлирини ишләп чиқириш сүръити төвәнлиди, баһалар өсүшкә башлиди, инфляция күчәйди. Хитай җәмийитидә 

				демократиялик җәриянлар овҗ елип, социализмниң сәясий систе-мини либераллаштурушни тәләп қилишлар башланди. Мошундақ әһвалда 1987-ж. күздә ХКП ХІІІ съези болуп, униңда ХХҖда социализм қурушниң дәсләпки басқучиниң нәзәрийәси қобул қилинди. Мошу концепциягә мувапиқ, Хитайда социализм қуруш үч басқучтин өтүшкә тегиш болди. 1990-жилғичә миллий умумий мәһсулат 1980-ж. билән селиштурғанда 2 һәссигә өсүшкә тегиш болди. Хитай хәлқи болса асасий йемәк-ичмәк мәһсулатлири вә кийим-кечәкләр билән карточкисиз тәминлинишкә тегиш болди. Иккинчи он жиллиқта, йәни 2000-жилғичә миллий умумий мәһсулат 1990-ж. билән селиштурғанда йәнә 2 һәссигә өсүшкә тегиш болди, аһали “оттура һаят кәчүрүш” дәриҗисигә йетишкә тегиш болди. Ахирқи басқуч, йәни әң узақ муддәтни өз ичигә алидиған дәвир 2049-ж. аяқлишиду (йәни ХХҖниң 100 жиллиғида) вә у Хитайни дуниявий өлчәмләр бойичә оттура тәрәққий әткән әлләр қатариға йәткүзиду дәп планланди. 

				Һәр һалда Хитайда һелиғичә дөләтлик сектор бесимлиққа егә болуп, мәмурий-буйруқваз система базар мунасивәтлириниң толуқ қанат йейишиға тосалғу болмақта еди. Ислаһатлар җиддий дөләтлик назарәт астида жүргүзүлди. Адәмләргә дөләтниң үстәмлиги Хитайниң көп әсирләрдин буян давамлишип келиватқан әнъәнивий һәрикити болуп һесаплиниду. Хитай еғир йемәк-ичмәк, демографи-ялик, экологиялик, ресурслуқ боһранларни бешидин өткүзүшди. 1988—1989-жж. Хитайда бир қатар муһим ғулғулилар йүз бәрди. Болупму студентлар баш көтирип, у бирнәччә шәһәрләрдә һакимийәт билән очуқ тоқунушқа әкәлди. Миңлиған студентлар намайиши демократияни тәләп қилип, наразилиқ билдүрди, һакимийәт улар-ни рәһимсиз бесип ташлиди, йүзлигән студентлар етилди, нәччә миңи яриланди. Хитай һакимийити җәмийәткә мәйли ихтисадий җәһәттин болсун, мәйли сәясий җәһәтин болсун назарәт қилишни аҗизлитиштин қаттиқ чөчүйду. Иҗтимаий зиддийәтләр әнди шәһәрләрдин йезиларға авушушқа башлайду, чүнки йезидики иҗтимаий әһвал тамамән начарлап кәткән еди. 

				Рәсмий тәрғибат чарилиридә ХХҖ асасини салғучи сүпитидә Мао Цзедунниң әмгиги алаһидә тәрғип қилинип, Дэн Сяопинни ихтиса-дий ислаһатларниң баш идеологи, Цзян Цзэминни (1989—2003-жж. ХХҖ Рәиси хизмитини атқурған) хитай җәмийитиниң “хитайлиқ алаһидиликкә егә” социализмни қуруш дәвриниң барлиқ яхши иш-лирини ишәшлик алға йетәклигүчи дәп тәрипләнди.

				1992-җж. башлап егилик ислаһатлар өзиниң йеңи тәрәққият басқучиға қәдәм ташлиди, йәни ихтисадий тәрәққиятни тезлитиш, 

				чоңқурлитиш, пүткүл ихтисадий сәясәтни идеологиядин айриш вә пәйдин-пәй планлиқ рәтләштин базар мунасивәтлиригә өтүш басқучиға қәдәм ташлиди. Әгәр 80-ж. дөләтлик сектор санаәт мәһсулатиниң 80%-ни бәрсә, 90-жж. бешида униң йериминила ишләп чиқарди. Тиҗарәтчилик паалийәткә әмәлдарларниң уруқ-туққанлири арилишишқа башлиди. Бу ислаһатниң алға бесишини “жуқуридин” мустәһкәмләшкә ярдәмләшти.

				Хитайниң ихтисадий тәрәққиятидики муваппәқийәтләр көп әһвалда конфуцийлик әнъәниләр билән (әмгәк мәдәнийити, әмгәк һәққини төләш вә әмгәк қилишқа рәғбәтләндүрүш, дарамәтниң пәқәт әмгәк билән келидиғанлиғини вә адәмләр һәр дайим өзини мукәммәлләштүрүп туруши лазимлиғи охшаш қаидиләр) муна-сивәтлик ениқланди. Хитайдики қайта қурушлар әлни қийин-чилиқтин қутулдуридиған бирдин бир йол болди. 

				Бирақ йеңи қийинчилиқлар пәйда болушқа башлиди, Уларниң әң муһими – базар хусусий мүлүкчилик мунасивәтләрниң тәрәққияти әлдә һөкүмранлиқ қиливатқан аавторитарлиқ вә мәмурий-буйруқ-вазлиқ түрлири билән миллиардтин ешишқа башлиған аһалиниң өсүми билән уйғун кәлмиди. 

				90-жж. иккинчи йеримидики Хитай. ХХҖ дуниявий ихтисадий тәрәққиятта алдинқи қатарға чиқишқа башлиди. Ташқи қәризиниң наһайити көплигигә қаримастин, Хитайниң уни көп созмайла нәқ вақтида йепишқа мүмкинчилиги болди вә униң долларлиқ валю-та еһтияти топланди. Һәр һалда җан бешиға чаққандики кирими 

				1 миллиард 200 миллион адәмдин ашқан аһалиға жилиға бир адәмгә наһайити төвән мөлчәрдә болди.

				Хитай бәзи тәвәлириниң тәрәққияти һәрхил, һәтта бәзи әллириниң тәрәққият сүръити төвән, униң сәвәвини ихтисатниң дөләтлик секториниң утумсизлиғи билән чүшәндүрүшкә болиду. ХХҖ һаяти-ниң әң муһим пәйтлириниң бири Гонконг вә Макаониң, йәни әлниң җәнубида орунлашқан икки жирик ишләп чиқириш мәркизиниң һәмдә муһим стратегиялик плацдармларниң қайта қошулуши болди. Йеқин келәчәктә бу тәвәләрниң базар ихтисади системисиниң Хитай ихтисадиға ейтарлиқ жирик муваппәқийәтләр әкелиши сөзсиз. 

				Ташқи сәясий йөнилиштә Хитай жирик тәвәлик держава сүпитидә мустәқил һәрикәт қилишқа интилиду вә у келәчәктә көп қутуплуқ аләмдики күчләрниң бир мәркизи сүпитидә болушқа тиришмақта. Хитайниң бу йөнилишини Россия, Қазақстан в.б. тәвәлик һәм хош-на әлләр қоллаш билдүрсә, АҚШ вә униң йеқин иттипақдашлири униңға наһайити һошиярлиқ билән, һәтта ховуплинип қарайду. 

				Узақ вақиттин буян ХХҖ ташқи сәяясити йөнилишиниң асасиға миллий дөләтлик мәнпийәтләргә бесимлиқ берилип, стратегия-лик шериклирини таллашта улар билән идеологиялик йеқинлиғи җәһәттин қарап, көңүл бөлиду.

				80-жж.оттурисидин буян хитайлиқ һакимийәт вәкиллири аләм-ниң көп қутуплуқ концепциясини қараштуруп, Хитай шуниңға бағлиқ Азиядикила әмәс, шундақла аләмдики өзигә тәәллуқ ор-нини егәлләшкә, йеңи “күчләр мәркизиниң бири” сүпитидә өзини көрситишкә интилмақта. 

					1.	Хитайни 1946—1949-жж. пухралар урушидики ғалибийәткә йәткүзгән қандақ амиллар?

					2.	ХХҖ қачан җакаланди?

					3.	“Чоң сәкрәш” вә “мәдәний инқилап” сәясәтлиригә тәриплимә бериңлар.

					4.	70—80-жж. Хитайдики иҗтимаий-ихтисадий ислаһатларниң маһийити қандақ еди?

					5.	1988—1989-жж. Хитайда болуп өткән студентларниң аммивий көтирилиш-намайишлири қандақ тәләпләрни қойди?

					6.	“Хитайлиқ алаһидилиги бар” социализмниң маһийитини чүшәндүрүп бериңлар.

				§ 22. Һиндстанниң мустәқил тәрәққий етиши: муаммилар вә һәл қилиш йоллири

				Һиндстанниң Җумһурийәт болуп җака-линиши. 1949-ж. Һиндстандики Тәсис жиғини (конституциялик) йеңи Конституция қобул қилип, у 1950-ж. 26-январьда күчигә кирди. Мана шу күн әлдә Җумһурийәт күни дәп бәлгүләнди. Конституция Һиндстан Җумһурийитини җакалиди. Штатларниң қанун чиқириш жиғиниға өткүзүлгән умумға бирдәк парламентлиқ сайлам Һинд мил-лий конгрессиға ғәлибә елип кәлди. Тунҗа һөкүмәтни Джавахарлал Неру башқурди, униңдин кейин униң қизи Индира Ганди, ан-дин униң оғли Раджив Гандилар башқурди.

				Конституциягә мувапиқ, Һинд Итти-пақи демократизм вә зайирлаштуруш принциплириға асасланған мустәқил пар-ламентлиқ җумһурийәт дәп җакаланди. Конституциядә муһим буржуазиялик-демо-кратиялик әркинликләр бәкитилип, мил-лий, ирқий, кастилиқ яки диний ишән-чә-етиқатлириға бағлиқ камситишларни җиддий мәнъий қилди. 

				Хусусий мүлүккә нуқсан кәлтүрүш мәнъий қилинип, 31-маддида хусусий мү-лүкни җәмийәтлик мәхсәт үчүн қанун арқи-лиқ елиш яки униң орниға ахча төләшни мәнъий қилидиған қанун тәстиқләнди.

				Һинд иттипақиниң асасий қануни сүпитидә 1950-ж. Конс-титуцияниң қобул қиллиниши мустәқил Һиндстанниң җумһурийәт сүпитидә тәрәққиятидики йеңи басқучни башлап бәрди. 

				Йеңи һөкүмәтниң наһайити муһим ислаһатлириниң дәсләпкиси аграрлиқ мәсилиләрни һәл қилиш болди. Өткән әсирдә қурулған дәллал-зиминдарлар системиси йоқитилди. Йәр уни пәрвиш қилидиған деханларға берилидиған болди. Һиндстан йемәк-ичмәк тапчиллиғиға бағлиқ қийинчилиқлар билән өзи шуғуллинишқа башлиди, бирақ та бүгүнки күнгичә униң турғунлириниң көп қисми тоюп тамақлиналмайду, һәтта бәзилири ачарчилиқ азавини баштин өткүзмәктә.

					Бу дәристә:

					•	Һиндстанниң Җумһурийәт болуп җакалиниши; 

					•	Кәшмир мәсилиси;

					•	ташқи сәясәт мәсилилири вә Һиндстанда ядролуқ қурал ишләп чиқириш муаммалири ;

					•	Һиндстанниң мустәқиллик жиллирида иҗтимаий-ихтисадий тәрәққияттики муваппәқийәтлирини қараштуримиз.

					Һиндстандики Тәсис (конституциялик) жиғини, парламентлиқ-демократиялик сис-тема, Һиндстанни модернизацияләш җәрияни, ҺМК, Кәшмир мәсилиси

					Тирәк сөзләр:

				Һиндстан капиталистик йол бойичә тәрәққий әтмәктә. Арилаш ихтисат күчлүк дөләтлик сектор билән биллә базар мунасивәтлиригә асаслинип, чәт әл капиталини җәлип қилишқа қатнашмақта. Дөләт сәясити дөләтлик секторни асасий саһаларда қоллашқа қаритилмақта, йәни металлургия, химия, ядролуқ энергетика, егиликниң барлиқ саһалирида вә тиҗарәтчиликни қоллаш һәм ишләп чиқиришниң кәлгүси тәрәққий әткүчи саһалириға транс-миллий корпорацияләрниң чәт әллик капиталини җәлип қилиш болмақта. Дөләтлик сектор умумий миллий мәһсулатни пәқәт 20%-ни тәшкил қилиду. Һиндстан өзиниң сәясий тәрәққиятида британлиқ парламентлиқ-демократиялик системиниң тәҗрибисигә вә мустәмликә һакимийәт вақтидики һиндлиқ җәмийәтниң һөкүмран даирилириниң топлиған тәҗрибисигә таянди. Һакимийәтни евро-пилиқ стандартларға мувапиқ тәхсимләш принциплири сақланди. Сәясий җәриян сәясий партияләрниң риқабәтчилиги вә сайлам компанияси вақтидики көп партиялик әһвалға асаслиниду.Инглиз тили умумий һиндстанлиқ тил болуп һесаплиниду, чүнки әлниң көп милләтликлиги вә әлдики көп тиллиқниң әһвали шуниңға әкәлмәктә.

				Мустәқиллик алғандин кейинки Һиндстанниң модернизация-лик җәрияни капиталистик тәрәққиятқа толуқ мувапиқ кәлди. Һәр һалда Һиндстанда өзигә хас мәсилиләрму йетип ашиду. Уларниң арисидики әң сәзгүр мәсилилири — миллий-диний аразлиқ, йәни һинд-мусулманлиқ тоқунушлар, сикхларниң сәясий автономия үчүн һәрикити, җәнуптики тамилларниң сепаратистлиқ һәрикәтлири в.б. Гәрчә Кастилиқ әһвалиға қаримастин барлиқ адәмләр баравәр дәп җакаланғини билән, кастилиқ система муаммаси техичила өзгәрмәй кәлмәктә. 

				Шәриқниң көплигән башқа әллиридин Һиндстанниң айримчилиғи у өтмүш әнъәнилиригә җиддий риайә қилиду. Һиндстан һазирғичә идеялиқ төзүмлүк, күч көрсәтмәслик, плюрализм охшаш әнъәни-ләрни сақлиған һалда, йеңи әнъәниләр вә парламентлиқ демократия системисиниму биллә риваҗландурмақта. Әлдә жирик тоқунушлар вә экстремизмниң йоқлиғини шу арқилиқ чүшәндүрүшкә болиду. 

				Һиндстан мустәқиллик жиллирида парламентлиқ демократия системиси яхши шәкилләнгән Шәриқниң бирдин бир ели болуп һесаплиниду. Конституциядә һакимийәтни бөлүшүш, демократия-лик һоқуқлар вә пухраларниң әркинлиги қанун арқилиқ бәлгүләнди. Мәмурий ислаһатлар әтрапидики күрәшләр вә бир ортақ тил җарий қилиш мәсилиси Һиндстанда сәясий характерға егә болуп, у наһайити өткүр әһвалда жүрди. Шуниңға қаримасти, әл көплигән хәлиқләр, тиллар, динлар вә мәдәнийәтләр қатар яшаватқан феде-рация болуп һесаплиниду. 

				Мустәқилликниң дәсләпки жиллиридин башлап Һиндстанда көплигән сәясий партияләр пәйда болди. Уларниң көпчилиги диний характердики партияләр, улар аһалиниң мәлум бир топиға тайи-нип қурулди вә мажоритарлиқ система шараитида бираз вақитқичә ҺМКға қарши туралмиди.

				Мажоритарлиқ (majorile — көпчилик) система – бир қатар әлләрдә мәркизий вә йәрлик вакаләтлик органларға, президент сайлими вақтида аваз бериш нәтиҗилирини ениқлаш үчүн қоллинилиду. Бу — аваз бериш вақтида сайлиғучиларниң көпчилик авазини топлиған намзатни сайлалайдиған аваз бериш системиси. 

				ҺМК әлни мустәқилликкә әкәлгән партия сүпитидә Һиндстанниң сәясий һаятида йетәкчи орунға егә болди. Пәқәт 50-жж. ахириға қәдәр униң сәясий принципрлири бир қәдәр аҗизлашқа башлай-ду, партия ичидә өз ара аразлиқлар овҗ алиду. 60-жж. бешида ҺМК ичидә оңчи даһиларниң бирләшмиси сүпитидә Синдикат қурулиду вә у партия аппаратида топлиниду. 80-жж. башлап ҺМК һөкүмити ихтисадий тәрәққият йөнилишини кәскин өзгәртип, ба-зар ислаһатлириға йүзлиниду. Бу ислаһатлар 1991-жилиму давам-лишиду. Нәтиҗидә Һиндстан ихтисадий муваппәқийәтләргә қол йәткүзиду.

				80-жж. сәясий кәскинликләрниң болушиға қаримастин, ҺМК өзиниң сәясий һакимийитини сақлап қалди. Бирақ 1989-ж. парламентлиқ сайламда йеңилип, партия оппозициягә кетишкә мәҗбур болди. 

				Кәшмирниң һәл қилинмиған мәсилиси. Кәшмир вилайити та һазирғичә Һиндстан вә Пакстан арисидики талаш мәсилә болмақта. Униң сәвәви — у йәрдики аһалиниң көпчилиги ислам диниға етиқат қилиду, бирақ у йәрниң һөкүмран индуси князьликниң мустәқиллигини сақлашни халайду. Нәтиҗидә аһали автократиялиқ һөкүмранлиққа қарши баш көтириду. Кейинәрәк Кәшмиргә пакстанлиқ қураллиқ қисимлар бесип кириду. Князь Деһлиға қечип кетиду вә Һиндстанға һәрбий қоллаш бәдилигә Кәшмирни униң тәркивигә қошувелишни тәклип қилиду. Һиндстанниң генерал-гу-бернатори Маунбеттен бу қарарни қоллайдиғанлиғини билдүриду. Бирақ кейинәрәк Кәшмирдә референдум өткүзүшни тәләп қилиду. Чүнки Һиндстанға яки Пакстанға қошулидиғанлиғини аһали өзи һәл қилишқа тегиш дәйду. Бирақ плебисцит (референдум) шу петичә өтмәй қалди. 

				Нәтиҗидә Һиндстан вә Пакстанниң Кәшмирдики турақлиқ һәрбий қисимлири елан қилинмиған урушқа җәлип қилинди. БДТниң ари-лишиши билән 1949-ж. вақитлиқ келишимгә келиду. Икки ариниң 

				оттурисидики сизиқ-линия әмәлиятта чегара сизиғи болуп қалди, бирақ буни һәр икки тәрәп һазирғичә етирап қилмай кәлмәктә. 

				Шуниң ақиветидин Кәшмир бирнәччә қетим һинд-пакстан урушлириға сәвәпчи болмақта. Һиндстан вә Пакстан арисидики қанлиқ қирғин-ларниң бири Бангладешниң мустәқиллиги йоли-дики күрәш беришида йүз бәрди. 

				Британлиқ Һиндстанниң бөлүнүши ақивети-дин йүз бәргән сәлбий һадисиләрниң бири сүпи-тидә экспертлар тәвәдики террористлик паал-лиқниң өсүшини вә Һиндстан, Пакстанниң күчәп қураллинишқа киришишини тәкитләйду. 

				Һиндстандики ташқи сәясәт принциплири вә ядролуқ қурални ишләп чиқириш муаммилири. Ташқи сәясәттики бетәрәпликниң асасий мәхсити “соғ мунасивәтләр уруши” кәскинлигидин жирақ болуш еди. Униңға җиддий әмәл қилиш Дж. Неру вақтида муваппәқ болди. Бирақ 60-жж. бешида Һиндстанға бетәрәплик принципи әл бехәтәрлигини тәмиләләмду дегән гуман пәйда болди. 80-жж. башлап Һиндстанниң ташқи сәясити қайтидин мустәқил болушқа башлиди; у Россия билән яхши мунасивәт орнитип, шундақла АҚШ, Евроиттипақ, Япония вә Хитай билән өз ара мунасивәтләрни риваҗландурушқа интилди. Ахирқи он жиллиқларда Һиндстан Җәнубий Азия әллири билән өз ара мунасивәтләрни яхшилашқа алаһидә көңүл бөлмәктә. Нәтиҗидә у барлиқ әлләр билән, пәқәт Пакстанни һесаплимиғанда, яхши мунасивәтләрни орнитишқа муваппәқ болалиди. Пәқәт Пакстанла Һиндстанниң хәлиқарилиқ сәһнидики асасий риқабәтчиси болмақта.

				Һиндстанниң ташқи сәясәттики бесим йөнилиши мудапийә вә бехәтәрлик мәсилиси болуп қалмақта. Һиндстан һөкүмити аләмниң ядролуқ қуралсиз течлиқ йолда тәрәққий етишини қоллайдиғанлиғини дайим тәкитләп келиватқанлиғиға қаримастин, һазирқи хәлиқара вәзийәттә әл амалсиздин ядролуқ программисини ишләп чиқишқа мәҗбур дәп билдүриду. 

				Һәқиқәтәнму, өз вақтида Дж. Неру: “Әл ядролуқ қуралға хуш-тар әмәс вә уни ишләп чиқармайду”, — дәп җиддий билдүрүш елан қилған еди. Раст, Ядролуқ қурални тарқатмаслиқ тоғрилиқ шәрт-намә имзаланғанда, һинд һөкүмити униңға қошулуштин баш тартиду. 

				И. Ганди бирнәччә қетим Һиндстанниң бу мәвқәсини чүшәндүрүп, бу шәртнаминиң камситиш характерға егә екәнлигини испатлашқа тиришиду. Шәртнамә ядролуқ қурали бар әлләргә уни артуқ мөлчәрдә 

					Индира Ганди

				ишләп чиқиришқа мүмкинчилик бериду, бирақ башқа әлләргә болса уни һәтта течлиқ мәхсәттә пайдилиниш үчүн ядролуқ энергия ишләп чиқириш үчүн тәҗрибә өткүзүшигиму рухсәт бәрмәйду. Һиндстан 50-жж. оттурисидин шу мәхсәттә синақ өткүзүшкә башлиған еди. 

				60-жж. оттурисида Хитайда ядролуқ қурални синақтин өткүзүш Деһлини алаһидә хаватир қилди. Шуниң билән биллә 70-жж. отту-рисидин башланған Хитай вә Пакстан арисидики мунасивәтләрниң яхшилиниши, Пакстанниң ядролуқ программисини ясишиму алаһидә диққәт ағдурушни тәләп қилди. Һәр һалда Һинд һөкүмити илгәрки мәвқәсидин қайтмиди. 1988-ж. Һиндстан қуралсизлиниш бойичә программисини елан қилип, 2010-жилғичә ядролуқ қуралниң барлиқ түрлирини йоқитиш тоғрилиқ билдүрди. 

				Вәзийәт 90-жж. өзгиришкә башлайду. 1998-ж. 11—13-май арилиғида Һиндстан бир қатар йәр асти ядролуқ синақлирини өткүзиду. Һиндстан премьериниң билдүрүшичә, әлниң мундақ қәдәмгә беришиға Хитай вә Пакстан тәрипидин туғулған ховупни һис қалғанлиқтин пәйда болған. Шуниң билән биллә җумһурийәт рәһбири әлниң аләмдики ядролуқ аммивий қуралсизлиниш програм-мисини яқлайдиғанлиғини тәкитләп, униң муқум әмәлгә ашидиған күнини күтидиғанлиғини билдүрди. Һазирқи вақитта Һиндстан вә Пакстан ядролуқ қуралға егә дөләтләр. 1998-ж. Пакстан ядролуқ дер-жавилар клубиниң қатнашқучилири қатариға рәсмий түрдә кирди.

			

		

		
			
				Пакстан 1998-жилдин башлап рәсмий түрдә ядролуқ қуралға егә әлләр клубиға әза болди

				Һиндстанниң мустәқиллик жиллиридики иҗтимаий-ихти-садий тәрәққияттики муваппәқийәтлири. Шуниң билән Һиндстан мустәқиллик жиллирида иҗтимаий-ихтисадий тәрәққиятида жирик муваппәқийәтләргә қол йәткүзди. У санаәт ишләп чиқиришиниң көләми җәһәттин аләмдики 10 дөләтниң қатариға кирип, космос вә ядролуқ тәтқиқатларни қошқанда, наһайити қувәтлик илмий-техникилиқ иқтидарни бәрпа қилди, салаһийәтлик илмий кадрлар-ни, мутәхәссисләрни, инженерлар вә ишчиларни тәйярлиди. Дөләтлик рәтләшниң жуқури дәриҗисигә қаримастин, әлдики ху-сусий мүлүк сектори ихтисатниң наһайити муһим саһаси болмақта. Ашлиқ жиғиш үч һәссигә өсти (1995-ж. Һиндстан буғдай ишләп чиқириш бойичә дунияда 2-орунға чиқти;у АҚШтин озуп, йетәкчи орунни пәқәт Хитайға қалдурди). Шәһәр вә йезиларда күчлүк от-тура синип шәкилләнди. Жирик дөләтлик сектори бар арилаш ихтисат баричә тәрәққий әткән инфрақурулмини шәкилләндүрди. Һиндстанниң көплигән әлләр вә аләмниң һәрхил тәвәлири билән сода-ихтисадий, илмий-техникилиқ мунасивәтлири кәңәймәктә. Адәмләрниң отура яшаш дәриҗиси мустәмликә жиллири билән селиштурғанда икки һәссә өсүп, саватлиқ дәриҗисиму өсти. Бу муваппәқийәтләргә қаримастин, әлниң тәрәққият мәсилилири техи толуқ һәл қилинмиди. Әң җиддий мәсилә — жилсайин өсүватқан ташқи қәриз мөлчәри болмақта; аһалиниң йерими техичә сават-сиз, төвәнки кастидикиләрниң һоқуқлири етирап қилинмайду, ишсизлиқ, җиддий иҗтимаий зиддийәтләр, һәл қилинмиған аграр-лиқ мәсилиләр (көплигән деханлар та һазирғичә йәргә егә болалмиди яки йериниң көләми йәткүлүксиз) техичила моҗут. Шундақ қилип, Һиндстан һөкүмити һазирқи моҗут сәясий вә иҗтимаий күчләрниң өз ара нисбити шараитида жуқурида аталған мәсилиләрни һәл қилиш үчүн мувапиқ тәдбирләрни көрүшкә тегиш болмақта.

				Һиндстан алдида һәрхил ха-рактердики җиддий объективлиқ муаммилар турмақта, бирақ у келәчәккә үмүт билән қарашни давамлаштурмақта: уларни һәл қилишқа тиришмақта яки моҗут болушниң йеңи шараитлириға маслашмақта. ХХІ ә. Һиндстан ду-ниявий егиликкә толуқ интеграци-ялишип, хәлиқара һәмдостлуқниң мунасип әзаси болушни көздә тутмақта. 

			

		

		
			
				
					Һиндстанниң ядролуқ қурали

					1.	1950-ж. Һинд Конституцияси тоғрилиқ ейтип бериңлар. Униң қандақ алаһидә тәрәплири бар?

					2.	Һиндстан ташқи сәясәттә қандақ принципларни қоллиниду?

					3.	Һиндстан вә Пакстан арисида қандақ һәл қилинмиған мәсилиләр бар?

					4.	Қандақ шараитлар Һиндстанни ядролуқ қурал ясашқа мәҗбурлиди?

					5.	Мустәқиллик жиллиридики Һиндстанниң иҗтимаий-ихтисадий тәрәққияти тоғрилиқ ейтип бериңлар.

				§ 23. ХХ әсирниң иккинчи йеримидики кемализм эволюцияси 

				Президент И. Инөнүниң Кемал Ататүрк-ниң йолини давамлаштуруши. Кемалчи инқилап вә XX ә. 20 — 30-жж. жүргүзүлгән ислаһатлар тизмиси Түркийәдә зайирлиқ дөләтниң асасини салди. Дин дөләттин бөлүнди, шәриәт сотлири вә мәктәп-мәдри-силәр йепилди, аялларниң һоқуқи әрләрниң һоқуқи билән тәңләштүрүлди. Түркийә европилиқ календарь бойичә яшашқа баш-лиди. Европичә кийинишкә мәҗбурланди, көп аял елиш мәнъий қилинди, пухралиқ некалишиш шәкилләнди. Шу вақиттики муһим йеңилиқларниң бири түркләрниң саватсизлиқни йоқитишқа ярдими болған латин елипбәсигә көчүши болди. Мәктәпләр ечилип, мәхсус оттура вә алий оқуш орун-лири тәшкилләнди. Ихтисадий саһадики ислаһатлар дөләткә илгири түркләр әнъәнә бойичә иш ишләштин ваз кечидиған тиҗа-рий-кәспий саһаларни (сода вә йол қурулуши) тәшкилләшкә асас болуп, йол ачти. 

				Мустафа Кемал Ататүркниң ислаһатлири арқисида Түркийә Иккинчи дуниявий уруш һарписида зайирлиқ дөләткә айлинип, ғәриплик қәдрийәтләргә қарап йүзлинишкә башлиди. Ататүрк вапат болғандин кейин, униң избасари болуп Мустафа Кемалниң дости һәмдә сәпдиши Исмет Инөнү һакимийәткә кәлди. И. Инөнү зайирлиқ қурулмиларни тәрәққий әткүзүшкә қаритилған бурунқи тәрәққият йолини даввамлаштурғучи бол-ди, европилиқ йеңилиқларни җарий қилиш вә ихтисатқа һәм 

						Билимиңни тәкшүр

					

				

			

		

		
			
				[image: ]
			

			
				[image: ]
			

			
				
					Бу дәристә:

					•	Түркийәниң уруштин кейинки тәрәққият әһвали;

					•	Кемал Ататүркниң йолини президент И. Инөнүниң давамлаштуруши, Түркийәдә исламлиқ кәйпиятниң җанлиниши,

					•	Иккинчи сәясий җумһурийәт: сәясий либерализация вақти (1960—1980-жж.),Үчинчи җумһурийәт. Ихтисадий либерализациягә йөнилиш елиш;

					•	ХХ ә. ахиридики Түркийәниң иҗтимаий-ихтисадий тәрәққиятидин хәвәрдар болумиз. 

				адәмләр һаятиниң барлиқ саһасиға дөләтлик ғәмхорлуқни әмәлгә ашуруш чарилирини жүргүзди. Бирақ, тәкитләш керәкки, әл аһалисиниң йеримиға йеқини дегүдәк бу йолни қоллимиди, чүнки уларниң көпчилиги қедимдин келиватқан мусулманлиқ әнъәни-ләр билән яшашни халиди. 

				Мустафа Кемал ислаһатлирини өзиниң зор абройи вә йеңиланған һәрбий күчлиригә тайинип жүргүзгән еди. Исмет Инөнүму бу йолни давамлаштурди вә әлдә бир партиялиқ диктатура сақланди. Пәқәтла Хәлиқчи-җумһурийәтлик партия (ХҖП) паалийәт жүргүзди. Башқа һечқандақ паалийәтләргә йол қоюлмиди. Шуниң билән биллә аһалиниң исламға, миллий әнъәниләргә дегән қизиқиши күчәйди, болупму йеза турғунлири арисида мундақ кәйпият күчлүк сезилди. 

				Иккинчи дуниявий уруш вақтида Түркийә аддийла бетәрәплик мәвқәсини җакалиғанлиғи билән, әлдә германлиқ нийәттики тәсирниң күчи қаттиқ сезиләтти. 1944-ж. августта Түркийә һәтта Германия билән дипломатиялик мунасивитини үзүшкә барди вә 1945-ж. февральда униңға қарши уруш елан қилди. Шундақ қилип, Түркийә ғалипкарлар тәрипигә қошулуп үлгәрди, һәтта Бирләшкән Дөләтләр Тәшкилатини қурғучиларниң сепигә қошулди.

				“Соғ мунасивәтләр уруши” вақтида Түркийә Ғәрип тәрәпкә өтти. Ғәрип иттипақи билән зичарақ һәмкарлишиш үчүн И. Инөнү 1940-жж. ахирида НАТОға киришкә тиришти. Түркийә Шималий атлантикилиқ әһднамә-иттипаққа 1952-ж. февральда әза болди. 

				Түрк буржуазияси уруштин кейин тиҗарий тәшәббуслириниң мүмкинчиликлирини тосиған, уларниң бейишиға тосалғу болған кемалчә этатизм сәяситигә қаршилиқ көрситишкә башлиди. Бу туюқтин чиқишниң йолини издәштүргән И. Инөнү йетәкчилигидики ХҖП рәһбәрлири кемалчи программиларниң мәзмун-маһийитигә өзгиришләр киргүзүшкә интилиду. Һөкүмәт авторитарлиқ һаки-мийәтни юмшитишқа, һакимийәтниң демократиялик асаслирини кәңәйтишкә қаритилған бир қатар тәдбирләрни жүргүзиду. 

				Шуниңға қаримастин, һәрхил сәясий күчләр арисидики күрәш күчийип, исламлиқ диний груһлар арисидики өктичи-оппозициялик һәрикәтниң пааллиқлиғи өсиду. Һәр һалда кемалчи ислаһатлар билән Түркийәниң демократиялиниши вә ихтисадиниң тәрәққияти ахирқи жилларда исламниң тәсирини бир қәдәр пәсәйткәндәк болди. 

					Кемалчи инқилап, зайирлиқ дөләт, ислаһатлар, ислам, Иккинчи җумһурийәт, сәясий либерализация, Үчинчи җумһурийәт, ихтисадий либерал-лаштуруш

					Тирәк сөзләр:

				1945-ж. ноябрьда И. Инөнү парламентта нутуқ сөзләп, дәсләп қетим бир партиялик диктатуридин ваз кечидиғанлиғини билдүрди. 1946-ж. январьда ХҖПдин бөлүнүп чиққан депутатлар топи Демо-кратиялик партияни (ДП) тәшкилләйдиғанлиғини билдүрди. Униңға Җалал Баяр вә Аднан Мендерес йетәкчилик қилди. ХҖПдин пәриқләнгән һалда — йеңи партия демократия вә пухралиқ әркинлик-ни сақлашқа, хусусий мүлүкчилик секторниң тәрәққиятиға кәң йол ечишқа, ихтисатқа чәт әл капиталини паал җәлип қилишқа вәдә бәрди. 

				Иккинчи дуниявий уруштин кейин түрк һөкүмәтлириниң ихти-садий сәяситиниң йөнилиши дөләтлик ихтисадий паалийәтчанлиқ билән биллә хусусий мүлүкчилик мунасивәтләр вә тиҗарәтчиликни тәрәққий әттүрүшкә қарап йүзләнди. Бу Түркийәниң алға қарап йеңилинип меңишиға кәң йол ачти. 

				Түркийәдә исламий кәйпиятниң җанлиниши. Демократиялик партия утумлуқ пайдиланди: у дайим лаицизмни әйипләп, ХҖПни “худасизлиғи” үчүн әйиплиди. ДПниң исламниң тәсирини күчәйтиш йолидики барлиқ иш-һәрикити униң җәмийәттики аммибаплиғини ашурди. 1950-ж. майда у парламентлиқ сайламда ғәлибә қазанди. Әл Президенти болуп Җ. Баяр, премьер-министр болуп А. Мендерес тайинланди.

				Демократиялик партия Түркийәдики һакимийәт бешида 10 жил болди. Бу жилларда А. Мендерес һөкүмити хусусий мүлүкчилик 

				секторни тәрәққий әткүзди, фермерлиқ егиликни мустәһкәмлиди. Шуниң билән бир вақитта милләтчилик вә исламий кәйпият күчәйди. Бу һәрбийләрниң Түркийәдики лаицизмниң тәғдиригә хаватирлини-шини пәйда қилди. 60-жж. армия һәрбий ағдурушни әмәлгә ашу-руп, һәрбийләрдин тәшкилләнгән Миллий Бирлик Комитети (МБК) әлдики һакимийәтни өз қолиға алиду. 1924-ж. Конституция күчидин қалдурулиду, парламент тарқитилип, сәясий партияләрниң паа-лийити мәнъий қилиниду. Шундақ қилип, Түрк Җумһурийитиниң биринчи дәври аяқлишиду.

				Иккинчи җумһурийәт: сәясий либераллаштуруш дәври (1960—1980-жж.). 1961-ж. Асасий қанун қобул қилинип, күчигә кири-ду. Конституциягә мувапиқ, Түркийә “иҗтимаий-һоқуқий дөләт” характериға егә болиду. 

				Иккинчи җумһурийәтниң моҗут болушиниң муһим алаһидилиги көп партияллик системиниң җарий қилиниши болди. Партия тәшкилатлириниң паалийәтчанлиғи, һакимийәт үчүн күрәшкә йеңи иҗтимаий күчләрниң қошулуши түрк җәмийитидики сүръәтлик өзгиришләрни көрсәтти. ХҖП охшаш кона партияләр билән биллә 1961-ж. кейин қурулған 12 партияму умумий аһалиниң мәнпийитини көзлигүчи сүпитидә әмәс, бәлки әнди пәқәтла өз сайлуғучи-электорат-лири үчүнла күрәшкә чүшидиған болди.

				Түркийә бу дәвирдә арқида қалған намрат әл болсиму, ихтисатниң бәзи саһалирида ишләп чиқириш көләмини улғайтти. Җүмлидин, санаәт карханилириниң сани урушқичә жиллар билән селиштурғанда 4 һәссидин көп өсти, ишләп чиқириш көләми 7 һәссидин көп өсти. Дөләтниң вә чәт әл капиталиниң ярдими түпәйли шәхсий фабри-ка-завод санаити тез тәрәққий етишкә башлиди. Жиғиштуруш-қураштуруш ишләп чиқириши кәң риваҗланди, униңға зөрүр асасий түгүнләр, агрегатлар, мурәккәп детальлар чәт әлдин әкелинишкә башлиди. 

				Иккинчи җумһурийәтниң таллиған йоли мәлум утуқларғиму қол йәткүзди, шуниң билән биллә чиқимларму аз болмиди. Бир ттәрәптин ихтисатта ейтарлиқ утуқларға қол йәткүзүлүп, шуниң нәтиҗисидә Түркийә индустриялик-аграрлиқ әлгә айланди. Иккинчи тәрәптин ихтисатта турақлиқ өсүш сүръитигә қол йәткүзәлмиди, сәясәттә этатизмни қоллиғучилар билән либерализацияни, шәхсий тәшәббускарлиқни кәңәйтишни тәләп қилғучилар арисидики җиддий күрәшни тохтиталмиди. Ахирида, дәсләпки принциплар зиддийити, өз новитидә, ойлаштурулған реҗиләрниң әмәлгә ешишини астилитип, җәмийәттә наразилиқлар пәйда қилип, әл ичидә боһранлиқ вәзийәт шәкилләнди.

				1961-ж. башлап армия Түркийәниң һаятида муһим роль атқурушқа башлиди: у анархия ховупи яки сәясий партияләрниң аҗизлиғи пәйда болғанда әлдә йүз бериватқан әһвалға җиддий арилишип турди. Шундақ әһвал 1971-ж. мартта вә 1980-ж сен-тябрьда йүз бәрди. Бу кәмдә һәрбийләр боһранниң алдини елиш үчүн җиддий һәрикәткә өтти. Сулеймен Демирельниң һакимийәт қуруватқан дөлити ғулитилип, парламент тарқитилди, партия вә кәспий иттипақлар паалийити тохтитилди, намайиш өткүзүш вә иш ташлашлар мәнъий қилинди. Һакимийәт толуқ һалда һәрбийләр тәрипидин шәкилләнгән Миллий бехәтәрлик кеңишигә (МБК) өтти. 80-ж. ағдуруш вақтида ДП йетәкчилири түзгән, бирақ Иккинчи җумһурийәт жиллири ейтарлиқ өзгиришләргә учриған тәрәққиятниң қоғлап йәткүчи моделини әмәлгә аашуруштики сәрип қилинған күчләрниң йәкүнини чиқарғандәк болди. 

				Үчинчи җумһурийәт. Ихтисадий либераллаштурушқа йөнилиш. 80-ж. 12-сентябрьдики ағдуруштин кейин һакимийәт кәлгүси үч жилға Миллий бехәтәрлик кеңишигә (МБК) өтти. Һәрбийләрниң алдидики муһим мәсилә — йеңи Конституцияни түзүш еди, бу ғайә 1982-ж. әмәлгә ашурулди.

				1983-ж. бәлгүләнгән Парламент сайлимиға тиркәлгән 15 партия-ниң ичидин пәқәт үчила сайламға әвәтилди. Сайлам беришида ғәлибә қазинип, Түркийәниң бүйүк миллий мәҗлисидә (ТБММ) көпчилик орунға Вәтән партияси (ВП) егә болуп, униң йетәкчиси Тургут Озал премьер-министр болди. 80-жж. ахириғичә ВП әлниң йетәкчи пар-тияси болди, униң йетәкчиси Т. Озал болса бу жиллар мабайнида иҗраий һакимийәт тизгинини тутуп турди. 1990-ж. у президент К. Евренниң орнини алмаштуруп, мошу лавазимда һаятиниң ахи-риғичә (1993-ж.) олтарди.

				“Түрк ислаһатлириниң атиси” Т. Озалниң концепциясиниң аса-сида ихтисатни либераллаштуруш вә җиддий дөләтлик рәтләштин ваз кечиш һесавиға базар мунасивәтлирини күчәйтиш идеяси елинди. Униң ахирқи мәхсити Түркийәни Европилиқ ихтисадий һәмкарлиқниң тәң һоқуқлуқ әзаси қилиш еди. Т. Озалниң планини әмәлгә ашуруш арқилиқ Түркийә өзиниң заманивий тарихида уму-мий ички мәһсулат (УИМ) мөлчәрини өстүрүш сүръитини 8%-қичә йәткүзүп, электр энергияси вә полат ишләп чиқиришни кәскин өстәрди, автомобильлар вә мәиший техникиларни чиқириш, кийим-кечәк вә аяқ кийим ишләп чиқириш мөлчәриму өсти. Данлиқ вә техникилиқ зираәтләр, гөш вә сүт ишләп чиқириш аһали саниниң өсүшидин ошуқ ишләп чиқирилип, бу йеза егилик мәһсулатлирини экспортқа чиқиришқа мүкинчилик бәрди. 80-жж. ахириға қәдәр түрк экспорти 80-жж. билән селиштурғанда 4 һәссигә өсти вә у 

				10 млрд. долларни тәшкил қилди, шундақла санаәт мәһсулатлириниң экспорттики үлүши 35%-тин 80%-чә өсти. Дөләтлик сектор 90-жж. бешиға қәдәр 30 жирик карханиларни вә 100 гә йеңин ушшақ кар-ханиларни егәллиди. У умумий ички мәһсулатниң (УИМ) 40%-ни ишләп чиқарди, ялланма әмгәк қилғучиларниң 30%-қа йеқинини иш билән тәминлиди. 75% түрк санаәт карханилири өзлиригә охшаш европилиқ карханилар билән риқабәтлишишкә башлиди. Башқичә ейтқанда, шу вақитта Түркийә һазирқи заманивий индустриялик дөләткә айланди. Нәтиҗидә Түркийә дуниявий базардики риқабәткә қабилийәтлик әлләр сепигә қошулди.

				Түркийәдики иҗтимаий өзгиришләр өзи билән биллә сәясий өзгиришләргиму елип кәлди: 1980-жж. ахирида Т. Озалниң “Вәтән” партиясиниң тәсири кемип, исламий кәйпият күчийишкә башлиди. Н. Ербаканниң “Паравәнлик” партияси һакимийәткә интилип, дәсләптә йәрлик җайларда һакимийәткә егә болуп, андин парламент-лиқ сайламға қатнишиду. 1995-ж. декабрьда өткән новәттин ташқири парламент сайлимида Н. Ербакан йетәкчилигидики исламий мәвқәдә турған Паравәнлик партияси ишәшлик ғәлибә қазиниду. Паравәнлик партиясиниң ғәлибиси ихтисадий либераллаштуруш йөнилишини әмәлгә ашуруштики бар қийинчилиқларни бешидин өткүзгән Түркийә аһалисиниң көпчилигиниң Ғәрип әллири билән мунасивәтләрни мустәһкәмләшкә қарши болушиға бағлиқ дәшкә болиду. Бирақ қол йәткән утуқларға қаримастин, әлдики ихтиса-дий вәзийәт начарлишишқа башлиди. 1995 вә 1997-жж. арилиғида умумий жиллиқ инфляция 80%-қа йәтти. Ахчиниң пахаллишиши 50%-қа өсти. Ербаканниң чоңқур ойлаштурулмиған һәрикәтлири Ғәрип алиминиң алдида Әнқәрәниң абройиниң төвәнлишигә, бу өз новитидә, чәт әллик инвестицияләрниң қисқиришиға елип кәлди.

				Дөләт президенти С. Демирельниң илтимаси бойичә сәясәткә йәнә һәрбийләр арилашти. Улар ультиматум шәклидә Н. Ербакандин исламий кәйпияттин ваз кечишни вә таза зайирлиқ характердики түрк дөлитини етирап қилишни тәләп қилди. Пәйда болған ички партиялик маҗраниң ахирқи нәтиҗиси Н. Ербакан һөкүмитиниң истипаға кетиши билән аяқлашти.

				ХХ ә. ахиридики Түркийәниң иҗтимаий-ихтисадий тәрәққияти. Түркийәниң капиталистик тәрәққият эволюцияси җәмийәтики бир қатар иҗтимаий өзгиришләргә әкәлди: санаәт, сода, малийә вә йеза буржуазияси сан җәһәттин өсүп, ихтисадий турғудин мустәһкәмлән-ди. Жирик буржуазия алаһидә орунға егә болди. Униң ейтарлиқ бөлиги чәт әлликләр билән, җүмлидин, америкилиқ капитал билән зич мунасивәтә болди. Шәхсий тиҗарәтчилик әлниң баричә тәсирлик ихтисадий күчигә айланди. Шуниңға қаримастин, дөләтлик капита-

				листик сектор өз тәсирини йоқатмай, әң алди билән, транспорт саһаси вә жирик санаәт ишләп чиқиришида өз күчини сақлап қалди. Түрк зиялийлириниң сепиму ейтарлиқ мустәһкәмләнди.

				2002-ж. 3-ноябрьда Түркийәдики парламентлиқ сайламида “Адаләт вә тәрәққият партияси” ишәшлик ғәлибә қазинип, у бир пар-тиядин ибарәт һөкүмәт қурушқа муваппәқ болалиди. Униң йетәкчиси Р.Т. Ердоған болди. ХХІ әсиргә Түркийә бир қатар қурулмилиқ мәсилиләр билән биллә қәдәм ташлиди. Йеңи һөкүмәт демографи-ялик мәсилигә алаһидә диққәт ағдурди. Һазир Түркийәниң аһали сани—65 миллион адәм, 35 жилдин кейин униң сани 100 миллион адәмгә йетиду дәп моҗаланмақта, әнди ХХІ ә. ахириға қәдәр болса аһали сани Франция вә Германия аһалисини қошуп һесаплиғандинму ешип чүшмәк. Шундақла һөкүмәт келәчәктә мону мәсилиләрни һәл қилишни көзлиди: турақлиқ ихтисадий өсүшни тәминләйдиған миллий һакимийәтни мустәһкәмләш, дайимий ихтисадий өсүм, миллий дарамәтни адаләтлик рәвиштә тәхсимләш, намратчилиқни йоқитиш, в.б.

				Кемализм – Җумһурийәтниң тунҗа президенти Кемал Ататүрк шәкилләндүргән Түркийәниң рәсмий миллий-либераллиқ идеологи-яси. У 6 принципқа асасланған: җумһурийәтчилик, милләтчилик, хәлиқчил (җәмийәтниң синипий бөлүнүшини халимайдиған идея), этатизм (тәрәққият лайиһәсини дөләтлик планлаш вә назарәт қилиш), лаицизм (җәмийәттә динниң тәсирини аҗизлитиш) вә инқилапчилиқ. Йетәкчи ғайә — европилиқ үлгидики миллий дөләт қуруш. Барлиқ түрк һакимийәт вәкиллири Ататүркниң идеялиригә садиқ болуш йолида қәсәмяд бериду, бирақ вақит тәләплиригә мувапиқ өзгәртипму туриду. 50-жиллардила Түркийә җәмийәтлик тәрәққиятта дөләтлик патернализмдин (ғәмхорлуқ вә назарәткә асасланған мунасивәтләр системиси) баш тартти. У әркин базар мунасивәтлирини таллиди, һәр һалда “дөләтчиләр” вә “нәриқ-базарчилар” арисидики күрәш техичила давамлашмақта. 

					1.	Кемалчи инқилаптин кейин Түркийәниң җәмийәтлик сәясий һаятида қандақ асасий чарә-тәдбирләр әмәлгә ашурулди?

					2.	50-жж. түрк һөкүмәтлириниң ихтисадий сәяситиниң йөнилишини атап көрситиңлар.

					3.	Ислам дини йетәкчилириниң арисидики оппозициялик һәрикәтниң паал-лиғиниң ешишини немә билән чүшәндүрисиләр?

					4.	Түркийәниң сәясий-ихтисадий мәсилилири бойичә Иккинчи вә Үчинчи җумһурийәтләрниң паалийитини селиштуруңлар (җәдвәл түзүңлар).

					5.	Түркийәниң сәясий һаятитидики әскәрниң орнини ейтиңлар. Бу немигә бағлиқ дәп ойлайсиләр? 

				§ 24. 1950–1960-жиллардики японлуқ вә җәнубий кореялик “ихтисадий мөҗүзиләрниң” сәвәплири

				Тарихий конфуцианлиқ әнъәнигә асас-ланған, һәрхил топлардин тәшкил тапқан Япония, Тәйвән, Гонконг, Сингапур, вә Җәнубий Корея охшаш Җәнубий-Шәрқий Азия вә Жирақ Шәриқ әллиригә тән ортақ таллаш үлгиси капиталистик тәрәққият йоли болуп һесаплиниду. Бу топтики әлләр-гә Японлуқ модель үлгә болмақта, әнди униңға Җәнубий-Шәрқий Азияниң “иккинчи эшелондики” бир қатар әллири – Тайланд, Малайзия, Индонезияләрму қошулди. Шундақ қилип, Азия-Теч океан регионида (АТР) мәркизи Япония болған ихтисадий зона шәкиллинишкә башлайду. 

				Японияниң бир чағларда урушниң еғир зәрдавини тартқан вә аләмдики әң биринчи болуп ядролуқ партлашниң азавини чәккән әлниң жуқури сүръәтлик ихтисадий вә иҗтимаий өрлиши аләмниң һәр тәрипидики әлләрниң диққитини әриксиз өзигә җәлип қилди. Буниңға һәйран қелип, “японлуқ мөҗүзиниң” маһийитигә чөкүп, кичикки-нила территориягә егә ейтарлиқ йеқилғу-энергетикилиқ ресурслири йоқ аралдики дөләтниң бирнәччә он жиллиқлар ичидә өзиниң ихтисадий тәрәққиятти җәһәттин аләмниң йетәкчи державилириниң биригә айлиниш сәвәплиригә җавап издәшкә мәҗбурлайду. 1955—1973-жж. Японияниң Миллий умумий мәһсулатиниң әң жуқури оттура жиллиқ өсүми 5%-қа йәткән. Шу вақитта ГФҖниң Миллий умумий мәһсулати 10%, Францияниң — 5—6%, Англияниң 3 %-ла болған еди.

				“Японлуқ мөҗүзиниң” тәрәққият мәнбәлири. Иккинчи дунивий урушта Японияниң мәғлуп болуши япон хәлқи билән бу әлниң келәчиги үчүн изгү иш болди. Урушниң нәтиҗисидә япон ми-литаризми пәқәт вәйран болупла қалмастин, йерим әсирдин көп 

					Бу дәристә:

					•	Уруштин кейинки Японияниң тәрәққият алаһидиликлири;

					•	“Япон мөҗүзисиниң” асаслири; Японияниң ихтисадий вә иҗтимаий өсүш сәвәплири;

					•	Корея уруши вә Кореяниң бөлүнүши, Җәнубий Кореяниң тәрәққиятиниң өзгичиликлири, Җәнубий Корея мөҗүзисиниң сәвәплирини билимиз.

					“дзайбацу” япон корпорацияси, “Шәриқ вә Ғәрип синтези” японлуқ йеңилинишниң мәхпийити, “ихтисадий мөҗүзә”, Ким Ир Сен, Ли Сын Ман, Миллий вә ихтисадий тәрәққият модели, корпорация, технология, урбаниза-ция вә модернизация яки йеңилиниш

				вақитқа созулған әлниң һакимийити таллиған басқунчилиқ страте-гияси билән Җәнубий-Шәрқий Азия әллири вә Хитайни қуллуққа чүшириш сәясити мәнъий қилинди. Японияни америкилиқларниң оккупациялиши вә америкилиқ мәмурийәт жүргүзгән ихтисадий вә сәясий ислаһатлар, япон җәмийитиниң иҗтимаий, дөләтлик, сәясий қурулмисини кәскин өзгәртти вә җәмийәтниң ихтисадий асасиниму башқичә қурушқа тәсир қилоди. Ислаһатларниң ичидики муһими помещиклиқ йәр егәлләшни, феодалиқ қалдуқларни йоқ қилип, деханларға йәр бөлүп бериш болди. Милитаризм вә басқунчилиқни роһландуруп, уни қоллап-қувәтлигүчи японлуқ “дзайбацу” кор-порацияси парчилинип, тарқитилди. Йеңи Конституция бойичә императорниң һоқуқи чәкләнди (у инглиз мәликиси охшаш падишалиқ қилиду, бирақ һөкүмранлиқ қилмайду), әлдә көп партиялик система бойичә парламентлиқ демократия орнитилди, бурун һечқачан болмиған система шәкилләнди. Конституциядә Японияниң талаш мәсилиләрни һәл қилиш үчүн һечқачан уруш елан қилмайдиғанлиғи йезилди. 

				Японияниң қайт өрлишидә реформилар чоң роль атқурди. Һәр-һалда “Япон мөҗүзисиниң” феноменини жүргүзүлгән өзгиришләр биләнла чүшәндүрүш йәткүлүксиз болар еди. Һәқиқәтәнму 1950-ж.Япония аһалисиниң йерими йеза егилигидә ишлиди. Йерими 

				болса санаәт саһасида ишлиди, санаәттики әмгәк үнүмлдарлиғи америкилиқлар билән селиштурғанда бари-йоқи 15%-ни тәшкил қилди, шуниңдин 30 жил өткәндин кейин 1983-ж. Японияниң санаәт ишләп чиқиришиниң көләми 1950-ж.билән селиштурғанда 24 һәссә өсти. Мәһсулат ишләп чиқиришниң жиллиқ сүръити 1951—1970-жж. бойичә 14,6% болди. Селиштурма һалда шу дәвирдә пүткүл капиталистик аләмдә униң мөлчәри 5,5 % болған еди. 

				Япония дуниявий еғир жүк тошуйдиған кемиләрниң йеримини, магнитофонларниң 4/5 тин көпини ишләп чиқириду. Җүмлидин японлуқ товарлар өзиниң жуқури сапаси билән ениқлиниду вә дуниявий базарда жуқури абройға егә болмақта. Қисқиси, һазир Япония – бай һәмдә гүлләнгән дөләт, у әтики күнниң пән-техника вә мәркизи, у – инфрақурулмиси тәрәқий әткән, билим системиси, саламәтликни сақлаш вә иҗтимаий ғәмсизләндүрүш системиси яхши тәрәққий әткән дөләт.

				Бу утуқларниң кәйнидә тинимсиз, һәтта бәзидә мәшәқәтлик тәртипкә асасланған еғир әмгәк ятиду. 

				Бирақ буниңдин башқа, әлниң муваппәқийити дөләтлик сәясәт биләнму мунасивәтлик. У сәясәт хәлиқара сәһнидә Японияниң содидики мәнпийитини қоғдап, ушшақ вә оттура тиҗарәткә ярдәмлишиду, илим-пән вә маарипни тәрәққий әткүзүшкә тәсир қилиду.

				Японияниң башқа әлләрдин пәрқи миллий дарамитиниң ейтарлиқ бөлигини һәрбий саһаға сәрип қилмайдиғанлиғиму муһим амил болмақта: чүнки Конституция чоң армия тутушни мәнъий қилиду.

				Японлуқлар самурайлиқ әнъәниләрдин баш тартишқа башлай-ду, бирақ: әмгәк мәдәнийити, корпоративлиқ интизам, чоңларға вә йеқинлириға һөрмәт көрситиш охшаш хәлиқ әнъәнилирини һөрмәтләйду. Уруштин кейинки дәвирдә Япония наһайити қувәтлик державиға айланди. Униң асасий сәвәви җиддий интизамға асаслан-ған еғир әмгәк җәмийәтниң умумий миллий өсүш вәзипилирини һәл қилишқа нишанлиниши, башқилардин үгиниш қабилийити вә әң муһими “Шәриқ вә Ғәрипниң синтези”, йәни чәт әллик тәҗрибә, муваппәқийәт, билимләрни елишниң әнъәнивий цивилизациялик мираслар билән қошулушиниң әҗайип уйғунлиғи. Йеңилинишниң японлуқ варианти нәқ мошу синтездин ибарәт. 

				Җәнубий Корея. ХХ ә. Корея еғир йолни бесип өтти. Корея йе-рим арилидики қайғулуқ вақиәләр көп әһвалда әлниң стратегиялик әһвалиниң ақиветидин пәйда болған еди. Шуниңға бағлиқ бүйүк державилар — Россия, Япония, АҚШ, Хитай арисида риқабәтчилик пәйда болди. 1910-ж. Корея Японияниң мустәмликиси болди.

				1945-ж. Япония вәйран қилинғандин кейин, Шималий Кореяни японлардин Кеңәш Иттипақи, Җәнубий Кореяни болса — АҚШ азат қилди. Икки территорияниң чегара сизиғи 38-параллель бойичә бәлгүләнди. Уруш вақтида иттипақдашлар Кореягә дәсләпки басқучта ғәмхорлуқ көрситип, уни мустәқиллик елишқа тәйярлаймиз дәп келишкән еди.

				Америкилиқ вә кеңәшлик әскәрләр Кореядин 1949-ж. чиқирилди. Икки корей дөлити әнди пухралар уруши әһвалида қалди. Әлниң шималида Ким Ир Сен йетәкчилигидики тоталитарлиқ коммунистик тәртип орниса, җәнупта америкилиқлар қойған Ли Сын Манниң диктаторлуқ тәртиви һөкүмранлиқ қилди. Һәр икки тәрәп қураллан-ди вә Кореяни бирләштүрүшкә бағлиқ миллий мәсилидә бир-биригә күч көрситимиз дәп попуза қилишти. Чегаридики тоқунушлар адәттики һадисигә айланди. Һәрбий тоқунушқа һәрқандақ ушшақ вақиә сәвәп болидиған болди. Ахири бу пухралар урушиға әкелип, у 1950-ж. башланди. Дәсләп корей хәлиқ армияси ғәлибә қазанди. Бирақ АҚШ ярдәмгә келип, һәрбий флот вә әскәрлирини киргүзиду. Шуниңдин кейин урушқа хитайлиқ “пидаийлар” киришиду. Улар америкилиқ әскәрләрни 38-параллельға қарап чекиндүриду. 1953-ж.тәхминән мошу линиядә Корей уруши аяқлашти. Уруш һеч нәтиҗисиз тамамланди. Бирақ һәр икки тәрәп зор чиқимға учриди: Җәнубий Корея қаза болған, яриланған вә из-тизсиз йоқалғанларни һесаплиғанда 1,3 миллион адимидин айрилди. Шималий Кореядә 1,5 миллион адәм қаза болди вә яриланди.

				Җәнубий Кореядә муһим өзгириш 1960-ж. апрельда сәясий боһран вә хәлиқ қозғилаңлиридин кейин, Ли Сын Ман һөкүмитини ғулатқандин кейин башланди. Һакимийәткә 1962—1980-жж. һәрбий хунта генерал Пак Чон Хи, 1981—1988-ж. Чон Ду Хванниң диктаторлуқ тәртиви, андин кейин 1988—1993-жж. Ро Дэ У һакимийти орниди. Уларниң һәрбири Конституцияни өзигә қолайлиқ һалда өзгәртип, һакимийәт вакаләтликлирини очуқ диктаторлуқ дәриҗигичә кәңәйтти. Ман тәртипләр вақтида ихти-садий модернизация жүргүзүш башлинип, у аграрлиқ Җәнубий Кореяни шәһәрлик индустриялик дәриҗигичә йәткүзди. Миллий вә ихтисадий тәрәққиятниң үлгиси ретидә Япония талланди. 

				Корея ихтисади 30 жил ичидә “драматикилиқ өзгиришләрни” баштин өткүзди, ихтисадий өрләш егилик қийинчилиқлири билән авушуп турди. Җәнубий кореялик ихтисадий үлгә модельниң өзиму дәрру шәкилләнмиди. Һәқиқәтән, қетип қалған принципларға асасланған қандақту бир тәрәққият үлгиси вә уни әмәлгә ашуруш усуллири тоғрилиқ сөз болмиди. Пәқәт ихтисадий әһваллар дайим 

				риваҗланди, шәклини өзгәртти, бәзилири вәйран болуп, йеңилири барлиққа кәлди. Җәнубий Корея рәһбәрлири уруштин кейин пәйда болған икки таллаш йолиниң бирини “үчинчи аләм” әллириниң көпчилиги охшаш әмгәк бөлүнүшиниң йеңичә мустәмликә системисиға кирип яки “қоғлап йетиш тәрәққияти” йоли бойичә алға силҗишни таллашқа тегиш болди. Ахирқи таллаш йоли һөкүмәттин ихтисатни чапсанлитип тәрәқий әткүзүш планини әмәлгә ашурушни җиддий тәләп қилди.

				Җәнубий Корея өзиниң наһайити қувәтлик ихтисадий ихтидари түпәйли рәсмий рәвиштә тәрәққият үчүн зөрүр ярдәм һәққи алғучи тәрәққий етиватқан әлләр тизимидин чиқирилған бирдин бир әл болуп һесаплиниду. Һәйран қаларлиғи шуки, бу дөләт өзиниң адәм ишәнгүсиз муваппәқийәтлиригә бари-йоқи 20—30 жил ичидә қол йәткүзди. Униң Умумий ички мәһсулати (УИМ) 1950—1990-жж. 120 һәссигә йеқин өсти. Шунчә қисқа тарихий вақит арилиғида аграрлиқ тәрәққий әтмигән әлдин Җәнубий Корея дунияниң ихти-садий йетәкчи әлләриниң қатариға қошулди. 

				1965-ж. Җәнубий Корея вә Япония арисида мунасивәтләрни рәтләш тоғрилиқ келишим имзаланди, бу Корея Җумһурийитидики японлуқларниң паал һәрикәт қилишиға йол ачиду. 1965-жилғичә Җәнубий Кореяниң содисида АҚШ бесимлиққа егә болди. Кәлгүси жили болса Япония АҚШни қоғлап йәтти. 1971-ж. Японияниң Кореядики инвестицияси көпийип, у 54 %-ға йәтти, АҚШниң бол-са 26% болди. Һәрһалда, Җәнубий Кореягә көрситилидиған чоң ярдәмләрниң барлиғи АҚШтин келәтти.

					Җәнубий Кореяниң пайтәхти – Сеул

				60-жж. бешида Җәнубий Кореядә ихтисадий өсүм үчүн зөрүр нәрсиниң һәммиси моҗут болди: хәлиқарилиқ сәясий вә ихтисадий қоллаш; чәт әл капитали вә технологиялиригә қол йетимлик аз, бирақ баричә һәмкарлиқтики, болупму аграрлиқ ислаһатлардин кейин вә помещикларни йоқатқандин кейин шәкилләнгән карха-ничилар топи; ишчи күчлири резервиниң болуши охшаш әһваллар тәрәққиятқа өз тәсирини йәткүзди. Бәш жиллиқ планлар тизмиси түзүлди. 60—90-жж. арилиғида шундақ бәш жиллиқ планниң ал-тиси түзүлди.

				Ихтисадий планларни әмәлгә ашурушта өсүп келиватқан җәну-бий Кореялик корпорацияләргә тайинишқа тоғра кәлди. 90-жж. уларниң акциялири фонд биржилирида чоң еһтияҗға егә болған 500 корпорацияләр Җәнубий Корея ихтисадиниң асасини тәшкил қилиду. Башқа әһвалларда башқилар билән тәҗрибә алмашту-руш, патент сетивелиш, көпинчә қураштуруш вә әлгә “паскина технологияләрни” қобул қилиш охшаш ишлар жүрмәктә еди. Җәнубий Корея металлургия, кемисазлиқ, андин кейин авто-мобильлар ишләпчиқириш (дуниявий ишләп чиқарғучиларниң онлиғиға кириду) вә электроника саһалири бойичә дунияниң алдинқи қатарлиқ әллириниң биригә айланди. Бу әл техникилиқ прогрессниң мустәқил йолиға нишан тутқан. Җәнубий Кореядики ихтисадий тәрәққиятниң муһим принциплириниң бири – маарип саһасиға тайиништур. 2000-жилға қәдәр әлни идарә қилиш вә илмий лайиһәләрни тәйярлаш үчүн зөрүр жуқури маһарәткә егә 15 миң мутәхәссисләрни тәйярлаш көздә тутулди. Буниңдин ташқири он миңлиған студентларни чәт әлләргә оқушқа чиқарди.

				Урбанизация вә модернизация қатар жүрди. 1960-ж. шәһәрләрдә 7 миллион, 1985-ж. 27 миллион аһали яшиди. Җүмлидин, Сеулда 10 миллион, Пусанда 3,5 миллион аһали яшап, мошу икки жирик мегаполис әлдики шәһәр аһалисиниң тәң йеримини тәшкил қилди.

				Ро Дэ У һөкүмитила оппозициягә аит вә либераллиқ-буржуазия-лик әрбапларға қаритилған бурунқи чидамсизлиқ паалийәтлиридин ваз кәчти. 1993-ж. йеңи президент сайлими Корея Җумһурийитиниң демократия йолиға чүшкәнлигини испатлиди.

				1990-ж. Җәнубий Корея йеңи индустриялик әлләрниң ичиди-ки йетәкчи орунға чиқти. Буниңға өткән жиллардики ихтисадий өсүмниң тез сүръити сәвәп болғанлиғи мәлум, чүнки ахирқи 20 жилда униң өсүш сүръити жилсайин 8%-қа йеқин болди.

				Ихтисаттики йетәкчиликни қайта ишләш санаити егәллиди. Җәнубий Кореялик корпорацияләрниң монополизациялиниш җәрияни нәтиҗисидә улар Ғәрип компаниялириниң барғанчә муһим 

				риқабәтчилиригә айланмақта. Җәнубий Кореяниң 11 ширкити дунияниң 500 йетәкчи корпорацияларниң тизимиға кириду, төрт компанияси болса — Хэндэ, Самсунг, Лаки Голдстар, Тэу дунияниң 100 жирик трансмиллий корпорациялириниң қатарида турмақта. Ихтисадий сәясәтниң муһим алаһидилиги, у экспортқа әтраплиқ қоллаш көрситиш вә чәт әл инвестициялирини үзлүксиз җәлип қилиш болуп һесаплиниду. Җәнубий Корея Җумһурийитиниң йетәкчи сода шериклири АҚШ, Япония, ЕИ вә АСЕАН әллири, ХХҖ.

				Ихтисатниң тәрәққияти аһалиниң яшаш шараитини түп асасидин кәскин өзгәртти, аһалиниң турмуш-мәишийити жуқури дәриҗигә көтирилди. 

					1.	Японияниң уруштин кейинки жүргүзгән ислаһатлири вә йеңилашлириниң алаһидиликлири тоғрилиқ ейтип бериңлар.

					2.	Японияниң интайин қувәтлик державиға айлинишини қандақ чүшән-дүрәттиңлар?

					3.	“Япон мөҗүзисиниң” сири немидә вә уни уруштин кейинки дәвирдә жүр-гүзүлгән ислаһатлар билән қандақ бағлаштурисиләр?

					4.	Җәнубий Кореялик тәрәққият үлгисиниң әһмийитини қандақ чүшинишкә болидиғанлиғини ейтип бериңлар.

					5.	Җәнубий Кореялик тәрәққият үлгисиниң асаси қандақ дәп ойлайсиләр?

					6.	Җәнубий Кореяниң ихтисадий тәрәққиятиниң алаһидиликлири тоғрилиқ ейтип бериңлар.

					7.	Қазақстан үчүн үлгә болидиған қандақ Җәнубий Кореялик вә Япониялик ислаһатларни билисиләр? 

						Билимиңни тәкшүр

				§ 25. Җаһанлишиш җәрияниниң маһийити. Заманивий дуниядики терроризм вә экстремизмниң ховупи

				Җаһанлишиш җәрияниниң маһийити. Һазирқи заманниң алаһидә бәлгүлириниң бири – җаһанлишиш җәрияниниң овҗ ели-ши. Умумий дуниявий ихтисадий, әхбарат-лиқ вә мәдәний кәңлик қелиплашмақта. 

				Кәң мәнада елип қариғанда, җаһанлишиш тенденцияси сөзи, маһийәт җәһәттин санаәт революцияси дәвридә пәйда болди. Ишләп чиқарғучи күчләрниң индустрияликтин – постиндустрияликкә қарап тәрәққий ети-ши бойичә илмий-техникилиқ революция чоңқурлашти, бу һадисиниң миқиясила әмәс, асаси вә сүпитиму өзгәрди. Бүгүнки таңда җаһанлишиш дуниявий тәрәққиятниң һөкүмран тенденциясигә айланмақта. 

				Хелә умумий көрүнүштә җаһанлишиш кәңлик вә вақитта җәмийәтлик мунасивәтләр вә институтларниң кәңийиши һәм чоңқур-лишиши охшаш, бир тәрәптин Йәр шариниң башқа бөләклиридә йүз бәргән вақиәләр адәмләрниң күндилик иш-паалийитигә бар-ғанчә тәсириниң ешиватқанлиғи, иккинчи тәрәптин йәрлик җамаәләрниң паалийәтлириму шундақла дуниявий ақивәтләргә егә болуши мүмкин.

				ХХІ ә. йүз бериватқан дуниявий бирләшминиң геосәясий қурул-мисидики чоңқур өзгиришләр иҗтимаий-сәясий вә ихтисадий системиларниң әхбаратлиқ-телекоммуникациялик революцияниң тәсири билән тәрәққий етиши һазирқи заманниң йеңи, сапалиқ фазисиға кириши тоғрилиқ тәхминләш үчүн асас яритиду. 

				Пүткүл аләм биртуташ комплексқа айлиниду, униң бөләклири бир-бири билән өз ара зич мунасивәтлик. Ички вә ташқи сәясәтниң 

						Бу дәристә:

						•	җаһанлишиш җәрияниниң маһийити, униң заманивий дуниядики террорлуқ ховупиниң өсүши билән алақиси ;

						•	“Хәлиқарилиқ террорлуқ” вә “экстремизм” уқумлири билән тонушимиз.

						җаһанлишиш (гло-бализация), өз ара беқиндилиқ, тер-роризм, экстре-мизм, трансмиллий һәмкарлиқ

						Тирәк сөзләр:

					

				

			

		

		
			
				Заманивий дунияниң җаһанлишиши

				илгири-кейин болмиған өз ара мунасивити моҗут. Униң үстигә мундақ өз ара киришишкән мунасивәтләр җәмийәт һаятиниң барлиқ муһим саһалирида байқилиду. 

				Дөләтниң көплигән илмий-техникилиқ, иҗтимаий-ихтисадий, һәрбий-сәясий вә экологиялик муаммилар пүткүл инсанийәтниң умумий муаммилириға айланмақта. 

				Җаһанлишиш инсанийәткә мәлум иҗабий пәйтләрни вә қийин-чилиқларни елип кәлмәктә. Җаһанлишишниң пайдилиқ тәрипигә тохталсақ улар ениқ. Бу — ихтисадий өсүм, һаят кәчүрүшниң жуқури дәриҗиси, йеңи мүмкинчиликләр. Һәрһалда шуниң өзидиму униң сәлбий тәрәплириниму тәкитләш орунлуқтур, чүнки жуқурида ейтилған пайдилиқ тәрәплири тәкши тәхсим қилинмиған. Байлиқ-паравәнликләрни бөлүштики зор тәңсизлик, бәзи тәвәләрдики тоқунушларниң тарқилиши вә тәбиий муһиттики әһвалниң кәскин начарлишиши вә башқилар охшаш амиллар тәрәққиятниң һазирқи модель-үлгисини турақсиз қилмақта. 

				Заманивий дуниядики терроризм ховупи. ХХ ә. ахири – ХХІ ә. беши ихтисат вә сәясәтниң җаһанлишиш җәриянлириниң күчийиши билән алаһидилиниду. Бирақ иҗабий өзгиришләр билән биллә бу җәриянлар дуниявий вә тәвәлик бехәтәрлик системилирини шәкилләндүрүшкә ейтарлиқ тәсир қилидиған трансмиллий дуни-явий ховуплар дәп атилидиған иш-чариләрни ейтарлиқ кәңәйтти. Мундақ ховуп-хәтәргә Хәлиқарилиқ терроризм ятиду, у аләмниң һәрхил тәвәлиридә байқалмақта.

				Хәлиқара терроризмниң өз ипадисиниң асасий түр вә мәзмуни бойичә терроризмниң түри сүпитидә мурәккәп иҗтимаий-сәясий һадисә болуп һесаплиниду. 

				Һазирқи вақитта терроризм униң һәрқандақ көрүнүшидә миқияси бойичә ховупниң вә инсанийәтниң иҗтимаий-сәясий вә адәмгәрчилик мәсилилириниң ақивәтлириниң әң ховуплуғиниң биригә айланди. Көплигән әл-ләр вә уларниң пухралириниң бехәтәрлигигә ховуп төндүриду, бу зор сәясий, ихтисадий вә 

								Ениқлаңлар! 

							

						

					

					
						
							Җаһанлишишниң қандақ сәлбий ақивети бар?

					Хәлиқарилиқ терроризм — инсанийәткә төнгән ховуп

				әхлақий чиқимларға елип кәлмәктә. Көплигән адәмләргә күчлүк психологиялик қисим көрситип, гунасиз адәмләрниң һаятини көпләп қиймақта. 

				Иккинчи дуниявий урушқичә болған дәвирдә террористик тәшкилатлар аләмниң һәрхил җайлирида идеологиялик, әхбаратлиқ вә малийәвий турғудин өз ара мунасивәтсиз болған еди.

				Әнди хәлиқарилиқ терроризм, әң алди билән айрим террористик тәшкилатларниң диний, сәясий, этникилиқ вә башқиму асаслириға, жирик қурулмилириға кириши билән тәриплиниду. Бу қурулмилар, адәттә яхши тәшкилләнгән, өз һәрикәтлирини уйғунлаштуруш үчүн заманивий алақә васитилирини пайдилиниду, илим вә техникиниң ахирқи муваппәқийәтлирини қоллиниду, улар ишәшлик малийә мәнбәлири вә қурал-ярақ йәткүзгүчиләргә егә.

				“Хәлиқарилиқ терроризм” аталғуси дәсләп 1990-жж.бешида, БДТ БА “дөләтлик терроризм сәяситигә йол қоймаслиқ тоғрилиқ” резолюция қобул қилинғандин кейин пәйда болди. 

				Терроризм көрүнүшиниң хилму-хиллиғи, униң ХХ ә. ахирқи чаригидә дунияниң һәр тәвәсидә тез көпийиши аммибап вә йәрлик характердики бәзи сәвәпләрниң мувапиқлиғидин пәйдә болди.

				ХХ ә. 90-жж. хәлиқарилиқ терроризм экстремизмниң овҗ ели-ши җаһанлишиш вә антиглобализмниң умумий тенденциялириниң тоқунушиниң әкис етилиши болуп һесаплиниду. Җаһанлишиш җәриянини пәсәйтишкә вә бузушқа қаритилған хәлиқарилиқ тер-роризм –антиглобализмниң сәлбий көрүнүшлириниң бири. 

				Көплигән әлләрдә мәлум бир пәриқләргә қаримастин терро-ризм вә диний экстремизмниң ички амиллири охшаш: иҗтимаий-сәясий вә ихтисадий әһвалниң мурәккәплишиши, иҗтимаий ғәмсизләндүрүшниң дисбаланси, һакимийәт қурулмилиридики парихорлуқ, наразилиқ вә хәлиқниң мәлум бир бөлигиниң марги-наллишиши вә деградацияси, уларниң наразилиғи көп әһвалларда радикаллиқ оппозициялик һәрикәткә авушуп кетиду.

				Терроризмниң вә диний экстремизмниң пәйда болушиниң ташқи шараитлири көпинчә ташқи малийәвий алақиләргә бағлинишлиқ болиду:

				
					
						
							 Һәрхил террористик тәшкилатларниң координациялишиш вә һәмкарлишиш сәвәплири қандақ?

								Ойлиниңлар!

				— дөләт арилиқ мунасивәтләрдә этномәдәний зиддийәтләрниң моҗутлуғи; трансчегарилиқ җинайәтниң башқа түрлири билән қатар террорлуқни мәбләғ билән тәминләшниң асасий мәнбәси бо-луп һесаплинидиған наркотрафик транзити; қолайсиз геосәясий вәзийәтниң сәлбий тәсири. 

				ХХ ә. ахирида инсанийәт тарихида тунҗа қетим террорлуқ гео-сәясий, ички сәясий, милләтчилик вә идеологиялик мәнпийәтлирини қоғдаш вә тәрәққий әткүзүшниң күчлүк васитилириниң биригә айланди.

				Заманивий хәлиқарилиқ терроризмниң асасий бәлгүлири – у бир тәвәниң даирисидә чәкләнмәйду; мундақ топларниң паалийити мәркәзсизләштүрүлгән; террорниң асасий түри болуп өзини өлүмгә тиккәнләрниң акциялири һесаплиниду. 

				Ипадилинишиниң шәклидин қәтъий нәзәр хәлиқарилиқ террор-луқ тәшкилатлар мону мәхсәтләрни алға қойиду: 

				— сәясий өлтүрүшләр, доқ қилиш, қорқутуш арқилиқ дөләтлик идарә қилиш системисини бузуш;

				— цивилизациялик һаят асаслирини бузуш вә алақә һәм һаятий тәминат системилириниң хизмитидә қалаймиқанчилиқ чиқириш в.б. 

				Миллий вә диний тоқунушларда, қураллиқ тоқунушларда терорр-луқ күрәш усусллирини қоллиниш арқилиқ хәрлиқара тероризм милләт арилиқ вә конфессия арилиқ мунасивәтләрни бузиду.

				Һазирқи вақитта диний фанатизм нәзәрийәси кәң тарқалған. Әң ховуплуқ террористик топларниң йеримидин көпи диний турғудин һәрикәт қилиду. Дин зорлуқ-зомбилиқ вә террорлуқни тәләп қилмайду. Террорлуқниң идеологиялик асаси — экстремистлиқ, тоталитарлиқ характердики диний җәриянларниң һәрхил түрлири. 

				Дуния тәвәлиридә кәң тарқалған терроризмниң барлиқ түрли-риниң арисида ислам терроризми алаһидә байқилиду.

				Жирик террорлуқ актлар вә уларниң ақивәтлири. Һазир зор-луқ-зомбилиқ аммивий характерға егә болмақта. У һазир айрим 

							Ядиңларда сақлаңлар!

							Ислам — инсанийәткә тиничлиқ вә гүллинишкә толған һаятни йәткүзүшкә чақирилған дин. Исламлиқ террорлуқ деформациягә вә ислам доктринисиниң муһим бурмилинишиға асасланған. Көплигән дөләтләрниң территориясидә әсирләр мабайнида моҗут цивилизациялик исламдин террорлуқ идеологияни пәриқләндүрүш лазим.

						

					

				

				
					
						Атаңдар!

						Қураллиқ тоқунушларда терактларни қоллиниш мисаллирини кәлтүрүңлар. 

				шәхсләргила әмәс, бәлки пүтүнсүрүк җәмийәтлик вә дөләтлик мәһкимиләргә қарши қаритилған. Ахирқи икки он жиллиқниң хелә жирик терактлирини атап өтәйли: әң жирик теракт 2001-ж. 11-сентябрьда Нью-Йоркта йүз бәрди. 19 террорист төрт йолувчи-лар учақлирини бесивелип, террорлуқ һуҗумни әмәлгә ашурди. Дуниявий һава кемилирини ғәрәзлик билән уруш нәтиҗисидә “қош мунарилиқ” Дуниявий Сода мәркизи вә Пентагон бенасиниң ғулиши вә зәхмилиниши нәтиҗисидә 2 974 адәм қаза болуп, 6 миңдин көп адәм җараһәт алди. 

				Пүткүл аләмни һәйран қалдурған террорлуқ һәрикәт дуниявий көчбашчиға, АҚШ охшаш қудрәтлик һакимийәтниңму хәлиқарилиқ терроризм алдидики аҗизлиғини көрсәткән зәрбә болди. Нәтиҗидә 2001-ж. 11-сентябрьдики һуҗумлар террорлуққа қарши кәң коали-ция қурушқа мәҗбурлиди. 

				2002-ж. октябрьда Дубровкида (Россия) террорлуқ һәрикәт әмәлгә ашурулди. Қураллиқ террористларниң топи бирнәччә күн мабайнида “Норд-Ост”тики қоюлумни көрүшкә кәлгән 916 адәмни гөрүгә алди. Рәсмий статистикиға асасән уларниң 130и қаза болди.

				2002-ж. октябрь ейида Индонезия тарихидики әң чоң терорлуқ һәрикәт Балида 202 адәмниң өлүмигә елип кәлди. 

				2003-ж. ноябрьда Стамбулда икки террорлуқ акт йүз бәрди. Биринчи теракт нәтиҗисидә 25 адәм қаза болуп, 300дин көп адәм җараһәтләнди. Бәш күн өткәндин кейинки иккинчи партлитиш нәтиҗисидә йәнә 28 адәм қаза болуп, 450 адәм җараһәт алди. 

			

		

		
			
				2001-ж. 11-сентябрьдики Нью-Йорктики террорлуқ һәрикәт

				Метрода бирнәччә терактлар әмәлгә ашурулди. 2003-ж.мартта Мадридта электр поезлириниң машинилирида төрт партлитиш әмәлгә ашурулуп, уларда 191 адәм қаза болди, 2050 йолувчилар җараһәтләнди. 2004-ж. вә 2010-жж. Москвадики метродиму парт-литишлар йүз берип, терористларниң әйивидин 82 адәм қаза болуп, 300 яриланди. 2005-ж. июль ейида Лондон метросидиму бирнәччә партлитишлар әмәлгә ашурулди. Нәтиҗидә 52 адәм қаза болуп 700 гә йеқин адәм яриланди. 

				Тарихтики әң рәһимсиз террорлуқ һәрикәтләрниң бири 2004-ж. 1-сентябрьда Бесланда (Россия) йүз бәрди. Террористлар икки күндин көп вақит мабайнида мәктәп оқуғучилири вә муәллимлири, уларниң уруқ туққанлири болған 1100 гә йеқин адәмни гөрүгә елиш-ти. 3-сентябрьда мәктәптә етишиш вә партлашлар йүз бәрди. Шуниң нәтиҗисидә 335 адәм, җүмлидин 186 яш өсмүрләр өлтүрүлди. 

				2006-ж. июльда Мумбайда (Һиндстан) ислам террористлири 7 шәһәрлик поезниң вагонлириға партлитиш қурулмилирини орнитип, нәтиҗидә 209 адәм өлүп, 700 дин көпи яриланди.

				Нигериядики Боко-Харамға һуҗуми 2014-ж. майда йүз бәрди. Гамброу шәһиригә түндә ясалған һуҗум нәтиҗисидә 300 дин көп адәм қаза болди. Шәһәрниң көплигән қисми вәйран қилинди.

				2015-ж. октябрьда Россия авиа ширкитиниң йолувчилар учиғи Мисирдин Санкт-Петербургқа учқанда һава терорлуқ һәрикити нәтиҗисидә һалакәткә учриди. Нәтиҗидә учақтики 224 адәмниң барлиғи қаза болди. 

					Бесландики террорлуқниң ақивети

				Шундақ қилип, бүгүнки һәқиқәт шуки, бу – хәлиқара тиничлиқ вә бехәтәрликни беваситә бузушқа қаритилмисиму, бирақ икки яки униңдин көп дөләтләрниң мәнпийәтлирини қозғайдиған террорлуқ һәрикәтләрни кәң миқияста әмәлгә ашурушлар йүз бәрмәктә. Һазир аләмдә терроризмдин пәйда болған ховуп тоғрилиқ хәвәрләр әмәс, вә терроризмға хас иш-һәрикәт системисини шәкилләндүрүшкә интилмайдиған дөләт йоқ. Террорлуқ ховуп-хәтәрни трансмиллий-лаштуруш җәриянини әскәргән һалда, дөләтләр мошу ховуп хәтәргә қарши күрәштики һәмкарлиқни җанландурушқа тиришиду.

				Дуниявий терроризм ховупиға, җүмлидин тәшкилләшкән җинайәтчиликкә қаримастин, миллий бехәтәрликниң йеганә йоли — трансмиллий яки тәвәлик һәмкарлишиш. Һазир БДТ, ЕБҺТ, ОДКБ, ШҺТ, СВМДА, НАТО вә бир қатар башқиму тәвәлик қурулмилар даирисидә хәлиқара террорлуққа қарши күрәштики һәмкарлиқниң һоқуқий вә тәшкилий асаслири шәкилләнди. 

				Бирләшкән Дөләтләр Тәшкилати вә униң ихтисаслаштурулған мәһкимилиридә терроризмға қарши бир қатар конвенцияләр тәйярланди. Терроризмға қарши күрәш мәсилилиригә БДТниң БА вә Бехәтәрлик Кеңиши көп көңүл бөлиду.

				Хәлиқарилиқ терроризм билән күришиш мәсилисигә Қазақстанму алаһидә диққәт ағдурмақта. 2016-ж. 28-июньда Нью-Йорктики БДТ штаб-пәтиридә өткән аваз бериш нәтиҗисидә Қазақстан БДТға әза 193 дөләтниң 138ниң авазиға егә болуп, тунҗа қетим БДТ Бехәтәрлик Кеңишиниң 2017—2018-жж. турақлиқ әмәс әзаси бо-луп сайланди вә Мәркизий Азия әллири арисида БДТ Бехәтәрлик Кеңишигә сайланған әң тунҗа дөләт болди.

				Қазақстан БДТ БКниң турақлиқ әмәс әзаси сүпитидә тәвәләрдики кәскинликләр вә Авғанстандики вәзийәткә, болупму террорлуқниң ховупиниң күчийиши, наркотик ишләп чиқириш вә адәм содиси охшаш мурәкакәп мәсилиләргә алаһидә диққәт бөлиду.

				Сириядики маҗрани рәтләш даирисидә аталмиш тәвәдики пухралиқ урушни тохтитиш мәсилиси бойичә Астанада 2017-ж. 23—24-январьда 7 дөләт вәкиллириниң қатнишиши билән течлиқ музакириләр өтти. Россия, Түркийә, Иран, АҚШ вә Бирләшкән Дөләтләр Тәшкилати, шундақла икки тәрәп — Сирия һөкүмитиниң рәсмий вәкиллири вә президент Башар Асадқа оппозициялик мәвқәдики қураллиқ топларниң вәкиллири учрашти. 

				Течлиқ рәтләш җәрияниниң беришида СӘҖ һакимийти вә уларға қарши күришиватқан исиянчилар бир үстәл әтрапидики музакири-ләр давамда бир йәргә җәм болуши – бу Сириядики пухралар уруши тарихидики дәсләпки вақиә еди. Сирия бойичә өткән Астана җәнияни 

				шу әлдики боһранни течлиқ йол билән рәтләшни тәминләйдиған музакириләрниң әмәлияттики йеганә утумлуқ форматиға айланди. Тәрәпләр мәнъий қилинған груһ-топлар вә террористик тәшкилләрни толуқ йоқитиш бойичә һәмкарлиқни, шундақла экстремистларниң башқа әлләр вә тәвәләргә өтүп кетишигә йол қоймаслиқ бойичә қарарларни давамлаштурушни мақуллиди.

				БДТ Баш кативиниң сәясий мәсилиләр бойичә ярдәмчиси Миро-слав Енча, мәркизий коммуникацияләр Хизмитидә Қазақстанлиқ вә чәт әллик АӘВ вәкиллири билән өткән онлайн-брифингниң бери-шида Қазақстанниң БДТ Бехәтәрлик Кеңишигә рәислик қилишиниң әһмийитигә тохталди. БДТ алий лавазимлиқ вәкили Қазақстан Бехәтәрлик Кеңишидә муһим роль атқуриду вә келәчәккә ховуп төндүрүватқан муһим мәсилиләрни һәл қилишта муқум һәссә қошиду дәп тәкитлиди. 

					1.	Дөләт вә җәмийәт һаятидики қандақ өзгиришләр җаһанлишиш җәриянини пәйда қилди?

					2.	Хәлиқарилиқ террорлуқ вә өткән дәвирдики террорлуқ арисидики пәриқ қандақ?

					3.	Силәрниң оюңларчә, Мәркизий Азия әллиридики диний экстремизмниң өсүш сәвәплири қандақ?

					4.	2001-ж. 11-сентябрьдики Нью-Йорктики террорлуқ һәрикәтләрниң нәтиҗиси қандақ болди?

					Бәс-муназирә: Ойлиниңлар, террорлуқниң аммивий қирғинчилиқ қурал-ярақ түрлириниң пәйда болуши мүмкинму вә униң нәтиҗиси қандақ болиду?

				§ 26. Җаһанлишиш шараитида миллий бирхиллиқни сақлаш мәсилиси

				Заманивий дунияниң җаһанлишиши вә миллий дөләтләрниң роли. Һазирқи дәвирниң алаһидилиги – җаһанлишиш җәрияни их-тисаслишиш билән биллә сәясий, иҗтимаий мәнивий саһаларниму өз ичигә елишида. Тәбиий вә җәмийәтлик җәриянларниң йәр шарилиқ алақиси тоғрилиқ җаһанлишиш идеясидин вә илим саһалиридин аммивий иҗтимаий аң-сәвийәгә өтмәктә. 

				Сәясәтниң җаһанлишиши хәлиқара мунасивәтләрдики миллий дөләтләрниң орни вә ролиниң өзгиришигә елип кәлди.

				Җаһанлишиш вә интеграция җәриянлириниң тәрәққий ети-ши билән дөләтниң функциялири вә вәзипилири мурәккәпләшти, шу вақитниң өзидә уларниң мүмкинчилиги көпинчә азийиду. Бирақ мурәккәп заманивий мәсилиләрни һәл қилиштики миллий 

					Бу дәристә:

					•	Җаһанлишиш шараитидики миллий дөләтләрниң роли;

					•	Шәриқ вә Ғәрип цивилизациялириниң мәнивий қариму-қаршилиғи;

					•	мәдәнийәт саһасидки бирхиллиқни сақлаш мәсилилири; 

					•	иҗтимаий интеграциялишиш муаммалири-мәсилилири билән тонушимиз.

				

			

		

		
			
				дөләтләрниң мүмкинчиликлириниң азийиши уларниң аҗизлиғини яки егимәнлигиниң чәкләнгәнлигини билдүрмәйду. 

				Умумән җаһанлишиш вә дөләтләрниң миллий мәнпийәтлири қурулуватқан дуни-явий тәртипниң бир-бирини толуқтуридиған тәркивий қисимлири болуп һесаплиниду.

				Дөләт һәрхил ховуп-хәтәрләргә мувапиқ һалда җавап беришкә тегиш. Җаһанлишиш шараитида иҗтимаий-ихтисадий, сәясий вә башқиму саһаларда дөләтниң роли еши-ши лазим. Дөләт ховуп-хәтәрни йеңишкә қаритилған тәрәққият стратегиясини тәш-килләп, әмәлгә ашурушқа тегиш.

				Җаһанлишиш шараитида өз ара мунаси-вәтләр күчийиду, униң муһим ақивәтлири — пәқәтла өз ара әмәс, шуниң билән биллә дөләт арилиқ дәриҗидә хизмәт қилидиған трансмиллий қурулмилар, диний топлар, җаһанлиқ фирмилар охшаш умумий ду-ниявий вақиәләрниң қатнашқучилириниң иш-һәрикәтлириниң қисими билән миллий дөләтлик егимәнликниң йоқитилиши болуп һесаплиниду. Җаһанлишиш дегинимиз — дунияниң гомогенизациялиниши, ортақ принциплар бойичә яшиши, ортақ қәдрийәтләргә майиллиқ, ортақ урпи-адәт вә жүрүш-туруш нормилириға әмәл қилиш, һәммини аммибаплаштурушқа интилиш. Шуниң билән биллә бир вақитниң өзидә җаһанлишишниң һәрхил сүръәтлири бу җәриянға җәлип қилинған әлләр арисидики арилиқни техиму чоңқурлаштуриду. 

				Шәриқ вә Ғәрипниң цивилизациялириниң мәнивий қарши ту-руши. Җаһанлишишниң нәтиҗисидә заманивий дунияда Шәриқ вә Ғәрипниң мәнивий қарши турушиниң кәскин мурәккәплишиши йүз бәрмәктә. Сәвәви җаһанлишиш сәяситигә мәдәнийәт тонуш экспан-сиясиму кириду. Мәсилән, ғәриплик дөләтләрниң хәлиқлири (АҚШ, Европилиқ әлләр) үчүн бесим қәдрийәтләр шәхсий әркинлик вә һоқуқлар в.б.

								Ениқлаңлар! 

							

						

					

					
						
							Җәмийәтниң гомогенизацияси дегән немә?

						

					

				

			

		

		
			
				[image: ]
			

			
				
					бирхиллиқ, мәдәнийәт, әнъәнә-дәстүр, ғәрипләштүрүш, җаһанлишиш

					Тирәк сөзләр:

				

			

		

	
		
			
				179

			

		

		
			
				Шәриқ мәдәнийитиниң вәкил-лири үчүн милләтниң җамаә алди-дики, җәмийәтниң шәхс алдидики, аилиниң җәмийәтниң базилиқ элементи сүпитидики бесимлиғи, җәмийәтлик тәртип, чоңларға һөрмәт вә һаказилар муһим бо-луп һесаплиниду. Буниң барлиғи индивидуализмниң хизмитигә, мад-дий бейишқа интилиш вә җәмийәт-тә өз орнини тепишқа асасланған “йеңи қәдрийәтләр” тәрипидин паал қисип чиқирилмақта. 

				Бу җәмийәттики адәмниң роли тоғрилиқ көзқарашлардики инсанниң һоқуқ вә мәҗбурийәтлиридики пәриқләр Ғәрип вә Шәриқниң мәнивий зиддийитини пәйда қилиду. Бу хил қариму -қарши турушлар йеқинки келәчәктә техиму күчийиду. Мәнивий зиддийәтләрниң овҗ елиши хәлиқара кәскинликниң өсүшигә тәсир қилиду. Униң асасий көрсәткүчи ретидә көпләп йүз бериватқан хәлиқара терроризм фактлиридин көрүниду.

				Көп милләтлик миллий дөләтниң парчилиниши йүз бәргән вақитта шу милләтниң асасини тәшкил қилидиған хәлиқниң мил-лий мәдәнийити вә этникилиқ мәдәнийитиниң деградациягә учраш мүмкинчилиги күчийиду. Бу әвлатларниң варислиғини бузиду, тил җәһәттин һәрхиллиқниң йоқилишиға вә дуниявий ихтисадий апәтниң алдида инсанийәтниң һаятини сақлашқа зөрүр тәвәлик билимләрниң йоқилишиға елип келидиғанлиғиға тарих гувалиқ қилмақта.

				Җаһанлишиш җәриянлири, миллий мәдәнийәтләрниң көп әсирлик тәрзигә кирип, көп вақитта адәмләр өлүмигә елип келидиған чоң маҗраларға елип келидиған милләтләр ара вә динлар ара кәскинликни пәйда қилиду. Заманивий дунияда милләтләр ара маҗраларниң бүгүнки күнниң асасий муаммилириниң биригә ай-линиши тәсадипи әмәс.

				Башқа тәрәптин, мәдәнийәт саһасидики җаһанлишиш җәрияни пәқәт милләтләр арисидики өз ара һәрикәтлишиш шәклидә утумлуқ өтүши мүмкин, чүнки униңда һәрхил хәлиқләрниң диний вә мәдәний пәриқлири һесапқа елиниду. 

				Нәқ дин мәдәний бирхиллиқни сақлашқа ярдәмлишидиған амилларниң бири болуп һесаплиниду. Дин, мәлум дәриҗидә этни-килиқ өзини өзи күчәйтишни ениқлайду, шу арқилиқ маҗраларниң чиқиш мүмкинчилигини күчәйтиду. Қураллиқ һәрикәт вә 

				тоқунушлар көпинчә этникилиқ характерға егә. Этникилиқ вә диний пәриқләргә асасланған һәрбий тоқунушлар вә маҗралар наһайити еғир һесаплиниду (Чечәнстан, Тағлиқ Қарабақ, Косово). 

				Бизниң дәвримиздә инсанийәтниң аман қелишиниң әң муһим мәсилиси мәдәнийәт саһасидиму һәл қилиниду. Чүнки Шәриқ вә Ғәрип цивилизациялириниң қариму-қарши туруши нәтиҗисидә Йәр шарида әвлатларниң кейинки тәғдири қайси мәдәнийәтниң бесим болидиғанлиғиға бағлиқ мәлум болиду. 

				Мәдәнийәт саһасида миллий бирхиллиқни сақлаш муамми-си. Җаһанлишишниң күчийиши, мәдәний җәриянларниң мурәк-кәплишиши вә өз ара алақилири һәрбир дөләткә миллий мәдәнийәтни вә өзини өзи тонуп-билишни қоғдаш һәм сақлаш йолида йеңи йол-ларни издәштүрүшкә дәвәт қилиду. 

				Бирхиллиқ дегинимиз – кәң мәнасида иҗитимаий-мәдәний, мил-лий вә цивилизациялик параметрлардики турақлиқлиқ.

				Җаһанлишиш дәвридики бирхиллиқ мәсилиси шәхсий бирхил-лиқниму билүриду. Шәхсий бирхиллиқ— адәмдә җәмийәниң әзваси сүптидә өзи һәққидә турақлиқ көзқариши вә хәлиқтә униңға транс-миллий кәңликтә өз орнини тепишқа мүмкинчилик беридиған бара-вәрлик сезимини қозғалайдиған мәдәний бирхиллиқни қураштуруш.

				Көп милләтлик мәдәнийәт

				Мәдәний бирхиллиқ мәлум бир территтория даирисидә миллий-мәдәний ортақлиқниң бағлиниши, яшиши вә әкис әттүрүш усули болуп һесаплиниду. Һазирқи заманниң асасий мәсилиси — һәрбир ортақлиқниң мәдәний бирхиллиғини сақлаш вә тәрәққий әткүзүш, һәрбир ортақлиқ җаһанлишиш җәрияниниң қатнашқучиси бо-луп қелиши керәк. Бу мәсилә кичик дөләтләр вә уларниң миллий мәдәнийити үчүн зор әһмийәткә егә. Мошу дөләтләр вә уларниң мәдәнийәтлири қедимдин келиватқан чоң тарихий хатирини сақлайду. 

				Җаһанлишиш җәрияниниң миллий мәдәнийәтләргә киришиши нәқәдәр күчлүк болса, хәлиқ шунчилик өз мәдәнийитини, тилини әнъәнә дәстүрлирини, динини сақлашқа тиришиду, йәни җаһанлиқ трансформация дәвридә аһалиниң шу кәмдә өз алдаһиидиликлиригә вә өзини өзи ениқлашқа интилиши билән өз биртуташлиғини қоғдаш вә сақлашқа бағлиқ миллий бирхиллиқ (надирлиқ) мәсилилири җиддийлишиду.

				Җаһанлишиш шараитидики җәмийәтниң мәдәний бирхиллиқ тәрәққиятиниң еһтимал сценарийлири. Җаһанлишиш мәдәний бирхиллиқни сақлаш мәсилисини җиддий кәскинләштүрүвәтти. Һазирқи вақитта мәдәнийәт саһасидики җаһанлишиш һазирқи шәклидә зор ховуп төндүриду. 

				Җаһанлишиш җәрияни гомогенизациягә дегән күчлүк җәриянлар билән миллий вә иҗтимаий топлар арисидики пәриқләрниң йоқилиши, миллий мәдәнийәтләргә хас әнъәниләрниң урпи-адәт-ләрниң вә қәдрийәтләрниң бузулуши билән қатар келиду. У миллий мәдәнийәтләрни ғәриплик (америкилаштуруш) унификацияләшни әмәлгә ашуриду. Ғәрип мәдәнийити пүткүл дуниявий вә әң прогрес-сивлиқ мәдәнийәт сүпитидә тәвсийә қилиниду.

				АҚШниң дуниявий көчбашчилиғини әмәлгә ашурушқа инти-лидиғанлар пүткүл аләмгә мәлум бир мәдәний стереотипларни тарқитиш үчүн, университетларниң, илмий вә мәдәний ассоциа-лицияларниң, PR-компанияләрниң интеллектуаллиқ күчлирини пайдилиниду. Қәдрийәтлик экспансияниң мәркәзлириниң бири бо-луп Голливуд һесаплиниду, у сәясәт вә идеология саһасидиму, амми-вий әхбарат васитилиридиму мәна вә қәдрийәтләрни сетишқа ишләп чиқириш билән шуғуллиниду. Мошундақ мәдәний гомогенизацияниң өзигә хас рәмзлири сүпитидә McDonaid s Coca-cola-ни ейтишқа болиду. 

				Аммивий мәдәнийәт мәһсулатлири сәвәп болидиған индивидуа-лизм, эгоцентризм, рәһимсизлик қәдрийәтлири сәлбий ақивәтләргә елип келиду, аммивий мәдәнийәт мәһсулатлири көпинчә мана шуларға ярдәмлишиду.

				Ғәриптә ортақ ғәриплик мәдәнийәткә нишанланған дуниявий мәдәнийәтниң шәкиллинишигә бағлиқ хәлиқләрдики мәдәний һәрхиллиқ тез йоқилиду дегән пикир кәң таралған. Униңда җаһанлишиш мәдәнийәт саһасидики интеграция сүпитидә алға сүрүлиду вә ғәриплик мәдәнийәт вә инглиз тилиға зәнҗирни бағлаштурғучи алаһидә роль берилиду.

				Ғәриплик әнъәниләрниң, мәйрәмләрниң, қәдрийәтләрниң паал ре-кламиси нәтиҗисидә ғәриплик һаят тәрзи ғәриплик әмәс дөләтләргә тән әмәс инвидуаллиқ принциплириға асасланған ғәриплик әхлақ тарқитилиду. Мәдәний мунасивәтләрниң биртәрәплимилик ха-рактери миллий мәдәнийәтләрниң бесилип ташлинишиға елип келиду. Нәтиҗидә аз санлиқ хәлиқләрниңла әмәс, шундақла сани көпчиликни тәшкил қилидиған хәлиқләрниңму миллий-мәдәний өзини өзи ениқлишини йоқитишиға елип келиду.

				Миллий бирхиллиқни “түзитиш” вәзипилиригә билим бериш стандартлирини өзгәртиш, аммивий мәдәнийәт мәһсулатлирини тарқитишқа реклама арқилиқ қол йәткүзүлиду. Билим беришниң тәрәққият нәтиҗиси вә илим һәм технологияләрниң тәрәққият дәриҗисигә мувапиқлиғиға җәмийәтниң прогресси бағлинишлиқ. Бирақ йеңи технологияләргә ортақлишиш йолида гомогенизация, би-лим беришниң стардартизацияси вә миллий-мәдәний өзгичиликтин ваз кечишни унтимаслиқ лазим. 

				
					
						
							Билим бериш саһасидики ғәрипләштүрүш немидә әкис етилиду?

								Ойлиниңлар!

				Бундин башқа, җаһанлишишниң ғәриплик сценарийиға мувапиқ униң йемишини АҚШ вә Ғәрбий Европида яшайдиған “алтун мил-лиардла” қоллиналайду. Қалғанлири прогрессниң четидә қалиду вә пәқәт иҗтимаий ярдәмгила тайиналайду.

				Ахирқи икки он жиллиқта Сингапур вә Малайзия көчбашчилири йетәккчилигидики азиялик” қәдрийәтләр һәққидә җәмийәтлик пикир-талаш йүз бәрмәктә. Мундақ қәдрийәтләрниң ичидә инди-видуаллиқтин коллективизмниң бесимлиғи, интизам вә уйғунлуқ, ихтисатчанлиқ, һөрмәт, һаллиқларниң һакимийити вә аилигә қаритилған мутлақ адиллиқ. 

				Заманивий шараиттики дөләтниң утуқлуқ тәрәққий етиши көпин-чә сәясий лидерлар вә зиялий элитилириниң мәдәний бирхиллиқни сақлаш вә дуниявий цивилизацияниң илғар муваппәқийәтлиригә ортақлишиш арисида тоғра тәңпуңлуқни сақлашни билишигә бағлиқ болиду. Һазирқи вақитта бу вәзипини азиялиқ дөләтләр әмәлгә ашурди: Хитай, Һиндстан, Япония, Җәнубий Корея, Малайзия в.б. Бу дөләтләрни мәдәнийәтниң “ғәрипләндүрүлүшигә” қарши туруш, өз мәдәний бирхиллиғини сақлашқа интилиш вә аммивий мәдәнийәтниң ғәрипләнгән қәдрийәтлириниң қисимиға бәрдашлиқ бериш бирләштүриду.

				Җаһанлишишниң миллий мәдәнийәтләрниң мунасивити вә өз ара бейитишиға ярдәм беридиған, бирақ асасиға цивилизациялик пәриқләр ятидиған мәдәнийәтләр һәрхиллиғини йоқитишқа майил әмәслигини Японияниң мисалидин көрүшкә болиду. 

				Җаһанлишиш шараитидики иҗтимаий интеграцияниң муамми-лири. Хәлиқләрниң мәдәний мунасивәтлириниң җәрияни мәдәний җаһанлишиш җәрияниниң тәркивий бөлиги болуп һесаплиниду. Бирақ хәлиқ арисидики мунасивәтләрниң күчийиши, уларниң арисидики пәриқни йоқиталмайду, Шуниң билән биллә моҗут пәриқ-айримчилиқлар болғуси маҗраларниң пәйда болушиға сәвәп болмаслиғи керәк. 

				Мәдәнийәтләрниң миллий пәриқлири бир-бирини толуқтуридиған мәдәнийәтләрниң милләт арилиқ мунасивәт җәрияни — бу прог-рессивлиқ әһмийити бар тарихий җәриян. Бу җәриян пүткүл 

				
					
						
							Японияниң миллий бирхиллиқни сақлаш саһасидики мисалидин қандақ тәҗрибә елишқа болиду?

								Ойлиниңлар!

				инсанийәтниң һәрқачан әң прогрессивлиқ мәдәний инновация-ләргә ортақлишишидин әкис етилиду. Шуниң билән биллә қайтурама җәриянму қатар жүриду — миллий мәдәнийәтләрниң муваппәқийәтлирини қобул қилиш арқилиқ дуниявий мәдәнийәтни бейитиш.

				Һазирқи вақитта мәдәний җаһанлишишниң “глокализация” дегән башқа вектори мәлум. Глокализацияниң маһийити ихти-садий җаһанлишиш җәрияниға қатнашқучи вә униңдин маддий дарамәт елишқа интилидиған йәрлик мәдәнийәтләрниң вәкиллири өз мәдәний бирхиллиғини паал қоғдайду вә ғәриплик қәдрийәтләргә ортақлишишқа интилмайду. 

				Аләмниң арқида қалған тәвәлиридин (Африка, Йеқин Шәриқ, Җәнубий-Шәрқий Азия дөләтлири) жирик ғәриплик шәһәрләргә паал авушип, эммигрантлар йеңи йәрләргә өзиниң мәдәний “жүк-тақини” — тилини, динини, урпи-адәтлирини, миллий таамлар в.б. елип келиду. 

				Шундақ қилип, йәрлик-локаллиқ җәриянлар — алмшумул-глобаллиқ җәриянларға айлиниду, бирақ бу мәдәнийәтләр ара мунасивәтләр муаммилирини һәл қилмайду, әксинчә пәқәт кәскин-ликниң йеңи очақлирини пәйда қилиду. 

				Җаһанлишиш җәрияниниң күчийишигә қаримастин, аләмниң көплигән дөләтлиридә миллий әнъәниләргә қизиқиш интилиши сақланмақта. Мәдәнийәтниң мунасивитигә адәмләрниң аммивий көчүши (миграция) милләт арилиқ мунасивәтләр, милләтләр ара некалишишлар тәсир қилиду. Мәдәнийәтләрниң утумлуқ мунасивти шараитида дөләтләрниң бириниң мәдәний бирхиллиғини йоқитиш ховуписиз гармониялик уйғунлуқ пәйда болиду. Мәдәнийәтләр вә әнъәниләрниң хилму-хиллиғини сақлаш иҗтимаий интеграциягә еришиштики әң утумлуқ йолларниң бири болуп һесаплиниду. 

				Ихтисадий интеграция вә миграция келәчәктә пәқәт күчийи-диғанлиғи ениқ, бирақ мундақ әһвалда муһим мәсилә – милләтләр вә хәлиқләрниң мәдәний биртуташлиғи вә мәдәний хилму-хилли-ғини сақлаш. 

				Ахирқи жилларда бу мәсилигә дуниявий бирләшминиң диққити ағдурулған. ЮНЕСКО Баш конференциясиниң 31-сессиясидә “Умумға ортақ мәдәний хилму-хиллиқ тоғрилиқ” ЮНЕСКО Декла-

							Ядиңларда сақлаңлар!

							Иҗтимаий интеграция – шәхсни топниң башқа әзалириниң қобул қилиши. Се-лиштурма һалда мустәқил, бир-бири билән бағлинишмиған җәмийәтлик объектлар оттурисидики утумлуқ мунасивәтләр орнитиш җәрияни.

						

					

				

			

		

	
		
			
				рацияси қобул қилинди. Бу һөҗҗәттә: “Мәдәний хилму-хиллиқ инсанийәт үчүн тәбиәтниң биохилму-хиллиғи охшаш му-һим. Бу мәнада у инсанийәтниң ортақ қиммити болуп һесаплиниду вә бу заманавий, шундақла кәлгүси әвлатларниң мәнпийәтлиридә етирап қилинишқа һәм тәстиқлинишкә тегиш” дейилгән. 

				Өзигә хас мәдәний әнъәниләр вә мәнивий қәдрийәтләрни сақлаш, уларни дунияда тәрғип қилиш, башқа хәлиқләргә һөрмәт билән қараш вақтида миллий пәхирлиниш сезимини қелиплаштуруш зананивий мәдәний уйғунлаштурушниң асаси болушқа тегиш. 

					1.	Җаһанлишиш шараитида дөләт функциялири қандақ өзгириду?

					2.	Җаһанлишиш шараитида қандақ иҗтимаий өзгиришләр миллий бирхил-лиқни сақлашқа тәсир йәткүзиду?

					3.	Инсанийәтниң тәрәққияти цивилизациялик тәрәққият йоллириға иҗтимаий динлар қандақ тәсир йәткүзди?

					4.	Силәр үчүн бирхиллиқниң қандақ тәрәққият сценарийи ярамлиқ?

						Билимиңни тәкшүр

				XX ә. иккинчи йерими – ХХІ ә. бешидики илим-пән, маарип вә технологияләр

				§ 27. Илмий-техникилиқ революция – илмий-техникилиқ прогрессниң йеңи басқучи 

				50—60-жж. илим-пән вә техникиниң тәрәққияти. Иккинчи дуниявий уруш аяқлашқандин кейин инсанийәт вәйран болған дунияни әслигә кәлтүрүш үчүн иш-ләшкә киришти. Йеңи карханилар вә илмий мәктәпләр қурушқа башлиди. Европилиқ әлләрдә, АҚШ, Канада, Япониядә ихтисат вә мәдәнийәтниң тәрәққияти урушқичә вә уруш жиллирида ечилған илмий кәшпиятлар вә муваппәқийәтләр асасида жүрди. ИТР вә униңдини кейинки илмий-техникилиқ про-гресс (ИТП) “истималчи җәмийәт”, 1970-жж. башлап “әхбаратлиқ җәмийәтниң” пәйда болуши билән беваситә мунасивәтлик. Әнди илим-пән бирә-тола инсанийәт җәмийитигә хизмәт қилишқа башлиди. ИТПниң ярқин мисалиға каинатни өзләштүрүштики мувап-пәқийәтләр – аләмдики дәсләпки спутникни учириш (СССР, 1957-ж.), каинатқа адәмниң дәсләпки учуши (СССР, 1961-ж.), адәмниң каинатқа чиқиши (СССР,1965-ж.), адәмниң Айға учуши (АҚШ, 1969-ж.) в.б. Санаәт космос корабольлири, луноходларни ясиди, Венера-Чолпан, Марс, Қуяш системисидики башқа планетиларға спутникларни әввәтти. Ейтарлиқ илмий күчләр вә васитиләр атом энергиясини өзләштүрүшкә, транпорт васитилирини тәрәққий әткүзүшкә (болупму реактивлиқ авиацияни), нефть-химия санаитини өзләштүрүшкә қаритилди. Машинисазлиқ вә автомобиль ясашму ишләп чиқиришни тәрәққий әткүзүшниң бесим саһалириға айланди. Ракета двигательлирини бәрпа қилиш вә тунҗа космонавт Юрий Гагаринниң каинатқа учуши каинат кәңлигини өзләштүрүшкә йол ачти. 1960—1990-жж. физика, химия, инженериядә в.б. саһалар-дики тәҗрибиләрму наһайити утуқлуқ болди. 

						Бу дәристә:

						•	Илим вә техникиниң тәрәққияти;

						•	постиндустриялик җәмийәтниң дәври, илмий-техникилиқ революция;

						•	билим беришниң риваҗлиниши, генлиқ инженерия тоғрилиқ билимиз.

						илмий-техникилиқ революция, техноплис-лар, аэрокаинатлиқ техника, робототех-ника, ЭҺВ ишләп чиқириши

				Генлиқ инженерия. Хромосо-милардики ДНКниң (дезоксири-бонуклеин кислотасиниң) ирси-йәтлинишиниң маддий тошиғу-чисини ечишқа қабилийәтлик бол-ған генетикилиқ алимлар зор муваппәқийәтләргә қол йәткүзди. ДНК молекулисиниң қурулмиси 1953-ж. америкилиқ биохимик Дж. Уотсон билән биллә британлиқ биофизиклар Ф. Крик вә М.Уилкинс тәрипидин чүшәндүрүлди. 

				Алимлар ДНКни бөләк генларға бөлүп үгәнди вә уларни өз ара бағлаштурушни билди — генлиқ инженерияниң асаси селинди. Кеңәш алими И.А. Раппорот супермутагенлиқ маддиларниң һәрхил организмларда мутацияни сүнъий антибиотиклар, аминкислотали-ри микроорганизмларниң онлиған вә йүзлигән мәтрә пәйда болуш чапсанлиғини ашуридиған маддиларни ениқлиди. Бу кейинки жиллири мутацияни сүнъий ишләп чиқириш усуллирини тепиш вә уларниң ярдими билән антибиотик, аминокислоталарни ишләп чиқарғучилар — микроорганизмларниң қиммәтлик өсүмлүк сорт-лирини, штамлирини ясаш йоллирини тепишқа мүмкинчилик бәрди. Миңжиллиқлар һарписидики биологлар сүнъий генетикилиқ системиларни қурушқа, ирсийәтчилик һадисилиригә арилишишни үгәнди. 

				1970—1980-жж. илимий- техникилиқ прогресс. 1970-ж. башлап ИТП йеңи шәкилдә өтүшкә башлиди. 1950—1970-жж. “револяция-лик база” йеңи кәшпиятларни мукәммәлләштүрүш вә тәрәққий әт-күзүш үчүн пайдилинишқа башлиди. Мәсилән, дуния миңжиллиқ-ларниң бешидики аддий вә келәңсиз янфонлардин көзгә көрүн-мәйдиғандәк ихчам қурулғуларға, пүтүнсүрүк қәвәтләрни егәлләй-диған йоған қувәтлик компьютерлардин — йенида елип жүридиған гаджитларға авушти. 

				1970-ж. башлап электроника вә компьютерлаштуруш сүръити тәрәққий әтти. Бу илим-пәнниң барлиқ муваппәқийәтлири қандақту бир түргә қайта ишлинип, адәмләргә хизмәт қилишини билдүрәтти. Химия илими адәмгә йеңи рәхт, лак, бояқ материаллирини в.б.; физика вә инженерия илими — телевизор, қобул қилғучилар в.б. йәткүзди. 

				Илмий-тәтқиқатлар вә лайиһәләрдики йеңи йөнилишләр амери-килиқ алим Н. Винерниң кибернетикини — әкси алақә тоғрилиқ 

					1957-ж. 4-октябрьда «Спутник-1» орбитиға чиқирилди

				илимни, йәни әхбаратни елиш, қайта ишләш вә әвәтиш тоғрилиқ илимни ечишиға йол ачти. Радиэлектроника саһасидиму дадил илгириләшләр йүз бәрди, радио аппаратура вә телевизорларниң йеңи типлири бәрпа қилинди. Генетика вә биотехнологи-ядиму зор кәшпиятлар ечилди. 

				ДНК молекулиси дора-дәрмәк-ләрниң Генлиқ инженерия лабо-ратория даирисидин чиқип, униң кәшпиятлири йеза егилиги вә ме-дицинида пайдилинишқа башлиди. Физика, химия, биология, медицинида зор муваппәқийәтләргә қол йәткүзүлди (ички органларни трансплантацияләш утуқлуқ өткүзүлди, һәрхил әлләрдә сүнъий жүрәк ясаш бойиичә ишлар жүргүзүлди).

				Илмий әмгәкләр вә уни ишләп чиқиришқа җарий қилиш аса-сида уруштин кейинки дәсләпки жиллирила узақ муддәтлик пайдилинидиған товарларни аммивий ишләп чиқиришниң йеңи маддий базиси қурулди (автомобильлар, тоңлатқулар, телевизорлар, радиоприемник вә башқиму мәиший техника).

				70—80-жж. илмий-техникилиқ революцияниң йеңи басқучи баш-ланди. Униң муһим бәлгүлири болуп: илимниң ишләп чиқириш билән қошулуши вә униң беваситә ишләп чиқарғучи күчкә айлиниши; кәшпият вә илмий йеңилиқни ечиш һәм уларни ишләп чиқиришқа җарий қилишқа кетидиған вақитниң кәскинг қисқириши. 1971-ж. “Интел” фирмиси мини-процессорни қураштурди. Шу түпәйли 1976-ж.компьютер кәшип қилинди, электронлуқ һесаплаш маши-нилириниң йеңи түрлири, әвришим ишләп чиқириш системилар, ишләп чиқириш автоматикиси бәрпа қилинди. Тәбиәттә учраш-майдиған йеңи синтетикилиқ материаллар пәйда болди. Атом электр станцияси көплигән әлләрниң энергетикилиқ балансида муһим орун егәлләшкә башлиди. Радарлар, лазерлар, әйнәк-талилиқ алақә линиялири кәң қоллинишқа башлиди. Техника вә илимниң йеңи дәриҗисини шәхсий (персонал) компьютер, космослуқ станцияләр, тавуштин чапсан авиация, жуқури илдамлиқтики поезлар вә дуни-явий әхбаратлиқ тор әкис әттүриду. Шундақ қилип, ХХә. илмий-техникилиқ революция ишләп чиқириш күчлириниң барлиқ аса-сий элементлирини: әмгәк қурал-сайманлири (автоматлар), әмгәк буюмлири (сүнъий материаллар), энергия мәнбәлири (АЭС) кәскин 

				өзгәртти. Бу инқилаивй җәриянлар заманивий цивилизацияниң узақ муддәтлик прогресси үчүн йеңи маддий-техникилиқ базини бәрпа қилиду. Шуниң билән биллә ИТР билимлик, салаһийәтлик хадимларни, иҗадий шәхсләрни тәләп қилиду.

				Билим беришниң тәрәққияти. ИТР дәвридә Ғәрипниң көплигән әллиридә илим-пән вә санаәтниң интеграцияси тән болди. Нәтиҗидә илмий-ишләп чиқириш комплекслири яки технополислар пәйда болуп, 80-жж. Япониядә технополислар қурулушқа башлиди. Униң үчүн илмни көп керәк қилидиған йөнилишләр: аэрокаинатлиқ тех-ника, робот ясаш, ЭҺМ ишләп чиқириши таллавелинди. Мошундақ технополислар АШтиму учришиду.

				 Уруштин кейинки дәвирдә илмий-техникилиқ революцияниң зөрүрийити билим бериш саһасида ейтарлиқ өзгиришләрни тәләп қилди. Санаәттә, хизмәт көрситиш вә башқиму җәмийәтлик хизмәт түрлиридә мурәккәп техника вә заманивий технологияләрни пайди-линиш, шундақла гуманитарлиқ саһадики хизмәтчиләрниң күнди-лик әхбаратни өзләштүрүш көләминиң улғийиши үчүн өз билим вә маһарәтлирини ХХІ ә. бешидики чапсан технологиялик өзгиришләр арқилиқ өмүр бойи яхшилашқа қабилийәтлик жуқури салаһийәтлик хизмәтчиләргә дайимий еһтияҗ пәйда қилиду. Болупму әмгәк ба-зирида һаҗәтлик маһарәт вә салаһийәтни шәкилләндүрүш үчүн йеңи билимләрни мустәқил өзләштүрүш мүмкинчилиги жуқури 

				баһалиниду. Маарип пәқәт мәдәний вә билим бериш қәдрийәтлирини өткүзүп бериш һәм адәмни мустәқил һаятқа тәйярлашниң усулила болуп қалмастин, бәлки һәм тез өзгириватқан вә мурәккәп постин-дустриялик дуниядики һаятқа турақлиқ маслишишниң муһим васитиси болуп қалди. 

				ХХ ә. иккинчи йеримида билим беришни тәрәққий әткүзүшниң үч дәвирни бөлүп қарашитурушқа болиду, Биринчиси, 1945-жил-дин 1960-ж. ахириғичә; иккинчиси 1970-ж. бешидин 1990-ж. ахириғичә; үчинчиси –ХХ ә. ахири –ХХІ ә. бешиға тоғра келиду. Билим бериш системисида боһран пәйда қилған вә 1968-ж. яшлар исияниға елип кәлгән салаһийәтлик әмгәк базиридики қурулмилиқ өзгиришләрниң нәтиҗисидә билим беришни риваҗландуруштики дәсләпки дәвир аяқлашти. Билим беришни тәрәққий әткүзүшниң иккинчи вә үчинчи дәвирлириниң арисидики чегара бир қатар йеңи әхбаратлиқ технологияларниң күндилик һаятта қоллинишиға киргән вақти. Шуниң билән биллә коммунистик системиниң ғулишиниң нәтиҗисидә аләмдики сәясий вәзийәт өзгәргән — 1990-ж. беши болди. Илмий-техникилиқ революция дәвридә Ғәрипниң көплигән әллири үчүн илим вә ишләп чиқиришниң интеграцияси тән. Нәтиҗидә илмий ишләп чиқириш комплекслири яки технополис-лар пәйда болди. Шундақ қилип, 80-жж. Япониядә технополислар қурулушқа башлиди, униң үчүн илимни көп тәләп қилидиған: авиа-космослуқ техника, робототехника, ишләп чиқириши охшаш йөни-лишләр таллавелинди. Бу хил технополислар АҚШтиму учришиду. 

				Постиндустриялик җәмийәт дәври. Аләм постиндустриялик җәмийәт дәвригә қәдәм ташлиди. Бу җәмийәт жуқури техноло-гияләрниң наһайити муһимлиғи вә җәмийәт һаятиниң барлиқ саһалирини әхбаратлаштуруш һәм компьютерлаштуруш билән тәриплиниду. Жуқури технологияләр адәмниң күндилик һаяти вә ишини техиму йениклитишкә тегиш. Интернет инсанийәт һаяти-ниң — җәмийитиниң аҗралмас қисмиға айланди. Алақилишиши-ниң йеңи усули пәйда болди. Адәм һаятиниң башқилардин мәхпий болуши әмәлиятта тохтиди. Әхбаратлиқ җәмийәт –ХХІ ә. вә униңдин кейинки әсирләрниң җәмийити. 

				Һазирқи вақиттики постиндустриялик җәмийәт умумға бирдәп әхбаратландуруш биләнла әмәс, шуниң билән биллә униң асасий ресурси сүпитидә адәмни, техиму ениқ ейтқанда, униң интеллектуал-лиқ қабилитийини тонуйдиғанлиғи билән тәриплиниду. Инсанийәт тәрәққиятиниң һазирқи басқучида һәрбийләр әмәс, дәл мошу алим-лар баһалинишқа башлиди.

				Иккинчи тәрәптин, ИТПниң сәлбий тәрәплириниму тәкитлимәй болмайду. Илим-пән адәмгила хизмәт қилип қоймай, шуниң билән 

				биллә һәрбийләргиму хизмәт қилишқа башлиди. Нәқ шу ХХ ә. ду-ния атом, водород вә нейтронлуқ бомба охшаш йеңи қурал түрлири билән “тонушти”. Ядролуқ қурал пәйда болди. Техникиниң тәрәққий етиши билән биллә “қирип йоқитишқа арналған қуралларниң” йеңи түрлири пәйда болди. 

				Шундақ қилип, ИТП адәмләргә ярдәмлишиду (гәрчә көплигән адәмләр мундақ ярдәм адәмни машина билән бирә-тола авуштуриду дәп һесаплисиму), бәлки һәм уни набут қилиши мүмкин. 

				Илмий-техникилиқ революция (ИТР) — бу илмий-техникилиқ прогрессниң сүпәтлик йеңи басқучи. Илмий-техникилиқ революция илимни җәмийәтниң беваситә ишләп чиқириш күчигә айландуру-шиға асасланған инсанийәтниң ишләп чиқириш күчлиридики һул-луқ сүпәтлик революцияни билдүриду. Илмий-техникилиқ револя-цияниң тәркивий қисимлирини илим-пән, техника, технология, ишләп чиқириш, башқуруш тәшкил қилиду. Илмий-техникилиқ революцияни тәрипләйдиған әң муһим алаһидиликләр монулр;

				1. Илимниң наһайити сүръәтлик тәрәққий етиши, уни беваситә ишләп чиқириш күчигә айландуруш. Илмий-техникилиқ революция дәвриниң муһим ихтисадий көрсәткүчи — ИТТКИ (илмий тәтқиқат вә тәҗрибилик конструкторлуқ ишлар) сәрип қилинған чиқимлар болуп һесаплиниду. Уларниң бесим бөлиги тәрәққий әткән әлләргә: АҚШ, Япония, Улуқбритания, Германия, Франциягә тәәллуқ. Шуниң билән биллә АҚШниң бу саһаға арналған чиқими башқа әлләргә қариғанда бир қәдәр жуқури.

				2. Илим-пәнниң тәрәққияти заманивий билим бериш системиси-сиз мүмкин әмәс. Японияниң илимни көп һаҗәт қилидиған ишләп чиқиришни тәрәққий әткүзүшитики вә ИТР нәтиҗилирини ишләп чиқиришқа җарий қилдуруштики ейтарлиқ утуқлири дуниядики әң илғарларниң бири болуп һесаплинидиған маарип системиси билән беваситә бағлинишлиқ. 

				3. Техникилиқ ишләп чиқириш базисидики түп асаслиқ өзги-ришләр. Бу йәрдә электронлуқ һесаплаш васитилириниң (ЭҺВ), роботларниң кәң пайдилинилиши, йеңи технологияләрни җарий қилиш вә кона усул вә технологияләрни чапсанлитиш, йеңи мәнбәләр вә энергия түрлирини ечиш һәм пайдилиниш, жуқури салаһийәтлик ишчи күчи арқилиқ әмгәк мәһсулдарлиғини арттуруш һәққидә сөз болмақта.

				4. ИТР маддий ишләп чиқиришниң саһалиқ қурулмисиға тәсир қилиду, шуниң билән биллә у йәрдә санаәтниң үлүши кәскин өсиду, чүнки ихтисатниң башқа саһалиридики әмгәк үнүмдарлиғиниң өсүши униңға беқинда болуп келиду. Илмий-техникилиқ револю-

				ция дәвридики йеза егилик ихтисади индустриялик характерға егә болиду. Санаәт саһалири ичидә химиялик вә электр энергетикиси саһалири кәскин пәриқлинишкә башлиди, униңға, биринчи новәттә, илмий-техникилиқ прогресс вә машинисазлиқ беқинда болиду. 

				ИТРниң асасий йөнилишлиригә монулар ятиду: микроэлектро-ника, лазерлик технологияләр, ферментлиқ технологияләр, генлиқ инженерия, катализ, био- вә нанотехнологияләр. 

					1.	ХХ ә. 60—70-жж. илим вә техникиниң тәрәққияти қандақ тәриплиниду?

					2.	1970—1980-жж. илмий-техникилиқ прогресс алаһидиликлирини қараш-туруңлар.

					3.	Постиндустриялик җәмийәт дәвригә тәриплимә бериңлар.

					4.	Билим беришкә қандақ тәләпләр қоюлушқа башлиди, ейтип бериңлар.

				§ 28. Тәрәққий әткүчи әлләрниң мәдәний-техникилиқ тәрәққиятиниң алаһидиликлири вә қанунийәтлири. “Байқоңур” космодроми. Җәмийәтниң риқабәткә қабилийәтликлигини ашуруштики маарипниң роли

				Тәрәққий әткүчи әлләрниң мәдәний-техникилиқ тәрәққияти. Тәрәққий әткүчи әлләр — дунияниң сани әң көп ели бо-луп һесаплиниду, у йәрдә 80% яшайду.Адәттә бу әлләрни “Үчинчи аләм” дәпму атишиду. Уларниң ихтисадиниң әһвали пүткүл инсанийәтниң иҗтимаий-ихтисадий тәрәққият сүръитигә зич бағлинишлиқ. Тәрәққий әткүчи әлләрниң көпчилиги Азия, Африка вә Латин Америкисида орунлашқан. Бу әлләрниң бесим бөлиги сабиқ мустәм-ликиләр болуп һесаплиниду. Тәрәққий әткүчи әлләрниң муһим алаһидиликлири уларниң тәрәққий әткән әлләрлдин ихти-садий тәрәққият җәһәттин хелә арқида қелишидур. Аһалиниң җан бешиға чаққандики УИМ көләми җәһәттин тәрәққий әткүчи әлләр асасий икки топқа бөлуниду: Биринчи топқа селиштурма һалда алғанда жуқури дарамәтлик әлләр кириду. У — нефть экспортлиғучи вә йеңи индустриялик әлләр. Нефть экспортлиғучи әлләргә ташқириға чиқиридиған мәһсулатлириниң 50%-тин көпи нефть вә нефтьтин чиқиридиған 

					Бу дәристә:

					•	тәрәққий әткүчи әлләрниң мәдәний-техникилиқ тәрәққият алаһидиликлири вә қанунийәтлири;

					•	“Байқоңур” комсмодроми;

					•	җәмийәтниң риқабәткә қабилийәтликлигини ашуруштики маарипниң роли тоғрилиқ билимиз.

				мәһсулатлар болуп һесаплинидиған әлләр ятиду. Улар, асасән, Йеқин Шәриқтә, йәни Парс қолтуғида орунлашқан Катар, Қувәйт, Бахрейн, Сауд Әрәбийәси, Бирләшкән Әрәп Әмирликлири (БӘӘ) охшаш әлләр. Бу әлләр нефть вә тәбиий газниң бай еһтиятиға егә болғанлиқтин, аләм әллирини энергоресурс-лар билән муһим тәминлигүчи әлләр бол-мақта. Уни сетиштин чүшкән дарамәт аһа-линиң һаят кәчүрүш дәриҗисиниң жуқури болушиға тәсир йәткүзиду. Бирақ бу дәриҗә мәдәний тәрәққий дәриҗисиниң арқида қе-лиши, билим бериш дәриҗисиниң төвәнлиги, ихтисатниң саһалиқ қурулмилирида аграрлиқ секторниң бесим болуши, қайта ишлигүчи санаәт саһалириниң начар тәрәққий етиши билән қатар моҗут болуп кәлмәктә. 

				Йеңи индустриялик әлләргә чапсан сүръәтлик ихтисадий өсүми билән вә қайта ишләш санаити, йәни машинисазлиқ, электроника, мәиший техника ишләп чиқириши, йеник санаәтни ихтисатниң муһим секториға айландурған тәрәққий әткүчи әлләрниң бир бөлиги кириду. Йеңи индустриялик әлләр миллий ихтисатниң аграрлиқ вә хам әшиялик түрдин өтүп, санаәтниң көп саһалиқ характерини шәкилләндүрүп, хәлиқара ихтисадий мунасивәтләрниң паал әзаси болуши билән ениқлиниду. 

				Тәрәққий әткүчи аләмдики иккинчи топ әллирини УИМ бойичә җан бешиға чаққандики оттура дарамити 750 доллардин кам келидиған әлләр тәшкил қилиду. Булар намрат әлләр топини тәшкил қилиду. Улар, асасән, Экваторлуқ Африка, Җәнубий Азия, Мәркизий Америкида орунлашқан. Бу топқа киридиған әлләр сани дайим өсүш үстидә. Ахирқи вақитларда уларниң сани икки һәссигә өскән. Әң на-мрат әлләр бурунқидәкла тәрәққий әткән әлләрниң хам әшия мәнбәси сүпитидә қалмақта. Баштин өткүзгән мустәмликичилик намрат әлләрниң ихтисадий дәриҗисиниң наһайити төвән болушиниң аса-сий сәвәви болмақта. Мустәмликичилик базар егилигиниң асасини салди, сабиқ мустәмликиләрни дуниявий ихтисадий мунасивәтләр даирисигә җәлип қилди, бирақ бәрибирла мустәмликичилик миллий егиликләрни вәйран қилди, миллий қол һүнәрвәнчиликни йоқатти. Йәрлик аһали хәлиқни әнъәнивий һаят кәчүрүш тәрзидин, өзигә хас урпи-адәт вә дәстүрлиридин мәһрум қилди. 

				Көплигән тәрәққий әткүчи әлләрдә миллий егиликни қайта қуруш җәрияни жүрмәктә. Ихтисатни индустрияләштүрүш әмәлгә ашурулмақта: санаәтлик (индустриялик) мәһсулатниң үлүши 

					тәрәққий әткүчи әлләр, нефть экспортлиғучи вә йеңи индустриялик әлләр, Мономәдәний ихти-сат, “интеллектуаллиқ ишләп чиқириш ” билимни гуманитар-лаштуруш вә компью-терлаштуруш 

				ашмақта, йеза егилигини жүргүзүшниң заманивий усуллири җарий қилинмақта, товар-ахча мунасивәтлири вә миллий капитал тез тәрәққий әтмәктә.

				Иккинчи топ әллиридә дөләтниң орни алаһдә. Шуңлашқа, қайта қурушни дөләт жүргүзиду. Бу әлләрдики дөләтниң алидиған орни вә атқуридиған роли алаһидә. Адәттикичә дөләт илкидә йәр, пайдилиқ қезилмилар, жирик заводлар, мәктәпләр в.б. болиду. Дөләтлик сек-тордики ишләп чиқирилған мәһсулатниң нәрқи оттура һесап билән алғанда миллий УИМ 10%қа йеқинини тәшкил қилиду. 

				Бәзи тәрәққий әткүчи әлләрдә илим вә техникини тәрәққий әткүзүшкә қәдәмләр ташланмақта. У асасән, билим беришни чхшилашқа, йәрлик тәтқиқатларни жүргүзүшкә, чәт әллик техно-логияләрни қоллинишқа қаритилип, миллий ишләп чиқиришни риваҗландурушқа аз бағлаштурулиду. Илмий-техникилиқ йеңилиқ-ларниң асасий көләмини йеңи индустриялик әлләрниң азғина топи әмәлгә ашуриду. 

				Көплигән тәрәққий әткүчи әлләрниң ихтисадий өрлишигә һәрбий чиқимлар тосалғу болмақта. Һәрбий чиқимлар саламәтликни сақлаш вә билим бериш саһасиға сәрип қилидиған чиқимлардин онлиған һәссә көп. Пат-патла йүз берип туридиған этникилиқ кәскинликләр вә тоқунушлар миллионлиған адәмләрниң һаятини қийип, урушқучи әлләрниң егиликлирини вәйран қилмақта. Бирақ, ихтисадий өзгиришләрниң асасий тосалғуси аһалиниң көпчилик бөлигиниң намратлиқта яшиши болмақта. Намратчилиқ 

				иҗтимаий ислаһатларни жүргүзүшкә тосалғу болуп, билим бе-риш вә мәдәнийәтни тәрәққий әткүзүшкә қийинчилиқ яратмақта. Һаят кәчүрүш дәриҗисиниң төвәнлиги адәмләрниң мәнивий өсүш мүмкинчилигини пәсәйтидиғанлиғи мәлум. Намрат адәмниң билим елишқа, мәдәний көңүл көтиришкә яки сәпәргә чиқишқа хираҗити йоқ. Маддий паравәнлик — мәнивий өсүшниң шәрт-шараити болуп һесаплиниду.

				Тәрәққий әткүчи әлләрниң ихтисадида ташқи ихтисадий муна-сивәтләр муһим орун алиду. Ташқи мунасивәтләрниң тәрәққий әткән әлләргә қариғанда, тәрәққий әткүчи әлниң ички ихтиса-дий тәрәққиятиға йәткүзидиған тәсири зор. Буниңға асасий сәвәп тәрәққий әткүчи әлләрдики ишләп чиқирилидиған мәһсулатларниң азлиғи, ташқи мунасивәтләргә болған беқиндилиқни күчәйтиду. Африкиниң көплигән әллиридә пәқәт бирда йеза егилиги зираити ишләп чиқирилиду, бу миллий ихтисатниң бир мәдәний зираәткә бағлинишлиқ қилип қойиду (монокультура). Мәсилән, Эфиопиядә пәқәт кофе, Ганада — какао, почақлар, Сенегалда — хасиң ишләп чиқирилиду.

				Мономәдәний ихтисат дегинимиз — пәқәт бирла мәһсулат түри ишләп чиқирилидиған, көпинчә йеза егилик мәһсулатлириниң бирла зираити өстүрүлидиған ихтисатни атайду. Миллий ишләп чиқиришниң чәкликилиги у әлләрниң ишләп чиқарған мәһсулатини истимал қилғучилар тәрипидин җиддий тәливигә беқинип, уни әрзән баһада сетишқа мәҗбур болиду. Буниң өзи ташқи базар-да өзлиригә һаҗәтлик мәһсулатларни сетивелишқа қийинчилиқ яритиду. Йеңи индустриялик әлләрниң пәйда болуши билән чәт әлләргә чиқирилидиған мәһсулат түрлири хелә кәңәйди. Ташқириға чиқиридиған мәһсулатлар қатариға әнди қайта ишләш санаитиниң мәһсулатлири — станоклар, автомобильлар, деңиз кемилири, қара металл, тикинчилик буюмлири пәйда болди. Мәлум орунни мәиший электроника — телевизор, чаң шориғуч, калькулятор, радиопри-емник, қозғалма магнитофон, саатлар охшаш буюмларни алиду. Бу буюмларни ташқи базарға Җәнубий Корея, Тәйвән, Сингапур, Индонезия, Малайзия, Тайланд, Филиппин әллири чиқириду. 

				Тәрәққий әткүчи әлләрниң маргиналлиқ топини сабиқ социали-стик әлләр, җүмлидин Россия, Белоруссия, Украина охшаш әлләр тәшкил қилиду. “Маргиналлиқ” ибариси өткүнчи, арилиқтики дегән мәнани билдүриду. Һәқиқәтәнму иҗтимаий тәрәққият, бо-лупму билим бериш, илим-пән, мәдәнийәт саһалиридики көплигән тәрәққий әткүчи әлләрниң еришкән муваппәқийәтлири аһалиниң тәрәққият дәриҗисини ейтарлиқ жуқури дәриҗигә көтәрмәктә. Бирақ бу әлләрниң ихтисадий тәрәққиятини, илмий-техникилиқ 

				муваппәқийәтләрни өзләштүрүшни қошуп алғандиму, уларни тәрәққий әткән әлләр қатариға қошушқа мүмкинчилик бәрмәйду. 

				ХХ ә. иккинчи йеримида инсанийәт илмий-техникилиқ ре-волюция (ИТР) дәвригә қәдәм тащшлиди. Илим-пәнниң барлиқ саһалирида көплигән кәшпиятлар ечилди. Илимниң йеңи саһалиниң бири — атмосфериниң физикиси инсанийәтниң космос тоғрилиқ умумий чүшәнчисигә түп асасидин ағдуруш ясиди дәшкиму болиду. Илимниң шундақла: каинатлиқ медицина, каинатлиқ биология в.б. йеңи саһалири пәйда болушқа башлиди. ХХ ә. иккинчи йеримиди-ки илмий муваппәқийәтләрниң ярқин мисали сүпитидә каинатни тәтқиқләш саһасидики муваппәқийәтләрни тәкитләшкә болиду. 1957-ж. 4-октябрьда Кеңәшләр Иттипақида сүнъий Йәр Һәм-райи (Спутник) учурулди. Бу вақиә инсанийәтниң космос кәңлигини өзләштүрүш дәвриниң башланмиси болди.

				“Байқоңур” космодроми. 1957-ж. 4-октябрьда учурулған дәсләпки космос ракетиси “Байқоңур” космодромидин утуқлуқ учирилди. У дуниядики әң дәсләпки Йәрниң сүнъий һәмрайини орбитиға чиқарди (ЙСҺ).

				Байқоңур аләмдики әң жирик йәр үсти илмий космос полигони болуп һесаплиниду. Униң асасий вә ярдәмчи объектлириниң умумий мәдани 6717 квадрат километр. Байқоңурниң учуш трассиси Арал деңизидин Камчатка йерим арилиғичә созулуп ятиду.

				Байқоңурдин 1961-ж. 12-апрельда инсанийәт тарихида тунҗа қетим Юрий Алексеевич Гагарин “Восток” корабли билән космосқа атланди. Байқоңур шуниңдин кейинму каинат кәңлигини өзләш-түрүштә көплигән йеңичил башланмиларниң стартлиқ орниға ай-ланди. Байқоңурдин Күнниң, Айниң, Чолпанниң дәсләпки сүнъий һәмралири “Восток”, “Восход”, “Союз”, “Прогресс” космос корабльли-ри, “Салют”, “Мир” орбитилиқ станциялири, иш жүргүзүшкә арнал-ған “Протон”, “Зонд”, “Прогноз” “алақә мәхсити үчүн пайдилини-диған вә метереологиялик байқашлар жүргүзүшкә беғишланған “Молния”, “Экран”, “оризонт”, “Радуга”, “Метеор” в.б.ЙСҺлири учирилди. Айни, Марсни вә Чолпанни тәтқиқләшкә арналған каи-нат аппаратлири бар РТларму Байқоңурдин атландурулди.1991-ж. 2-октябрьда тунҗа қазақ космонавти Т.Әубәкиров “Союз Т-13” Байқоңурдин учти. Россия бирләшкән программа бойичә қазақ космонавти Т.А. Мусабаев космоста үч қетим болди (1994, 1998, 2001) .“Байқоңур” космодроми 1991-ж. Қазақстан Җумһурийитиниң қармиғиға өтүп, 1993-ж. Россия Федерациясиға 2050-жилғичә 20 жилға иҗаригә берилди. 

				Буниңдин башқа “Байқоңур” космодромида космонавтика тарихиниң мирасгаһи моҗут, униңда миңлиған экспонатларни 

				өз ичигә алған чоң имарәт орунлашқан, очуқ асман астидики экспозицияләр, йәни ракетиларниң двигательлири вә каинатлиқ тошиғучи “Буран”, шундақла рус космонавтикисиниң атиси вә СССРниң баш ракета ясиғучиси С.П. Королев вә дунияниң тунҗа космонавти Ю. А. Гагарин яшиған икки өй орунлашқан. 

				Билим бериш системисиниң тәрәққияти. Билим беришниң җәмийәтниң риқабәткә қабилийәтликлигини ашуруштики роли. Билим һазирқи җәмийәтниң асасий байлиғиға айланмақта. Йеңи ихтисадий аләм адмләрниң билим вә қабилийитигә тайиниду. Адәм пәқәт өз билими вә әқлигә тайинип, аләмниң сәясий тәрәққиятиниң муһим һәрикәтләндүргүчи күчигә айлиниватқанлиғини көрмәк-тимиз. Шуңлашқа билим бериш системиси дөләтлик келәчигини тәминләйдиған муһим саһаси болмақта. Өз вақтида ихтисадий әһвал-лар һәрбий әһвални қисип чиқарғинидәк бүгүнки таңда инсанийәт иқтидариниң тәрәққияти башқа бесимлиқларни қисип чиқирип, алдинқи қатарға чиқти вә бу әһвал өзлүгидин чүшинишлик: адәм өз иқтидари билән заманивий ишләп чиқириш, ихтисат, мәдәнийәт вә илим-пәнгә һәл қилғучи үлүш қошмақта.

				Постиндустриялик дәвир өзиниң йеңи технологиялири вә шуниң билән мунасивәтлик әхбаратлиқ, коммуникациялик саһалар билән шундақла биотехнология битлән биллә адәмләргә сүпәтлик йеңи тәләпләрни қоймақта. “Интеллектуаллиқ ишләп чиқиришқа” йүз-

				линиш билим бериш саһасидики өзгиришләрни һаҗәт қилмақта. Мошу саһадики ейтарлиқ өзгиришләр ХХ ә. иккинчи йеримида җаһанлишиш җәрияни вә униң билән мунасивәтлик болған адәмгә дегән өзгәртилгән, жуқурилитилған тәләпләр нәтиҗисидә жүрди. Асасий тәләп—билим, шуниң билән биллә уни пайдилинишни билиш, қоллинишни билиш вә йеңисини бәрпа қилишни билиш болуп һесаплиниду. Тәрәққият дәриҗиси һәрхил әлләр билим бериш саһасидиму һәрхил әһвалда турмақта, йәни дөләт кепил-лик берилдиған башланғучи билим бериштин оттура билим елиш дәриҗисиму һәрхил. Билим бериш системиси һәм дөләтлик, һәм шәхсий болмақта. 

				70—90-жж. билим бериш саһасидики йетәкчи әлләр қатариға “йеңи индустриялик дөләтләр” — Җәнубий Корея, Тәйвән, Сингапур, Малайзия кирди. Бу әлләрдә оттура билим бериш мәҗбурий болуп һесаплиниду вә заманивий дуниявий стандартлар дәриҗисидә әмәлгә ашурулмақта. Билим бериш саһасидики тәрәққий әткән әлләрниң стратегиялик йөнилиши үзлүксиз билим бериш концепциясигә асасланған, йәни мәктәпкичә болған билим бериштин — алий мәк-тәпкичә болған дәвирни өз ичгә алмақта.

				ХХ ә. оттурисида шәкилләнгән билим бериш системиси әндиликтә җәмийәт тәләплирини қанаәтләндүрәлмәйдиғанлиғини көрсәтмәктә. Бу ишләп чиқиришниң тәрәққият дәриҗисигә мувапиқ болмай қаллди. Әхбаратниң аста өрлиши шараитида билим беришниң ду-ниявий мәхсәтлирини қайта қараштуруш еһтияҗи пәйдә болди. 

				Шәхсниң иҗадий иқтидарини тәрәққий әткүзүш әң муһим мә-силигә айланмақта. Адәмниң йеңилиқни қобул қилиш вә уни әмәлгә ашуруш қабилийитини шәкилләндүрүш мәхситидә мутәхәссисләр тәйярлаш зөрүрийити пәйда болмақта. Йеңи мутәхәссислик егили-ри сүпәтлик кәспий билим елипла қалмастин, шуниң билән биллә фундаментал билим елишқа вә гуманиталиқ тәйярлиқтин өтүшкә тегиш.

				60—70-жж. тәрәққий әткән әлләрдә оттура вә алий билим бериш саһалирида ислаһатлар жүргүзүлди. У асаслиқ билим беришни чоңқурлаштурушқа қаритилип, оқутушниң мәсилилик харак-терини тәминләш вә билим беришниң гуманитаризациялиниши вә компьютерлаштурулушини мукәммәлләштүрүшкә қаритилди. Авам хәлиқниң алий билим елишиға йол ечилди, стипендияләр, оқутушниң йеңи усул-услуплири җарий қилинди. 

				Билимниң барғанчә өсүватқан орни тәрәққий әткән әлләрдә наһайити ениқ байқалмақта. Билим дәриҗисидики пәриқ-айрим-чилиқлар йеқин келәчәктә тапидиған дарамитиниң асасий тәливигә айланмақта. Шуниңға охшаш әһваллар башқиму тәрәққий әткән вә йеңи индустриялик әлләрдә өз әксини тапмақта. Шуниңға бағлиқ билим елиш һаяттики әң муһим бесимлиққа егә болмақта. ХХ ә. ахи-рида Япония вә Җәнубий Кореядә яш пухраларниң барлиғи дегүдәк мәктәпкә барди. Нәқ шу вақитта Индонезиядә яшларниң — 45—50 %, Тайландта –40%-и билим елиш мүмкинчилигигә егә болушқан. 

				Йеңичә билим елишқа қол йәткүзүш һазирқи вақитта пайда тепишқа рәғбәтләндүрүпла қалмастин, шәхсий мәнпийитигиму тәсир қилмақта. Адәм көп пайда тепиш үчүнла әмәс, билим елиш униңға өзини өзи әтраплиқ көрситишкә, өзини өзи мукәммәлләштүрүшкә зөрүр болмақта. Шуниңға бағлиқ һазирқи заман билим бериш саһасида бир қатар йеңи мәсилиләрни алға қоймақта. Шуниң билән билимниң чапсан “конириши”, униң кәспиниң түригә қаримастин барлиқ саһалардики йеңи технологияләрни пайдилинишни билиш зөрүрийити адәмләр алдиға төвәндикичә вәзипиләрни жүклимәктә:

				—	пүткүл өмүр бойи йеңичә билим елишқа интилиш, әмгәк базиридики риқабәтчиликкә қарши туруш, вақит тәливигә тез мас-лишиш ;

				—	әхбаратлиқ вә коммуникациялик технологияләр саһасидики билимләрни өзләштүрүш, шундақла уларни йетилдүрүш.

					1.	Тәрәққий әткүчи әлләрниң тәрәққий әткән әлләрниң дәриҗисидин қандақ пәрқи бар?

					2.	Йеңи индустриялик әлләр қатариға немә ятиду?

					3.	Тәрәққий әткүчи әлләрниң ихтисадий өрлишигә тосалғу болуватқан немә?

					4.	“Байқоңур” космодроми вә униң космос илимини риваҗландуруштики әһмийити тоғрилиқ ейтип бериңлар.

					5.	Қандақ ойлайсиләр, келәчәк әвлат қандақ билим вә илим билән қураллиниши керәк?

					6.	Һазирқи замандики билим бериш вә билим елишниң орни қандақ?

					7.	Билим бериш җәриянидики йеңи технологияләрниң тәсири қандақ болиду? 

				§ 29. ХХ ә. иккинчи йерими –ХХІ ә. бешидики мәдәнийәтниң тәрәққияти. ЮНЕСКОниң инсанийәтниң мәдәний мираслирини сақлаш йолидики паалийити 

				ХХ ә. мәдәнийити – наһайити мурәк-кәп, көп қирлиқ вә көп мәналиқ һадисә. Инсанийәтниң биртуташ дуниявий мәдә-нийитиниң шәкиллиниш җәрияни жүрмәк-тә. Бу һадисиниң сәвәплирини биртуташ җаһанлиқ цивилизацияниң шәкиллини-шиниң әстәридин издәш керәк, әнди униң асасида сәясий, ихтисадий, коммуникация-лик вә мәдәний алақиләрниң сүръәтлик тәрәққий етиши ятмақта. 

				Нәтиҗидә умумий инсаний мәдәнийәт пәйда болуп, һәрхил әлләр вә хәлиқләрниң өз ара мунасивәтлири күчәймәктә. 

				ХХ ә. мәдәнийитиниң шәкиллиниши мил-лий мәдәнийәтләрниң шәкиллиниши билән қатар жүрди. Дуниявий цивилизацияниң тәрәққият бериши көрсәткәндәк, миллий мәдәнийәтниң һазирқи замандики тәрәқ-қияти тез өсмәктә. Һәрбир миллий мәдә-нийәт өз алаһидилиги билән дуниявий тәрәқ-қият түрини өзи қобул қилиду вә умумий инсанийәт мәдәнийитиниң шәкиллинишигә өз үлүшини қошиду. 

				Җәмийәтлик -философиялик тәпәккүр. 60—80-жж. җәмийәтлик-философиялик тәпәккүргә илмий-техникилиқ революцияниң тәсири йәтмәй қалмиди. Йеңи техникилар вә илим саһаси капиталистик җәмийәтниң иҗтимаий мәсилилирини һәл қилип бериду дегән артуқ-чә ишәнчә 60-жж. хас һадисә еди. Кәлгүси он жиллиқларда “техноло-гиялик оптимизм” иҗтимаий-ихтисадий боһранниң қисимдин кейин бираз аҗизлашти. Униңға тәбиәттики экологиялик тәңпуңлуқниң бузулуш ховупиниң өсүватқанлиғи, һаят кәчүрүш муһитиниң 

					Бу дәристә:

					•	ХХ ә. иккинчи йерими —ХХІ ә. бешидики мәдәнийәттики умумий өзгиришләр;

					•	рәссамлиқ сәнъити, әдәбият, архитектуриниң тәрәққиятидики асасий җәриянлар;

					•	җәмийәтлик-философиялик; идеявий-сәясий еқимлар, әдәбияттики реализм вә модернизм;

					•	кино сәнъити, ЮНЕСКОниң инсанийәтниң мәдәний мираслирини сақлаш йолидики паалийити тоғрилиқ билимиз. 

				аммивий начарлишиши вә ядролуқ ховупниң улғийишиға бағлиқ цивилизацияниң өзини өзи вәйран қиливетиш ховупиниң чекигә йе-тип қалғанлиғини инкар қилишқа болмайду.

				Ғәриптики философияниң заманивий алаһидилиги униңда умумға тонулған оттура әсирләрдики йетәкчи еқимлар экзистенциа-лизм вә неопозитивизм охшаш еқимларниң болмаслиғи билән чүшәндүрүлиду. Экзи-стенциализм — адәм моҗутлиғиниң бирхил-лиғиға алаһидә көһүл бөлидиған илим.

				Неопозитивизм — дунияни тонуп-билиш үчүн назарәт қилинидиған испатниң болуши лазимлиғи тоғрилиқ идеяләр. Җәмийәтлик-философиялик тәпәккүрниң муһим җәриянлириниң бири — адәмни комплекслиқ рәвиштә тәтқиқләштур. Бу философиялик тәтқиқатларни адәм сәвийәсиниң мәсилилиригә қарап ағдуруштин, адимий мәдәнийәтниң қурулмилири вә түрлирини қараштуруштин, логикилиқ аң-сәвийәдин, қариму-қаршилиқларни философиялик 

					“Деидеологизация”, “реидеологизация”, антиэтатизм, “йеңи оңчиллар”, экзистен-циализм, сюрреализм, поп-арт, постмодер-низм, деконструк-тивизм, хай-тек, ЮНЕСКО, Дуниявий мирас тоғрилиқ Конвенция

				нуқтәий нәзәрдин өткүзүштин әкис етилиду. Заманивий философия адәм һаятиниң мәсилилиригә, униң бәхти вә паравәнлигигә, өзини өзи тонушиға вә өзини шәкилләндүрүшигә қаритилған. 

				Идеявий-сәясий еқимлар. Тәрәққий әткән капиталистик әлләрниң сәясий идеологиясидиму зиддийәтлик җәриянлар жүрмәктә. 60-жж. у йәрдә “зиддийәтсиз җәмийәт” дегән хам хиял яки “деидеологиза-ция” концепцияси муһим орунда болди. 70-жж. вә 80-жж. бешида Ғәрип әллиридә “реидеологизация” концепциясигә кәскин бурулуш башланди, идеологиялик конфронтация башланди. Инсан һоқуқи һәққидә компаниялик чариләрни АҚШ дөләтлик сәясәт дәриҗисидә жүргүзди, униңға түрткә болған социалистик әлләрдики өзгичә ойлайдиған адәмләрни (диссидетларни) тәқипләш һәрикити еди. “Реидологизация, йенилаш” консервативлиқ идеология тәсириниң овҗ елишидики җәмийәтлик җәриянниң бир бөлиги болди вә капи-талистик әлләрдики партиялик сәясий күрәшниң оңчи бурулушиниң умумий әкис етилиши еди. 

				Антиэтатизм вә хусусий мүлүкни қоғдашқа қол йәткүзүш вә шәхсий әркинлигигә кепиллик охшаш принципни билдүрүп, шун-дақла консервативлиқ идеологияниң муһим концепциясигә айланди. Консерватизм диний фундаметнализм вә әнъәнивийликкә диққәт бөлүшкә башлиди.

				“Йеңи оңчилар” вә неоконсерватизм хәлиқарилиқ һадисә һесап-ланди, бирақ униң һәрбир әлдә өз идеологлири, өз алаһидиликлири, өзигә хас әнъәнә дәстүрлири вә алақилири болди. “Йеңи оңчилар” өзиниң вәзипилири сүпитидә йеңичә һаят кәчүрүш шәклини шәкилләндүрүш, қәдрийәтләрниң йеңи системисини бәрпа қилиш дәп билди. Улар “контрмәдәнийәт” идеясини қоллимиди, 60-жж. яшларниң қаршилиғини пәйда қилған бу идеяниң мәзмуни “истималчи җәмийәтниң” қәд-рийәтлиригә қарши чиқип, “әнъәнивий адәмгәрчиликтики қәдрийәтләрни” әслигә кәлтүрүшни тәләп қилиш еди. 

				Неоконсерватизм вә “йеңи оңчилар” еқими 80-жж.тәрәққий әткән капитали-стик әлләрниң идеявий-сәясий һаятидики умумийүзлүк җәрияни болалмиди. Бу әлләрдә буржуазиялик-либераллиқ вә иҗ-тимаий-ислаһатлиқ идеяләр вә қәдрийәтләр күчлүк болди.

					“Үмүткә йәткүзидиған йол” фильминиң афишиси

				Әдәбияттики реализм вә модернизм. Кино сәнъити. Җәмийәт-лик-сәясий өрләш уруштин кейинки жилларда әдәбият вә сәнъәт-тики реалистик әнъәниләрниң күчийишигә елип кәлди.

				Әдәбият саһасидики Нобель мукапатиға француз чоң әвлат вәкиллири — язғучи-реалистлар А. Жид вә Ф. Мориак егә болди. Қаршилишиш дәвриниң вәкили коммунист, шаир П. Элюарниң әсәрлири кәң тонулушқа башлиди.

				Италиядә әдәбият вә кинематографиягә уруштин кейинки дәсләпки жиллири пәйда болған неореализм чоң тәсир қилди. Неореализмниң дәсләпки әсәри вә өзгичә характердики бәдиий манифести режиссер Р. Росселининиң “Рим — очуқ шәһәр” филь-ми болди (1945-ж.). Бу фильмда әҗайип һаяҗанлиқ илкидики һәқчиллик билән италянлиқ Қаршилишишқа қатнашқучиларниң еғир азави вә әрликлири әкис етилиду. Шуниңдин кейин Италиядә техиму жуқури баһаға еришкән неореалистик фильмлар тизмиси барлиққа кәлди: “Велосипед оғрилиғучилар” (режиссери Витторио де Сика), “Үмүткә йетиләйдиған йол” (режиссери П. Джерми), “Йәр титирәйду” (режиссери Л. Висконти), Зәйтүн түвидә течлиқ йоқ” (режиссери Дж. де Сантес) в.б. 

				Кейинки жиллардики дуниявий кино сәнъитидики муһим җәриянларни АҚШ кинематографияси әмәлгә ашурди. Дуниявий кинематограф мәсилиниң овҗ елиши вә жанрлиқ алаһидиликләр наһайити зиддийәтлик вә мурәккәп һадисә болуп һесаплиниду, бир тәрәптин 60—70-жж. бешидики милитаризация вә ядролуқ уруш ховупиға қаршилиқ көрсәткән исиянлиридин кейин кинематография өзини наһайити қувәтлик васитә сүпитидә көрситәлиди. Иккинчи тәрәптин, дуниявий кинематографиягә әнъәнивий көңүл көтириди-ған жанрлар қаттиқ тәсир йәткүзди: қорқунучлуқ фильмлар, ганг-стерлик лентилар, вестернлар, мюзикллар, ят планетилиқлар билән урушлар тоғрилиқ фантастикилиқ картинилар в.б. 70-жж. бирин-чи йеримида дуниявий кинониң экранлирини апәтләр тоғрилиқ фильмлар толтурди. 70-жж. иккинчи йеримида Дж. Лукасниң “Юлтузлар уруши” охшаш каинатлиқ етиш-чепиш жанридики фильмлири көпәйди. 80-жж. фильмларниң һәрхил түрлири пәйда болушқа башлиди, адәм психикисини бузидиған Фрейд әсәрлиридин роһланған фильмлар чиқти. 70-жж. ахиридин башлап дуниявий бизнесниң чоққиси һесапланған видеокассетиларни чиқириш кәскин өсти. Видеокассетиларниң репертуари дуниявий кинематограф арсеналиниң он миңлиған фильмлирини өз ичигә алди, шуңлашқиму АҚШ амимивий мәдәнийәтниң мәһсулатлирини ишләп чиқиридиған асасий әл сүпитидә алдинқи орунда кәлмәктә.

				Ғәрбий Германиядә уруштин кейинки мавзу әлниң фашистлиқ өткән тарихидин қутулуш мәсилиси болди. Бу мавзу наһайити өткүр шәкилдә Г. Беллниң һекайилиридә вә униң антифашистлиқ “Сән нәдә болдуң, Адәм?” (1945) романида әкис етилди.

				Фашистлиқ тәртипләрни паш қилиш вә гуманистлиқ қәдрийәт-ләрни қоғдаш охшаш мавзулар эмиграциядики мәшһур немис язғучилириниң әсәрлириниң асасий мәзмунини тәшкил қилди. Мәсилән, Т. Манниң “Доктор Фаустус” философиялик романи (1947-ж.) вә Э.М. Ремаркниң “Тәнтәнилик арка” (1946-ж.), “Яшаш вә өлүш вақти” (1954-ж.), “Қара обелиск” (1956-ж.) романлири. 

				АҚШта уруштин кейинки жиллири әдәбият саһасидики Нобель мукапатлирини алған мәшһур язғучилар У. Фолкнер вә Э. Хемингуеэй өз иҗадий паалийәтлирини қизғин давамлаштурди. 

				Уруштин кейинки жилларниң бешидики модернистлиқ әдәбият көпинчә экзистенциализм идеялири билән озуқланди, болупму униң өзигә хас әтрап муһитниң ялғанлиғи вә тәғдир алдида өз таллишини әмәлгә ашуруш зөрүрийитини һәсрәт илкисидә һис қилиш ғайиси болди. Мошу йөнилиштики әдәбияттики йетәкчилик рольни Сартр вә Камюлар егәллиди, улар философиялик әмгәкләр вә публици-стика биләнла чәкләнмәй, өз көзқарашлирини бәдиий әдәбияттиму әкис әттүрүп берәлиди. 40-жж. Сартр “әркинлик йоллири”дегән умумий нам билән бирнәччә романларни язди. Бу әсәрлиридә у өз қәһриманлириниң җәммийәтлик-сәясий паалийәтлириниң тәләплири вә адәмгәрчилик етиқатлириниң арисидики зиддийәтләрни маһиранә тәтқиқләп, тәһлил қилиду. Камю бәдиий әдәбияттиму паал ишләп, 1957-ж. Нобель мукапатиға сазавәр болди. Униң наһайити мәшһур “Ваба” (Чума,1947-ж.) романиниң мәркизидә адәм аңлимиған җәмийәтлик апәтлик әһвал вақтида инсаний вәзипини бәҗириш мәсилиси көтирилди. 

				50-жж. башлап әдәбий һаятниң авансценисиға йәнила авангар-дистлар чиқти (Э. Ионеско, С. Беккет). 1953-ж. С. Беккет Парижда “Годони күтүш” пьесисини қойди. Бу абсурд театри аталмишниң башланмиси болди. Пьесиниң персонажниң қәһриманлири икки байқуш персонажниң вақиәниң пүткүл давамида уларни қутқузушқа тегишлик қәйәрдикиду бир Годо дегәнни күтүш билән вақит өткүзиду. Бу аләмниң мәнтиқисизилиги, адәм һаятиниң мәнасизлиғи 

							Қошумчә мәнбәләрни пайдилинип, Э. Хеменгуэйниң иҗадийити тоғрилиқ қисқичә эссе йезиңлар.

				вә мәнтиқисизлигини әкис әттүриду. 1969-ж. Бекетқа абсурд театри саһасидики Нобель мука-пити берилиду.

				60—80-жж. дуниядики әң көп оқулидиған шаир вә язғучилар қатариға Латин Америкиси әдәбиятиниң наһайити мәшһур вәкиллири Х. Борхес, Х. Кортсар, Г. Маркес в.б. қошулди. 

				Рәссамчилиқ. ХХ ә. иккинчи йеримида бу сәнъәт түри французлар Андре Фужерон вә Фернан Леже, италянлиқ Ренато Гуттузо, америкилиқ Рокуэлла Кент, испанлиқ Пабло Пикассоларниң намилири билән зич мунасивәтлик болди. Уруш-қичә болған дәвирдә пәйда болған һәққаний һаятниң бәзи айрим көрүнүшлирини умумий хиялий дуниялар билән учлаштурушқа тиришқан сюрреализмму, әркин сизиқлар вә бояқларниң уйғун-лиғини әкис әттүргән абстракционизмму өз тәсирини сақлап қалди. Сюрреализмниң жирик вәкиллириниң бири Сальвадор Дали еди. Америкилиқ абстаркционист Джексон Поллок аң-сәвиийәниң назаритигә беқинмайдиған сәнъәтни тәриплиди, у һәрхил рәңдики дағларниң уйғунлиғи түридики бирнәччә картиниларни ясиди. 

				ХХ ә. иккинчи йеримида АҚШ вә Улуқбританиядә өзлирини абстрактлиқ сәнъәткә қарши қойған еқим — поп-арт (“аммивий сәнъәт”) пәйда болди. Уни яқлиғучилар һәқиқәткә қайтип, тур-муштики аммивий қоллинилидиған қуралларниң “эстетикилиқ қәдрийәтлирини” ечишқа тиришти. Поп-арт шәһәрлик һаятниң сти-лидики яки урбанизацияләнгән стильдики көплигән композицияләр-ни барлиққа әкәлди.

				Уруштин кейинки архитектурида бурунқидәкла функциона-лизм йөнилиши тәсирлик болуп қаливәрдир Оскар Нимейер мошу стильда Бразилияниң йеңи пайтәхтини салди, Финляндиядә Алвара Аальто лайиһәси билән көплигән объектлар қәд көтәрди. Шуниң билән биллә һәр икки мемарчиму йәрлик әнъәниләргә көп диққәт ағдурди. Кейинәрәк Л. Корбюзье (1960-ж.) объектлирида униң ирра-ционалистлиқ вә әркин түрлири муһим характерға егә болди. 

				ХХ ә. ахирида постмодернизмниң тәсири күчийиду: мемарчи-лар мурәккәп тәсвирләрни ясашқа, униң бәзи тәләплириниң әркин уйғунлишишиға тиришиду, шуниң үчүн тарихий материалларни, мемарчилиқ сәнъитиниң һәрхил стильдики вә һәр дәвридики “үнчә-марҗинини” тепишқа тиришиду. Бу йөнилиштә Л. Мисс ван дер Роэ, В. Гропиус, Р. Вентури охшаш мемарчилар һосуллуқ әмгәк қилди. Иккинчи бир топ деконструктивизм стилида ишләп, мемарчилиқ сәнъитиниң “төрт булуң вә төрт там” лайиһәсидин ваз кечип, униң 

				түрини өзгәртишкә тиришти. Шу чағда хай-тек (ингл. “жуқури технология”) йөнилиши пәйда бол-ди, у асман билән тақашқан егиз объектларни селишта техникилиқ мүмкинчиликләрни (қувурлар, каркаслар, металл вә әйнәк) пай-дилинип, уларниң тамлирини наһайити зор әйнәкләр билән безнәндүрди. 

				ЮНЕСКО (United Educational, Scientific and Cultural Organi-zation — UNESCO) — Бирләшкән Дөләтләр Тәшкилатиниң Билим-маарип, илим-пән вә мәдәнийәт бойичә тәшкилати. Тәшкилат 1945-ж. 16-ноябрьда қурулди, штаб-пәтири Францияниң Париж шәһиридә орунлашқан. Һазир Тәшкилатқа Қазақстан Җумһурийитини қошқанда 193 дөләт әза. ЮНЕСКО Дуниявий мәдәний вә тәбиий ми-расларни қоғдаш конвенциясини қобул қилған вә у 1975-ж. күчигә киргән һәм һазир 184 әлдә тәстиқләнгән.

				ЮНЕСКОниң наһайити муһим лайиһәлири монулар: Иккинчи дуниявий уруш жиллирида һәрбий һәрикәтләрдин зәрдап чәккән китапхана вә мирасгаһ фондлирини әслигә кәлтүрүш; Азиядә, Африкида, Латин Америкисида башланғуч билим бериш системи-

				лирини тәрәққий әткүзүш; баһалиқ әсәрләрни тәрҗимә қилдуруш; беваситә алақиләр орнитиш арқилиқ Ғәрип вә Шәриқниң арисида мәдәний алмишишни тәрәққий әткүзүш; тәрәққий әткүчи әлләрдики саватсизлиқни йоқитип, “асасий билим бериш” системисини шәкилләндүрүш; цивилизация ядикарлиқлирини сақлаш. 1959-ж. ЮНЕСКОниң ғәмхорлуғи билән Мәдәний қәдрийәтләрни сақалаш вә әслигә кәлтүрүш бойичә Хәлиқарилиқ комитет өз ишиға киришти.

				ЮНЕСКОниң асасий мәхсити — тиничлиқ вә бехәтәрликни әлләрниң билим, илим вә мәдәнийәт саһалиридики һәмкарлиғини тәминләш арқилиқ БДТ тохтамида көрситилгәндәк, умумға бирдәк һөрмәт билән қарап, адаләтлик вә қанунларниң орунлинишини, адәм һоқуқи һәмдә асасий әркинликләр асасида барлиқ әлгә, рәң түригә, җинисқа, тили вә диниға қаримастин мустәһкәмләш. 

				Хәлиқара һәмкарлишиш һазир Йәр шаридики аһалиниң барлиқ топлирини өз ичигә алиду. Бу җәриянда ЮНЕСКО иҗтимаий-ихтисадий вә технологиялик тәрәққиятта, инсаний иқтидарни тәрәққий әттүрүштә алаһидә муһим хизмәт атқурмақта. У, һәммидин авал дуниявий мирасни сақлаш мәсилилирини һәл қилмақта, умумға бирдәк саватлиқлиқ, келәчәкниң мутәхәссислирини тәйярлаш, течлиқ сөйгүч әвлатни қелипташуруш, өз ара чүшәнчә, толерантлиқ вә демократия охшаш өткүр мәсилиләрни һәл қилишта өзиниң муһим орнини көрситип кәлмәктә.

				ЮНЕСКО әза дөләтләрдин елинған әхбаратлар асасида улуқ адәмләрниң тәвәллудлирини, тарихий вақиәләрни атап өтүш үчүн календарь түзиду, бәзи әһвалларда болса, Баш конференция мошундақ күнләрни хәлиқара дәриҗидә атап өтүш үчүн мәхсус қарар қобул қилиду. Мәсилән ЮНЕСКО қазақ хәлқиниң улуқ ақини вә данишмән мутәпәккүри Абай Қунанбай оғлиниң 150 жиллиғини, Ташкәнт шәһириниң 2000 жиллиғини, Түркстан шәһириниң 1500 жиллиғини, “Игорь полки тоғрилиқ сөзниң” 800 жиллиғини, “Манас” эпосиниң 1000 жиллиғини в.б. мәрикиләрни хәлиқара дәриҗидә атап өтүш тоғрилиқ қарар чиқарди. Пүткүл дуниявий мирас тизиминиң муһим мәхсити алаһидә әһмийәткә егә мәдәний объектларни елан қилип, уларни қоғдаш болуп һесаплиниду. Шу мәхсәттә объектларниң һәқиқий әһмийитини баһалаш үчүн баһалаш шәртлири қобул қилиниду. 

				Дуниявий мирасниң бир қатар объектлири йәр силкиниши, қураллиқ тоқунушлар, назарәтсиз туризм вә башқиму тәбиий вә ади-мий амилларниң тәсиридин йоқилип кетиш ховупи алдида турмақта. 

				Бу тәшкилатниң мәхсити келәчәк әвлат үчүн мошу объектлар-ни сақлап, қоғдап қелиш, шуниңға бағлиқ паал ишлар жүргүзүп, объектларға мониторинг өткүзүш. 

				ЮНЕСКО миссияси билим бериш, илим-пән, мәдәнийәт, коммуни-кация вә әхбарат арқилиқ тиничлиқни мустәһкәмләш, намратлиқни йоқитиш, турақлиқ тәрәққият вә мәдәнийәт арилиқ диалогқа келиш болуп һесаплиниду. 

					1.	ХХ ә. ахиридики җәмийәтлик-философиялик тәпәккүрдики әң муһими немә дәп ойлайсиләр?

					2.	ЮНЕСКО қандақ ишлар билән шуғуллиниду?

					3.	“Мәдәний мирасни сақлаш” дегән немини билдүриду? У немә үчүн керәк?

					4.	Қазақстанниң қандақ ейтарлиқ чарилири ЮНЕСКО дәриҗисидә атап өтүлди?

					5.	Дуниявий мирас тоғрилиқ Конвенцияниң асасида қандақ мәсилә ятиду?

					Җәдвәл билән ишләш: ХХ ә. әдәбият вә сәнъәттики асасий еқимлар.

				
					Йөнилишләр

				

				
					Йөнилишләрниң характери

				

				
					Муәллиплири вә әсәрләр 

				

				§ 30. Мәдәнийәтниң асасий тәрәққият йөнилишлири. Заманивий әхбаратлиқ җәмийәт

				Мәдәнийәттики йеңи йөнилишләр. ХХ ә. ахирқи чаригидә цивилизация вә аммивий аң-сәвийәниң тәрәққиятидики әң муһим йөнилишләрниң бири мәдәнийәтниң әнъә-нивий түрлири вә күндилик һаятниң өз ара йеқинлишиши вә өз ара һәрикәтлиниши дәшкә болиду. Илмий-техникилиқ револю-ция мәдәний қәдирийәтләрни амминиң бар-лиқ қатламлириға қол йетимлик қилмақта. Барлиқ тәрәққий әткән капиталистик әлләр-дики билим бериш системисида ИТР тәләплиригә бағлиқ иш-чариләр җәриянлири орун алмақта: оттура вә алий билим беришниң тез өсүши, униң көпчиликкә қол йетимликлиги, инженер-техникилиқ вә техникилиқ-ихтисадий илмий кадрларни тәйярлашни кәңәйтиш, үзлүксиз билим бериш концепцияси йолға қоюлмақта. Мәктәпләр, мәхсус вә алий оқуш орунлири, оқутуш машинилири, мәхсус электронлуқ лабораторияләр, тестлаш вә оқутуш автоматлири, әкси 

						Билимиңни тәкшүр

					Бу дәристә:

					•	мәдәнийәттики йеңи йөнилишләр;

					•	заманивий әхбаратлиқ җәмийәт;

					•	аммивий мәдәнийәт вә компьютерлаштуруш тоғрилиқ билимиз.

					Әхбаратлиқ җәмийәт, әхбаратлиқ инду-стрия, аммивий мәдәнийәт, аммивий әхбарат васитилири-аммиға тәсир йәткүзүш қураллири, коммуникацияниң техникилиқ қураллири, бош вақитни өткүзүш индустрияси, тарилидиған әпсанә

					Тирәк сөзләр:

				

			

		

		
			
				алақилиқ телевизорлар, магнитофонлар, ви-деолар билән җабдумақта.

				70—80-жж. капитализмниң жуқури тә-рәққий әткән әллиридә турмуш-мәишәтни сапалиқ заманивий электронлуқ қураллар билән толуқтурди. Һәммидин авал, шәхсий ЭҺМ вә аиләвий бюджетни планлапла қой-мастин, шуниң билән биллә уни назарәт қилишқиму болатти, бош вақитта видео оюнлар ойнашқа болдиған қураллар билән тәминлиди, шуниң билән биләл компьютер-лар билән ишләш маһарити шәкиллинип, һәр хил техникилиқ вә ихтисадий пәнләрни, чәт тилларни оқуп үгинишкә мәтинләрни қайта ишләшкә, әхбаратлар елишқа, телефонған қоушулшқа мүмкинчилик яритилди. Әнъәнә вә күндилик адәткә айланған мәиший электролуқ буюмларға (радиоприемник, телевизор, пластинка, магнитофон) ахирқи жиллири йеңи аппаратлар қошулди: видеомагнитофон-лар, лазерлиқ видео вә тавушлуқ пластинкилар, өйдики ЭҺМ. 70—80-жж. бу аппаратурини чиқириш көләми 6 йетәкчи капитали-стик әлләрдә (АҚШ, Япония, Улуқбритания, ГФҖ, Франция, Италия) 7 һәссидин көп өсти. 1987-ж. аилиләрни рәңлик телевизорлар билән 

					Компьютерлиқ индустрияниң пәйда болуши

				тәминләш ғәрбий европилиқ әлләрдә 85%-дин ашти. АҚШта бу көрсәткүч 94%-қа йәтти.

				Җәмийәтшунаслиқниң тәрәққиятидики заманивий җәриянлири “әхбаратлиқ җәмийәтниң” йеңи концепциялири билән ениқлиниду. У иҗтимаий мәсилиләрни һәл қилишқа вә җәмийәтлик тәрәққият-ниң мувапәқийәтлиригә илмий-техникилиқ революцияниң йеңи дәври арқилиқ йәткүзиду дегән принципни билдүриду. Инсанийәт тарихи уни цивилизацияниң йеңи тиң йолиға чүширидиған дол-қунлуқ чайқилишлар түридә қараштурулиду. Мәсилән, ғәриплик алим Э. Тоффлер дуниявий цивилизацияниң сүръитини мундақ түрдә тәсәввур қилиду: аграрлиқ цивилизациядин (биринчи долқун) санаәтлик җәмийәткә (иккинчи долқун) андин кейин әхбаратлиқ җәмийәткә (үчинчи долқун) өтиду. 

				Компьютерниң пәйда болуши әхбаратни қайта ишләштин өт-күзүшкә наһайити утумлуқ һәмдә тез болди. Кейинирәк Интернет әхбарат алмаштурушта адәм ейтқусиз чапсанлиққа қол йәткүзди. 

				Һәрхил мәлуматларни қайта ишләштин өткүзүш, билим елиш усул-лирини елиш вә билимни тәшкилләшкә зөрүр технологияләр пәйда болушқа башлиди. Бу җәмийәт һаятидин очуқ байқилиду. Билим қәдрийәткә айлининип, униңға дегән зөрүрийәт күнсайин ашмақта. 

				Бүгүнки инсанийәт җәмийити, бу — әхбаратлиқ җәмийәт, униң асасий алаһидилиги әхбаратни һаятниң барлиқ саһасида пайдили-ниш вә ишләп чиқиришни автоматлаштуруш болуп һесаплиниду. Әхбаратлиқ җәмийәттә өзгиришләр пәқәт ишләп чиқириштила бол-майду, шундақла адәмләрниң өмүргә көзқарашлиридиму өзгиришләр болиду. Әқлий әмгәкниң үлүши барғанчә ашмақта, адәмләргә өзли-риниң маддий еһтияҗлирини қанаәтләндүрүшла әмәс, шуниң билән биллә әхбаратлиқ вә иҗадий еһтияҗлириниму тәминләш муһим болмақта.

				Әхбаратлиқ җәмийәтниң тәрәққияти аһали көпчилигиниң әхба-рат алмаштуруш, сақлаш, қайта ишләш вә уни өзгәртиш билән шуғуллинишиға елип келиду. Маддий ишләп чиқириш билән шуғул-линишни әнди роботларға жүкләйдиған болиду. 

				Һазирқи җәмийәттә бир қатар ховуплар моҗут. Ундақ ховупларға әхбаратлиқ еқимларниң көплигидин пәйда болидиған әхбаратлиқ стрессни ятқузушқа болиду. Һәрқандақ адәм мәлуматлар еқимиға бәрдашлиқ берип, тоғра нишанни таллап, әхбаратлиқ “әхләтләрни” елип ташлиши вә билимгә зөрүр әхбаратни пәриқ қилишни билишкә тегиш. 

				Адәм сәвийәсигә АӘВ қаттиқ тәсир қилиду. Һәрхил электронлуқ васитиләрниң тәрәққий етишигә бағлиқ адәмниң шәхсий һаятиниң 

				қоғдилишиғиму ховуп туғулмақта. Әхбаратлиқ җәмийәт бирту-таш цивилизацияниң пәйда болушиға әкелиши мүмкин дегән ой пәйда қилди, униңда һәрқандақ адәм барлиқ әхбаратларға қол йәткүзәлйдиған болиду. 

				Аһалиниң әхбарат васитилиригә вә һәрхил көңүл көтиришкә беғишланған васитиләргә кәң көләмдә қол йетимлик болуши амминиң еңи вә дит талғимиға қаритилған “аммивий мәдәнийәтниң” кәң тарқилиши билән қатар жүрди. 

				Заманивий дәвир үчүн миллий мәдәнийәтләрниң туюқлуғи яки йепиқлиғи әмәс, бәлки өз ара бейиши вә өз ара һәрикәтлиниши хастур. Аммивий мәдәнийәт ХХ ә. йеңи һадисә болмақта. Униң пәйда болуши вә кәң тарқилишиға индустриализация вә урбани-зация, аммивий саватлиқниң тарқилиши, техникилиқ прогресс пәйда қилған сәнъәтниң йеңи түр вә шәкиллириниң шәкиллиниши сәвәп болмақта.

				Шундақ қилип, мәдәний мәһсулатлар вә “көңүл көтириш ин-дустрияси” коммерциялик йолға қоюлди вә у дарамәтниң мол мәнбәсигә айлинип, амминиң еңиға тәсир қилидиған утумлуқ васитә болди. “Аммивий мәдәнийәт” аһалиниң көпчилигиниң мәдәний муваппәқийәтлиригә йеқинлишишиға әкәлди, бирақ у көп әһвалда бәк саддә, үзә әкис етилип, аддий “көңүл көтириш” дәриҗисидила болди. 

				Адәмни бәләнт көтирип, улуқлап, униң алий мәдәнийәтликлигини әкис әттүридиған гөзәлликкә йеқинлаштуридиған “жуқури — алий дәриҗилик” мәдәнийәттин айримчилиғи — аммивий мәдәнийәт көпчиликниң еһтияҗини қанаәтләндүридиған иистимал мәһсулати сүпитидә қараштурулди. Аммивий мәдәнийәтниң пәйда болуши вә кәң тарқилишиниң техникилиқ асаси кино, радио, телевизорниң аммивий тарқилиши болди. “Мәдәнийәт индустрияси” дегән уқум пәйда болди. У заманивий техникини қоллинишнила әмәс, ишләп чиқирилған мәһсулатниң — китаплар, фильмлар, мәшһур музыкилар в.б. сүпәтлик, стандартқа мувапиқ болушини тәләп қилиду. Көпчиликкә беғишланған, көңүл көтиришкә арналған әдәбият — детективлар, романлар вә аялларға арналған китаплар тәләп дәриҗиси бойичә ениқлиниду. Телесериалларда қәһриманлар һәрхил заманда, һәр әлдә яшисиму уларниң бешидин өтидиған вақиәлири наһайити охшаш болиду. Голливуд фильмлириниң өз тәливи бар, у үч принципқа асаслиниду: күчлүк қәһриман, “юлтуз эффекти”, муваппәқийәтлик аяқлишиши. ХХ ә. ахиридин башлап һазирғичә аммивий мәдәнийәт кәң қанат йейип, җәмийәттики зор күчкә айланмақта. 

				Шундақ қилип, аммивий мәдәнийәт дегинимиз — авам хәлиқ арисида улар-ниң дит-талғимиға мувапиқ кәң тарл-ған, техникилиқ җәһәттин заманивий коммуникативлиқ технологияләрниң ярдими билән тиражи-көчүрмилири һәссиләп тариливатқан мәдәнийәтниң заманивий түри. 

				Аммивий мәдәнийәт — бу адәмләр-ниң бесим бөлигиниң дит-талғимиға лайиқлаштурулған, һәрхил үлгиләр арқилиқ көпийидиған вә замани-вий технологияләрниң ярдими билән тарилидиған мәдәнийәт. Аммивий мәдәнийәт алий дит-талғамниң вә роһий-мәнивий издинишләрниң әкис етилиши болуп һесапланмайду. 

				Аммивий коммуникация васити-лири. Аммивий мәдәнийәтни аммивий коммуникациялик васитиләр шәкиллән-дүриду, улар:

				— аммивий әхбарат васитилири (АӘВ): гезит-журналлар, радио, теле-визия, Интернет;

				— аммиға тәсир қилиш васитилири: кино, реклама, мода үлгилири, аммивий әдәбият;

				— коммуникацияниң техникилиқ васитилири: телефон, Интернет в.б. болуп һесаплиниду. 

				Аммивий коммуникация қураллири җәмийәткә тәсир қилмайду, у әхбарат-ларниң характериға қарап җәмийәт-киму ейтарлиқ тәсир қиливатқанлиғини тәкитләш лазим. Әпсуски, аһалиниң еһтияҗи көп әһвалда мәдәний турғудин төвән дәриҗидә, шуңлашқа телевидение программилириниң, гезит мақалилири-ниң, эстрадилиқ қоюлумларниң мәдәнийәт дәриҗисини төвән чүшүрүвәтти.

				Ахирқи жиллири коммуникация васитилириниң риваҗлиниши-да компьютерлиқ мәдәнийәт тоғрилиқ көп ейтилиду. Әгәр бурун 

					Классикилиқ несиһәтлик фильмларниң афишилири

				әхбарат елишниң асасий мәнбәси китап болған болса, әндиликтә униң орнини компьютер егәллиди. Заманивий компьютер бир дәқиқидила әхбарат елишқа мүмкинчилик яратмақта, мәтинни графикилиқ тәсвирләр, видеофильмлар, аваз билән толуқтуралайду, шундақ қилип, әхбарат қобул қилишниң туташлиғи вә көп дәриҗилик түрини тәминләйду.

				Адәмләрниң еңиға, мүҗәз-хулқиға әндиликтә аммивий әхба-рат мәнбәлири мәтбуат, радио, телевидение көп тәсир қилиду. Демократиялик әлләрдә аммивий мәдәнийәт коммерцияләнгән, бирақ сәясий җәһәттин мәркәзләшмигән вә һәрхил болуп келиду. Тоталитарлиқ тәртип орниған әлләрдә аммивий мәдәнийәт җәмийәт-лик аң-сәвийәгә назарәт орнитип, униң билән һәрикәт қилиш үчүн пайдилинилиду. 

				ХХ ә. ахири вә ХХІ ә. бешида аммивий мәдәнийәт идеология вә ихтисатта муһим болушқа башлиди. Бирақ буниңму иккинчи тәрипи бар. Бир тәрәптин, аммивий мәдәнийәт авам хәлиқниң һаятини кәң өз ичигшә елип, уларға мәдәний муваппәқийәтләрни аддий вә һәммигә чүшинишлик һалда йәткүзәләйду. Иккинчи тәрәптин, у җәмийәтлик пикирләргә наһайити қувәтлик манипуляция ясаш механизмини бәрпа қилип, шуниңға мувапиқ оттура дит-талғамни шәкилләндүрмәктә. Аммивий мәдәнийәтниң асасий тәркивий бөләклиригә монулар ятиду: 

				1. Әхбаратлиқ индустрия — мәтбуат, телевизиялик йеңилиқлар, ток-шоу в. б. йәни йүз бериватқан вақиәләрни аддий вә чүшинишлик тил билән йәткүзидиғанлар. Аммивий мәдәнийәт дәсләп ХІХ—ХХ әә. бешида дәл шу әхбаратлиқ индустриядә — “сериқ мәтбуатта” шәкилләнди. Аммивий коммуникация васитилириниң җәмийәтлик пикирләрни манипуляциялашта наһайити утумлуқ екәнлигини вақитниң өзи испатлимақта. 

				2. Бош вақитни өткүзүш индустрияси — фильмлар, көңүллүк әдәбий әсәрләр, йеник мәзмундики эстрадилиқ һәҗвийә, поп-музыка в.б.

				3. Аммивий истимални шәкилләндүрүш системиси — реклама вә мода. Бу йәрдики истимал қилиш дегинимиз — адәм һаятимдики муһим мәхсәтләр билән тохталсиз җәриян дегәнни билдүриду.

				4. Тарилимлиқ әпсанә (тиражируемая мифология) — американ-лиқ арман әпсанисидин, намратлар миллионерларға айлинидиған, һашамәтлик өй вә бәзи хәлиқниң өзгиләр билән селиштурғанда алаһидә изгүлүк қабилийәткә егә дегәнгә охшаш хам хиялларға асаслиниду.

				Бу мәһсулатларни туташ аммивий яки мошу мәдәнийәтни қобул қилидиған аудитория пайдилиниду. Аудитория чоң залларни, стади-онларни, миллионлиған мухлислири бар телевизия вә киноэкран-ларни өз ичигә алмақта. 

				Аммивий мәдәнийәтниң шәкиллиниши индустриялик җәмийәт-ниң орниши билән зич мунасивәтлик. Униңға шәһәрдики ишчи синипиниң мәртивисиниң пәйдин-пәй өсүши вә демократиялик институтларниң кәңийиши, йәни әмгәкчи хәлиқниң паал пухралиқ һаятқа қәдәм ташлиши, шундақла турғунларниң умумйүзлүк саватлиқлиғиниң өсүп, тарқилиши охшаш шәрт-шараитлар сәвәп болди. Һазир адәмләрниң көпчилиги болупму яшлар, пәқәт шу амивий мәдәнийәт арқилиқ мүҗәз-хулуқлириниң һаҗәтлик стили-ни, һаят кәчүрүш қелипини, хизмәттә өрләш йоллирини (карьера), адәмләр билән мунасивәтлирини тепишқа интилиду. Тамақ, кийим-кечәк, өй, мәиший техника, күндилик һаҗәтлик буюмлар, билим елиш охшаш нәрсиләрниң барлиғи адәмләргә шу аммивий мәдәнийәт арқилиқ кәлмәктә. Бүгүнки таңда қандақту бир йемәк-ичмәк түри баһалиқ яки қиммәт болса, у чағда у аммивий еһтияҗға егә болиду. Аммивий мәдәнийәтни истимал қилишқа рәғбәтләндүридиған васитә дәшкиму болиду. Мана шуңлашқиму уни алға сүрүштә вә тәрғип қилишта рекламилар кәң қоллинилиду.

				Аммивий мәдәнийәт миллий чегарини сүрүп ташлап, уни йоқи-тип, дуниявий мәдәнийәтниң “чоққисиға” айланмақта. Аммивий мәдәнийәтниң әсәрлири аммибап психологиялик (психофизио-логиялик) характерға вә сезиниш һәм һиссий механизмлириға асаслиниду, йәни у аудиторияниң билим дәриҗисигә вә тәйярлиқ әһвалиға мунасивәтсиз иш қилиду. Шундақла билим униңға һәтта зиянлиқ болуши мүмкин, сәвәви билим беваситә көңүл көтириш , бир дәқиқилиқ һис-туйғулар билән сезишкә қаритилған аммивий мәдәнийәткә тосалғу болиду.

				Шундақ қилип, аммивий мәдәнийәт заманивий дәвир адәмлири-ниң йеңи, баричә тәрәққий әткән мәдәний маһаритиниң ипадиси, униң аң сәвийәси, мәнпийәтлири вә муһтаҗлиқлирини башқуруш 

							Ядиңларда сақлаңлар!

							Аммивий мәдәнийәт — санаәтлик усул билән кәң көләмдә ишләп чиқи-рилидиған мәдәнийәтниң умумий аләмлик мәдәнийәтниң истимал элементлири-ниң жиғиндиси, күндилик һаяттики мәдәнийәт, йәни җәмийәтниң ейтарлиқ көп бөлигиниң аммивий әхбарат васитилири вә коммуникацияни қошқанда һәрхил йоллар арқилиқ берилидиған вә униң билән зич мунасивәтики мәдәнийәт. Амми-вий мәдәнийәтниң мәзмуни заманивий санаәт ишләп чиқиришиниң мәһсулатли-ри — кино, телехәвәр, китаплар, гезит-журналлар, спорт, туризм в.б. һасаплиниду. 

						

					

				

			

		

	
		
			
				вә манипуляцияләш системиси болмақта. Бу — заманивий мәдәни-йәтниң моҗут болуш усули.

					1.	ХХ ә. иккинчи йеримидики мәдәнийәтниң асасий тәрәққият йөнилишлири қандақ болди? Мәдәнийәттики йеңи йөнилишләрни атаңлар.

					2.	Илмий-техникилиқ революцияниң һазирқи вақиттики ахирқи муваппә-қийәтлирини атап көрситиңлар. 

					3.	“Заманивий әхбаратлиқ” җәмийәт дегәнни қандақ чүшинисиләр?

					4.	Аммивий мәдәнийәт тоғрилиқ немә ейтаттиңлар?

					5.	Компьютерлик мәдәнийәт вә униң җәмийәт тәрәққиятидики тәсири қандақ дәп ойлайсиләр?

					5.	Аммивий-мәдәнийәт вә униң җәмийәт тәрәққиятидики тәсири қандақ дәп ойлайсиләр?

					Бәс-муназирә: Топқа бөлүнүп, аммивий мәдәнийәтниң йеқимлиқ вә йеқимсиз тәрәплирини тәһлил қилиңлар

						Билимиңни тәкшүр

				Хронологиялик көрсәткүч

				1945-ж. –	БДТ Уставиниң қобул қилиниши.

				1945–1946-жж. – Нацистлиқ (милләтчи) җинайәтчиләргә жүргүзүлгән Нюрнберг соти.

				1945-ж. –	Индонезия вә Вьетнамниң мустәқилликлирини җакалиши.

				1946-ж. –	Филиппинниң мустәқиллик елиши.

				1946–1954-жж. – Францияниң Вьетнамдики мустәмликә уруши.

				1946-ж. –	У. Черчилльниң Фултонда нутуқ сөзлиши. 

				1946–1958-жж. – Франциядики Төртинчи җумһурийәт (республика). 

				1947-ж. –	Германияниң иттипақдашлири билән течлиқ келишимләрни имзалиши.

				1947-ж. –	Һиндстан вә Пакстанниң мустәқиллигини җакалиши.

				1947-ж. –	Трумэнниң доктриниси. Маршалл плани.

				1948-ж. –	Америка дөләтлири тәшкилатиниң қурулуши.

				1948-ж. –	Исраил дөлитиниң қурулуши. Әрәп – Исраил уруши.

				1948-ж. –	Инсан һоқуқлириниң умумға бирдәк Декларациясиниң қобул қилиниши.

				1949-ж. –	НАТО ниң қурулуши. Өз ара ихтисадий ярдәм бойичә кеңәшниң (ӨИЯК) қурулуши.

				1949-ж. –	ГФР вә ГДР ниң қурулуши.

				1949-ж. –	Шәмәйдә дәсләпки кеңәшлик йәр асти ядролуқ синиғиниң өткүзүлүши.

				1949-ж. –	Хитай Хәлиқ Җумһурийити.

				1950–1953-жж. – Кореядики уруш.

				1950-ж. –	Р. Шуманниң декларацияси.

				1951-ж. –	Европилиқ көмүр вә полат һәмкарлиғини қуруш тоғрилиқ келишимгә қол қоюлди (ЕКПҺ).

				1951-ж. –	АНЗЮСниң қурулуши.

				1952-ж. –	Түркийәниң НАТОға қошулуши.

				1953-ж. –	Камбоджа вә Лаосниң мустәқиллик елиши.

				1954-ж. –	Җәнубий-Шәрқий Азия келишиминиң һәрбий тәшкилатиниң (СЕАТО) қурулуши.

				1954–1962-жж. – Францияниң Алжирдики мустәмликә уруши.

				1955-ж. –	Бағдат пактиниң қурулуши (СЕНТО).

				1955-ж. –	Варшава шәртнамиси тәшкилатиниң қурулуши (ВШТ).

				1956-ж. –	КПССниң XX съези.

				1956–1964-жж. – СССРдики Хрущевлиқ «иллиқлиқ» жиллири.

				1956-ж. –	Венгриядики хәлиқ қозғилиңи.

				1956-ж. –	Тунис вә Мароккониң мустәқиллик елиши.

				1956-ж. –	Суэц боһрани. Египетқа қарши үчлүк агрессия.

				1957-ж. –	Европилиқ ихтисадий һәмкарлиқтики (ЕИҺ) вә Евратом қуруш тоғрилиқ Рим келишимлири.

				1957-ж. –	СССРниң дәсләп Йәр һәмрайини каинатқа учириши.

				1958-ж. –	Франциядики Бәшинчи җумһурийәтниң қурулуши.

				1958–1960-жж. – Хитайдики “Чоң сәкрәш» сәясити.

				1959–1962-жж. – Берлин боһрани.

				1960–1980-жж. – Түркийәдики Иккинчи җумһурийәт.

				1960-ж. –	«Африка жили».

				1960-ж. –	Латинамерикилиқ әркин сода бойичә ассоциациясиниң (ЛАЕСА) қурулуши.

				1961-ж. –	Берлин теминиң селиниши. 

				1961-ж. –	Инсанийәтниң каинатқа тунҗа қетим учуши, космонавт Юрий Гагарин.

				1962-ж. –	Кариб боһрани.

				1963-ж. –	Ядролуқ синақларни үч оттурида тохтитиш тоғрилиқ Москва келишими. 

				1964-ж. –	«Палестинини азат қилиш тәшкилатиниң» (ПАТ) қурулуши.

				1964–1985-жж. – СССРдики турғунлуқ дәври.

				1965–1973-жж. – Вьетнамдики АҚШ интервенцияси.

				1965-ж. –	Җәнубий Корея вә Япония арисидики мунасивәтләрни рәткә кәлтүрүш тоғрилиқ келишимгә қол қоюлуши.

				1966-ж. –	Хитайдики «Мәдәний инқилап».

				1967-ж. –	«Алтә күнлүк уруш» – үчинчи Әрәп-Исраил уруши.

				1968-ж. – «Париж баһари» вә Чехословакияға бәш социалистлиқ әл әскириниң киргүзүлүши.

				1969-ж. – Америкилиқ космонавтларниң Айға қонуши.

				1969-ж. – Вилли Брандт һөкүмити башқурған ГФҖниң «Йеңи Шәриқ сәяситиниң» башлиниши.

				1970-ж. – Ядролуқ қурални тарқатмаслиқ тоғрилиқ келишим.

				1971-ж. – Мини-процессорниң ясилиши.

				1971-ж. – Пакстан-Һинд уруши.

				1971-ж. – Ғәрбий Берлин мәртивисини мустәһкәмләш үчүн төрт тәрәплимә келишимгә қол қоюлуши.

				1973-ж. – Төртинчи Әрәп-Исраил уруши.

				1973-ж. – Европилиқ Һәмкарлиққа Англия, Ирландия, Данияниң қошулуши.

				1973–1975-жж. – Дуниявий ихтисадий боһран.

				1973–1988-жж. – Һәрбий ағдуруш вә Чилидики Пиночет режими.

				1975-ж. – Европидики бехәтәрлик вә һәмкарлиқ бойичә кеңәшниң Хуласә актиға қол қоюши (ЕБҺК).

				1974-ж. – «Қәләмпиләр инқилави» вә Португалиядики диктаторлуқ режимниң ғулиши.

				1975-ж. – Испаниядики Ф. Франко режиминиң ғулиши. 

				1978-ж. – Авғанстандики инқилапниң башлиниши.

				1978-ж. – Хитайдики ихтисадий ислаһатларниң башлиниши.

				1979-ж. – Никарагуадики Сомос режимини ғулитиш.

				1979-ж. – Ирандики антишахлиқ инқилап.

				1979-ж. – Кеңәш армиясиниң Авғанстанға киргүзүлүши.

				1979-ж. – Англиядики М.Тэтчер ислаһатлириниң башлиниши.

				1980–1988-жж. – Иран-Ирақ уруши.

				1980-ж. – Түркийәдики Үчинчи җумһурийәтниң башланмиси.

				1981-ж. – Европилиқ иттипаққа Грецияниң қошулуши.

				1982-ж. – Фолкленд уруши. Инглиз-Аргентин қураллиқ тоқунуши.

				1983-ж. – СССРға Саманта Смитниң келиши.

				1985–1991-жж. – СССРдики «қайта қуруш» вә «ашкарилиқ».

				1986-ж. – Европилиқ иттипаққа Испания вә Португалияниң қошулуши.

				1987-ж. – Вашингтонда М. Горбачев вә Р. Рейганниң оттура вә кичик мусапи-дики ракетилирини қисқартиш тоғрилиқ шәртнамини имзалиши. (ОМР вә КМР).

				1989-ж. – Кеңәш армиясиниң Авғанстандин чиқирилиши.

				1989–1991-жж. – Шәрқий Европа әллиридики коммунистлиқ режимниң ғулиши, «мәхмәл инқилаплири».

				1989-ж. – «Берлин теминиң» өрүлүши.

				1989-ж. – Еуропаның қарапайым қарулы күштері (ЕҚҚК) туралы келісім-шартына қол қойылды.

				1990-ж. – Германияниң бирлишиши.

				1990-ж. – ЕБҺКға қатнашқучи дөләтләрниң «Йеңи Европа үчүн Хартияни» қобул қилиши.

				1990–1991-жж. – Ирақниң Қувәйткә қарши агрессияси. «Чөлдики боран» операцияси.

				1991-ж. – Шәмәйдики ядролуқ полигонниң йепилиши.

				1991-ж. – Варшава шәрнамиси тәшкилатиниң паалийитини тохтитиши. СССРниң парчилиниши. МДҺни қуруш тоғрилиқ декларацияға қол қоюлуши.

				1991-ж. – Югославияниң парчилиниши. Словения вә Хорватияниң мустәқиллигини җакалиши.

				1991-ж. – Җәнубий Америка ортақ базириниң (МЕРКОСУР) қурулуши.

				1992-ж. – Евроиттипақ тоғрилиқ Маастрихт келишимигә қол қоюлуши.

				1992-ж. – Коллективлиқ бехәтәрлик тоғрилиқ шәртнаминиң имзалиниши.

				1992–1997-жж. – Босния вә Герцеговинадики уруш вә этникилиқ тазилаш.

				1993-ж. – Чехословакияниң Чехия вә Словакияға бөлүнүши.

				1994-ж. – ЕБҺКниң Европидики бехәтәрлик вә һәмкарлиқ тәшкилати (ЕҚҺТ) болуп өзгәртилиши.

				1994-ж. – НАФТАниң қурулуши.

				1995-ж. – Евроиттипаққа Австрия, Швеция, Финляндияниң кириши.

				1997-ж. – Хитайниң Гонконгни қайтурувелиши.

				1998-ж. – Һиндстан вә Пакстанниң бир қатар йәр асти ядролуқ синақлирини өткүзүши.

				1999-ж. – НАТОниң Косоводики һәрбий операцияси, гуманитарлиқ интервенция.

				2001-ж. – Нью-Йорктики жирик террорлуқ һәрикәт.

				2002-ж. – Коллективлиқ бехәтәрлик тоғрилиқ шәртнаминиң (КБШ) Коллективлиқ бехәтәрлик тоғрилиқ шәртнамә тәшкилатиға (КБШТ) айлиниши.

				2004-ж. – Евроиттипаққа Шәрқий Европа вә Йәроттура деңизи әлллириниң кириши.

				2004 ж. – Бесландики әң рәһимсиз террорлуқ һәрикәтниң йүз бериши. 

				2011-ж. – «Әрәп баһариниң» башлиниши. Тунис, Египет, Ливиядики инқилаплар.

				2017 – 2018-ж. – Қазақстанниң БДТ Бехәтәрлик Кеңишиниң турақлиқ әмәс әзаси болуши.

				2017-ж. – Астанадики Сирия тоқунушини рәтләш мәсилиси бойичә процесс.

				Аталғулар луғити

				Акция – акционерлиқ җәмийәтни яки карханиларни тәрәққий әткүзүшкә малийә салғанлиғини гуваландуридиған вә униң егисигә акционерлиқ җәмийәт пайдисиниң бир бөлигини дивидент түридә елишиға һоқуқ беридиған баһалиқ қәғәз.

				Адәм (инсан, кишилик) һоқуқи – адәмниң һаятқа дегән һәқ-һоқуқлирини тәрипләйдиған уқумлар жиғиндиси; ихтисадий, иҗтимаий, мәдәний, пухралиқ вә сәясий һоқуқлири. Пүткүл инсаний һәқ-һоқуқларни әкис әттүриду.

				Пухралиқ җәмийәт – тәрәққиятниң мәлум бир басқучидики инсаний җәмийәт, униңға җәмийәттики ихтисат, сәясәт, иҗтимаий вә мәнивий саһадики һөкүмәтлик әмәс тәшкилләрниң ихтиярий һалда қелиплишиши ятиду; ихтиярий индивид-лар вә ихтиярий шәкилдә қелиплашқан тәшкилләр, бирләшмиләр саһаси қанун арқилиқ қоғдалғанлиқтин, уларниң паалийәтлиригә дөләтлик һакимийәт беваситә арилишалмайду. 

				Апартеид – ирқий камситишниң әң әшәддий шәкли. Аһалиниң айрим то-плирини, уларниң ирқий тәәллуқлуғиға бағлиқ сәясий, иҗтимаий-ихтисадий вә һәтта территориялик изоляцияләшкичә болған, пүткүл пухралиқ һоқуқлиридин мәһрум қилиш.

				Банкротлуқ – қәриз мәблиғини төләш бойичә мәҗбурийәтлирини бәҗиришкә қабилийәтсизлигини сот арқилиқ тәстиқләш. 

				Геосәясәт – униңға мувапиқ дөләтләрниң сәясити, асасән ташқи сәясити гео-графиялик амиллар бойичә (дөләтниң орни, тәбиәт ресурслири, климати в.б.) ениқлинидиған концепция.

				Девальвация – дөләтниң ахча бирлигини қануний йол арқилиқ азайтиш-ни әмәлгә ашурған яки униң миллий валюта курсини чәт әллик валютиға мунасивәтлик төвәнлитидиған ахча ислаһитиниң түри.

				Доминион – Улуқбритания һөкүмитиниң сабиқ мустәмликә әллиридики һөкүмранлиғини сақлап қелиш үчүн җарий қилған идарә қилиш системиси. Доминионға киргән әлләр Улуқбритания королини (мәликисини) дөләтниң алий һөкүмрани сүпитидә етирап қилишқа тегиш. 

				Йеңилаш (модернизация) – 1) җәмийәттики иҗтимаий өзгиришләр вә ислаһатлар; 2) тәрәққияти төвән дәриҗидики җәмийәттики өзгиришләр, униң беришида тәрәққийләнгән җәмийәткә тән бәлгүләргә егә болиду, бу әснада йеңилаш дөләткә илғар әлләрниң тәҗрибисини җарий қилдуруп, җәмийәтни аңлиқ һалда қайта қелиплаштурғучи болуп һесаплиниду. 

				Җаһанлишиш – аләмдә қелиплашқан мурәккәп мәсилиләрни (экологиялик, демографиялик әһвални, ихтисадий вә мәдәний арқида қелишни йоқитиш, каи-нат бошлуғини өзләштүрүш, аләмдики энергетика хам әшия, йемәк-ичмәк в.б. саһалардики боһранларни һәл қилиш), шуниң билән биллә айрим шәхсләрниң иҗтимаий-ихтисадий вә индивидуаллиқ һоқуқ вә әркинликлирини тәминләшкә асасланған, заманивий дуниядики комплекслиқ, биртуташ тәрәққий әткүчи система. 

				Индустриялик җәмийәт – әнъәнивий, аграрлиқ в.б. төвән тәрәққий әткән җәмийәтләр билән селиштурғанда һазирқи тәрәққий әткән җәмийәтниң җәриян вә алаһидиликлирини билдүридиған чүшәнчә. 

				Кульминация – қандақту бир вақиәниң, иш-һәрикәтниң тәрәққиятидики баричә җиддий әһвали. 

				Вакаләтликниң мажоритарлиқ системиси – мәркизий вә йәрлик һакимийәт органлири вә президентни һәм башқиму алий дәриҗилик шәхсләрни сайлаш бери-шидики нәтиҗиләрни ениқлайдиған, көплигән дөләтләрдә (АҚШ, Улуқбритания, Франция в.б.) қоллинилидиған система. Бу система бойичә аваз бәргүчиләрниң бе-сим авазиға егә болған намзат (яки сәл артуқчилиқ билән 50%+1) ғәлибә қазиниду. 

				Вакаләтликниң пропорционаллиқ системиси – сайлам системиси, униң асасида мандатқа егә болуш үчүн сайлиғучилар авазиниң партия әзалириға тәң бөлүнүши ятиду. Бу системида вакаләтлик органларға үмүткарларни пәқәт партияләрла усуниду. 

				Популизм – җәмийәттики боһранлиқ дәвирниң мурәккәп иҗтимаий зиддийәт-лирини тонутидиған, җәмийәтниң бәзи топ-груһлириниң иҗтимаий сәяситини әкис әттүридиған идеявий вә сәясий һәрикәт. Популистик һәрикәтләрдә аддий адәмниң мәнпийитини қоғдашни мәхсәт қилип көзгә чүшкән харизматикилиқ лидерлар аммибаплиққа еришиду. 

				Постиндустриализм – иҗтимаий-сәясий концепция җәмийәт тарихини үч дәвиргә: индустрияликкичә, индустриялик вә постиндустриялик җәмийәткә бөлүп қараштурди. Буларниң ахирқиси — йеңи җәмийәт, униңда йетәкчи һәмдә муһим орунни илим-пән, нәзәрийәвий вә эксперименталлиқ институтлар егәлләйду. 

				Радикализм – қандақту бир мәсилиләрни һәл қилишта радикаллиқ усуллар-ни қоллиниш, җәмийәтниң радикаллишиши, униң һәл қилғучи һәрикәт болуп һесаплиниши. 

				Миллий мәсилә – дөләт ичидики милләтләр вә хәлиқләрниң арисидики мунасивәтләр җәриянидин пәйда болған сәясий, ихтисадий, һоқуқий, идеологи-ялик в.б. мәсилиләр. 

				Фундаментализм – диний уқумлар вә қаидиләрни тәнқидий нуқтәий нәзәрдин қайта қараштурушқа қарши диний йөнилиш, у өзгиришчанлиқни, догмини, ортодоксни қоллайду. 

				Экологиялик һәрикәт – экологиялик ховупни азайтишқа, әтрап муһитни сағламлаштурушқа, адәм, җәмийәт вә тәбиәтниң өз ара уйғунлиғини сақлашқа интилидиған адәмләрниң иҗтимаий тәшкилатлириниң бири. Экологиялик һәрикәтни, асасән нарәсмий һалда “йешиллар, экологлар охшаш һөкүмәтлик әмәс в.б. тәшкилатлар тәшкил қилиду.

				Экстенсивлиқ – сапалиқ әмәс, санлиқ җәһәттин кәңәйтишкә, узартишқа қаритилған, шундақла хәлиқ егилигидә мәһсулатниң сапасини яхшилаш тәрипи әстә тутулмай, униң пәқәт санини, көләмини ашурушқа қаритилғанлиқни билдүридиған уқум. 

				Элита – җәмийәтниң қандақту бир бөлигиниң яки топлириниң көрнәклик вәкиллири. Элита қандақту бир саһада алий лавазимни егәллигүчи иҗтимаий топ. 

